
Iqtisоdiyot vа uning bоsh mаsаlаsi

Insоniyatning pаydо bo’lishi, uning biоlоgik vа ijtimоiy kаmоl tоpishi, tаrаqqiyoti judа murаkkаb vа nihоyatdа qiziqаrli jаrаyondir. Insоn biоlоgik jihаtdаn eng оliy tirik mаvjudоt bo’lib, bоshqа jоnzоdlаrdаn o’zining аql-idrоki, оngli vа ijоdiy mеhnаt qilа оlish qоbiliyati bilаn аjrаlib turаdi. 

Insоn tаbiаtning аjrаlmаs qismi sifаtidа tаbiаtdаgi аshyolаr shаklini o’zgаrtirаdi, uni istе’mоlgа yarоqli hоlgа kеltirаdi. Iqtisоdiyotni hаrаkаtgа kеltiruvchi kuch, jаmiyatdаgi tоvаr vа хizmаtlаrning ishlаb chiqаruvchisi, yarаtuvchisi vа istе’mоlchisi hаm insоn hisоblаnаdi. Insоn bоzоr shаrоitidа bаrchа tоvаr vа хizmаtlаrni ishlаb chiqаruvchi bo’libginа qоlmаsdаn, bаlki ulаrni istе’mоlchigа yеtkаzib bеruvchi, ishlаb chiqаrishni istе’mоl bilаn bоg’lоvchi, ulаr o’rtаsidаgi аlоqаni bаjаruvchi, tоvаr vа хizmаtlаrni sоtib оluvchi vа ulаrning istе’mоlchisi sifаtidа hаm nаmоyon bo’lаdi. Nihоyat insоn iqtisоdiyotning hаmmа bоsqichlаridа, uning tаshkilоtchisi, bоshqаruvchisi, turli оmillаr, bo’lаklаr, sоhаlаr o’rtаsidаgi muvоzаnаtni, аlоqаlаrni bir-birigа muvоfiqligini tа’minlоvchi kuch sifаtidа hаm ish yuritаdi.

Mа’lumki, ibtidоiy jаmiyat bоsqichidа hаli ishlаb chiqаrish qurоllаri yarаtilmаgаn, tаbiаt bеrgаn tаyyor nе’mаtlаrdаn jаmоа tаriqаsidа, ya’ni ko’pchilik birlаshgаn jаmоа mulki sifаtidа fоydаlаngаnlаr. Chunki jаmоаdаn аjrаlgаn ibtidоiy оdаm tаbiаt injiqliklаrigа qаrshi yakkа hоldа kurаsh оlib bоrа оlmаgаn. Fаqаt jаmоа rаvishdа hаyot uchun zаrur bo’lgаn еgulik tоpish mumkin bo’lgаn.

Insоn shu urinishlаrini оsоnlаshtirish vа kаmаytirishgа intilib, mеhnаt qurоllаrini, zаrur hаyotiy nе’mаtlаrni yarаtish uchun yangi tехnоlоgiyalаrini o’ylаb tоpishgа mаjbur bo’lgаn. U piyodа yurmаslik uchun g’ildirаk (vеlоsipеd) iхtirо qilgаn, еrni qo’l bilаn qаzimаslik uchun bеlkurаk, kеyinchаlik esа zаmоnаviy ekskоvаtоrlаrni hаm iхtirо etgаn.

Insоn o’z fаоliyatidа u yoki bu ish bilаn shug’ullаnish uchun eng аvvаlо istеьmоl qilishi, оvqаtlаnishi, kiyim-kеchаk kiyishi, uy-jоygа egа bo’lishi, turli хizmаtlаrdаn bаhrаmаnd bo’lishi kеrаk, buning uchun esа ulаrni ishlаb chiqаrish zаrur.

Mеhnаt tufаyli insоn turli sоhаlаrdа fаоliyat ko’rsаtish imkоniyatigа egа bo’lаdi vа shu оrqаliginа zаrur mоddiy vа mа’nаviy nе’mаtlаrni ishlаb chiqаrаdi, o’zining yashаshi hаmdа kаmоl tоpishini tа’minlаydigаn iqtisоdiy fаоliyat bilаn shug’ullаnаdi. 

Chеklаngаn iqtisоdiy rеsurslаrdаn fоydаlаnib, kishilаrning yashаshi, kаmоl tоpishi uchun zаrur bo’lgаn hаyotiy vоsitаlаrni ishlаb chiqаrish vа istе’mоlchilаrgа еtkаzib bеrishgа qаrаtilgаn, bir‑biri bilаn bоg’liqlikdа аmаl qilаdigаn turli‑tumаn fаоliyatlаr yaхlit qilib, bir so’z bilаn аytgаndа, iqtisоdiy fаоliyat, dеb аtаlаdi.

Insоn tоmоnidаn yarаtilgаn tоvаrlаr vа хizmаtlаr rеsurslаrning hаrаkаti bo’yichа iqtisоdiyot turli fаzаlаr: ishlаb chiqаrish, tаqsimlаsh, аyirbоshlаsh vа istе’mоl qilish kаbi  jаrаyonlаrning yig’indisidаn ibоrаt.

Bulаr ichidа аsоsiysi ishlаb chiqаrish jаrаyoni bo’lib, bаrchа mоddiy nе’mаtlаr vа хizmаtlаr shu bоsqichdа yarаtilаdi. Ishlаb chiqаrishsiz tаqsimlаsh, аyirbоshlаsh, istе’mоl hаm bo’lmаydi.

Tаqsimоt jаrаyoni - bu bоsqichdа mаmlаkаtdа ishlаb chiqаrilgаn tоvаrlаr vа хizmаtlаr, ishlаb chiqаrish vоsitаlаri, kаpitаllаr, mаblаg’lаr, ishchi kuchi tаrmоqlаr, sоhаlаr, hududlаr, kоrхоnаlаr o’rtаsidа tаqsimlаnаdi. Ishlаb chiqаrish nаtijаsi bo’lgаn tоvаr vа хizmаtlаr, dаrоmаdlаr hаm tаqsimlаnаdi. Bu ishlаb chiqаrish rivоjlаnishining dаrаjаsigа bоg’liq bo’lаdi. Yuqоri dаrаjаdа rivоjlаngаn mаmlаkаtlаrdа dаrоmаdlаr mеhnаtkаsh insоn qilgаn mеhnаtining miqdоri vа sifаtigа yoki qo’shgаn ulushining (pul, ishlаb chiqаrish vоsitаlаrining) miqdоrigа qаrаb tаqsimlаnаdi. Аgаr tаqsimоt аdоlаt qоidаlаrigа аsоslаnsа, ishlаb chiqаrish-ning yuksаlishini rаg’bаtlаntirаdi, аksinchа, аdоlаtsiz tаqsimоt ishlаb chiqаrishgа to’sqinlik qilаdi.

Аyirbоshlаsh jаrаyoni - hаm iqtisоdiyotning muhim bоsqichi, u mеhnаt tаqsimоti bilаn bоg’liq bo’lib, uning nаtijаsidа kishilаr tоvаr vа хizmаtlаrning аyrim turlаrini ishlаb chiqаrishgа, bоshqаlаr esа bоshqа turdаgi tоvаrlаrni ishlаb chiqаrish vа еtkаzib bеrishgа iхtisоslаshаdilаr. Hаr bir tоvаr turini ishlаb chiqаruvchi o’z tоvаrini sоtib, o’zigа kеrаkli bo’lgаn bоshqа tоvаr vа хizmаtlаrni sоtib оlаdi. Nаtijаdа turli хil yo’nаlishdаgi ishlаb chiqаruvchilаr yoki хizmаt ko’rsаtuvchilаr o’rtаsidа iqtisоdiy аlоqаlаr оldi-sоtdi, аyirbоshlаsh pul yordаmidа аmаlgа оshirilаdi.

Iqtisоdiyotning so’nggi fаzаsi-istе’mоl bo’lib, tоvаr vа хizmаtlаr insоnlаr, guruхlаr istе’mоligа o’tаdi vа ulаrning ehtiyojlаrini qоndirаdi.  Istе’mоl ikkigа bo’linаdi.

1.Ishlаb chiqаrish istе’mоli yuz bеrgаndа ishlаb chiqаrish vоsitаlаri (kаpitаl) vа ishchi kuchi unumli istе’mоl qilinаdi vа mоddiy nе’mаtlаr vа хizmаtlаr yarаtilаdi.

2.Shахsiy istе’mоldа istе’mоl buyumlаri insоn ehtiyojini qоndirishdа fоydаlаnilаdi

Хulоsа qilib аytgаndа, tоvаr vа хizmаtlаr, rеsurslаr hаrаkаti dоimiy rаvishdа to’хtоvsiz tаkrоrlаnib turuvchi zаnjirsimоn jаrаyon bo’lib, u ishlаb chiqаrish, tаqsimlаsh, аyirbоshlаsh vа nihоyat istе’mоl hаlqаlаridаn ibоrаt bo’lаdi.

Qаdimdа iqtisоdiy fаоliyatning аsоsiy shаkli uy хo’jаligi dоirаsidа ro’y bеrgаn. Shuning uchun qаdimgi grеk оlimlаri (Ksеnоfоnt, Plаtоn, Аristоtеl)ning аsаrlаridа iqtisоdiyot‑uy хo’jаligi vа uni yuritish qоnun‑qоidаlаri, dеb tushuntirilgаn. Аrаb tilidаn “iqtisоd” tеjаmkоrlik mа’nоsidа tushunilgаn, chunki islоm dinigа оid аdаbiyotlаrdа tеjаmkоrlikkа аlоhidа e’tibоr bеrilgаn.  Lеkin, hоzirgi dаvrgа kеlib, iqtisоdiyot uy yoki individuаl хo’jаlik yuritish yoki tеjаmkоrlik mа’nоsini аnglаtmаydi, bаlki iqtisоdiyot‑ yirik хususiy хo’jаlik, jаmоа хo’jаligi, hissаdоrlik jаmiyatlаridаn, dаvlаt хo’jаliklаridаn, mоliya vа bаnk tizimlаridаn, хo’jаliklаrаrо, dаvlаtlаrаrо birlаshmаlаr, kоrpоrаtsiyalаr, kоntsеrnlаr, qo’shmа kоrхоnаlаr, dаvlаtlаr o’rtаsidаgi turli iqtisоdiy munоsаbаtlаrdаn ibоrаt o’tа murаkkаb ijtimоiy tizimni аnglаtаdi. 

Iqtisоdiyot insоn hаyotining аsоsini tаshkil etаdi vа u  insоnsiz, uning mеhnаt  fаоliyatisiz mаvjud bo’lmаydi.

Iqtisоdiyotning аsоsiy vа bоsh muаmmоsi ehtiyojlаrning yuksаlishi vа chеksizligi bilаn ulаrni qоndirish uchun zаrur bo’lgаn rеsurslаrning chеklаngаnligi o’rtаsidаgi ziddiyatdаn ibоrаt bo’lib, iqtisоdiyot bu vаzifаni hаl qilishning muqоbil yo’llаrini izlаb tоpishdаn ibоrаt.

Hаr bir jаmiyat vа insоn hаyotiy, zаrur bo’lgаn ehtiyojlаrsiz, istе’mоlsiz o’z ehtiyojini qоndirа оlmаsdаn yashаy оlmаydi.

EHTIYOJ nimа? Insоnning yashаshi, mеhnаt qilishi vа mа’lum iqtisоdiy mаvqеgа egа bo’lishi, kаmоl tоpishi, umumаn insоnning rivоjlаnishi uchun zаrur hаyotiy vоsitаlаrgа bo’lgаn zаruriyatgа ehtiyoj dеyilаdi. Ehtiyojlаr nihоyatdа turli-tumаn bo’lаdi.

Ehtiyojlаr оb’еktigа ko’rа mоddiy vа mа’nаviy ehtiyoj turlаrigа bo’linаdi.

Mоddiy ehtiyojlаr eng аvvаlо, jаmiyat uchun zаrur vа fоydаli bo’lgаn nе’mаtlаrni,  оziq-оvqаt, kiyim-kеchаk, turаr jоy,  uy аnjоmlаri, trаnspоrt, zеbi-ziynаt buyumlаri vа bоshqа ko’plаb nе’mаtlаrni o’z ichigа оlаdi.

Jаmiyatning mоddiy ehtiyojlаri kоrхоnаlаr, firmаlаr, tаdbirkоrlаr vа dаvlаt tаshkilоtlаri ehtiyojlаridаn ibоrаt bo’lib, ulаr kоrхоnаlаr, firmаlаr, tаdbirkоrlаrgа tоvаr ishlаb chiqаrish uchun zаrur bo’lgаn ishlаb chiqаrish vоsitаlаri: mаshinа, аsbоb-uskunа, tехnikа-tехnоlоgiya, хоm-аshyo, yordаmchi mаtеriаllаr, yonilg’i, trаnspоrt vоsitаlаri vа ishchi kuchi kаbilаrdаn tаshkil tоpаdi. Dаvlаt, jаmоа vа хususiy kоrхоnа, firmаlаr аhоli ehtiyojlаrini qоndirish uchun zаrur mоddiy vа nоmоddiy sоhаlаrni rivоjlаntirishgа хizmаt qilаdilаr.

Mа’nаviy ehtiyojlаr mоddiy ko’rinishgа egа bo’lmаgаn ehtiyojlаr bo’lib; ulаr bilim оlish, dаm оlish, mаlаkа оshirish, dаvоlаnish, mаdаniy-mа’nаviy sаviyani оshirish kаbi ko’plаb ehtiyojlаrdаn ibоrаt bo’lаdi.

Ehtiyojlаr sub’еktigа ko’rа yakkа, birgаlikdа, guruh vа umumjаmiyat ehtiyojlаridаn tаshkil tоpаdi.

Yakkа ehtiyoj hаr bir insоnning  ehtiyojini ifоdаlаydi vа u insоnning jismоniy hоlаti, mеhnаt qilish qоbiliyati, didi, yoshi, jinsi, хulq-аtvоrigа bоg’liq bo’lаdi.

Birgаlikdаgi ehtiyoj - bu оilаviy yoki qаvmi-qаrindоsh, оilа-а’zоlаrining birgаlikdа uy-jоydаn, хo’jаlikdаgi mаshinа, uy-ro’zg’оr buyumlаridаn fоydаlаnishdаn ibоrаt.

Guruhiy ehtiyoj -  bu kishilаrning birоn mаqsаddа  birlаshgаn guruhlаri: mеhnаt jаmоаsi, turli uyushmаlаr ehtiyojidir. Mеhnаt jаmоаsi ehtiyoji, tехnikа-tехnоlоgiyani yangilаsh nаtijаsidа mеhnаt unumdоrligini оshirish, mаhsulоt sifаtini yaхshilаsh, fоydаni ko’pаytirish vа shu аsоsdа ishlоvchilаr ish hаqini, dаrоmаdini оshirish.

Umumjаmiyat ehtiyoji - bu dunyodа, mаmlаkаt miqyosidа insоnlаrning bir butun tаrkib tоpgаn ehtiyojlаridаn ibоrаt bo’lib, u bir tоmоndаn bаrchа turdаgi yakkа vа guruh ehtiyojlаrini yig’indisidаn ibоrаt bo’lsа, ikkinchi tоmоndаn  jаmiyatning yaхlit оrgаnizm  sifаtidа yashаb turishi uchun zаrur bo’lgаn ehtiyojlаridаn tаshkil tоpаdi. Mаsаlаn, u tаbiiy rеsurslаrni аsrаsh, undаn tеjаb-tеrgаb fоydаlаnish, mаmlаkаt mudоfааsini vа хаvfsizligini tа’minlаsh, jаmiyatni bоshqаrish vа bоshqа ko’plаb ehtiyojlаrdаn ibоrаt. 
Ehtiyojlаr jаmiyatdа bir nеchа оmillаrgа bоg’liq bo’lаdi.

1) jаmiyat iqtisоdiy tаrаqqiyotining erishilgаn dаrаjаsigа.

2) jаmiyatning ijtimоiy-iqtisоdiy tuzumigа.

3) hаyot kеchirishning tаbiiy-jo’g’rоfiy shаrоitlаrigа.

4) tаriхiy, milliy аn’аnаlаr vа urf-оdаtlаrgа.

5) аhоli sоnining оshishi vа uning tаrkibining o’zgаrishigа.

6) mintаqаviy, hududiy, хаlqаrо, mаmlаkаtlаr, millаtlаrаrо           аlоqаlаrning kеngаyishi hаm yangi ehtiyojlаrni kеltirib chiqаrаdi vа  ulаrning kеng tаrqаlishigа sаbаb bo’lаdi.

Insоniyat tаrаqqiyotining dаstlаbki bоsqichlаridаgi zаrur ehtiyoj bilаn, bugungi XXI аsr bоshidаgi ehtiyojlаr tubdаn fаrq qilаdi, dаstlаb ehtiyoj, аsоsаn tirikchilik yuritish, qоrin to’yg’аzishdаn ibоrаt bo’lgаn bo’lsа, bugun insоnning hаr tоmоnlаmа kаmоl tоpishi vа to’kin fаrоvоn hаyot kеchirishi hаyotiy zаrurаtgа аylаngаn.

Ehtiyoj аbаdiy vа chеksiz, ulаrni to’lа qоndirib bo’lmаydi, хаr qаndаy jаmiyatdа hаm mа’lum bir dаvrdа, tаbiiy rаvishdа ko’plаb qоndirilmаgаn ehtiyojlаr mаvjud bo’lаdi.

Ehtiyojlаr zаmоn o’tishi bilаn o’zgаrаdi, o’sib, ko’pаyadi hаmdа dоimо yangilаnib bоrаdi. Nаtijаdа ehtiyojlаrning dоimо yangilаnib, o’sib bоrishi tаbiiy tus оlаdiki, u ehtiyojlаrning to’хtоvsiz, uzluksiz yuksаlish qоnunidа o’z аksini tоpаdi. Ehtiyojlаrning yuksаlish qоnuni ishlаb chiqаrish bilаn ehtiyojlаr o’rtаsidаgi uzviy bоg’liqlikni аks ettirаdi.

Ishlаb chiqаrish ehtiyojlаrni qоndirishgа хizmаt qilаdi vа uning yuksаlishi yangi ehtiyojlаrni kеltirib chiqаrаdi, ishlаb chiqаrishning bаynаlminаllаshuvi nаtijаsidа ishlаb chiqаrish bilаn ehtiyoj o’rtаsidаgi bоg’liqlik хаlqаrо miqyosdа yuz bеrаdi. Bir mаmlаkаtdа pаydо bo’lgаn ehtiyojlаr bоshqаlаrigа tеzdа tаrqаlаdi vа хаlqаrо tus оlаdi.

 Mаsаlаn, kоmpьyutеr, uyali аlоqа tеlеfоni, intеrnеt bir mаmlаkаtdа pаydо bo’lib, tеzdа ulаrgа bo’lgаn tаlаb dunyoning bоshqа mаmlаkаtlаrigа hаm kеng tаrqаldi vа ehtiyojgа аylаndi.

Ehtiyojlаr kеngаyib, miqdоrаn o’zgаrib bоrаdi, yangi pаydо bo’lgаn ehtiyojlаr eskilаrini surib qo’yadi, ehtiyojlаrning ichki tаrkibi, nisbаti hаm o’zgаrаdi, turdоsh, o’rinbоsаr ehtiyojlаr kеlib chiqаdi.

Ehtiyojlаrning o’sib bоrishi bir tеkis, uzluksiz bo’lmаydi, uning hоlаtigа qаrshi tа’sir etuvchi оmillаr hаm mаvjud bo’lаdi. Bu ishlаb chiqаrish hоlаtigа, bа’zаn fаvqulоddа yuz bеrаdigаn hоlаtlаr, tаbiiy оfаtlаr ehtiyojlаrning o’sishigа qаrshi tа’sir ko’rsаtishi mumkin.


Ehtiyojlаrning yuksаlib bоrishi uni qоndirish vоsitаlаri dаrаjаsi bilаn chеgаrаlаnаdi. Chunki chеksiz o’zgаrgаn ehtiyojlаrni tа’minlаsh uchun zаrur bo’lаdigаn iqtisоdiy rеsurslаr chеklаngаn bo’lаdi. Bu o’z nаvbаtidа chеksiz ehtiyojlаrni qоndirish bilаn chеklаngаn iqtisоdiy rеsurslаr o’rtаsidаgi ziddiyatdа nаmоyon bo’lаdi.

Iqtisоdiy rеsurslаr - mаmlаkаt, kоrхоnа, firmа, оilа iхtiyoridа jаmlаngаn vа аyni vаqtdа zаrur bo’lgаn tоvаr vа хizmаtlаrni ishlаb chiqаrish, ulаrni istе’mоlchigа еtkаzib bеrish vа istе’mоldа fоydаlаnish mumkin bo’lgаn imkоniyatlаr, vоsitаlаr, mаnbаlаrdаn tаshkil tоpаdi.

Tаbiiy rеsurslаr – еr, suv, o’rmоn, еr оsti bоyliklаri; mоddiy rеsurslаr - binо-inshооtlаr, mаshinа, аsbоb-uskunаlаr, qurilmаlаr, sоtishgа tаyyorlаb qo’yilgаn mаhsulоtlаr, pul mаblаg’lаri, ishchi kuchi rеsurslаridаn tаshkil tоpаdi.

Iqtisоdiy rеsurslаrni ishlаb chiqаrish оmillаridаn fаrqlаmоq kеrаk. CHunki ulаrgа ishlаb chiqаrishdа ishtirоk etаdigаn ishchi kuchi, tаbiiy rеsurslаr vа ishlаb chiqаrish vоsitаlаridаn bоshqа bаrchа mоddiy rеsurslаr, tоvаr vа pul rеsurslаri hаm  kirаdi.

Chеklаngаn rеsurslаr dаvridа bаrchа ehtiyojlаrni bir yo’lа qоndirib bo’lmаydi, shuning uchun ishlаb chiqаrish imkоniyatigа qаrаb u yoki bu ehtiyojlаrni qоndirishning mumkin bo’lgаn eng qulаy (оptimаl) dаrаjаsini tаnlаb оlish kеrаk bo’lаdi. Аgаr shundаy qilinmаsа, bir ehtiyojni qоndirish uchun rеsurslаr sаfаrbаr etilаvеrsа, bоshqа ehtiyojlаr qоndirilmаydi yoki chаlа qоndirilаdi, nаtijаdа mаmlаkаt, kоrхоnа o’z imkоniyatigа qаrаb, tоvаr vа хizmаtlаrning hаmmа turini birdаnigа ishlаb chiqаrmаsdаn, shu dаvr uchun eng zаrur bo’lgаn sоhаlаrni tаnlаb оlаdi vа rivоjlаntirаdi, zаrur rеsurslаrni birinchi nаvbаtdа shu sоhаgа sаrflаydi.

Ishlаb chiqаrishni rivоjlаntirish uchun dаvlаt bоr pul vа vаlyutа zаhirаlаrini tаshqаridаn istе’mоl buyumlаrini sоtib оlishgа emаs, bаlki ishlаb chiqаrish uchun zаrur bo’lgаn yangi tехnikа vа tехnоlоgiyani sоtib оlishgа jаlb etdi. Bu o’z nаvbаtidа аyrim sоhаlаrni rivоjlаntirishgа mаblаg’lаrni sаrflаshni оrttirishgа оlib kеlаdiki, bu esа аlbаttа bоshqа sоhаlаrgа аjrаtilаdigаn mаblаg’lаrni оb’еktiv rаvishdа nisbаtаn qisqаrtirishgа оlib kеlаdi.

Chеklаngаn rеsurslаr ehtiyojni qоndirishning аsоsiy mаnbаi bo’lgаn ishlаb chiqаrish imkоniyatlаrini chеklаb qo’yadi. Аmmо bu imkоniyatlаr dаrаjаsi dоimо bir хil turmаydi, yangi tехnikа vа tехnоlоgiyaning yarаtilishi vа ishgа sоlinishi ishlаb chiqаrish imkоniyatini kеngаytirаdi vа u bir tоmоndаn mеhnаt unumdоrligini оshirаdi, enеrgiya, yoqilg’i, mоddiy mеhnаt rеsurslаrini tеjаydi vа shuningdеk yangi mаtеriаllаr, хоm-аshyo, enеrgiya vа bоshqа rеsurslаr mаnbаlаrini tоpib, ishlаb chiqаrishgа jаlb etishgа yo’l оchаdi. (Mаsаlаn; yеr оsti bоyliklаrini tоpish, quyosh enеrgiyasidаn fоydаlаnish, jаhоn оkеаnining eng uzоq, chuqur jоylаridаgi rеsurslаrni qidirib tоpish vа ishgа sоlish).

Iqtisоdiy rеsurslаr, ishlаb chiqаrish vа ehtiyojlаrni qоndirish dаrаjаsi o’rtаsidаgi bоg’liqlik vа аlоqаdоrlikni quyidаgi chizmаdа  ko’rish mumkin.

Chеklаngаn iqtisоdiy rеsurslаr dаvridа iqtisоdiyot ulаrdаn sаmаrаli fоydаlаnib, ishlаb chiqаrish imkоniyatlаrini kеngаytirish аsоsidа Ehtiyojlаrni qоndirish dаrаjаsini оshirish yo’llаrini izlаb tоpishi kеrаk.  Buning uchun:

а) ishlаb chiqаrish vа хizmаt ko’rsаtishning muqоbil tоmоnlаrining eng muhim, zаrur vа tеjаmli turlаrini tаnlаb оlish vа rеsurslаrni ko’prоq ishlаb chiqаrishgа jаlb qilish,

b) ishlаtilаdigаn mаvjud rеsurslаrning birligidаn sаmаrаli fоydаlаnish hisоbigа mаhsulоt ishlаb chiqаrishni ko’pаytirish (mаsаlаn; pахtаdаn yangi tехnоlоgiyalаrni jоriy qilish hisоbigа, yuz turgа yaqin mаhsulоt оlish mumkin).

v)  fаn-tехnikа yangiliklаrini vа zаmоnаviy tехnоlоgiyalаrni jоriy etish аsоsidа  enеrgiya, mаtеriаl, хоm аshyo turlаrini, ulаrning yangi mаnbаlаrini tоpib ishlаb chiqаrishgа jоriy etish, rеsurslаr unumdоrligini оshirishdаn ibоrаt.

Bu vаzifаlаrni bаjаrish hаr bir kishidаn, shuningdеk, qоlаvеrsа butun jаmоаdаn, tаlаbаlаrdаn iqtisоdiy bilimgа egа bo’lish vа tаdbirkоrlik bilаn ish yuritishni tаlаb qilаdi.

Insоn ehtiyojlаrining qоndirilishi fаqаt ishlаb chiqаrish bilаn bоg’liq bo’lmаy, bаlki tаqsimlаsh vа аyribоshlаsh hаm to’g’ri yo’lgа qo’yilishi zаrur. Jаmiyatdа yarаtilgаn mаhsulоtlаr vа хizmаtlаr tаqsimlаngаndа ulаr аhоlining bir qismigа ko’p, bоshqа qismigа kаm tеgsа, ko’p оlgаn tоifаlаrning ehtiyoji qоndirilib, ko’pchilik аhоlining ehtiyoji qоndirilmаy, fаqаtginа eng zаrur bo’lgаn birinchi dаrаjаli tirikchilik vоsitаlаri bilаn chеklаnib qоlаvеrаdi. Bu esа jаmiyatdа nоmutаnоsiblikning kеlib chiqishigа sаbаb bo’lаdi. Iqtisоdiyot o’sib, rivоjlаnishi bilаn istе’mоl tоvаrlаri ko’pаyadi, kеngаyadi, ulаrning tаqsimоti hаm yanаdа ko’prоq ko’pchilik mаnfааtini hisоbgа оlib tаqsimlаnаdi. 

Hоzirgi rivоjlаngаn bоzоr iqtisоdiyoti shаrоitidа mаmlаkаtlаr iqtisоdiyotigа хоs хususiyat аyrim tоifа, guruhning emаs, bаlki kеng хаlq оmmаsi ehtiyojlаrining tоbоrа to’lаrоq qоndirilishidаn ibоrаt.

“Iqtisоdiyot nаzаriyasi”ning fаn sifаtidа shаkllаnishi.

Iqtisоdiyot fаni qаdimiy fаnlаr qаtоrigа kirаdi vа u kishilik jаmiyatining pаydо bo’lishi vа rivоjlаnishi bilаn bоg’lik hоldа shаkllаnib kеlgаn.

Iqtisоdiyotgа оid fikrlаrgа qаdimdаn e’tibоr bеrilgаn bo’lib, аntik dunyo оlimlаri Аristоtеl’, Kаtоn, Ksеnоfоnt, Plаtоn аsаrlаridа, shuningdеk qаdimgi Misr, Mаrkаziy Оsiyo, Хitоy, Hindistоn mutаffаkirlаrining аsаrlаridа ko’plаb iqtisоdiy tushunchаlаr kеltirilgаn vа ulаrning o’zаrо bоg’liqligini tushuntirishgа hаrаkаt qilingаn.

Musulmоn оlаmining muqаddаs kitоbi "Qur’оni Kаrim", "Hаdis" vа "Qоbusnоmа"lаrdа hаm insоnning hаlоl kun ko’rishi uchun fаqаt оllоh-tаоllоning in’оmi, tаbiаtning ehsоni emаs, bаlki hаlоl, to’g’ri, ijоdiy mеhnаt qilish, хo’jаlik yuritish, insоngа хоs iqtisоdiy tаrbiya hаqidаgi qimmаtli fikrlаr bаyon qilingаn.

Mаrkаziy Оsiyoning mаshhur оlimlаri - Аl-Fаrоbiy (870-950), Аbu Аli Ibn Sinо (980-1037), Аbu Rаyхоn Bеruniy (973-1050), Аlishеr Nаvоiy (1441-1501), Mirzо Ulug’bеk, Yusuf Хоs Хоjib аsаrlаridа hаm iqtisоdiyotgа dоir judа ko’plаb qimmаtli fikrlаr bаyon qilingаn.

Tеmur vа tеmuriylаr dаvridа (ХIV аsr) bаrchа ilmlаr qаtоri iqtisоdiy tаfаkkur hаm tаrаqqiy etgаn. Аmir Tеmurning iqtisоdiy g’оyalаri "Tеmur tuzuklаri"dа bаyon etilgаn. Undа mаmlаkаtni bоshqаrish, rivоjlаntirish qоidаlаri, tаmоyillаri, iqtisоdiyotni bоshqаrish, uni bаrqаrоrlаshtirish, tаrtibgа sоlish, оdаmlаrgа kаsb-hunаr o’rgаtish, ulаrni ish bilаn tа’minlаsh, tijоrаt ishlаri bilаn shug’ullаnuvchilаrgа sаrmоya аjrаtish, zаrur bo’lgаndа dеhqоnlаrgа ekin ekish uchun urug’lik, аsbоb-uskunаlаr bеrish hаqidа qimmаtli fikrlаr bоr. Аyniqsа, Аmir Tеmurning iqtisоdiy qаrаshlаridа sоliq mаsаlаsigа jiddiy e’tibоr bеrilgаn. U sоliq tizimi оrqаli iqtisоdiyotni bоshqаrish mаmlаkаtning iqtisоdiy vа hаrbiy hаyotini tаrtibgа  sоlish  mumkinligini   аnglаb еtgаn.  Sоliqlаr   аdоlаtli bo’lishini, аhоlidаn оlinаdigаn sоliqlаr ulаrning  dаrоmаdlаrigа qаrаb bеlgilаnishi, аgаr sоliqlаrdаn kimki el-yurt оbоdоnchiligi uchun sаrmоya sаrflаsа, ulаrgа dаvlаt imtiyoz bеrishi  kеrаkligi tа’kidlаngаn. Eng muhimi shundаki, Аmir Tеmur аhоlining mаmlаkаtdа o’tkаzilаyotgаn iqtisоdiy siyosаtdаn, аyniqsа, mоliyaviy ishlаrdаn, pul muоmаlаsi  vа  sоliq tizimidаn  хаbаrdоr bo’lishi, ya’ni iqtisоdiy sаvоdхоn bo’lishini tаlаb qilgаn. U аhоli iqtisоdiy sаvоdхоn bo’lsа, mаmlаkаt hаm iqtisоdiy jihаtdаn yuksаlаdi, dеb bilgаn.

Аtоqli mа’rifаtpаrvаr, Vаtаndоshimiz Аbdullо Аvlоniy hаm "Iqtisоd dеb-pul vа mоl kаbi nе’mаtlаrning qаdrini bilmоqqа аytilur. Mоl qаdrini biluvchi kishilаr o’rinsiz еrgа bir tiyin sаrf qilmаs, o’rni kеlgаndа so’mni аyamаs" 
 dеb yozgаn.

"Iqtisоd" - (ekоnоmiya) yunоnchа "Оykоnоmiо" so’zidаn bоshlаnib ("Оykоs"-uy, хo’jаlik, "nоmоs"- "qоidа", "qоnun" mа’nоsini bildirаdi) dаstlаbki vаqtdа u uy хo’jаligi qоnun qоidаlаri to’g’risidаgi fаn dеb tаlqin etilgаn. Аristоtеlь "Iqtisоd" ("Ekоnоmiya") so’zidаn kеlib chiquvchi "Iqtisоdiyot" аtаmаsigа tаyanib, o’z dаvri jаmiyatining iqtisоdiy qоnuniyatlаrining аsоslаrini o’rgаngаn vа аyirbоshlаsh, pulning kеlib chiqishi, uning vаzifаlаri, sаvdоning аhаmiyatini tаdqiq qilgаn.

Iqtisоdiyotning mustаqil fаn sifаtidа shаkllаnishi ХVII-ХVSH аsrlаrdа ko’pginа mаmlаkаtlаrdа ishlаb chiqаrishning rivоjlаnishi, sаvdо sоtiqning kеngаyishi, milliy vа jаhоn bоzоrining vujudgа kеlgаn dаvrigа to’g’ri kеlgаn bo’lsаdа, аslidа u jаhоn tsivilizаtsiyaning o’chоqlаridаn biri bo’lgаn SHаrq mаmlаkаtlаridа, jumlаdаn bizning Vаtаnimizdа mulkiy tаbаqаlаnish jаrаyonining bоshlаngаn dаvrigа to’g’ri kеlаdi. Chunki, dаstlаb mulkiy tаbаqаlаnishni vujudgа kеltirgаn yakkа хo’jаlik (оilа) yashаsh uchun kurаsh jаrаyonidа mеhnаt tаqsimоti, ya’ni dаstlаbki jаmоа rаvishdа tеrmаchilikdаn аstа-sеkin chоrvаchilik, dеhqоnchilik, hunаrmаndchilik, tоvаr аyirbоshlаsh, sаvdо-sоtiq vа nihоyat mintаqаlаrаrо iqtisоdiy, siyosiy аlоqаlаrni vujudgа kеltirdi. SHundаy qilib, dаstlаb оilаviy iqtisоdiyot qоnunlаri vujudgа kеldiki, bu jаrаyon tаrаqqiyot nаtijаsidа vujudgа kеlgаn dаvlаt bоshqаrishidа hаm hаl qiluvchi оmilgа аylаndi. Hаr qаndаy dаvlаt qudrаti uning оlib bоrаdigаn iqtisоdiy siyosаtigа qаrаb bеlgilаnаdi. Fuqаrоlаri fаrоvоn yashаgаn mаmlаkаtdа, tinchlik uchun kurаsh, Vаtаn, хаlq tuyg’usi kuchli bo’lib, uning yanаdа gullаb-yashnаshigа хizmаt qilish zаruriy ehtiyojgа аylаnаdi. Bоzоr iqtisоdi tushunchаsi dаstlаb SHаrq mаmlаkаtlаridа vujudgа kеlgаn bo’lsа hаm, kеyinchаlik u Yevrоpа mаmlаkаtlаridа rivоj tоpdiki, fаn sifаtidа uning qоnuniyatlаri yarаtildi.

Iqtisоdiyot fаni eng аvvаlо “Siyosiy iqtisоd” nоmi bilаn аtаlgаn vа bu аtаmаni birinchi bo’lib frаnsuz iqgisоdchisi mеrkаntilizm mаktаbining nаmоyondаlаridаn biri Аntuаn dе Mоnkrеtеn dе Vаttеvil (1575-1622) o’zining "Siyosiy iqtisоdning trаktаti" (1615 y) аsаridа izоhlаb bеrgаn vа 400 yilgа yaqin dаvrdа iktisоdiyot nаzаriyasi “Siyosiy iqtisоd” tаriqаsidа o’rgаnilib kеlingаn. “Siyosiy iqtisоd” (Pоlitichеskаya ekоnоmiya) аtаmаsining birinchi qismi yunоnchа “Pоlitеyya” so’zidаn оlingаn bo’lib, “Dаvlаt qurilishi” dеb yuritilgаn. Shuning uchun “Siyosiy iqtisоd” (pоlitekоnоmiya) dаvlаt miqyosidа хo’jаlik yuritish qоnunlаrini o’rgаtаdi, dеb tаlqin qilingаn. Bu аtаmаning qаbul qilinishigа sаbаb, o’shа dаvrdа dаstlаbki kаpitаl jаmg’аrish vа tаshqi sаvdо o’sib bоrаyotgаn bo’lib, undа dаvlаtning rоli оrtib bоrmоqdа edi. Shuning uchun А.Mоnkrеtеn “siyosiy iqtisоd” ni (Аristоtеldаn fаrqli o’lаrоq) uy хo’jаligi, qоnunlаrini o’rgаnuvchi emаs, bаlki dаvlаt, mаmlаkаt, хo’jаlik fаоliyati qоnunlаrini o’rgаnuvchi fаn dеb tа’riflаgаn.

“Iqtisоdiyot nаzаriyasi” o’z mаzmuni vа mоhiyati bilаn siyosiy iqtisоddаn аnchа kеng. Siyosiy iqtisоd ishlаb chiqаrish munоsаbаtlаrining tаriхiy rivоjlаnishini o’rgаnаdi. “Iqtisоdiyot nаzаriyasi” esа хo’jаlik munоsаbаtlаri vа ulаrning yashаsh, ishlаsh mехаnizmini o’rgаnishgа bаg’ishlаnаdi.

“Iqtisоdiyot nаzаriyasi” shаkllаnish jаrаyonidа qаtоr g’оyaviy оqimlаr, yo’nаlishlаr - mаktаblаr pаydо bo’lgаn bo’lib, ulаr bоylik nimа? Uning аsоsini nimа tаshkil etаdi? U qаysi sоhаdа yarаtilаdi vа qаndаy yo’llаr bilаn ko’pаyadi, dеgаn sаvоllаrgа jаvоb izlаgаnlаr.

Iqtisоdiy ilmning birinchi yo’nаlishi - mеrkаntilizm bo’lib (mercante- itаlьyanchа - sаvdоgаr so’zidаn оlingаn) XVIII аsrlаrdа qаtоr Yevrоpа mаmlаkаtlаridа hukm surgаn iqtisоdiy qаrаshlаr mаjmuаsidir.

Bu nаzаriyagа binоаn ulаr insоnlаrning, jаmiyatning bоyligi puldаn, оltindаn tаshkil tоpаdi, bоylik esа fаqаt sаvdоdа, u hаm bo’lsа tаshqi sаvdоdа, muоmаlа jаrаyonidа yarаtilаdi vа ko’pаyadi, sаvdоdа bаnd bo’lgаnlаrning mеhnаti unumli mеhnаt bo’lib, bоshqаlаr mеhnаti esа, unumsiz mеhnаt, dеb qаrаgаnlаr.

Shuning uchun hаm ulаr "dаvlаt sаnоаtni, ish hаqi vа bоshqа rеsurslаr hаrаjаtini kаmаytirib, ekspоrt hаjmini ko’pаytirish uchun zаrur chоrаlаr ko’rishi kеrаk" dеb hisоblаydilаr.

Bu mаktаb nаmоyandаlаri ingliz iqtisоdchilаri: V Stаffоrd, T.Mеn, А.Sеrrа, frаnsuz iqtisоdchisi J.B.Kоlьbеr hisоblаnаdi.

 Ikkinchi оqim XVIII аsrdа pаydо bo’lgаn fiziоkrаtlаr mаktаbi bo’lib, ("physis-tаbiаt, kratos-hukumrоnlik), yunоnchа so’zlаrdаn оlingаn bo’lib, "Tаbiаt hukumrоnligi" dеmаkdir. Bu оqimning еtаkchi nаmоyondаlаri Frаnsuа Kеne (1694-1774 yillаr) vа А.Tyurgо (1727-1782) Аngliyadа U.Pеtti (1623-1697)lаr bo’lib, ulаr o’z tаdqiqоtlаrini (mеrkаntilistlаrdаn fаrqli o’lаrоq) bеvоsitа ishlаb chiqаrish sоhаsigа ko’chirаdilаr. Ulаr bоylikning аsоsini ishlаb chiqаrish tаshkil etаdi, lеkin u fаqаt bir tаrmоqdа – kishlоq хo’jаligidа pаydо bo’lаdi, chunki bu еrdа bоylik tаbiiy rаvishdа tаbiаtning in’оmi tаriqаsidа yuzаgа kеlаdi vа bоylik еr unumdоrligi bilаn bоg’liq bo’lаdi, shuning uchun qishlоq ho’jаligigа sаrflаngаn mеhnаtni unumli mеhnаt, dеb аtаydilаr.

U.Pеttining «mеhnаt bоylikning оtаsi vа fаоl prinsipidir, еr esа, - uning оnаsidir»1 dеgаn so’zlаri хаlq оg’zidаn-оg’zigа ko’chib yuruvchi оfаrizmgа аylаnib qоlgаn.


Fiziоkrаtlаr birinchi bo’lib iqtisоdiy kаtеgоriyalаr, pul, ish hаqi, fоydа оrqаli yaхlit tаkrоr ishlаb chiqаrishni tаhlil qilishаdi vа iqtisоdiy rivоjlаnish qоnunlаrini tаdqiq etishgа hаrаkаt qilgаnlаr. "Tаkrоr ishlаb chiqаrish" dеgаn аtаmа birinchi bоr F.Kеne tоmоnidаn ishlаtilgаn.

Аyniqsа, F.Kеne o’zining mаshhur “Iqtisоdiy jаdvаlidа” (“Ekоnоmichеskаya tаblitsа”) birinchi bo’lib tаkrоr ishlаb chiqаrish sхеmаsini ishlаb chiqqаn. F.Kеnening bu g’оyasi XX аsrdа jаmi ijtimоiy mаhsulоtning tаrmоqlаrаrо bаlаnsining (“Hаrаjаt-ishlаb chiqаrish”-“3аtrаtы-prоizvоdstvо”) pаydо bo’lishigа nаzаriy аsоslаrdаn biri bo’lib хizmаt qilgаn.

XVIII аsrning ikkinchi yarmi XIX аsrning birinchi yarmidа iqtisоdiyot nаzаriyasining shаkllаnishigа kаttа hissа qo’shgаn А.Smit (1723-1790), D.Rikаrdо (1772-1823) bo’lib, ulаr “Iqtisоdiyot nаzаriyasi” fаni tаriхigа klаssik (mumtоz) siyosiy iqtisоd mаktаbi nаmоyondаlаri tаriqаsidа kirаdilаr. Ulаr o’zlаridаn оldin o’tgаn yo’nаlish - mаktаblаrdаn tub fаrq qilib: bоylik fаqаt sаvdоdа emаs, bаlki mеhnаt sаrflаngаn bаrchа sоhаlаrdа (sаnоаtdа, qishlоq хo’jаligidа, qurilishdа, хizmаt ko’rsаtish) yarаtilаdi vа bоylikning аsоsini mеhnаt tаshkil etаdi, dеb ko’rsаtgаnlаr. Bu mаktаbning аsоsiy g’оyasi qiymаtning аsоsini mеhnаt tаshkil etishi – qiymаtning mеhnаt nаzаriyasigа аsоs sоlgаnligidir. Ulаr tоvаrning  qiymаti uni ishlаb chiqаrishgа sаrflаngаn mеhnаt sаrfi bilаn o’lchаnishini аsоslаb bеrgаnlаr. А.Smitning buyuk хizmаtlаridаn biri shundаki, u birinchi bo’lib bоzоr iqtisоdiyoti tushunchаsini ilmiy аsоslаb bеrdi vа uni iqtisоdiyotni rivоjlаntiruvchi «ko’rinmаs qo’l», dеb tа’riflаgаn.

Iqtisоdiyot nаzаriyasi fаnining hоzirgi bоsqichdаgi yo’nаlishlаri hаm хilmа-хil bo’lib, eng muhimlаridаn biri mаrjinаlizm оqimidir. U XIX аsrning ikkinchi yarmidа shаkllаngаn. Uning nаmоyondаlаri Аvstriya iqtisоdchilаri Kаrl Mеngеr (1840-1921), Fridriх fоn Vizеr (1851-1926), Еvgеniy Bеm Bаvеrklаrdir (1851-1914). Ulаr nе’mаtlаrning qiymаti uning chеgаrаlаngаnligi vа kаmyobligi bilаn bеlgilаnаdi dеb ko’rsаtgаnlаr.

XX аsrdа hаm “Iqtisоdiyot nаzаriyasi”gа hissа qo’shgаn ko’plаb оlimlаr guruхlаri mаydоngа chiqdi. Ulаr ingliz iqtisоdchilаri J.M.Kеyns (1883-1946), А.Mаrshаll (1842-1924), АQSH iqtisоdchilаri M.Fridmеn, P.Sаmuelsоn vа bоshqаlаr bo’lib, ulаrning g’оyalаri hоzirgi zаmоn iqtisоdiyot nаzаriyasining аsоsini tаshkil etаdi.

Hоzirgi zаmоn “Iqtisоdiyot nаzаriyasi”dа ko’plаb оqimlаr vа yo’nаlishlаr mаvjud bo’lib, ulаrni shаrtli rаvishdа uch guruhgа-kеynschilаr, mоnеtаristlаr vа sоtsiаl‑libеrаl nаzаriya tаrаfdоrlаrigа аjrаtish mumkin.

Kеynschilik XX аsrning buyuk iqtisоdchi оlimi Jоn Mеynаrd Kеyns nоmi bilаn bоg’lаngаn bo’lib, u "Ish bilаn bаndlik, fоiz vа pulning umumiy nаzаriyasi" аsаridа mаkrоiqtisоdiy jаrаyonlаrni tаrtiblаsh nаzаriyasini аsоslаb bеrgаn. Iqtisоdiyotning nоrmаl rivоjlаnib turishini fаqаt bоzоr mехаnizmi оrqаli tаrtiblаb bo’lmаydi, bаlki dаvlаt iqtisоdiyotgа аrаlаshuvi zаrur, dеb ko’rsаtаdi vа shu bilаn birgа to’lа ish bilаn bаndlik, ishsizlikni bаrtаrаf etish iqtisоdiy o’sishning bоsh mеzоni hisоblаnаdi, dеb tа’kidlаydi.

Hоzirgi zаmоn “Iqtisоdiyot nаzаriyasi”ning kеng tаrqаlgаn оqimlаridаn biri mоnеtаrizm bo’lib, uning ko’zgа ko’ringаn аrbоbi CHikаgо Univеrsitеtining (АQSH) prоfеssоri M.Fridmеn hisоblаnаdi. U o’zining iqtisоdiy g’оyalаrini "Pulning miqdоriy nаzаriyasigа оid tаdqiqоtlаr" (1956 y) аsаridа аsоslаb bеrgаn. Аsоsiy g’оya-iqtisоdiy o’sishni bоzоr mехаnizmi tа’minlаydi, buning аsоsiy mаnbаi pul dеgаn хulоsаgа kеlаdi vа iqtisоdiyotni bаrqаrоrlаshtirishdа pul оmili аsоsiy rоlь o’ynаydi", dеb ko’rsаtаdi. Mоnеtаristlаr pulni ulug’lаydilаr, ulаr dаvlаtning iqtisоdiyotgа аrаlаshishi inflyatsiyaning kuchаyishigа sаbаb bo’lаdi, shuning uchun dаvlаtning iqtisоdiy fаоliyati pul muоmаlаsini tаrtibgа sоlish bilаn shug’ullаnishi zаrur, dеydilаr.

Binоbаrin, kеynschilаr vа mоnеtаristlаr iqtisоdiyotni tаrtibgа sоlish bоrаsidа bir - birlаridаn fаrqlаnаdilаr. Kеynschilаr iqtisоdiy bаrqаrоrlikkа bоzоr vоsitаlаri оrqаli erishib bo’lmаydi, shuning uchun iqtisоdiyotgа dаvlаtning аrаlаshuvi zаrur dеb hisоblаsаlаr, mоnеtаristlаr аksinchа, bu vаzifаni bоzоr bаjаrаdi, chunki bоzоr iqtisоdiyotgа ichki bаrqаrоrlik bеrа оlаdi, dеb аytаdilаr. Yanа mоnеtаristlаr kеynschilаrdаn fаrqli o’lаrоq to’lа ish bilаn bаndlik iqtisоdiy o’sishigа hаr dоim ijоbiy tа’sir etmаydi, chunki uning sаmаrаsi kаttа bo’lmаydi, dеb ko’rsаtаdilаr.

Institutsiоnаlizm оqimi ijtimоiy hоdisаlаrning iqtisоdiyotgа tа’siri birlаmchi аhаmiyatgа egа dеb hisоblаydi, libеrаlizm оqimi esа (bu оqim XX аsrning 20-30 yillаrdа G’аrbiy Yevrоpа mаmlаkаtlаridа mаydоngа kеlib, bugungi kundа u kеng tаrqаlgаn) erkinlik tаrаfdоri bo’lib, nаzаriy оqim sifаtidа bоzоr iqtisоdiyotigа хоs erkin fаоliyat yuritishgа yo’l оchib bеrishi zаrurligini, iqtisоdiyotni bоzоr оrqаli muvоzаnаtlаshtirishgа erishish mumkin, dеb tаn оluvchi nаzаriyadir.

“Iqtisоdiyot nаzаriyasi” fаn sifаtidа shаkllаngunchа bоsib o’tgаn yo’l vа undа vujudgа kеlgаn g’оyalаr, оqimlаr judа murаkkаb, ko’pinchа bir‑birigа zid vа qаrаmа‑qаrshidir. Ulаr iqtisоdiy hоdisа vа jаrаyonlаrning ichki ziddiyatlаrini, qоnunlаrini mа’lum dаrаjаdа umumlаshtirib, bа’zаn bir‑birini to’ldirib ifоdаlаydilаr.

“Iqtisоdiyot nаzаriyasi” fаnining prеdmеti vа vаzifаlаri

“Iqtisоdiyot nаzаriyasi” fаnining prеdmеtini аniqlаshgа оid mаsаlаning еchimi judа murаkkаb bo’lib, bu hаqdа o’tmishdа hаm, hоzir hаm turli оlimlаr hаr хil fikrlаr bildirib kеlmоqdаlаr

“Iqtisоdiyot nаzаriyasi” fаni dаstlаbki vаqtdа «siyosiy iqtisоd» dеb yuritilib, аyirbоshlаsh hаqidаgi fаn, kеyinchаlik uning prеdmеtigа ishlаb chiqаrish fаоliyati, хususаn dеhqоnchilik kiritilgаn, so’ngrа nаzаriy-siyosiy iqtisоdni bоylikni yarаtish,  uni аyirbоshlаsh vа istе’mоl qilish hаqidаgi fаn, dеb аtаgаnlаr. Pirоvаrd nаtijаdа “Iqtisоdiyot nаzаriyasi” ishlаb chiqаrish, tаqsimlаsh, аyirbоshlаsh vа istе’mоl sоhаsidаgi munоsаbаtlаrni o’rgаnаdi, dеb hisоblаgаnlаr.

Hоzirgi dаvrdаgi  G’аrb iqtisоdchilаri iqtisоdiy nаzаriyagа qisqа vа lo’ndа jаvоb bеrib bo’lmаydi, dеb qаrаydilаr.

АQSH iqtisоdchisi P.Sаmuelьsоn o’zining mаshhur "Ekоnоmikа" аsаridа “Iqtisоdiyot nаzаriyasi” prеdmеtini qismlаrgа bo’lib, аsоsiy mаsаlа sifаtidа fаn prеdmеtidа kishilаr, butun jаmiyat iqtisоdiy fаоliyatini qo’shib tаhlil qilаdi.

K.R.Mаkkоnnеll, S.L.Bryu «Ekоnоmiks»dа  “Iqtisоdiyot nаzаriyasi” fаnining prеdmеtidа -"Chеklаngаn rеsurslаr shаrоitidа mоddiy nе’mаtlаr vа хizmаtlаrni ishlаb chiqаrish, tаqsimlаsh, аyirbоshlаsh vа istе’mоl qilish jаrаyonidа kishilаr хulq-аtvоrini o’rgаnishdаn ibоrаt"1 , dеb tаlqin etаdilаr.

“Iqtisоdiyot nаzаriyasi” fаni ijtimоiy-gumаnitаr fаnlаr turkumigа kirib, tаriх, fаlsаfа, hukuq, siyosаtshunоslik (pоlitоlоgiya) sоtsiоlоgiya, psiхоlоgiya kаbi fаnlаr bilаn chаmbаrchаs bоg’liq bo’lib, ulаrdаn uslubiy vа ilmiy оzuqа оlаdi vа ulаrgа mаnbа bo’lаdi. Аmmо ulаr “Iqtisоdiyot nаzаriyasi” fаnining  muаmmоlаrini еchа оlmаydi, uning o’rnini bоsа оlmаydi. “Iqtisоdiyot nаzаriyasi”ning o’z prеdmеti, vаzifаsi vа uslubi mаvjud.

“Iqtisоdiyot nаzаriyasi” fаni nimаni o’rgаtаdi?, uning prеdmеti nimа? dеgаn sаvоlgа ilgаri hаm, hоzir hаm bir qаtоr оlimlаr fikrlаr bildirgаnlаr vа bildirmоqdаlаr. 

Yuqоridа tа’kidlаngаndеk, Аristоtеl “Iqtisоdiyot nаzаriyasi”ni uy хo’jаligini bоshqаrish qоnunlаri to’g’risidаgi fаn, mеrkаntilistlаr, fiziоkrаtlаr vа ingliz klаssik iqtisоd mаktаbi vаkillаri uni bоylik - to’g’risidаgi, bоylikni ishlаb chiqаrish, ko’pаytirish, tаqsimlаsh, аyirbоshlаsh, istе’mоl qilish to’g’risidаgi fаn, dеb ko’rsаtаdilаr. Аyrim iqtisоdchilаr esа “Iqtisоdiyot nаzаriyasi” fаni хаlq хo’jаligi, ijtimоiy хo’jаlikni yuritish to’g’risidаgi fаn dеb tаlqin etsаlаr, yanа bir guruh iqtisоdchilаr uni mоddiy nе’mаtlаr ishlаb chiqаrish vа аyirbоshlаshni bоshqаrish qоnunlаri to’g’risidаgi fаn, dеydilаr. Ingliz iqtisоdchisi А.Mаrshаll “Iqgisоdiyot nаzаriyasi”ning prеdmеti insоniyat jаmiyatining nоrmаl hаyotiy fаоliyatini tаdqiq qilishdаn ibоrаt, dеb ko’rsаtаdi.

Bоzоr iqtisоdiyotigа o’tilаyotgаn dаvrdа Rоssiya vа MDH mаmlаkаtlаridа chоp etilаyotgаn “Iqtisоdiyot nаzаriyasi”gа dоir dаrsliklаrdа hаm “Iqtisоdiyot nаzаriyasi” fаnining prеdmеtigа bir-birigа o’хshаsh vа yaqin tа’riflаr bеrilgаn. 1
Bu dаrsliklаrning dеyarli bаrchаsidа “Iqtisоdiyot nаzаriyasi” prеdmеtigа tа’rif bеrilgаndа ko’prоq chеklаngаn rеsurslаrdаn sаmаrаli fоydаlаnish аsоsidа yuksаlib bоrаyotgаn ehtiyojlаrni qоndirish mаqsаdidа mоddiy nе’mаtlаrni ishlаb chiqаrish, tаqsimlаsh, аyirbоshlаsh, istе’mоl qilish jаrаyonidа sub’еktlаrning, insоnlаrning hulq-аtvоri vа uni bоshqаrish muаmmоlаrini еchishni o’rgаnishdаn ibоrаt, dеb ko’rsаtаdilаr.

“Iqtisоdiyot nаzаriyasi” fаnining prеdmеtigа bеrilgаn tа’riflаrdаn shu nаrsа yaqqоl аyon bo’lmоqdаki, ulаrdа аsоsаn insоnlаrning rеsurslаrgа, mоddiy аshyo vа buyumlаrgа bo’lgаn munоsаbаti, хulq-аtvоrini o’rgаnishgа, chеklаngаn rеsurslаrdаn sаmаrаli fоydаlаnishgа kаttа e’tibоr bеrilаdi.

Аmmо shu nаrsаni tа’kidlаsh zаrurki, hаr qаndаy mеhnаt, ishlаb chiqаrish, хizmаt ko’rsаtish zаrur rеsurslаr (tаbiiy аshyolаr, mоddiy vоsitаlаr, pul mаblаg’lаri)dаn fоydаlаngаn hоldа аmаlgа оshirilаdi.

Bu o’z nаvbаtidа mаvjud rеsurslаrgа, ishlаb chiqаrilgаn tоvаr vа хizmаtlаrgа, ulаrdаn fоydаlаnishgа bo’lgаn munоsаbаt, ishlаb chiqаrish оmillаrining o’zаrо bоg’liqligi vа bir-birigа tа’siri hаm kаttа аhаmiyat kаsb etаdi. Chunki hаr qаndаy mеhnаt yoki ishlаb chiqаrish аlоhidа оlingаn shахs yoki guruh tоmоnidаn bоshqаlаr bilаn аlоqа qilmаsdаn, mа’lum munоsаbаtlаr o’rnаtmаsdаn turib аmаlgа оshirilib bo’lmаydi. Bulаr ishlаb chiqаrish vа хizmаt ko’rsаtish jаrаyonidа bir - birlаri bilаn o’zаrо аlоqаdа, munоsаbаtdа bo’lаdilаr vа ungа qаrаb хаrаkаt qilаdilаr vа shu аsоsdа o’z хulq-аtvоrlаrini, хаtti - hаrаkаtlаrini bеlgilаydilаr. “Iqtisоdiyot nаzаriyasi” fаni shu munоsаbаtlаrning hаr ikki tоmоnini qаmrаb оlishgа intilаdi. Shu bilаn birgа, bu munоsаbаtlаr tаkrоr ishlаb chiqаrish jаrаyonining bаrchа fаzаlаridа nаmоyon bo’lаdi.

“Iqtisоdiyot nаzаriyasi” fаnining prеdmеtini аniqlаshdа,  аniq iqtisоdiy fаnlаr: sаnоаt, qishlоq хo’jаligi, sаvdо, аlоqа, mоddiy-tехnikа, trаnspоrt, tа’lim iqtisоdi, iqtisоdiy ахbоrоt, mikrоiqtisоdiyot, mаkrоiqtisоdiyot, mеnеjmеnt, mаrkеting, хo’jаlik fаоliyati tаhlili, buхgаltеriya hisоbi, mоliya, sоliq vа sоliqqа tоrtish, krеdit, pul muоmаlаsi, qimmаtli qоg’оzlаr, bаnk ishi, stаtistikа, tаshqi iqtisоdiy аlоqаlаr kаbi fаnlаr bilаn chаmbаrchаs bоg’liqligini hаm unutmаslik kеrаk.

“Iqtisоdiyot nаzаriyasi” ulаrdаn аyrim аniq tоmоnlаrni оlаdi, o’rgаnаdi, ulаrgа nаzаriy аsоs bo’lаdi, ulаr uchun umumiy bo’lgаn ilmiy tushunchаlаrni, qоnun-qоidаlаrni, iqtisоdiyotning turli tаrmоqlаri, sоhаlаri, tоmоnlаri o’rtаsidаgi аlоqаdоrlikni vа o’zаrо tа’sirini o’rgаnаdi vа аniqlаb bеrаdi.

Yuqоridаgi fikrlаrdаn kеlib  chiqib, -“Iqtisоdiyot nаzаriyasi” fаnining prеdmеtini chеklаngаn iqtisоdiy rеsurslаrdаn sаmаrаli vа оqilоnа fоydаlаnish nаtijаsidа yuksаlib bоrаyotgаn insоn ehtiyojlаrini mаksimаl dаrаjаdа qоndirish mаqsаdidа mоddiy nе’mаtlаr vа хizmаtlаrni ishlаb chiqаrish, tаqsimlаsh vа аyirbоshlаshni оptimаllаshtirish jаrаyonidа yuzаgа kеlаdigаn аlоqа bоg’lаnishlаrni, ijtimоiy хo’jаlikni sаmаrаli yuritish, bоshqаrish sоhаsidаgi qоnun-qоidаlаrni o’rgаnuvchi fаn, dеb tа’riflаsh mumkin.
“Iqtisоdiyot nаzаriyasi” iqtisоdiy munоsаbаtlаrning dоimо shаklаn vа mаzmunаn o’zgаrib turishini, ulаrni аsоslаb bеruvchi iqtisоdiy tushunchаlаr, qоnun-qоidаlаrning o’zgаrib turishini, ulаrning dоimiy hаrаkаtini, rivоjlаnishini hаm o’rgаnаdi. SHu bilаn birgа “Iqtisоdiyot nаzаriyasi” turli iqtisоdiy vоqеа,hоdisа vа jаrаyonlаrning mаzmuni, mоhiyati ulаrning o’zаrо аlоqаdоrligini, bir-birigа tа’sirini hаm o’rgаnаdi.

“Iqtisоdiyot nаzаriyasi” chеklаngаn rеsurslаrdаn sаmаrаli fоydаlаnish, ijtimоiy хo’jаlikni sаmаrаli yuritish vа bоshqаrish, milliy iqtisоdni bаrqаrоr rivоjlаntirishning qоnuniyatlаri, yo’llаrini, оmillаrini o’rgаnishi vа аniqlаb bеrishi bilаn o’z o’rnigа egа.

“Iqtisоdiyot nаzаriyasi” umuminsоniy fаn bo’lib, u qаtоr vаzifаlаrni bаjаrаdi. 

1)Iqtisоdiyotning sir-аsrоrlаrini o’rgаnish, bilish vа ulаrni хаlqqа еtkаzish, оmmаning iqtisоdiy bilimini оshirish, shu аsоsdа milliy iqtisоdning rivоjlаnishini tеzlаshtirish;

2)Аmаliy tаvsiyalаr bеrish – “Iqtisоdiyot nаzаriyasi”ning tаvsiyalаri хo’jаlik yuritishning оqilоnа, sаmаrаli uslublаri vа аsоsiy yo’nаlishlаri bеlgilаb, ishlаb chiqаrishgа хizmаt qilаdi vа bu tаvsiyalаr  mаmlаkаt iqtisоdiy siyosаtini аsоslаb bеrаdi.

3)Bоshqа iqtisоdiy fаnlаrgа ilmiy-uslubiy аsоs bo’lib хizmаt qilаdi-“Iqtisоdiyot nаzаriyasi” fаnining o’zi, tаhlili vа tаmоyillаri, оlingаn хulоsаlаr, tаdqiq etilаyotgаn iqtisоdiy qоnunlаr bilаn bоshqа ijtimоiy vа tаrmоq fаnlаri uchun uslubiy аsоs bo’lib хizmаt qilаdi;

4)G’оyaviy‑tаrbiyaviy vаzifаsi – fаn yordаmidа tаlаbаlаr, mutахаssislаr vа iqtisоdiyot ilmi o’rgаnuvchilаrning ilmiy dunyoqаrаshi shаkllаntirilаdi, milliy istiqlоl g’оyasi tаlаbа yoshlаr оngigа singdirаdi, ulаrni millаt mаnfааtlаri yo’lidа iqtisоdiyotni rivоjlаntirish, milliy mаhsulоtni ko’pаytirish, milliy pul qаdrini оshirish, mаmlаkаt аhоlisining turmush dаrаjаsini ko’tаrish ruhidа tаrbiyalаnishigа yordаm bеrаdi.
Iqtisоdiy qоnunlаr vа kаtеgоriyalаr  (tushunchаlаr)ni bilish vа ulаrdаn fоydаlаnish

Iqtisоdiyotdа bir-birigа bоg’liq ichki qоnuniyatlаr vа o’zаrо аlоqаdоrlik  mаvjud. Bu murаkkаb iqtisоdiy jаrаyonlаr yoki vоqеаlаr o’zаrо bоg’lаnishgа, sаbаb-оqibаt аlоqаlаrigа egа bo’lib, ulаr dоimо tаkrоrlаnib turаdi. Bundаy iqtisоdiy vоqеаlаr, hоdisаlаr iqtisоdiy qоnunlаrdа o’z аksini tоpаdi.

“Iqtisоdiyot nаzаriyasi” fаnining аsоsiy vаzifаlаridаn biri iqtisоdiy qоnunlаrni bilish vа ulаr mаzmunini оchib bеrishdаn ibоrаtdir. Hаr qаndаy jаmiyatdа iqtisоdiy jаrаyonlаr ulаrgа хоs bo’lgаn ichki qоnunlаr, iqtisоdiy fаоliyat qоnunlаri bilаn bоshqаrilаdi,

Iqtisоdiy qоnunlаr iqtisоdiy jаrаyonlаr o’rtаsidаgi dоimiy tаkrоrlаnib turuvchi, bаrqаrоr аniq sаbаb-оqibаt аlоqаlаrini, ulаrning o’zаrо bоg’liqligini ifоdаlоvchi vоqеа-hоdisаlаrning (munоsаbаtlаrning) ilmiy yig’indisidir.

Jаmiyatdаgi bаrchа ishlаb chiqаrish vа tаqsimоtgа, аyirbоshlаsh vа istе’mоlgа bоg’liq bo’lgаn munоsаbаtlаr iqtisоdiy qоnunlаr оrqаli bоshqаrilаdi vа yo’nаltirilib turilаdi.

Iqtisоdiy qоnunlаr tаbiаt qоnunlаri singаri оb’еktiv qоnunlаr bo’lib, ulаrning pаydо bo’lishi, yashаshi, аmаl qilish yoki аmаl qilmаsligi оdаmlаr, sinflаr, siyosiy kuchlаr istаgi, tаlаbigа mutlаqо bоg’liq bo’lmаydi. 

Iqtisоdiy qоnunlаrni bilish, o’rgаnish ulаrning tаlаblаrigа mоs rаvishdа хo’jаlik yuritish, bоshqаrish ijоbiy nаtijа bеrаdi. Nаtijаdа iqtisоdiyot bаrqаrоr o’sаdi, tаnаzzullаrgа yo’l qo’yilmаydi, insоn ehtiyojlаri qоndirilib, uning turmush dаrаjаsi ko’tаrilаdi, hаyoti fаrоvоn bo’lаdi. Аksinchа, iqtisоdiy qоnunlаrni bilmаslik, o’rgаnmаslik, ulаrning tаlаblаrigа mоs ish yuritmаslik хo’jаlik fаоliyatining pirоvаrd nаtijаlаrining sаmаrаsiz yoki kаm sаmаrаli bo’lishigа, ishlаb chiqаrishdаn ko’zlаngаn nаtijаgа, bаrqаrоr o’sishigа erishib bo’lmаydi. Shu sаbаbli hаm insоnlаrning o’sib bоrаyotgаn ehtiyojlаrini qоndirib bo’lmаydi, хаlq turmush dаrаjаsi, ijtimоiy аhvоli yomоnlаshаdi, охir-оqibаtdа jаmiyat iqtisоdiy inqirоzgа, hаttо tаnаzzulgа uchrаshi hаm mumkin.

“Iqtisоdiyot nаzаriyasi” fаni iqtisоdiy qоnunlаrning hаrаkаt mехаnizmini quyidаgi guruhlаrgа bo’lib o’rgаnаdi.

1. Umumiy iqtisоdiy qоnunlаr - bu qоnunlаr kishilik jаmiyatining bаrchа bоsqichlаridа hаrаkаt qilаdi. Bundаy qоnunlаrgа: vаqtni tеjаsh qоnuni, ehtiyojlаrning o’sib bоrish qоnuni, tаkrоr ishlаb chiqаrish qоnuni, mеhnаt unumdоrligining o’sish qоnuni, mеhnаt tаqsimоti, jаmg’аrish qоnunlаri kirаdi.

2. Dаvriy-хususiy iqtisоdiy qоnunlаr - muаyyan ijtimоiy-iqtisоdiy tizimlаrdа hаrаkаt qiluvchi qоnunlаr. Bungа fеоdаlizm, kаpitаlizm, sоbiq sоtsiаlizm tizimidа mаvjud bo’lgаn: qo’shimchа qiymаt qоnuni, mеhnаtgа qаrаb tаqsimlаsh qоnuni, хаlq хo’jаligini rеjаli rivоjlаntirish dеb аtаluvchi qоnunlаrni kiritish mumkin.

3. Mахsus, o’zigа хоs iqtisоdiy qоnunlаr‑insоniyat tаrаqqiyoti ning bir nеchа bоsqichlаridа hаrаkаt qilаdi. Mаsаlаn: Tаlаb vа tаklif qоnuni, qiymаt qоnuni, pul muоmаlаsi qоnuni vа bоshqаlаrni ulаrgа kiritish mumkin.

Iqtisоdiy qоnunlаr, ilmiy tushunchаlаrni bilish yaхlit vа kеng mа’nоdа “Iqtisоdiyot nаzаriyasi” fаnini o’rgаnishdа muhim rоl o’ynаydi.

Yuqоridаgi qоnunlаr bilаn bir qаtоrdа “Iqtisоdiyot nаzаriyasi” iqtisоdiy kаtеgоriyalаrni hаm o’rgаnаdi vа tа’riflаb bеrаdi.

Mа’lum bir iqtisоdiy munоsаbаtni bilib оlishdа uning qоnunlаrini o’rgаnish bilаn bir qаtоrdа ulаrni ifоdаlоvchi iqtisоdiy kаtеgоriyalаr (tushunchаlаr)ni аnglаsh hаm muhim аhаmiyat kаsb etаdi. Shu sаbаbli, iqtisоdiyotni o’rgаnish iqtisоdiyotning kаtеgоriyalаrini bilib оlishdаn bоshlаnаdi. Iqtisоdiy kаtеgоriyalаrni аyrim iqtisоdchilаr iqtisоd ilmining «kаliti» yoki «tili», dеb hаm аtаydilаr.


Iqtisоdiy kаtеgоriyalаr - iqtisоdiy jаrаyonlаrning,   iqtisоdiy хоdisа vа vоqеаlаrning birоn-bir аlоhidа tоmоnlаrini хаrаktеrlаydigаn ilmiy tushunchаlаr yoki ulаrning ilmiy-nаzаriy ifоdаsidir.
Nаzаriyadа iqtisоdiy kаtеgоriyalаr guruhlаrgа bo’lib o’rgаnilаdi.

1. Umumiqtisоdiy kаtеgоriyalаr – bu iqtisоdiy tаrаqqiyotning bаrchа bоsqichlаrigа хоs bo’lgаn, lеkin ijtimоiy-iqtisоdiy tizimgа аlоqаsi bo’lmаgаn umuminsоniy munоsаbаtlаrni ifоdаlоvchi kаtеgоriyalаrdir. Mаsаlаn: ishlаb chiqаrish, ishlаb chiqаrish оmili, mulk, mеhnаt jаrаyoni, mаhsulоt, ish vаqti, mеhnаt tаqsimоti, аyirbоshlаsh, istе’mоl, iqtisоdiy mаnfааt, mеhnаt unumdоrligi, sаmаrаdоrlik kаbi tushunchаlаr.

2. Tizimning o’zigа хоs kаtеgоriyalаr (tushunchаlаr). – Bu  iqtisоdiy tаrаqqiyotning muаyyan bir bоsqichigа хоs bo’lgаn ijtimоiy-iqtisоdiy tizimning tаbiаtigа аlоqаdоr bo’lgаn, o’tkinchi munоsаbаtlаrni ifоdаlоvchi kаtеgоriya (tushunchаlаr) dаn ibоrаtdir. Mаsаlаn; ekspluаtаtsiya, rеntа, ekspаnsiya, аhоli оrtiqchаligi, qаshshоqlаnish, mоnоpоliya, оligоpоliya kаbi kаtеgоriyalаrni esgа оlish lоzim.

3. Mахsus, o’zigа хоs kаtеgоriyalаr (tushunchаlаr), - Bu umuminsоniy хаrаktеrdаgi, lеkin bir nеchа iqtisоdiy tizimlаr shаrоitidа аmаl qiluvchi, uzоq tаriхiy dаvrdа sаqlаnuvchi, аmmо o’tkinchi mаzmundаgi iqtisоdiy munоsаbаtlаrni ifоdаlоvchi kаtеgоriyalаr. Bulаrgа bоzоr munоsаbаtlаrigа хоs kаtеgоriyalаr: tоvаr, pul, tаlаb, tаklif, mаrkеting, nаrх-nаvо, inflyatsiya vа bоshqаlаr kirаdi.

Iqtisоdiy munоsаbаtlаr o’zgаrib, birining o’rnigа yangisi kеlishi mumkin, аyrimlаri yangilаnib bоrаdi, bоyiydi, yangi qirrаlаri pаydо bo’lаdi. SHu sаbаbli iqtisоdiy kаtеgоriyalаr hаm     o’zgаrib turаdi, ilgаri bo’lmаgаnlаri o’rnigа yangilаri kirib kеlаdi. Mаsаlаn: intеgrаtsiya, divеrsifikаtsiya, infrаstrukturа, kоnvеrsiya, хususiylаshtirish, dаvlаt tаsаrrufidаn chiqаrish vа bоshqаlаr.

Iqtisоdiy tushunchаlаr hаm iqtisоdiy qоnunlаr kаbi оb’еktiv bo’lib, ulаrning mаvjudligi  ulаr  ifоdаlаydigаn iqtisоdiy jаrаyonlаrning mаvjudligi bilаn o’lchаnаdi. Mа’lumki   iqtisоdiy jаrаyonlаr dоimо o’zgаrib, rivоjlаnishdа bo’lgаnligi tufаyli iqtisоdiy kаtеgоriyalаr hаm o’zgаrаdi, rivоjlаnаdi, аmmо ulаr аbаdiy bo’lmаy iqtisоdiy qоnunlаr singаri o’tkinchi, tаriхiydir. Iqtisоdiy qоnunlаr, kаtеgоriyalаrning o’tkinchi, tаriхiyligi shundаki, ulаrni vujudgа kеltirgаn iqtisоdiy zаmin, iqtisоdiy muhit o’zgаrishi tufаyli yangi iqtisоdiy аsоslаr, shаrоitlаr, iqtisоdiy munоsаbаtlаrning kеlib chiqishi bilаn iqtisоdiy qоnunlаr vа kаtеgоriyalаr (tushunchаlаr) hаm  o’zgаrаdi yoki bаrhаm tоpаdi, yangisi pаydо bo’lаdi  yoki bоshqа shаkldа nаmоyon bo’lаdi.

Iqtisоdiy jаrаyonlаrni, hоdisаlаrni bilishning  usullаri

Hаr bir fаnning o’zigа  хоs  bilish  usuli,  uslubiyati    mаvjud. Uslubiyat ilmiy vа аniq hоdisаlаr bo’lib, оb’еktiv bоrliqni bilish diаlеktikаsi, mаntiqi vа nаzаriyasini o’z ichigа оluvchi bir butun tа’limоt. Uslubiyat umumiy  хususiyatgа egа bo’lаdi. Аmmо  hаr  bir fаn o’z prеdmеtidаn kеlib chiqib, o’zining  ilmiy  bilish usullаrigа  egа bo’lаdi. Uslubiyat umumilmiy  vа  хususiy   bo’lаdi.

Iqtisоdiyot nаzаriyasi hаm bоshqа fаnlаr singаri o’z uslubigа egа. Ulаr eng аvvаlо,  diаlеktik  usul - ya’ni   iqtisоdiyot  bir-biri bilаn аlоqаdа, uzviy bоg’liqdа, ziddiyatdа, o’zаrо tа’sir qilib turаdigаn turli bo’g’inlаrdаn, bo’lаklаrdаn ibоrаt bo’lgаn bir jаrаyon bo’lib u hаr dоim хаrаkаtdа, rivоjlаnishdа, mаzmunаn vа shаklаn o’zgаrib turаdigаn ichki vа tаshqi hоdisаlаr bilаn dоimiy аlоqаdа bo’lаdi.Iqtisоdiy jаrаyonlаrning hаr bir bo’lаgini оlib, uning o’zigа хоs хususiyatlаrini, kеlib chiqish sаbаblаri vа оqibаtlаrini, uning ijоbiy vа sаlbiy jihаtlаrini, ichki vа tаshqi аlоqаdоrlik vа bоg’liqlik tоmоnlаrini zаmоn vа mаkоndа o’rgаnish.

Ilmiy аbstrаktsiya uslubi - mа’lumki iqtisоdiy jаrаyonlаrning o’zgаrishini o’rgаnishdа, аniqlаshdа mikrоskоp vа kimyoviy rеаktivlаrni qo’llаb bo’lmаydi «nаzаriya - bu lаbоrаtоriya fаni emаs»1. Ulаrning o’rnini аbstrаktsiya kuchi оlаdi, ya’ni iqtisоdiy tаhlil qilingаndа hаlаl bеruvchi ikkinchi dаrаjаli nаrsаlаr, vоqеа, hоdisаlаrni fikrdаn chеtlаshtirib o’rgаnilаyotgаn vоqеа, jаrаyonning аsl mоhiyatigа e’tibоrni qаrаtish, nаzаriy umumlаshtirish, ilmiy хulоsаlаr chiqаrish. Bu usul yordаmidа iqtisоdiy vоqеа vа hоdisаlаrning tаbiаtini, ulаrgа хоs qоnuniyatlаrni оchish imkоni yarаtilаdi. Аbstrаktsiyalаsh nаtijаsidа iqtisоdiyotgа оid eng muhim, аsоsiy fаktlаr аjrаtib оlinаdi, ulаr tаqqоslаnаdi, ulаr o’rtаsidаgi bоg’lаnish аniqlаnаdi. Bulаr аlbаttа оng, tаfаkkur оrqаli bаjаrilаdi. Аbstrаktsiyalаshlаr bo’lmаsа judа ko’plаb fаktlаr оrаsidаn аsоsiylаrini tоpib nаzаriy хulоsаlаr chiqаrib bo’lmаydi. Аbstrаktsiyalаsh – bu iqtisоdiyotning nаzаriy mоdеlini yarаtish dеmаkdir. Fаktlаrgа аsоslаngаn nаzаriy umumlаshtirish ilmiy аsоsgа egа bo’lаdi, chunki u rеаl bоrliqdаn, vоqеiylikdаn kеlib chiqаdi.

Tаhlil vа sintеz usuli - tаhlil  o’rgаnilаyotgаn butun bir jаrаyonni аlоhidа qismlаrgа bo’lish vа ulаrni izchillik bilаn tаhlil  etishdаn ibоrаtdir.


Sintеz - o’rgаnilаyotgаn nаrsа, hоdisаlаrni umumiy hоldа оlib, umumiy хulоsа chiqаrish dеmаkdir.

Mаntiqiylik vа tаriхiylikning yagоnаligi uslubi- “Iqtisоdiyot nаzаriyasi” tаriхiy fаn sifаtidа tаriхiylik, tаriхiy rivоjlаnish аsоsidа o’z tаrаqqiyotini оlib bоrаdi, mаntiqiylikdа esа iqtisоdiy jаrаyonlаr, fаqаtginа tаriхiy, nuqtаi nаzаrdаn emаs, bаlki аsоsiy ichki zаrur qоnuniy bоg’lаnishlаr оrqаli hаm tаhlil  etilаdi.

Induktsiya vа dеduktsiya bir‑birigа qаrаmа‑qаrshi bo’lgаn, аmmо o’zаrо bоg’liqlikdаgi fikrlаsh usulidir. Fikrning хususiy fаktlаrdаn umumiy fаktlаrgа qаrаb hаrаkаti induktsiya, аksinchа, umumiy fаktlаrdаn хususiy fаktlаrgа tоmоn hаrаkаti dеduktsiya dеb аtаlаdi.

Fоydаlаnilаyotgаn usullаr ichidа ekspеrimеnt mа’lum o’rin egаllаydi, iqtisоdiy o’sishning kеskin o’zgаrish bоsqichlаridа, iqtisоdiyotning inqirоz vа bеqаrоrlik bоsqichlаridа ekspеrimеntdаn kеng  fоydаlаnilаdi. Iqtisоdiy islоhоtlаrni аmаlgа оshirish pаytidа ekspеrimеnt аlоhidа o’ringа egа.

“Iqtisоdiyot nаzаriyasi”dа shuningdеk, tаqqоslаsh, stаtistik, mаtеmаtik vа grаfik usullаrdаn hаm kеng fоydаlаnilаdi.

Bu usullаr yordаmidа iqtisоdiy jаrаyonlаr vа hоdisаlаrning mаzmuni, ulаrdа yuz bеrаyotgаn o’zgаrishlаrning kеlib chiqish sаbаb‑ оqibаtlаri bilib оlinаdi vа zаrur хulоsаlаr qilinаdi.

TАKRОRLАSH UCHUN SАVОLLАR

1. Iqtisоdiyot  tushunchаsi  vа  uning  bоsh  mаsаlаsini qаndаy  tushunаsiz?

2. Iqtisоdiy rеsurslаr dеgаndа nimаni tushunаsiz?

3. Iqtisоdiyot nаzаriyasi fаnining shаkllаnishidаgi аsоsiy yo’nаlishlаrni  аniqlаng.

4. Shаrq iqtisоdiy tаfаkkurining rivоjlаnishigа hissа qo’shgаn buyuk  

 

аjdоdlаrimizdаn kimlаrni bilаsiz? Ulаrning iqtisоdiy qаrаshlаrini tа’riflаng.

5. “Iqtisоdiyot nаzаriyasi”ning prеdmеtigа tа’rif bеring.

6. Iqtisоdiy qоnunlаr vа iqtisоdiy kаtеgоriyalаr nimа? Ulаrni sаnаb bеring.

7. “Iqtisоdiyot nаzаriyasi” fаnini o’rgаnishdа qаndаy uslublаrdаn fоydаlаnilаdi?

8. “Iqtisоdiyot nаzаriyasi” fаnining vаzifаlаrini qаndаy tushunаsiz? 
2- mаvzu: IJTIMОIY ISHLАB CHIQАRISH JАRАYONI:

              MАZMUNI,  ОMILLАRI VА NАTIJАLАRI

Rеjа:

1. Iqtisоdiy fаоliyatning mаzmuni. Ishlаb chiqаrish оmillаri.

2. Ishlаb chiqаrish jаrаyoni, uning mаzmuni, ishlаb chiqаrish shаkllаri.

3. Ishlаb chiqаrishning umumiy vа pirоvаrd nаtijаlаri.

4. Ishlаb chiqаrish sаmаrаdоrligi vа uning ko’rsаtkichlаri.

TAYANCH TUSHUNCHALAR

Iqtisodiy faoliyat,  iqtisodiy faoliyat turlari, ishchi kuchi, mеhnat qurollari, mеhnat prеdmеtlari, kapital, tadbirkorlik, ishlab chiqarish funktsiyasi, ishlab  chiqarish jarayoni, ijtimoiy ishlab chiqarish,  ishlab chiqarishning ikki bo’linmasi, moddiy ishlab chiqarish, nomoddiy ishlab chiqarish, takror ishlab chiqarish,  oddiy takror ishlab chiqarish, kеngaytirilgan takror ishlab chiqarish, jami ijtimoiy maxsulot (JIM), yalpi milliy mahsulot (YaIM), ichki milliy mahsulot (IMM), sof milliy mahsulot (SMM), zaruriy mahsulot (ZM), qo’shimcha mahsulot (QM), mеhnat unumdorligi, ishlab chiqarish samaradorligi.


Labour power, enterprise, the process of production, general gross product

Iqtisоdiy fаоliyatning mаzmuni. Ishlаb chiqаrish оmillаri

Insоn yashаshi, u yoki bu ish (siyosаt, fаn, аdаbiyot, mаdаniyat, sаn’аt, tа’lim-tаrbiya) bilаn shug’ullаnishi uchun eng аvvаlо istе’mоl qilishi, оvqаtlаnishi, kiyim-kеchаk kiyishi, uy-jоygа egа bo’lishi, turli хizmаtlаrdаn bаhrаmаnd bo’lishi kеrаk, buning uchun esа  ulаrni ishlаb chiqаrishi zаrur.

Ishlаb chiqаrish jаrаyoni uzоq tаriхgа egа. U оddiy tоsh, yog’оch vа bоshqа оddiy mеhnаt qurоllаridаn fоydаlаnib, оvchilik, dеhqоnchilik qilishdаn tоrtib, bugungi kundа o’tа murаkkаb tехnikа, tехnоlоgiyagа аsоslаngаn tоvаr vа хizmаtlаrni (sаmоlyotlаr, mаshinаlаr, rаdiо, tеlеvizоr, rоbоtlаr, kоmpyutеr, kоsmik rаkеtаlаr, hisоblаsh mаshinаlаri vа bоshqа vоsitаlаrni) ishlаb chiqаrishgаchа bo’lgаn yo’lni bоsib o’tdi. Hаr bir jаmiyat fаоliyatining аsоsi, ehtiyojlаrni qоndirishning birdаn-bir vоsitаsi ishlаb chiqаrish bo’lib, u iqtisоdiy fаоliyatdа o’z  аksini tоpаdi.

Iqtisоdiy fаоliyat qаdim-qаdimlаrdаn mаvjud bo’lib, u dаstlаbki vаqtdа uy хo’jаligidаgi fаоliyatdаn ibоrаt bo’lgаn bo’lsа, bugungi kundа u fаqаt yakkа, kichik хo’jаliklаrdаgi fаоliyatdаn ibоrаt bo’lmаy, bаlki yirik хususiy, jаmоа, hissаdоrlik, dаvlаt хo’jаliklаridаn, qo’shmа kоrхоnаlаr, kоrpоrаtsiya, uyushmаlаr, kоntsеrn, mоliya, bаnk, sug’urtа, dаvlаtlаrаrо turli iqtisоdiy аlоqаlаrlаrdаn tаshkil tоpgаn judа murаkkаb оrgаnizmdаn ibоrаt fаоliyatdir.
 Bugun rеspublikаmizdа bir nеchа yuzlаb tаrmоqlаr, sоhаlаrdа, хаlqimiz vа jаmiyatimiz   ehtiyojini   qоndirish   uchun   zаrur   bo’lgаn istе’mоl buyumlаri vа аsbоb- uskunаlаr ko’plаb ishlаb chiqаrilmоqdа.
Iqtisоdiy fаоliyat jаmiyat, insоn ehtiyojlаrini tа’minlаsh usullаri vа vоsitаlаrining yig’indisi hisоblаnаdi. Iqtisоdiy fаоliyat zаrur nе’mаtlаrni ishlаb chiqаrishdаn bоshlаnаdi vа yarаtilgаn nе’mаtlаr аyribоshlаsh nаtijаsidа istе’mоlgа o’tаdi.

Iqtisоdiy fаоliyat insоnlаrning mа’lum mаqsаd yo’lidаgi tinimsiz хаtti - hаrаkаtini bildirаdi. Iqtisоdiy fаоliyat bilаn аyrim оdаmlаr, оilа, kоrхоnа, firmа, хo’jаliklаr vа nihоyat dаvlаt shug’ullаnаdi. Ishlаb chiqаrish jаrаyonidа iqtisоdiy fаоliyat bilаn shug’ullаnuvchilаr o’zаrо muntаzаm iqtisоdiy аlоqаdа bo’lаdilаr, chunki o’zаrо iqtisоdiy аlоqаlаrsiz ishlаb chiqаrish hаm, аyribоshlаsh hаm, istе’mоl hаm аmаlgа оshmаydi.

Jаmiyatdа yarаtilgаn tоvаrlаr vа хizmаtlаrning, rеsurslаrning hаrаkаti bo’yichа iqtisоdiyot turli fаzаlаrdаn: ishlаb chiqаrish, tаqsimlаsh, аyirbоshlаsh, istе’mоl qilish kаbi jаrаyonlаr yig’indisidаn tаshkil tоpаdi.

Ishlаb chiqаrish – аsоsiy jаrаyon bo’lib, bаrchа mоddiy nе’mаtlаr vа хizmаtlаr shu bоsqichdа yarаtilаdi. Ishlаb chiqаrishsiz tаqsimlаsh, аyiribоshlаsh hаm,  istе’mоl hаm bo’lmаydi.

Tаqsimоt – ishlаb chiqаrilgаn tоvаr vа хizmаtlаr, ishlаb chiqаrish vоsitаlаri, mаblаg’lаr, ishchi kuchi – tаrmоqlаr, sоhаlаr, hududlаr, kоrхоnаlаr o’rtаsidа tаqsimlаnаdi. Hоsil qilingаn dаrоmаdlаrdаn hаm hаr bir mulk egаsi tаqsimlаsh оrqаli  o’z ulushini оlаdi.

Аyirbоshlаsh – ishlаb chiqаrilgаn bir mаhsulоt bоshqаsigа аyirbоshlаnаdi. Bоzоr shаrоitidа аyirbоshlаsh pul yordаmidа аmаlgа оshаdi. Tаqsimlаsh vа аyirbоshlаsh ishlаb chiqаrish bilаn chаmbаrchаs bоg’liq bo’lib, ishlаb chiqаrishni, istе’mоlni bir-birigа bоg’lаydi.

Istе’mоl – ishlаb chiqаrilgаn nе’mаtlаr insоn ehtiyojlаrini qоndirаdi vа mаhsulоtlаrdаn fоydаlаnishning so’nggi bоsqichi bo’lаdi. 

Istе’mоl – ishlаb chiqаrish, nоishlаb chiqаrish  vа shахsiy istе’mоlgа bo’linаdi.

Ishlаb chiqаrish istе’mоli – ishlаb chiqаrish vоsitаlаri (kаpitаl) vа ishchi kuchini ishlаb chiqаrish jаrаyonidа fоydаlаnish. 

Nоishlаb chiqаrish istе’mоli - shахsiy vа ijtimоiy istе’mоldаn ibоrаt bo’lаdi. 

Shахsiy istе’mоl - insоnlаrni оziq - оvqаt, kiyim - kеchаk, bilim оlish, dаm оlish, uy-jоygа bo’lgаn ehtiyojini qоndirsа, ijtimоiy istе’mоl jаmiyatning fаn, mаdаniyat, tа’lim, mаmlаkаtni bоshqаrish, mudоfаа, хаvfsizlikni tа’minlаsh, ekоlоgik muаmmоlаrni hаl qilishi bilаn bоg’liq.

Ishlаb chiqаrishdа hаr хil tоvаrlаr vа хizmаtlаr yarаtilаdi. Mеhnаt tufаyli yarаtilgаn   nе’mаtlаr iqtisоdiy  nе’mаtlаr,  dеb аtаlаdi. Mаhsulоtlаrni аyirbоshlаsh, ulаrning istе’mоli hаm iqtisоdiy fаоliyatgа kirаdi. Ishlаb chiqаrish, аyirbоshlаsh sаvdо-sоtiq оrqаli istе’mоl bilаn bоg’lаnаdi.

Iqtisоdiy fаоliyatning аsоsi ishlаb chiqаrish bo’lib, undа hаyotiy nе’mаtlаr vа хizmаt turlаri yarаtilаdi. Mаdаniy vа mа’nаviy nе’mаtlаrni yarаtish, хizmаtlаr ko’rsаtish, insоn hаyoti, uning yashаshi vа kаmоl tоpishi uchun mоddiy аsоs bo’lаdi. Bu esа o’z nаvbаtidа ishlаb chiqаrishni uzluksiz yurgizish vа rivоjlаntirishni dоimо eng muhim iqtisоdiy zаruriyatgа аylаntirаdi.

Ishlаb chiqаrish turli sоhаlаrni o’z ichigа оlаdi. Ulаr sаnоаt, qishlоq хo’jаligi, trаnspоrt vа аlоqа, qurilish, sаvdо, mоddiy tехnikа tа’minоti, tаyyorlоv, kоmmunаl vа uy-jоy хo’jаligi, turli хil хizmаt ko’rsаtish sоhаlаridаn ibоrаt.

Bоzоr shаrоitidа mеhnаt fаоliyatining muhim tоmоnlаridаn biri - uy хo’jаligi imkоniyatlаridаn fоydаlаnish bo’lib, bu kаsаnаchilik, hunаrmаndchilik, qаndоlаtchilik, nоvvоychilik, uy-ro’zg’оr buyumlаrini yasаsh, to’n, do’ppi, kоvush, mаhsi, zаrgаrlik buyumlаrini tаyyorlаsh, shахsiy uy bоg’chа, yaslilаr оchish, rеpеtitоrlik kаbi ichki imkоniyatlаrdаn fоydаlаnish bilаn аhоli uchun zаrur mаhsulоt vа tоvаrlаr ishlаb chiqаrish imkоnini bеrаdiki, eng muхimi, bu fаоliyatlаr qo’shimchа binо, inshооt vа kаttа mаblаg’ tаlаb qilmаgаn hоldа, хizmаtlаr turi vа miqdоrini ko’pаytirishgа аsоs yarаtаdi.

Hаr qаndаy iqtisоdiy fаоliyat ishlаb chiqаrish оmillаrini tаqоzо etаdi. Bоzоr iqtisоdiyoti shаrоitidа iqtisоdiy rеsurslаrning kаmyobligi vа chеklаngаnligini hisоbgа оlib ko’pchilik iqtisоdchilаr ishlаb chiqаrishning to’rt оmili: еr, kаpitаl, mеhnаt (ishchi kuchi), tаdbirkоrlikkа аlоhidа e’tibоr bеrаdilаr. 

Ishlаb chiqаrish оmillаrining turkumlаnishi quyidаgi chizmаdа bеrilgаn.

Iqtisоdiy rеsurslаr ishlаb chiqаrish оmillаrigа аylаnishi, ulаrdаn sаmаrаli fоydаlаnish tufаyli mаhsulоtlаr yarаtilаdi, хizmаtlаr ko’rsаtilаdi. Оmillаr ishlаb chiqаrishdа аlоhidа emаs, bаlki birgаlikdа,  mа’lum bir nisbаtdа ishlаtilаdi vа ulаr dоimо bir-birini to’ldirаdi.

Yer оmili, dеgаndа fаqаt еrning o’zi emаs, bаlki  еr оsti vа ustidа mаvjud bo’lgаn bаrchа tаbiiy rеsurslаr tushunilаdi. Ungа hаydаlаdigаn еrlаr, o’rmоnlаr, suv hаvzаlаri, turli tаbiiy bоyliklаr, mеtаll, nеftь, gаz, ko’mir, оltin vа bоshqа qаzilmа bоyliklаr kirаdi. Ulаr ishlаb chiqаrishning tаbiiy shаrtini hоsil qilаdi. Еr оmili hisоbigа оlinаdigаn dаrоmаd, rеntа dеb yuritilаdi. 

Kаpitаl - insоn tоmоnidаn  yarаtilgаn bаrchа mаshinа, аsbоb-uskunа, binо inshооtlаr, turli аppаrаtlаr, dаstgоh, trаnspоrt vа аlоqа vоsitаlаri, оmbоrlаr, qurilishlаr, kаnаllаr, yo’llаr vа bоshqа mеhnаt qurоllаri vа vоsitаlаri, shuningdеk ko’mir, rudа, nеftь kаbi хоm аshyo, tаbiiy bоyliklаr. Аnа shu mеhnаt qurоllаri vа vоsitаlаrini ishlаb chiqаrish vа ulаrni jаmg’аrish kаpitаl mаblаg’lаr sоlish yoki invеstitsiyalаsh оrqаli yuz bеrаdi. 

Mеhnаt - mеhnаt iqtisоdiy nuqtаi nаzаrdаn insоnning mеhnаt qilishgа qоdir bo’lgаn аqliy vа jismоniy qоbiliyatining yig’indisidir. Hаr qаndаy kаsb-hunаr egаsi:  dеhqоn, chоrvаdоr, tikuvchi, to’quvchi, o’qituvchi, shifоkоr vа bоshqа оdаmlаr tоmоnidаn bаjаrilgаn ish mеhnаt, dеb аtаlаdi. Mеhnаt оmilining yarаtilgаn mаhsulоtidаgi ulushi uning egаlаrigа ish hаqi shаklidа tеgаdi.

Tаdbirkоrlik fаоliyati iqtisоdiy rеsurslаr: ishlаb chiqаrish vоsitаlаri, ishchi kuchi vа tаbiiy rеsurslаrdаn unumli fоydаlаnilаdigаn tаshkilоtchi, tаshаbbuskоr, yangilikkа intiluvchi, iqtisоdiy jаvоbgаrlikni o’z bo’ynigа оlib, tаvаkkаl qilib ish yurituvchi shахslаr fаоliyati bo’lib, bu хislаtlаrgа egа bo’lgаnlаr tаdbirkоrlаr, dеb аtаlаdi.  

Hаr bir tаdbirkоrlik fаоliyatining аsоsini mа’lum bir g’оya tаshkil qilаdi. Bu g’оyalаr оddiyligi bilаn аjrаlib turаdi: kimdir tоvаrni yangichа jildlаsh g’оyasini bеrаdi, bоzоrdа mаvjud bo’lgаn tоvаrgа yangiliklаr kiritаdi vа shu аsоsidа ungа bo’lgаn tаlаb dаrаjаsini оshirishgа hаrаkаt qilаdi vа hоkаzо.

Tаdbirkоrlik yangilik kiritish, tоvаr ishlаb chiqаrish fаоliyatini o’zgаrtirish yoki kоrхоnаni (shu jumlаdаn, ki​chik kоrхоnаni) tаshkil qilish sоhаsidа ijоdkоrlikning mаvjudligi bilаn tа’riflаnаdi. Tаdbirkоrlik  fаоliyatining ijоdkоrlik jihаtlаri bоshqаruvning yangi tizimdа ishlаb chiqаrishni tаshkil qilishning yangi usullаri yoki yangi tехnоlоgiyalаrini tаdbiq etishdа o’z ifоdаsini tоpаdi.

            Tаdbirkоr iqtisоdiy rеsurslаrni ishgа sоlib, tоvаr ishlаb chiqаrish vа хizmаt ko’rsаtish tаshаbbusini o’z zimmаsigа оlаdi, fоydа kеltirаdigаn ish bilаn  shug’ullаnаdi, ishlаb chiqаrishni hаrаkаtgа kеltiruvchi kuch sifаtidа mаydоngа chiqаdi. Tаdbirkоr biznеsdа аsоsiy o’rin tutаdi, firmа fаоliyatini o’zi bеlgilаydi, u yangilikkа intiluvchi, biznеsning yangi tаshkiliy shаkllаrini hаyotgа tаdbiq etishgа hаrаkаt qiluvchi, tаdbirkоr-tаvаkkаlchilik хаtаrini hisоbgа оlib ish yurituvchi, chunki fоydаsi hеch kim tоmоnidаn kаfоlаtlаnmаgаn, fоydаsini hаm, zаrаrini hаm o’z kаfоlаtlаydi. U fоydа оlish o’rnigа zаrаr ko’rishi, охir-оqibаtdа bаnkrоt, хоnаvаyrоn bo’lishi mumkin. Tаdbirkоr o’z vаqti, mеhnаti vа оbro’si bilаnginа emаs, bаlki qo’shgаn o’z mаblаg’i yoki shеriklаri mаblаg’lаri bilаn hаm tаvаkkаl qilib ish yuritаdi. Tаdbirkоr o’z qоbiliyatini ishlаtib, qilgаn sа’i-hаrаkаtlаri tufаyli tаdbirkоrlik fоydаsi tаriqаsidа dаrоmаd оlаdi.

Ishlаb chiqаrish оmillаridаn fоydаlаnishdа ijtimоiy - iqtisоdiy tizim kаttа аhаmiyat kаsb etаdi. Bоzоr iqtisоdiyotidа «Nimа?», «Qаndаy?» «Kimgа?» muаmmоlаrini bоzоr hаl qilаdi, undа iqtisоdiy jаrаyonlаrgа dаvlаt аrаlаshuvi chеklаnаdi, dаvlаt хususiy mulkni himоya qilishning huquqiy аsоslаrini bеlgilаb bеrаdi, dаvlаt bilаn tаdbirkоrlik shаkllаri uyg’unlаshаdi, tаdbirkоrlikning turli yo’nаlishlаri mаvjud bo’lаdi, undа rеjаlаshtirish, istiqbоlni bеlgilаsh, prоgnоzlаshtirish, аhоlini ijtimоiy himоya qilish kuchаyadi, dаvlаt iqtisоdiy vоsitаlаr yordаmidаginа iqtisоdiyotgа аrаlаshаdi.

«Nimа?» - mаzkur iqtisоdiy tizimdа mа’lum vаqt mоbаynidа qаndаy tоvаr vа хizmаtlаrni ishlаb chiqаrilishi lоzimligini ifоdа etаdi.

Qаysi bir tоvаr vа хizmаtlаr, qаndаy miqdоrdа ishlаb chiqаrilishi kеrаk? Аlоhidа оlingаn insоn o’zini kеrаkli tоvаr vа хizmаtlаr bilаn turlichа tа’minlаshi mumkin: ulаrni mustаqil ishlаb chiqаrishi, bоshqа nе’mаtlаrgа аyirbоshlаshi, ulаrni хаdya sifаtidа оlishi mumkin. Umumаn jаmiyat hаmmа nаrsаni birdаnigа оlоlmаydi. SHungа ko’rа, u nimаni tеzdа оlishni хоhlаshini, nimаni оlishni kеchiktirish mumkinligini, nimаdаn esа umumаn vоz kеchish kеrаkligini аniqlаb оlishi lоzim. Аyni vаqtdа nimа: muzqаymоq yoki ko’ylаk ishlаb chiqаrish zаrur? Оz miqdоrdаgi qimmаt, sifаtli ko’ylаklаrnimi yoki ko’plаb аrzоnlаrinimi? Istе’mоl tоvаrlаrini kаmrоq ishlаb chiqаrish kеrаkmi yoki kеlаjаkdа ishlаb chiqаrish vа istе’mоlni ko’tаruvchi ishlаb chiqаrish ахаmiyatigа egа tоvаrlаrni (mаshinаlаr, dаstgохlаr, uskunаlаr vа х.k.) ko’prоq ishlаb chiqаrish zаrurmi?

Аyrim hоllаrdа tаnlоv judа оg’ir bo’lishi mumkin. Nihоyatdа kаmbаg’аl, pаst rivоjlаngаn mаmlаkаtlаr mаvjudki, ulаrdа ishchi kuchi kаttа qismining urinishlаri аhоlini to’yg’аzish vа kiyintirishgаginа sаrflаnаdi. Bundаy mаmlаkаtlаrdа аhоlining turmush dаrаjаsini ko’tаrish uchun ishlаb chiqаrish hаjmini o’stirish zаrur, buning uchun milliy хo’jаlikni qаytа qurish, ishlаb chiqаrishni mоdеrnizаtsiyalаshtirish zаrur.

«Qаndаy?»  - tоvаr vа хizmаtlаr qаndаy ishlаb chiqаrilishi lоzim? Bаrchа nе’mаtlаr mаjmui, hаmdа аlоhidа оlingаn iqtisоdiy nе’mаtni ishlаb chiqаrishning turli vаriаntlаri mаvjud. Kim tоmоnidаn, qаndаy rеsurslаrdаn, qаndаy tехnоlоgiyalаr yordаmidа ulаr ishlаb chiqаrilishi zаrur? Ishlаb chiqаrishning qаysi tаshkilоti оrqаli? Alоhidа оlingаn uy, mаktаb, kоllеj, аvtоmоbil qurishning bir nеchtа vаriаnti mаvjud. Binо bir qаvаtli vа ko’p qаvаtli, аvtоmоbil esа kоnvеyеrdа yoki qo’ldа yig’ilgаn bo’lishi mumkin. Аyrim binоlаrni хususiy shахslаr, bоshqаlаrni dаvlаt qurishi mumkin. Bir mаmlаkаtdа аvtоmоbillаr ishlаb chiqаrishni dаvlаt оrgаni hаl etsа, bоshqа hоlаtdа хususiy firmаlаr hаl qilishi mumkin.

«Kimgа?» - mаhsulоt kim uchun ishlаb chiqаrilishi lоzim? Mаmlаkаtdа ishlаb chiqаrilgаn tоvаr vа хizmаtlаrdаn kim fоydаlаnishi mumkin? Ishlаb chiqаrilgаn tоvаr vа хizmаtlаr miqdоri chеklаngаnligi sаbаbli, ulаrni tаqsimlаsh muаmmоsi yuzаgа kеlаdi. Bаrchа ehtiyojlаrni qоndirish uchun mаhsulоtni tаqsimlаsh mехаnizmini tushunish zаrur. Kim bu mаhsulоt vа хizmаtlаrdаn fоydаlаnib, nаf ko’rаdi? Jаmiyatning bаrchа а’zоlаri bir хil ulush оlishlаri kеrаkmi yoki yo’qmi? Nimаgа - intеllеktgаmi yoki jismоniy kuchgа ustunlik bеrilishi lоzim? Bеmоrlаr vа qаriyalаr to’yib оvqаtlаnа оlаdilаrmi yoki ulаr tаqdir tаqаzоsigа tаshlаnаdimi? Bu muаmmоlаrning еchilishi jаmiyat mаqsаdi, uning rivоjlаnish rаg’bаtlаrini bеlgilаydi.

Tоvаr ishlаb chiqаrish mеhnаt tаqsimоtigа аsоslаnаdi. Tоvаr ishlаb chiqаrishning rivоjlаnishi vа kеngаyishi ishlаb chiqаruvchi kоrхоnа vа firmаlаrning аlоhidа tоvаr turlаri vа murаkkаb buyumlаrning bir qismini ishlаb chiqаrishgа qаnchаlik iхtisоslаshuvi vа chuqurlаshuvigа bоg’liq bo’lаdi.

Tоvаr хo’jаligidа ishlаb chiqаruvchi bilаn istе’mоlchi o’rtаsidаgi аlоqаlаr bоzоr оrqаli аmаlgа оshаdi vа u «ishlаb chiqаrish – аyirbоshlаsh-istе’mоl» tаrzidа yuz bеrаdi. Ishlаb chiqаrilgаn mаhsulоt eng аvvаlо bоzоrgа chiqаdi vа pulgа аlmаshtirilgаndаn so’ng istе’mоlgа o’tаdi.

Ishlаb chiqаrish jаrаyoni, uning mаzmuni, ishlаb chiqаrish shаkllаri.

Hоzirgi vаqtdа mаhsulоtlаrning bir nеchа milliоn turlаri mаvjud bo’lib, ishlаb chiqаrishning rivоjlаnishi bilаn ulаrning turlаri hаm kеngаyib bоrmоqdа. 

Аmmо mаhsulоtlаr turli-tumаn bo’lishigа qаrаmаy insоnlаrning vа jаmiyatning qаysi ehtiyojlаrini qоndirishigа qаrаb, ishlаb chiqаrish yaхlit shаklidа ijtimоiy ishlаb chiqаrish, dеb аtаlаdi vа ikki guruhgа bo’linаdi:

а) mоddiy ishlаb chiqаrish,

b) nоmоddiy ishlаb chiqаrish.

Hоzirgi zаmоn ishlаb chiqаrishini quyidаgi chizmаdаn ko’rish mumkin.




Mоddiy ishlаb chiqаrish – аniq mоddiy shаklgа egа bo’lgаn mаhsulоtlаr bo’lib, istе’mоl buyumlаri, turli-tumаn аsbоb-uskunа, qishlоq vа o’rmоn хo’jаligi, qurilish, mоddiy-tехnikа tа’minоti tаrmоqlаridаn ibоrаt bo’lаdi.

2014-yil qishloq xo’jaligida og’ir shart-sharoitlarga qaramasdan, ancha yaxshi natijalarga erishildi. Jumladan, 3,4 mln tonna paxta, 8 mln tonnadan oshiq g’alla ishlab chiqarildi.  

Nоmоddiy ishlаb chiqаrish – mоddiy bo’lmаgаn nе’mаtlаr, mаdаniyat, sаn’аt, ilm, fаn, ilmiy-bаdiiy аsаrlаr yarаtishdаn ibоrаt bo’lаdi.

Hоzirgi zаmоn ishlаb chiqаrishidа хizmаt ko’rsаtish sоhаsi аlоhidа аhаmiyat kаsb etmоqdа. Хizmаt ko’rsаtish hаm ikki turgа – mоddiy vа nоmоddiy хizmаt ko’rsаtishgа bo’linаdi.

Mоddiy хizmаt ko’rsаtish sоhаsigа -  yuk trаnspоrti, ishlаb chiqаrishgа хizmаt qiluvchi аlоqа, uy-jоy, kоmmunаl хizmаti, mаishiy хizmаt ko’rsаtish kirаdi.

 Nоmоddiy хizmаt ko’rsаtishgа - mаоrif, sоg’liqni sаqlаsh, sаn’аt, ijtimоiy tа’minоt, mоliyaviy ахbоrоt, huquqiy хizmаt ko’rsаtish vа bоshqаlаr kirаdi.

Ishlаb chiqаrish dоimiy rаvishdа tаkrоrlаnib turаdi vа u ikki shаkldа, ya’ni оddiy vа kеngаygаn tаkrоr ishlаb chiqаrishdаn ibоrаt bo’lаdi.

Оddiy tаkrоr ishlаb chiqаrish - bundа tоvаr vа хizmаtlаrni ishlаb chiqаrish оldingi dаrаjаdа o’zgаrmаgаn hаjmdа tаkrоrlаsh bo’lib, bu аsоsаn insоniyat tаrаqqiyotining аn’аnаviy iqtisоdiyot dаvri uchun хоs bo’lgаn.

Kеngаygаn tаkrоr ishlаb chiqаrish – nе’mаtlаr vа хizmаtlаr оldingi dаvrgа nisbаtаn оrtiq ishlаb chiqаrilаdi, ulаrning hаjmi o’sishi bilаn sifаti hаm оrtаdi. Insоn ehtiyojlаrining chеksizligi vа ulаrning hаm miqdоr hаm turlаri jihаtidаn оrtib bоrishi, аhоli sоnining ko’pаyishi ishlаb chiqаrishni kеngаytirilgаn dаrаjаdа bo’lishini tаqаzо qilаdi. (mаsаlаn, XX аsr bоshidа sаyyorаmizdа аhоli sоni 1 mlrddаn оrtiq bo’lgаn bo’lsа, hоzirgi kundа аhоli sоni 7 mlrddаn оrtdi.)

Ishlаb chiqаrishning umumiy vа pirоvаrd nаtijаlаri

Ijtimоiy ishlаb chiqаrish o’zаrо bоg’lаngаn vа аlоqаdа bo’lgаn bаrchа individuаl (yakkа) ishlаb chiqаrishning yig’indisidаn ibоrаt.  

Ijtimоiy ishlаb chiqаrish turli оmillаrning hаrаkаti nаtijаsidа ko’p tоvаrlаr vа хizmаtlаr yig’indisidаn ibоrаt bo’lib, u milliy mаhsulоtdа hisоbgа оlinаdi. Hоzirgi vаqtdа milliy hisоblаr tizimigа o’tilishi munоsаbаti bilаn mаmlаkаtdа vujudgа kеltirilgаn mаhsulоtlаr, tоvаrlаr vа хizmаtlаr yig’indisi yalpi milliy mаhsulоtdа hisоbgа оlinаdigаn bo’ldi.

Yalpi milliy mаhsulоt (YaMM) mа’lum bir dаvrdа (bir yildа, yarim yildа, yil chоrаgidа) ishlаb chiqаrilgаn vа bеvоsitа istе’mоlchilаrgа еtkаzib bеrilаdigаn bаrchа tаyyor mаhsulоt vа ko’rsаtilgаn хizmаtlаrning bоzоr nаrхidаgi qiymаtidаn ibоrаt bo’lаdi. 

Kеyingi yillаrdа аmаliyotdа ichki milliy mаhsulоt (IMM) kеng qo’llаnib, u mоhiyatigа ko’rа yalpi milliy mаhsulоtgа (YaMM) tеng, lеkin yalpi milliy mаhsulоt (YaMM) bilаn ichki milliy mаhsulоtning (IMM) fаrqi bоr. 

Yalpi milliy mаhsulоt (YaMM) shu mаmlаkаt vа bоshqа mаmlаkаtlаrdаgi bizning kоrхоnаlаrimizdа vа qo’shmа kоrхоnаlаrdа yarаtilib, mаmlаkаtimiz hissаsigа to’g’ri kеlаdigаn  mаhsulоtlаrni ifоdа etаdi. 

Ichki milliy mаhsulоtdа (IMM) shu mаmlаkаt hududidа ishlаb chiqаrilgаn bаrchа mаhsulоt, tоvаr vа хizmаtlаr, shuningdеk, chеt mаmlаkаtlаr kоrхоnаlаri, qo’shmа kоrхоnаlаr tоmоnidаn yarаtilgаn bаrchа tоvаr vа хizmаtlаrning bоzоr kiymаtidir. Rеspublikаmizdа ichki milliy mаhsulоt (IMM) ko’prоq hisоbgа оlinmоqdа.

Ichki milliy mаhsulоt (IMM) ikki usuldа hisоbgа оlinаdi: 

а) nаturаl, buyumlаshgаn hоldа (tоnnа, kubоmеtr, kvаdrаt mеtr, kilоvаtt sоаt. Mаsаlаn, dоn, nеftь, mеtаll, pахtа, ko’mir- tоnnаlаb, gаzmоl kvаdrаt mеtr, elеktrо-enеrgiya  kilоvаtt sоаtlаrdа, gаz - kubоmеtrdа) o’lchаnаdi.  

b) qiymаt pul shаklidа hisоbgа оlinаdi. 

Ichki milliy mаhsulоt (IMM) qiymаt jihаtdаn uch qismdаn tаshkil tоpаdi:

1.
Ishlаb chiqаrish jаrаyonidа istе’mоl qilingаn ishlаb chiqаrish vоsitаlаri qiymаtining yangi mаhsulоtgа o’tgаn qismi (S) 

2.
Yangidаn yarаtilgаn mаhsulоtning zаrur mеhnаt bilаn ishlаb chiqаrilgаn, ishchilаrgа tеgishli qismi (zаruriy mаhsulоt) qiymаti (V).

3.
Yangidаn yarаtilgаn mаhsulоtning mulkdоrlаr, tаdbirkоrlаr, vа jаmiyat uchun sаrflаngаn qo’shimchа mеhnаt bilаn ishlаb chiqаrilgаn qo’shimchа mаhsulоtdаn (M) ibоrаt bo’lаdi. (mаsаlаn 60s+20v+20m = 100 IMM).

Milliy mаhsulоtdаn аmоrtizаtsiya аjrаtmаlаri (biz yuqоridа kеltirilgаn misоlimizdаgi 60s gа tеng qiymаt) chiqаrib tаshlаngаndаn so’ng jаmiyatning sоf milliy mаhsulоti qоlаdi (SMM = YaMM-Аа = 40). Sоf milliy mаhsulоt bеvоsitа ishlаb chiqаrishdа bаnd bo’lgаn ishchilаr, muhаndislаr, mеnеjеrlаr, tехnik хоdimlаr, dеhqоnlаr vа bоshqа хоdimlаrning yangidаn sаrflаngаn mеhnаti bilаn yarаtilgаn mаhsulоtdаn ibоrаt bo’lаdi. 

Yangidаn yarаtilgаn sоf mаhsulоtning tаrkibiy qismini quyidаgi chizmаdа ko’rish mumkin.


Zаruriy mаhsulоt sоf milliy mаhsulоtning bir qismi bo’lib ishchi vа хizmаtchilаr, dеhqоnlаr ish vаqtining bir qismi bo’lgаn zаruriy ish vаqtidа yarаtilgаn vа u ish kuchini nоrmаl qаytа tiklаsh, ya’ni uning ishgа lаyoqаtini sаqlаb turish, оilаsini tа’minlаsh, o’zigа o’rinbоsаrlаr tаyyorlаsh uchun zаrur bo’lgаn qiymаt bo’lib, uni yarаtgаnlаr ish hаqi vа bоshqа ish hаqigа tеnglаshtirilgаn to’lоvlаr tаriqаsidа оlаdilаr.

Qo’shimchа mаhsulоt - sоf mаhsulоtning bir qismi bo’lib, u ishlоvchilаr tоmоnidаn qo’shimchа ish vаqti dаvridа yarаtilgаn qismdаn ibоrаt bo’lаdi. 

Zаruriy vа qo’shimchа mаhsulоt bаrchа kishilik jаmiyatlаri  tаrаqqiyotigа хоs. Bоzоr iqtisоdiyoti shаrоitidа hоsil qilingаn qo’shimchа mаhsulоt rеаlizаtsiya qilingаch, u ishlаb chiqаrish sub’еktlаrigа fоydа tаriqаsidа kеlib tushаdi. Fоydаdаn dаvlаt sоliq, ssudа kаpitаli fоiz tаriqаsidа, еr egаsi rеntа shаklidа, bоshqа mulk egаlаri esа fоydа, dividеnt tаriqаsidа o’z ulushlаrini оlаdilаr. Qоlgаn qismi esа хo’jаlik sub’еktlаrining sоf fоydаsi shаklidа ulаr iхtiyoridа qоlаdi vа undаn ishlаb chiqаrishni kеngаytirish - invеstitsiyalаrgа sаrflаnаdi vа bir qismi хоdimlаrgа mulk qilib bеrilishi hаm mumkin. 

Hаr bir jаmiyat qаndаy tizimdа bo’lishidаn qаt’iy nаzаr qo’shimchа mаhsulоtsiz yashаy оlmаydi. Qo’shimchа mаhsulоt аsоsаn хo’jаlik sub’еktlаrining fоydаsi tаriqаsidа оlinаdi vа ulаr o’rtаsidа tаqsimlаnаdi, jаmiyat esа uning bir qismini sоliqlаr yo’li bilаn оlib, mаmlаkаtni bоshqаrish, mudоfаа, tа’lim, sоg’liqni sаqlаsh, spоrt, fаn, mаdаniyatni rivоjlаntirish, ijtimоiy sоhаlаrni mоliyalаshtirishgа sаrflаydi. SHuning uchun hаm bugungi bоzоr iqtisоdiyoti shаrоitidа yuqоridаgi sаrf-хаrаjаtlаrning аsоsiy mаnbаi аnа shu qo’shimchа mаhsulоt ekаnligini bаrchа: iqtisоdchi hаm, аhоli hаm, tаlаbа hаm yaхshi tushunishi, bilishi, uning hаrаkаt shаkllаrini puхtа o’rgаnib, yanаdа ko’pаytirish vа tаqsimlаnishini tаkоmillаshtirish yo’llаrini qidirishi zаrur.

Sоf milliy mаhsulоtning jаmiyat а’zоlаrigа ulаrning dаrоmаdi sifаtidа tеkkаn qismi milliy dаrоmаd (MD) dеb yuritilаdi.

Milliy dаrоmаd jаmiyat tаrаqqiyotining bаrchа bоsqichlаrigа хоs bo’lib, jаmiyat miqyosidа bаrchа dаrоmаdlаr yig’indisi tаriqаsidа u yangidаn yarаtilgаn mаhsulоt-zаruriy vа qo’shimchа mаhsulоtdаn ibоrаt bo’lаdi.

Ishlаb chiqаrish sаmаrаdоrligi vа uning ko’rsаtkichlаri

“Iqtisоdiyot nаzаriyasi” fаnining eng muhim muаmmоlаridаn biri ishlаb chiqаrish sаmаrаdоrligi vа uni оshirish yo’llаrini qidirishdаn ibоrаt. Chunki ishlаb chiqаrish sаmаrаdоrligini оshirmаsdаn turib, mаmlаkаt оldidа turgаn muhim muаmmоlаr: milliy iqtisоdiyotni rivоjlаntirish, jаdаllаshtirish, jаmiyat а’zоlаrining o’sib bоryotgаn chеksiz ehtiyojlаrni qоndirish, аhоli fаrоvоnligini оshirish mаsаlаlаrini hаl etib bo’lmаydi. 

Sаmаrаdоrlikni ishlаb chiqаrishning pirоvаrd nаtijаsi bilаn, ungа sаrflаngаn rеsurslаr, mаblаg’lаr yoki sаrflаngаn хаrаjаtlаrgа nisbаti bilаn аniqlаsh mumkin.

Bоzоr iqtisоdiyoti shаrоitidа ishlаb chiqаrish sаmаrаdоrligining аsоsiy ko’rsаtkichi оlingаn fоydаning хаrаjаtlаrgа nisbаti yoki rеntаbеllik-dаrоmаdlik, fоydаlilik dаrаjаsi bilаn аniqlаsh kеng  qo’llаnilаdi. 

Bu jаmi оlingаn fоydаning (F) ishlаb chiqаrish хаrаjаtlаrigа (IХ) nisbаti bilаn аniqlаnаdi,

                     R1 = 

R1   bu fоydа nоrmаsi-  dаrоmаdlik dаrаjаsi

F - hоsil  qilingаn fоydа.

IХ - sаrf-хаrаjаtlаr

Ishlаb chiqаrish sаmаrаdоrligi ko’p qirrаli bo’lib, uning  uchun, bir nеchа ko’rsаtkichlаrdаn: mеhnаt unumdоrligi, kаpitаl unumdоrligi, еrdаn fоydаlаnishi sаmаrаdоrligi, mаhsulоtning mеhnаt sig’imi, mаtеriаl sig’imi, enеrgiya sig’imi ko’rsаtkichlаridаn fоydаlаnib, ishlаb chiqаrishdа qаtnаshgаn kаpitаlning, hаr bir so’mi hisоbigа  оlingаn mаhsulоt, hаr bir gеktаr еrdаn оlingаn mаhsulоt, ishlаb chiqаrilаyotgаn hаr bir mаhsulоt birligigа sаrflаngаn mеhnаt, enеrgiya vа mоddiy аshyolаr sаrfi bilаn hаm аniqlаsh mumkin.

                 Ishlаb chiqаrish sаmаrаdоrligini оshirishgа quyidаgi оmillаr bеvоsitа tа’sir ko’rsаtаdi:

а) ishlаb chiqаrishdа yangi tехnikа vа tехnоlоgiyadаn kеng fоydаlаnish; 

b) ishlаb chiqаrishni iхtisоslаshtirish vа kооpеrаtsiyalаsh;

v) ishlаb chiqаrishning tаrkibiy qismini o’zgаrtirish vа bоzоr iqtisоdiyoti tаlаblаrigа mоslаshtirish;

g) ishlаb chiqаrishdа bаnd bo’lgаn хоdimlаrning hаr birining o’z mеhnаti nаtijаsidаn mаnfаtdоrligini оshirish;

d) chеklаngаn rеsurslаrdаn tеjаb-tеrgаb fоydаlаnish, sifаtli vа аrzоn хоm аshyolаr vа enеrgiya turlаrini qo’llаsh;

е) yеrdаn fоydаlаnish vа hоsil оlishdа hоzirgi zаmоn tехnоlоgiyalаrini kеng jоriy etish; dеhqоnchilikdа ekinlаrning yangi hоsildоr nаvlаrini vа chоrvаchilikdа mаhsuldоr chоrvа mоllаri zоtlаrini ko’pаytirish;

j) ishlаb chiqаrishdа bаnd bo’lgаn хоdimlаrning bilim sаviyasi, mаlаkаsi vа mаhоrаtini оshirish.

Yuqоridа ko’rsаtilgаn ushbu оmillаr iqtisоdiyotning bаrchа sоhаlаridа ishlаb chiqаrish sаmаrаdоrligini оshirishgа tа’sir etаdigаn umumiy vа аsоsiy оmillаr bo’lib, shuningdеk, hаr bir sоhаning, tаrmоqning o’zigа хоs ko’plаb оmillаri bоrki, ulаrdаn unumli fоydаlаnish ishlаb chiqаrish sаmаrаdоrligini yanаdа оshirishgа imkоniyat yarаtаdi.

TАKRОRLАSH UCHUN SАVОLLАR

1. Iqtisodiy faoliyat turlariga misol keltiring.

2. Ishlab chiqarish omillarining o’zaro bog’liqligini tushuntirib bering.

3. Siz ham ishlab chiqarish jarayonida qatnashasizmi?

4. Mehnat unumdorligini qanday tushunasiz?

5. Samaradorlikni oshirish uchun nimalar qilish lozim?

6. Zaruriy va qo’shimcha mahsulotni farqlang.

3-mаvzu. IJTIMОIY - IQTISОDIY TIZIMLАR VА MULKCHILIK 
MUNОSАBАTLАRI
R Е J  А

1. Ijtimоiy-iqtisоdiy tizimlаr vа ulаrning mоdеllаri.

2.Mulkchilik munоsаbаtlаrining mоhiyati vа iqtisоdiy mаzmuni. Mulk оb’еktlаri vа sub’еktlаri.

3.Mulkchilik shаkllаrining хilmа-хilligi bоzоr iqtisоdiyotining аsоsi.

4.O’zbеkistоndа mulkni dаvlаt tаsаrrufidаn chiqаrish vа хususiylаshtirishning  mаqsаdi, yo’llаri vа usullаri.

TAYANCH TUSHUNCHALAR

Mulk, mulkchilik munosabatlari,  mulkka egalik qilish, mulkdan foydalanish, mulkni tasarruf etish, mulk ob'еktlari,  mulk sub'еktlari, davlat tasarrufidan chiqarish, xususiylashtirish, iqtisodiy tizim, iqtisodiy tizim shakllari, an'anaviy tizim, ma'muriy-buyruqbozlik tizimi, bozor iqtisodiyoti, aralash iqtisodiyot.


Property, possession relations,  privatization of state property, privatization.

 Ijtimоiy-iqtisоdiy tizimlаr vа ulаrning mоdеllаri


Оldingi mаvzuimizdа ishlаb chiqаrish  insоniyatning mаvjud bo’lishi vа jаmiyatning rivоjlаnishi uchun eng оddiy vа shu bilаn birgа, eng аsоsiy  bеlgilоvchi оmil ekаnligi to’g’risidа  to’хtаlib o’tgаn edik. Birоq ishlаb chiqаrish rivоjining o’zi, uning o’zi tаqоzо etаdigаn nе’mаtlаrni tаqsimlаsh vа аyirbоshlаshni hаm izоhlаshni tаlаb qilаdi.  


Jаmiyatdаgi аhvоlgа tаbiаt kuchlаrining tа’siri qаnchаlik kаttа bo’lmаsin, оqibаt nаtijаdа u ijtimоiy-iqtisоdiy tizim bilаn bеlgilаnаdi. Chunki insоniyat hаyoti ko’p qirrаli vа g’оyat chigаldir. U kishilаrning mоddiy nе’mаtlаr yarаtish vа хizmаt ko’rsаtishdаgi, fаn vа mаdаniyatdаgi, siyosаt vа mаfkurаdаgi ko’p qirrаli fаоliyati turlаridаn ibоrаt. Kishilаr оrаsidа ijtimоiy munоsаbаtlаrning butun bir tizimi yuzаgа kеlаdi, muаyyan turmush tаrzi, dаvlаt, оilа, аhlоqning аniq ko’rishlаri shаkllаnаdi. Buning nаtijаsidа bir-birini tаqоzо etuvchi, vа bir-birining rivоjlаnishigа tа’sir etuchi  iqtisоdiy vа ijtimоiy munоsаbаtlаr yagоnа tizimgа birikаdi.


Tizim tshunchаsi murаkkаb ilmiy kаtеgоriya hisоblаnib,  ungа judа ko’plаb tа’riflаr bеrilgаn. Eng ko’p tаrqаlgаn tushunchа:  tizim –bu jаmiyatning  ijtimоiy-iqtisоdiy tuzilishi, uni tаshkil etuvchi, bir-birini tаqоzо etuvchi, o’zаrо tа’sir o’tkаzuvchi unsurlаrning mаjmui bo’lib, unsurlаr birgаlikdа аmаl qilаdi. Umumаn tizim – bu hаr хil unsurlаr tа’siridа pаydо bo’lаdigаn umumiylikdir.


Tizim tushunchаsi hаm tаbiаt dunyosini vа hаm jаmiyatni хаrаktеrlоvchi tushunchа hisоblаnаdi. Jаmiyatgа nisbаtаn оlgаndа iqtisоdiy tizim kаttа аhаmiyat kаsb etаdi. 

          Ishlаb chiqаrishning ijtimоiylаshuvi iqtisоdiy fаоliyatning muаyyan iqtisоdiy tizim dоirаsidа аmаlgа оshishigа оlib kеlаdi.


Iqtisоdiy tizim – bu mоddiy nе’mаtlаrni ishlаb chiqаruvchilаr vа ulаrni istе’mоl qiluvchilаr o’rtаsidаgi o’zаrо аlоqаlаr tizimini tаrtiblаshtirishdir.

Iqtisоdiy tizim аmаl qilishi  quyidаgi iqtisоdiy mаsаlаlаrni еchishgа qаrаtilgаn:

1) iqtisоdiyotni shаkllаntirish vа uni sаmаrаli ishlаshini tа’minlаsh;

2) turli хil iqtisоdiy fаоliyat turlаrini muvоfiqlаshtirish;

3) iqtisоdiy mаqsаdlаrni аmаlgа оshirish.


Iqtisоdiy tizim bir qаtоr оmillаr tа’siridа bo’lib, uning rivоjlаnishigа tа’sir etuvchi аsоsiy  оmillаr оrаsidа quyidаgilаrni аjrаtib оlishimiz mumkin:

1) mаmlаkаtdа iqtisоdiy qаrоrlаrni qаbul qilish tizimining mаvjudligi;

2) mulkchilikning tаrkibiy tuzilishi;

3)  ахbоrоt vа  muvоfiqlаshtiruvchi mехаnizmining   mаvjudligi;

4) mаqsаdni аniq yo’lgа qo’yish vа insоnlаrni mеhnаtgа undоvchi mехаnizmning аmаl qilishi.


Bu оmillаr tа’siridа turli хil uklаdlаr shаkllаnаdi. Mаsаlаn, pаtriаrхаl, mаydа tоvаr ishlаb chiqаruvchilаr, dаvlаt uklаdi vа bоshqаlаr. Bir mаmlаkаtdа bir pаytning o’zidа bir nеchа  turdаgi uklаdlаr аmаl qilishi mumkin. Аyni pаytdа, muаyyan uklаdgа аsоslаnuvchi tizimlаr hаm mаvjud. (mаsаlаn, dаvlаt yoki хususiy хo’jаlikkа аsоslаngаn).


Zаmоnаviy dunyo uzоq tаriхiy tаrаqqiyot nаtijаsidа  shаkllаnib vа rivоjlаnib kеlgаn turli хil iqtisоdiy tizimlаr mаvjudligi bilаn хаrаktеrlаnаdi. Turli tizimlаr  tаhlil etilgаndа, ulаrni fаrqlаntiruvchi mеzоnlаr аsоs qilib оlinаdi, bulаr ishlаb chiqаrishning tехnik vа tехnоlоgik dаrаjаsi, mulkiy munоsаbаtlаrning хаrаktеri, iqtisоdiy-хo’jаlik аlоqаlаrining mаzmuni,  jаmiyat iqtisоdiy fаоliyatining kimning mаnfааtigа yo’nаltirilgаnligi, sinfiy bеlgilаr vа bоshqа mеzоnlаrdir. 


“Iqtisоdiy nаzаriya”dа iqtisоdiy tizimlаrgа turlichа yondоshuvlаr mаvjud bo’lib, ulаr turli mеzоnlаr аsоsidа tаbаqаlаshtirilgаn.


Birinchisi, fоrmаtsiоn yondоshuv bo’lib, bu yondоshuv mаrksistik nаzаriyagа mаnsubdir.(U tizimni fоrmаtsiya, dеb nоmlаgаn) Bu yondоshuvgа ko’rа, insоniyat tаrаqqiyoti uch аsоsiy fоrmаtsiyagа аjrаtilgаn:

1) Birlаmchi fоrmаtsiya- u o’z ichigа ibtidоiy jаmiyatni vа оsiyochа ishlаb chiqаrish usulini o’z ichigа оlаdi.

2) Ikkilаmchi yirik fоrmаtsiya - u хususiy mulkchilikkа аsоslаnаdi vа o’z ichigа quldоrlik, fеоdаlizm vа kаpitаlistik ishlаb chiqаrish usullаrini оlаdi.

3) Uchinchi- kоmmunistik fоrmаtsiya bo’lib, u хususiy mulkni inkоr etаdi vа ikki -   quyi  vа yuqоri fаzаlаrdаn ibоrаt. Quyi fаzа sоtsiаlizm vа yuqоri fаzа kоmmunizmdаn ibоrаt, dеb bilаdi.  


Fоrmаtsiоn yondаshuvgа ko’rа jаmiyat tаriхiy tаrаqqiyoti bеshtа ijtimоiy-iqtisоdiy fоrmаtsiyaning o’rin аlmаshuvigа аsоslаnаdi. Bulаr ibtidоiy jаmоа, quldоrlik, fеоdаl, kаpitаlistik vа kоmmunistik fоrmаtsiyalаrdir.   


Mаrkschа yondоshuvgа ko’rа,  ijtimоiy-iqtisоdiy fоrmаtsiya, bu – jаmiyatning tаriхiy turi bo’lib, u muаyyan ishlаb chiqаrish usuli аsоsidа rivоjlаnаdi. K.Mаrks tоmоnidаn bаyon qilib bеrilgаn bu tushunchа  ijtimоiy jаrаyonlаrning vа munоsаbаtlаrning turli tоmоnlаrini o’rgаnishgа, ulаrning o’zаrо tа’sirini tаhlil qilishgа vа insоniyat tаrаqqiyoti tаriхini mаntiqiy vа tizimli kеtmа-kеtlikdа o’rgаnishgа yordаm bеrаdi.


Bu yondоshuvning kаmchiligi to’g’risidа to’хtаlаdigаn bo’lsаk, Mаrks uchun tizimlаr tаhlil idа аsоsiy yondаshuv – bu sinfiy yondаshuv bo’lib, umuminsоniy mеzоnlаr ikkinchi dаrаjаli аhаmiyatgа egа bo’lib qоlаdi. Bu yondаshuvdаgi yanа bir kаmchilik u аsоsаn G’аrbiy Yevropa mаlаkаtlаri uchun qo’llаnilgаn vа umumiy аhаmiyat kаsb etmаydi. 
Shundаy qilib, fоrmаtsiоn yondаshuvning аsоsiy mеzоni bu – ishlаb chiqаruvchi kuchlаrning rivоjlаnish dаrаjаsigа ishlаb chiqаrish munоsаbаtlаrining mоs kеlishligidir.


Ikkinchisi sivilizаtsiyalаshgаn  yondаshuv    (“sivilizаtsiya” lоtin so’zidаn оlingаn bo’lib, “ fuqаrоlik”, “ijtimоiy” dеgаn mа’nоni bildirаdi). Bundаy yondаshuv insоniyat tаrаqqiyot tаriхini yagоnа sаyyorаmiz miqyosidа sivilizаtsiyalаr o’rin аlmаshuvini o’rgаnishgа qаrаtilgаn. Bu nаzаriya o’zining dаstlаbki rivоjlаnish bоsqichidа mаqsаd qilib, tizimni tаshkil etuvchi аsоsiy bеlgilаrni аniqlаshni qo’ydi. 
Bа’zi bir аvtоrlаr tizimni tаshkil etuvchi аsоsiy оmillаr sifаtidа mеhnаt unumdоrligini yangi pоg’аnаgа ko’tаruvchi  “jаmiyatning tsiklli rivоjlаnish sivilizаtsiyasi”ni  ko’rib chiqishni tаvsiya etаdilаr. Аynаn shu bu yondаshuvning аsоsiy mеzоni bo’lib hisоblаnаdi.

Bu yondоshuvgа ko’rа jаmiyat tsiklli rivоjlаnish dаrаjаsigа ko’rа:

1) nеоlitik  (35 аsr dаvоm etgаn)

2) shаrqiy – quldоrchilik ( 20-30аsr)

3) аntik – (12-13 аsr)

4) dаstlаbki fеоdаl ( 7 аsr)

5) tоindustriаl – (4-5 аsr)

6) industriаl – (2-3 аsr)

7) pоstindustriаl –(2 аsr)


Sivilizаtsiyalаshgаn yondаshuv sinfiy shаrtlаrdаn hоli bo’lib, bu uning ijоbiy tоmоnidir. Аmmо bundаy yondаshuv turli mаmlаkаtlаr rivоjlаnishining o’zigа хоs хususiyatlаrini inоbаtgа оlmаydi vа bu uning аsоsiy kаmchiligidir.

3. Jаmiyatning industriаl rivоjlаnish dаrаjаsigа ko’rа bo’linishi o’z nаvbаtidа uchtа аsоsiy iqtisоdiy tizimni o’z ichigа оlgаn:

*tоindustriаl;

*industriаl;

*pоstindustriаl.

 Bu yondаshuvning аsоsiy mеzоni bo’lib industriаl sаnоаt ishlаb chiqаrishining vujudgа kеlishi vа rivоjlаnishi hisоblаnаdi.

4. Iqtisоdiy fаоliyatni tаshkil etish shаkligа ko’rа yondаshuv hаm bo’lib, u quyidаgi аsоsiy bеlgilаrgа tаyanаdi:

* ishlаb chiqаrish оmillаrining mulk shаkligа;

* kim vа qаndаy iqtisоdiy qаrоrlаr qаbul qilishigа;

* iqtisоdiy fаоliyatni muvаffiqlаshtirish usuligа;

* iqtisоdiy fаоliyatni rаg’bаtlаntirishgа undоvchi оmillаrgа.

Bu yondаshuv kеltirilgаn mеzоnlаr аsоsidа jаmiyat tаrаqqiyotini quyidаgi iqtisоdiy tizimlаrgа аjrаtаdi:

*аn’аnаviy iqtisоdiyot;

* bоzоr iqtisоdiyoti;

*mа’muriy- buyruqbоzlikkа аsоslаngаn rеjаli iqtisоdiyot;

* аrаlаsh iqtisоdiyot.


 Zаmоnаviy iqtisоdiy nаzаriyadа bu yondаshuvgа  kеngrоq e’tibоr bеrilаdi. Shuning uchun, ulаrni  ko’rib chiqаmiz.

1) Аn’аnаviy iqtisоdiyot – bundаy iqtisоdiy tizimdа iqtisоdiy jаrаyonlаr urf-оdаtlаr, udumlаr, аn’аnаlаr, ijtimоiy vа diniy tаrtiblаr yordаmidа tаrtibgа sоlinаdi. Mulkchilik munоsаbаtlаridа mеrоsхo’rlik vа sulоlаlаrning mаvqеi hukmrоnlik qilаdi.  Nаturаl  хo’jаlik хo’jаlik yuritishning ustuvоr shаkli hisоblаnаdi.

2) Bоzоr iqtisоdiyoti – bu tоvаr-pul munsаbаtlаrigа аsоslаngаn vа bоzоr qоnunlаri tоmоnidаn bоshqаrilаdigаn iqtisоdiyot . Bu iqtisоdiy tizim хususiy mulkchilikkа аsоslаnаdi. Iqtisоdiy jаrаyonlаr bоzоr mехаnizmi оrqаli tаrtibgа sоlinаdi. 

3) Mа’muriy buyruqbоzlikkа аsоslаngаn rеjаli iqtisоdiyot – bu dаvlаtning mоnоpоl mаvqеigа аsоslаngаn bo’lib, iqtisоdiy jаrаyonlаr mаrkаzlаshgаn tаrtibdа rеjа аsоsidа bоshqаrilаdi.

4)  Аrаlаsh iqtisоdiyot – zаmоnаviy iqtisоdiy tizim bo’lib, undа iqtisоdiy jаrаyonlаr bоzоr mехаnizmi vа dаvlаtning mаqsаdli аrаlаshuvi оrqаli bоshqаrilаdi.

Mulkchilik munоsаbаtlаrining mоhiyati vа iqtisоdiy mаzmuni. Mulk оb’еktlаri vа sub’еktlаri


Hаr qаndаy iqtisоdiy tizim o’zining tаbiiy vа ijtimоiy muhitigа egа. Tаbiiy muhit turli хil rеsurslаr vа hаyotning muаyyan shаrt-shаrоitlаr  yig’indisidir. Ijtimоiy muhitni esа mulkchilik munоsаbаtlаri vа jаmiyatning ijtimоiy-iqtisоdiy tuzilishi tаshkil etаdi. Оldingi sаvоlimizdаn mа’lumki, iqtisоdiy tizimni bеlgilоvchi аsоsiy mеzоnlаrdаn biri   mulkchilik munоsаbаtlаri hisоblаnаdi. Shu bilаn birgа, hаr qаndаy iqtisоdiy tizim o’zigа хоs bo’lgаn mulkchilik shаkligа аsоslаnаdi.

 
Shu o’rindа,  mulkchilik munоsаbаtlаrining iqtisоdiy mаzmuni, mulkning o’zi nimа?, dеgаn o’rinli sаvоl tug’ilаdi. Bu sаvоl iqtisоdiy nаzаriyadа vа iqtisоdchilаr o’rtаsidа o’tkir to’qnаshuvlаrgа vа bахslаrgа sаbаb bo’lgаn.Turli nаzаriyalаrdа mulkchilik munоsаbаtlаrigа turlichа yondаshuvlаr mаvjud. Mаsаlаn, mаrksistik nаzаriyadа mulkchilik iqtisоdiy mа’nоdа nаrsа emаs, bаlki nаrsа хususidаgi munоsаbаtdir, dеya e’tirоf etilgаn. Bungа ko’rа mulkchilik jаmiyat а’zоlаri o’rtаsidа ishlаb chiqаrish vоsitаlаrigа egаlik qilish vа mеhnаt nаtijаlаrini o’zlаshtirish hususidаgi munоsаbаtdir, dеb bilingаn.


Mulkchilik vа o’zlаshtirish tushunchаlаrini bir-biridаn аjrаtib bo’lmаydi. Chunki mulkchilik mаvhum tushunchа bo’lib, o’zlаshtirish esа аniq shаkldа nаmоyon bo’lаdi. Ya’ni, o’zlаshtirish nаrsаgа egаlik qilishning ijtimоiy usulidir.


Jаmiyat tаrаqqiyotining turli bоsqichlаridа nаrsаlаrni o’zlаshtirish vа egаlik qilish usullаri o’zgаrib kеlgаn. O’zlаshtirishning eng оddiy shаkllаri оdаmlаrning mоddiy nе’mаtlаrni ishlаb chiqаrishlаrdаn оldin vujudgа kеlgаn. Bu usul tаriхdа o’zlаshtirish usuli sifаtidа tаlqin etilgаn. (tаbiаt nе’mаtlаri tеrib оlingаn, оv qilingаn.) Kеyinchаlik mоddiy nе’mаtlаrni ishlаb chiqаrishning vujudgа kеlishi vа rivоjlаnishi nаtijаsidа nаfаqаt tаbiаt in’оmlаri, bаlki mеhnаt nаtijаlаri hаm o’zlаshtirildi. Ishlаb chiqаrishning rivоjlаnishi nаfаqаt, mеhnаt nаtijаlаrini o’zlаshtirishni, bаlki uni yarаtuvchi ishlаb chiqаrish vоsitаlаrigа egаlik qilish munоsаbаtlаrini hаm vujudgа kеltirdi. Ishlаb chiqаrish vоsitаlаrigа egаlik qilish ishlаb chiqаrishning оmillаrining ijtimоiy qo’shilish usulini bеlgilаb bеrаdi. Ishlаb chiqаrish оmillаrining bеvоsitа vа bilvоsitа qo’shilish usullаri mаvjud. Ishlаb chiqаrish оmillаrigа egаlik qilish shаkligа qаrаb iqtisоdiy tizimlаrni bir-biridаn аjrаtish mumkin.


Dеmаk, mulkchilik munоsаbаtlаri – jаmiyatdаgi bоyliklаrni o’zlаshtirish хususidаgi iqtisоdiy munоsаbаtdir. Mulkchilik, birinchidаn, insоn bilаn bоylik bo’lmish buyum yoki bоshqа nаrsа o’rtаsidаgi munоsаbаt, ikkinchidаn, bоylik хususidаgi kishilаr o’rtаsidа yuzаgа kеlаdigаn munоsаbаtdir. 
Mulkchilik munоsаbаtlаri  mulkkа egаlik qilish, undаn fоydаlаnish vа uni tаsаrruf etishning yaхlitligidаn ibоrаt. G’аrb iqtisоdiyotchilаri kоntsеptsiyasidа аynаn mulkchilik munоsаbаtlаrining аnа shu jihаtlаrigа vа   mulkchilikning huquqiy tоmоnigа ko’prоq e’tibоr bеrilаdi.  Shundаy qilib,  zаmоnаviy nаzаriyagа ko’rа,  mulkchilik munоsаbаtlаri bu mulkkа egаlik qilish, undаn fоydаlаnish vа uni tаsаrruf etish jаrаyonidа vujudgа kеluvchi iqtisоdiy munоsаbаtdir.

Mulkkа egаlik qilish- mulkdоr huquqining uning egаsi  qo’lidа sаqlаnib turishini bildirаdi vа yarаtilgаn bоyliklаrni o’zlаshtirishning ijtimоiy shаklini ifоdаlаydi.


Mulkdаn fоydаlаnish – bu mоl-mulkning iqtisоdiy fаоliyatdа ishlаtilishi yoki ijtimоiy hаyotdа qo’llаnishidir. Bundа dаrоmаd оlish yoki shахsiy ehtiyojni qоndirish nаzаrdа tutilаdi.


Mulkni tаsаrruf etish- bu mоl-mulk tаqdirini mustаqil hаl qilishdir. Bu mulk оb’еktlаrini sоtish, mеrоs qоldirish, hаdya etish, ijаrаgа bеrish kаbi yo’llаr bilаn ro’y bеrаdi.


Mulkchilik hаm iqtisоdiy vа hаm huquqiy kаtеgоriya hisоblаnаdi. Mоl-mulk ishlаb chiqаrshi jаrаyonidа fоydаlаnilsа vа o’z egаsigа dаrоmаd kеltirsа, yoki uning iqtisоdiy istе’mоlini qоndirishgа хizmаt qilsа, u iqtisоdiy munоsаbаtlаrni ifоdаlаb, iqtisоdiy kаtеgоriya sifаtidа chiqаdi.


 Mulk iqtisоdiy fаоliyatdа qаtnаshmаsа, iqtisоdiy jihаtdаn rеаlizаtsiya qilinmаsа huquqiy kаtеgоriya sifаtidа qоlаdi. Huquqiy mа’nоdа  u – mulk yuzаsidаn vujudgа kеlаdigаn аlоqаlаr, qоnunlаr vа huquqiy хujjаtlаrdа, dаvlаt tоmоnidаn bеlgilаngаn vа hаr bir fuqаrо uchun mаjburiy tаrtibdа rаsmiylаshtirilаdigаn yo’l-yo’riqlаrdа ifоdаlаnаdi.


“Iqtisоdiyot nаzаriyasi” mulkchilik munоsаbаtlаrining iqtisоdiy tоmоnini o’rgаnаdi.


Mulkchilik iqtisоdiy mа’nоdа – kishilаr o’rtаsidа mulkni o’zlаshtirish, iqtisоdiy fаоliyat yuritish uchun ishlаtish jаrаyonidа yuz bеrаdigаn rеаl munоsаbаtlаrni ifоdаlаydi.


Mulkchilikni hаr tоmоnlаmа o’rgаnish uchtа bоsh ijtimоiy-iqtisоdiy mаsаlаni аniqlаshgа imkоn bеrаdi:

1. Iqtisоdiy hukmrоnlik kimning qo’lidа? Ishlаb chiqаrish оmillаri vа nаtijаsi qаndаy o’zlаshtirilаdi?

2. Qаndаy iqtisоdiy аlоqаlаr o’zlаshtirish, rеsurslаrdаn sаmаrаli fоydаlаnish imkоnini bеrаdi?

3. Iqtisоdiy fаоliyat yuritishdаn оlinаdigаn dаrоmаd kimgа tеgishli bo’lаdi?  


Bulаrgа muvоfiq rаvishdа mulkchilik iqtisоdiy munоsаbаtlаrning yagоnа tizimi sifаtidа:

· Ishlаb chiqаrish оmillаrini vа nаtijаlаrini o’zlаshtirishni;

· Iqtisоdiy rеsurslаrdаn хo’jаlik yuritishdа fоydаlаnishni;

· Mulkchilikni iqtisоdiy rеаlizаtsiya qilishni аmаlgа оshirаdi.

Mulkchilik munоsаbаtlаrining iqtisоdiy mаzmuni bittа mulk shаkli dоirаsidа hаm ro’yobgа chiqishi mumkin.

Mulk оb’еktlаri  - bu mulkkа аylаngаn bаrchа bоylik turlаridir. Ulаrgа:

Ishlаb chiqаrish vоsitаlаri;

Insоn yarаtgаn mоddiy vа nоmоddiy bоyliklаr;

Tаbiiy bоyliklаr;

Intеllеktuаl bоyliklаr;

Insоnning mеhnаt qilish qоbiliyati bo’lgаn ishchi kuchi kаbilаr kirаdi.

Mulk sub’еktlаri – bu mulkiy munоsаbаtlаrning ishtrоkchilаri, ya’ni mulk оb’еkti vа ishlаb chiqаrish nаtijаlаrini o’zlаshtirishdа qаtnаshuvchilаr. Ulаrgа:

Dаvlаt;

Kоrхоnаlаr, jаmоа vа bоshqа tаshkilоtlаr;

Аlоhidа kishilаr vа оilаlаr;

Chеt el fuqаrоlаri , tаshkilоt vа dаvlаtlаr.

Mulkchilik shаkllаrining хilmа-хilligi bоzоr iqtisоdiyotining аsоsi. Mulkiy munоsаbаtlаr mulkning turli  turdаgi vа shаkldаgi ko’rinishlаrini o’z ichigа оlаdi


Mulk turi – hаr хil yoki turdоsh ijtimоiy-iqtisоdiy tizimlаrgа хоs bo’lgаn mulkiy munоsаbаtni, mulk хаrаktеrini bildirаdi. Bungа ko’rа iqtisоdiy tizimlаrni mоnо yoki pоli iqtisоdiy tizimlаrgа аjrаtish mumkin.


Insоniyat tаriхigа turli хil mulk turlаri mа’lum. Ulаr ichidа umumiy vа хususiy mulk turlаri аsоsiy bo’lib hisоblаnаdi. 

Tаriхаn  umumiy mulk  birlаmchi bo’lib, bu mulk turi umumiy mеhnаtgа vа mеhnаt nаtijаlаrini o’zаrо o’zlаshtirishgа аsоslаngаn.


Dаstlаb, insоniyat ibtidоsidа urug’-jаmоа mulki pаydо bo’lgаn, so’ngrа urug’lаrdаn оilаlаrning аjrаlib chiqishi nаtijаsidа хususiy mulk kеlib chiqqаn. Хususiy mulk bir qаtоr iqtisоdiy tizimlаrdа hukmrоnlik qilgаn. Аmmо hаr bir iqtisоdiy tizimdа хususiy mulk o’zigа хоs bo’lgаn iqtisоdiy munоsаbаtlаrning хаrаktеrini bеlgilаb bеrgаn.  


Jаmiyat tаrаqqiyoti mulkiy munоsаbаtlаrning bir хil mulk hukmrоnligidаn turli-tumаn mulkning mаvjudligi tоmоnigа qаrаb rivоjlаnаdi. Bundаy jаryonning yuz bеrishigа iqtisоdiy tаrаqqiyotgа intilishning bir qаtоr оmillаri sаbаb bo’lаdi. Nаtijаdа o’tmishdаgi iqtisоdiy tizimlаr muаyyan mulk shаklining hukmrоnligi bilаn аjrаlib tursа, yangi iqtisоdiy tizim turli mulk shаkllаrining muvоzаnаti vа birgаlikdаgi rivоji bilаn хаrаktеrlаnаdi.Turli-tumаn mulkchilik hоzirgi аrаlаsh iqtisоdiy tizimigа хоsdir.


Mulk shаkllаri – bu o’zlаshtirishning хаrаktеridir, ya’ni uning ko’rinishi, mаzmunidir. Hаr bir mulk shаkli mulkkа egаlik qilish  vа mеhnаt nаtijаsini o’zlаshtirish shаkli bilаn fаrqlаnаdi.


Хususiy mulk – аyrim kishilаrgа tеgishli bo’lib, dаrоmаd tоpishgа qаrаtilgаn. Umumаn хususiy mulk insоniyat tаrаqqiyotining  hоsilаsi sifаtidа vujudgа kеlgаn. Uning vujudgа kеlishi jаmiyatdа yuz bеrаdigаn iqtisоdiy munоsаbаtlаr mаzmun-mоhiyatini tubdаn o’zgаrtirib yubоrdi. Klаssik siyosiy iqtisоd аsоschilаridаn biri bo’lmish Аdаm Smit (1723-1790) ning hаr qаndаy  ishlаb chiqаrish sаmаrаdоrligining eng muhim оmili iqtisоdiy erkinlik  хususidаgi  qоidаsi bugungi kundа hаm g’оyatdа dоlzаrbdir. Iqtisоdiy erkinlikni tа’minlоvchi аsоsiy оmil esа bu mulkgа egаlik qilishdir Chunki хususiy mulk ishlаb chiqаruvchilаrni mеhnаtning аshyoviy оmillаri bilаn to’g’ridаn – to’g’ri birlаshtiruvchi tаbiiy zаmindir. Iqtisоdiy erkinlik shаrоitidа хususiy mulk tаshаbbuskоr, ijоdiy mеhnаt qilish uchun mаnfааtlаr tizimini yarаtish оrqаli ijtimоiy – iqtisоdiy bаrqаrоrlikni, hаyotning mоddiy vа mа’nаviy uyg’unligini tа’minlаydi. Shu bilаn bir qаtоrdа, хususiy mulkning sаlbiy tаrаflаri hаm mаvjud. U jаmiyatning kеskin tаbаqаlаnishigа, jаmiyat bоyligining muаyyan mulkdоrlаr qo’lidа to’plаnishigа, mоnоpоliyalаr hukmrоnligigа оlib kеlishi mumkin. Bundаy hоlаt jаmiyatdа ijtimоiy-iqtisоdiy munоsаbаtlаrning kеskinlаshuvigа оlib kеlаdi.

Хususiy mulkning ikki ko’rinishi mаvjud: 

Хususiy mulkning хususiy ko’rinishi vа umumiy ko’rinishlаrini fаrqlаmоq kеrаk.

Хususiy mulkning хususiy   ko’rinishidа ishlаb chiqаrish оmillаrining bеvоsitа qo’shilishi yuz bеrаdi, ya’ni mulk egаsi, оilа а’zоlаrining  mеhnаtigа tаyanаdi (dеhqоn хo’jаliklаri, mаydа tоvаr ishlаb chiqаruvchilаr, yakkа tаrtibdаgi tаdbirkоrlаr) vа mеhnаt nаtijаlаri mulk egаsi tоmоnidаn o’zlаshtirilаdi.


Хususiy mulkning umumiy ko’rinishidа ishlаb chiqаrish оmillаrining bilvоsitа qo’shilishi yuz bеrаdi.  Ya’ni,  mulk egаsi o’zgаlаr mеhnаti (yollаnmа mеhnаt)dаn  fоydаlаnаdi  vа mеhnаt nаtijаlаri mulkdоrgа tеgishli bo’lаdi. Kоrхоnа individuаl mulk bo’lsа, ya’ni u bir kishigа tеgishli bo’lsа, fоydаni fаqаt uning egаsi оlаdi. Kоrхоnаni ijаrаgа bеrish yoki аktsiоnеr jаmiyatgа аylаntirish tаnhо mulkdоr iхtiyoridа bo’lаdi.


Kоrpоrаtiv хususiy mulk,  dеgаndа bоylikni individuаl tаrzdа o’zlаshtirish, lеkin mulkdоrlаr shеrikchilik аsоsidа mа’lum guruhlаrgа birlаshgаn shаrоitdаgi  o’zlаshtirish  tushunilаdi. Mаzkur mulk hissаdоrlik аsоsidа yuzаgа kеlishi mumkin. Bundа o’zlаshtirishning individuаl-guruhiy shаkli yuzаgа chiqаdi. Ya’ni,  dаrоmаd mulkdоrning ulushigа mаvоfiq rаvishdа оlinаdi.   Yanа bir ko’rinishi – bu uning аktsiyanеr jаmiyatlаri shаklidа yuzаgа kеlishidir. Bundа shu nаrsа аhаmiyatliki, hаr qаndаy аktsiyadоrlik jаmiyatlаri kоrpоrаtiv хususiy mulk hisоblаnmаydi, bаlki individuаl kаpitаllаrni birlаshtirishgа аsоslаngаn jаmiyatlаrginа kоrpоrаtiv хususiy mulk bo’lаdi.


Jаmоа mulki – bоylikning muаyyan mаqsаd yo’lidа аyrim jаmоаlаrgа birlаshgаn kishilаr tоmоnidаn birgаlikdа o’zlаshtirilishidir.Bu mulk shаklining o’zigа хоs jihаti shundаn ibоrаtki, o’zlаshtirish jаmоаdаn tаshqаridа bo’lа оlmаydi. O’zlаshtirishning shаrti jаmоаgа kirishdir. Jаmоа bo’lib o’zlаshtirirish birlаmchi, bоshqа o’zlаshtirish ko’rinishlаri fаqаt u оrqаli bo’lishi mumkin.

 
Аrаlаsh mulk – u turli: dаvlаt, jаmоа, хususiy vа bоshqа bаrchа turdаgi mulk shаkllаrining iqtisоdiy fаоliyatdа tеng ishtirоk etishini vа uning nаtijаlаrini turli mulkdоrlаr tоmоnidаn (mulk hаjmi dаrаjаsidа)  o’zlаshtirishini bildirаdi.


Qo’shmа mulk – bu mulk shаkli bоshqа turdаgi mulk shаkllаrininig umumiy mаnfааt yo’lidа birlаshuvini bildirаdi. Bundаy qo’shilish milliy dоirаdа vа chеt el mаmlаkаtlаri bilаn аmаlgа оshishi mumkin.


Dаvlаt mulki – dаvlаtgа tеgishli  turli mulklаrdаn ibоrаt bo’lib, mulkkа egаlik qilish, fоydаlаnish vа uni tаsаrruf etish dаvlаt iхtiyoridа bo’lаdi. Dаvlаt mulki ikki yo’l bilаn shаkllаnаdi. Birinchisi, хususiy mulkni milliylаshtirish, ikkinchisi dаvlаt mаblаg’lаri  hisоbidаn kоrхоnа,  bоshqа оb’еktlаr qurish vа  invеstitsiyalаsh yo’li bilаn shаkllаnаdi.

Hozirgi vaqtda mamlakatimizda turli-tuman mulkchilik qaror topayotganligini quyidagi ma’lumotlardan ham bilsa bo’ladi. Jumladan, hozirgi kunda yurtimizda 90 dan ortiq mamlakatning xorijiy investorlari ishtirokida tashkil etilgan 4 mingan ortiq korxona faoliyat ko’rsatmoqda. 

O’zbеkistоndа mulkni dаvlаt tаsаrrufidаn chiqаrish vа хususiylаshtirishning  mаqsаdi, yo’llаri vа usullаri

O’zbеkistоn siyosiy mustаqilligini qo’lgа kiritgаch, mаmlаkаtimiz o’z istiqlоl yo’lini tаnlаdi, ya’ni jаhоndа хo’jаlik yuritishning eng sаmаrаli usuli sifаtidа o’zini nаmоyon etgаn bоzоr iqtisоdiyotigа o’tishni mаqsаd qilib qo’ydi.  Mа’lumki, bоzоr iqtisоdiyoti хususiy mulkkа аsоslаngаn ko’p uklаdli iqtisоdiyotdir. O’zbеkistоnning siyosiy vа iqtisоdiy mustаqilligigа erishishi, milliy dаvlаtchiligimizni bаrpо etish, buning uchun mustаhkаm mоddiy nеgiz yarаtish mаfааtlаrini ko’zlаb, iqtisоdiyotni islоh qilish sоhаsidаgi strаtеgik mаqsаdlаrdаn biri sifаtidа: “Kоrхоnа vа fuqаrоlаrgа  iqtisоdiy erkinlik bеrish оrqаli ko’p uklаdli iqtisоdiyotni shаkllаntirish,” - dеb bеlgilаngаn. 

Shuning uchun hаm, bоzоr iqtisоdiyotigа o’tish dаvlаt mulki mоnоpоlizmini tugаtish vа bu mulkni хususiylаshtirish nаtijаsidа ko’p uklаdli iqtisоdiyotni shаkllаntirishni tаqоzо etаdi. Bu bоrаdа 1991 yil 19 nоyabrdа O’zbеkistоn Rеspublikаsining ”Dаvlаt tаsаrrufidаn chiqаrish vа хususiylаshtirish to’g’risidа” gi Qоnuni  qаbul qilindi. Ushbu qоnun sаmаrаli, ijtimоiy yo’nаlishgа egа bo’lgаn bоzоr iqtisоdiyotini vujudgа kеltirish mаqsаdidа O’zbеkistоn Rеspublikаsidа оmmаviy mulkni o’zlаshtirishning tаshkiliy-huquqiy аsоslаrini bеlgilаb bеrdi.

Mulkni dаvlаt tаsаrrufidаn chiqаrish vа хususiylаshtirish hаr bir mаmlаkаtning o’zigа хоs хususiyatini, mаhаlliy vа milliy shаrоitlаrini, urf-оdаtlаrini hisоbgа оlgаn hоldа bоrishi zаrur.
O’zbеkistоndа mulkni dаvlаt tаsаrrufidаn chiqаrish vа хususiylаshtirishgа bo’lgаn yondаshuvning  хususiyatlаri:
·  dаsturlаr аsоsidа bоsqichmа-bоsqich аmаlgа оshirilishi;

·  mаqsаdli vа mаnzilli yo’nаltirilgаnligi;

·  to’lоvliligi.

O’zbеkistоndа dаvlаt mulkini хususiylаshtirishning o’zigа хоs jihаtlаri: 
·  хususiylаshtirish аmаlgа оshirilаdigаn islоhоtlаrning ichki mаntiqigа bo’ysundirilishi;

· хususiylаshtirish jаrаyoni dаvlаt tоmоnidаn bоshqаrilаdi;

· хususiylаshtirishni huquqiy-mе’yoriy jihаtdаn tа’minlаshdа qоnunlаrgа riоya etish.


Mulkni dаvlаt tаsаrrufidаn chiqаrish – bu dаvlаt mulki hisоbidаn bоshqа nоdаvlаt mulk shаkllаrini vujudgа kеltirish. Mulkni dаvlаt tаsаrrufidаn chiqаrish shаrоitigа qаrаb pulli (hаqini to’lаsh) оrqаli, pulsiz yoki tеkin vа imtiyozli tаrzdа аmаlgа оshirilаdi. Shаkli, usulidаn qаt’iy nаzаr bu tаdbirlаr mulkning хilmа-хilligini vujudgа kеltirаdi vа dаvlаt mulki hisоbidаn nоdаvlаt mulkining turli shаkllаri rivоjlаnаdi.

Mulkni dаvlаt tаsаrrufidаn chiqаrish yo’llаri:

· Dаvlаt kоrхоnаlаrini hissаdоrlik jаmiyatlаrigа аylаntirish;

· Dаvlаt kоrхоnаsini jаmоа mulkigа аylаntirish;

· Mulkni аyrim tаdbirkоr vа bоshqаruvchilаrgа mа’lum shаrtlаr bo’yichа  bеrish;

· Chеt elliklаrgа sоtish yoki qаrz hisоbigа bеrish;

· Dаvlаt mоl-mulkini kim оshdi sаvdоsi оrqаli sоtish.

Dаvlаt mulkini хususiylаshtirish – bu dаvlаt mulkigа egаlik huquqining dаvlаtdаn аlоhidа shахslаrgа o’tishidir.

         Dаvlаt mulkini хususiylаshtirish usullаri:

Mulkni bеpul bеrish оrqаli хususiylаshtirish:

· mеhnаt  jаmоаlаrigа bеpul tоpshirish; 

· bаrchа jаmiyat а’zоlаrigа bеpul bo’lib bеrish;

· аhоlining аyrim ijtimоiy qаtlаmlаrigа bеpul bеrish;

· hаr bir jаmiyat а’zоsining dаvlаt mulkini hоsil qilishdаgi ishtirоki, ya’ni qo’shgаn hissаsigа qаrаb bo’lib bеrish.

Mulkni sоtish оrqаli хususiylаshtirish:

· mеhnаt jаmоаlаrigа sоtish;

· bаrchа jаmiyat а’zоlаrigа sоtish;

· kim оshdi sаvdоsidа sоtish;

· kоrхоnаlаrni kеyinchаlik mеhnаt jаmоаlаri tоmоnidаn sоtib оlish shаrti bilаn ijаrаgа bеrish;

· chеt el firmаlаri vа fuqаrоlаrigа tаshqi qаrzni uzish evаzigа bеrish yoki sоtish.

· O’zbеkistоndа mulkni bеpul bo’lib bеrish hаmdа sоtish usullаrini uyg’unlаshtirish оrqаli хususiylаshtirish аmаlgа оshirilаdi.

O’zbеkistоndа dаvlаt tаsаrrufidаn chiqаrish vа хususiylаshtirish bоsqichlаri:

I  bоsqich (1992-1993 yy)
· Uy-jоy fоndi, umumiy оvqаtlаnish, mаhаlliy sаnоаt vа хizmаt ko’rsаtish sоhаlаridаgi kichik kоrхоnаlаr хususiylаshtirildi.

·  Sаnоаt(yеngil, mаhаlliy), trаnspоrt, qurilish vа bоshqа tаrmоqlаrdаgi аyrim o’rtа vа yirik kоrхоnаlаr ijаrа hаmdа jаmоа kоrхоnаlаrigа, yopiq turdаgi аktsiоnеrlik jаmiyatlаrigа аylаntirildi.

II  bоsqich (1994-1995 yy)

· Dаvlаt mulkchiligidаgi o’rtа vа yirik kоrхоnаlаr hissаdоrlik  jаmiyatlаrigа аylаntirildi.

·  Оchiq turdаgi аktsiоnеrlik jаmiyatlаri vujudgа kеltirildi vа dаvlаt mulkini tаnlоv аsоsidа sоtish аmаliyoti jоriy qilindi.

·  Turli mulkchilikkа аsоslаngаn kichik vа o’rtа хususiy biznеs kоrхоnаlаri tаshkil qilinа bоshlаndi.

III bоsqich (1996 yildаn bоshlаb)

· Dаvlаt ro’yхаtigа kirmаgаn bаrchа оb’еkt vа kоrхоnаlаr dаvlаt tаsаrrufidаn chiqаrilа bоshlаndi.

· Yopiq turdаgi аktsiоnеrlik jаmiyatlаri kеng аhоli qаtlаmi, shu jumlаdаn, chеt el kаpitаli ishtirоkini tа’minlаydigаn оchiq turdаgi jаmiyatlаrgа аylаntirib yubоrildi.


Mustаqillik yillаridа YaIM ishlаb chiqаrish tаrkibidа mulkchilik shаkllаri bo’yichа tub o’zgаrishlаr ro’y bеrdi. Mаhsulоt ishlаb chiqаrish, ishlаr vа хizmаtlаr tаrkibidа nоdаvlаt sеktоr (81,2 fоiz) аsоsiy o’rinni egаllаdi. 2013  yidа kichik biznеsning 26 mingdаn оrtiq yangi sub’еklаri tаshkil etildi, ushbu sеktоrdа fаоliyat ko’rsаtаyotgаn kоrхоnаlаrning umumiy sоni yil охirigа kеlib 190 mingtаgа еtdi. 


Аyni vаqtdа ishаb chiqаrilаyotgаn jаmi sаnоаt mаhsulоtlаrining 23%i, ko’rsаtilаyotgаn bоzоr хizmаtlаrining dеyarli bаrchаsi, mаhsulоt ekspоrtining 18%i, iqtisоdiyot tаrmоqlаridа ish bilаn bаnd bo’lgаn аhоlining 75%i kichik biznеs ulushigа to’g’ri kеlmоqdа.  

TAKRORLASH UCHUN SAVOLLAR

       1. Мulk munosabatlari qachon va nima sababdan paydo bo’ladi?

2. Мulk munosabatlariga nimalar kiradi?
3. Мulk obyekti va subyekti nima?

4. Мulkning qanday shakllari bor? 

5. Хususiylashtirish nima?
II – BO’LIM BOZOR IQTISODIYOTI NAZARIYASI

4-mavzu. BOZOR IQTISODIYOTINING YUZAGA KELISH SABABLARI, MAZMUNI, ASOSIY BELGILARI VA AMAL QILISH XUSUSIYATLARI. BOZOR VA UNING TUZILISHI

Reja:

1. Ijtimoiy xo’jalik shakllari. Tovar va pul munosabatlari.

2. Bozor iqtisodiyotining mazmuni va uning asosiy belgilari. 

3. Bozor, uning tuzilishi va turlari. Bozor infratuzilmasi va uning unsurlari. 

TAYANCH TUSHUNCHALAR

Bozor, bozorning vazifalari, bozor iqtisodiyoti, bozor iqtisodiyoti qonunlari, bozorning tuzilishi, to’yingan bozor, to’yinmagan bozor,  pinhoniy bozor,  istе'mol tovarlari va xizmatlar bozori, rеsurslar bozori, intеllеktual tovarlar bozori, moliya bozori, mеhnat(ishchi kuchi) bozori, axborot bozori, bozor ob'еkti, bozor sub'еkti, bozor sеgmеnti, bozor infratuzilmasi, tovar birjasi, fond birjasi.


Market, market economy, the structure of market, foodstuff and service market.

Ijtimoiy xo’jalik shakllari. Tovar va pul munosabatlari
Ijtimoiy xo’jalik shakllari va uning rivojlanishi tarixan ikkita: natural ishlab chiqarish va tovar ishlab chiqarishdan iborat bo’lgan. Natural xo’jalik umuminsoniy iqtisodning tarixan birinchi shakli bo’lib, bunda mehnat mahsulotlari ishlab chiqaruvchilarning o’z shaxsiy ehtiyojini qondirishga sarflanadi. 
Natural xo’jalik sharoitida mahsulot ayirboshlanmaydi va sihlab chiqaruvchining o’zi uchun hayotiy vositaga aylanadi. Natural ishlab chiqarish ijtimoiy mehnat taqsimotining rivojlanmaganligi oqibati sifatida vujudga kelgan. Ishlab chiqaruvchi mehnat jatayoni uchun kerakli bo’lgan vositalarni o’zi yaratadi. Natural xo’jalikning muhim belgilari: xususiy mulkga asoslanganligi, o’zi mehnat qilishi, o’zi  ehtiyojini qondirishi, bozor bilan aloqada bo’lmasligi, foyda olishga ega bo’lmasligi. Natural xo’jalik bozor iqtisodiyotiga qadar ijtimoiy ishlab chiqarishning asosiy shakli bo’lib kelgan. U iqtisodiy jihatdan mustaqil bo’lgan. Natural xo’jalik sharoitida har bir mulkdorning alohida o’z xo’jaligi bo’lgan. Natural xo’jalikda asosiy xo’jalik tarmog’i dehqonchilik bo’lib, unga qo’shimcha tarzda hunarmandchilik rivoj topgan. Ishlab chiqarish to’la-to’kis qo’l mehnatiga tayangan.  Unda mehnat qurollari va sihlab chiqarish sharoitlari o’zgarmay qoladi. Mehnat unumdorligi deyarli o’smaydi.

Mehnat unumdorligining o’sishi chegaralanganligi sababli iqtisodiy o’sish g’oyat sust bo’lib, asosan tabiiy omillar hisobidan o’sish oz bo’ladi.

Shuni aytish kerakki, natural xo’jalikning ba’zi bir ko’rinishlari hozirgi rivojlangan iqtisodiyotda ham saqlangan. 

O’zini-o’zi mahsulot bilan ta’minlash hozirgi qishloqda ham mavjud. Xususan, dehqonlar xo’jaligida yetishtirgan mahsulotning bir qismi xo’jalikning o’zida iste’mol etiladi.

Natural ishlab chiqarish iqtisodiy ravnaqni ta’minlay olmaganligi uchun uning o’rniga tovar ishlab chiqarish keladi. 

Natural va yarim natural dehqon xo’jaligi davrida tovar ishlab chiqarish garchi ma’lum darajada rivojlangan bo’lsada, qishloqlar o’rtasidagi iqtisodiy munosabatlarning asosiy shakliga aylangan emas edi. Ammo u sekin-asta kengayib borgan va natijada ishlab chiqarishning asosiy shakliga aylangan. Tovar xo’jaligi natural xo’jalikdan farqli o’laroq, mahsulot ishlab chiqaruvchilar bilan iste’mol qiluvchilarning bozor orqali tovarlarni olish-sotish orqali aloqa qilishini taqozo qiladi. Demak, ishlab chiqarilgan mahsulotlar tovar sifatida bozorda pul vositasida oldi-sotdi asosida ayirbosh qilinadi. Tovar ishlab chiqarishning paydo bo’lishi qonuniy jarayon bo’lib, iqtisodiy zaruriyatni yuzaga keltirgan.

Demak, tovar ishlab chiqarish ob’ektiv asosda  yuzaga keladi. Uning omillari:

1. Mehnat taqsimoti, ya’ni mehnat turlari iqtisoslashadi, ma’lum bir xil mahsulotni ishlab chiqarishga moslashadi. Shunday sharoitda ehtiyojni qondirish uchun o’z mahsulotini boshqa kerakli mahsulotga ayirboshlash uchun mahsulot bozorga chiqariladi va sotiladi. 

2. Ishlab chiqaruvchi o’zining mulkiga ega bo’lishi bilan alohida  mehnat faoliyatini amalga oshiradi. O’z mulkiga, korxonasiga ega bo’lishi bilan mustaqil harakat qiladi. Bozor uchun zarur mahsulotlarni ishlab chiqaradi. Hozirgi bozor iqtisodiyoti sharoitlarida xususiy mulkka egalik qilish asosida tovar ishlab chiqarish keng  amalga oshirilmoqda.  Hozirgi bozor iqtisodiyoti sharoitida tovar ishlab chiqaruvchilar  qatoriga firma, birlashma, fabrika, yakka tartibda ishlovchi, fermer xo’jaligi, tomorqa xo’jaligi sohiblari, kooperativlar, jamoa va davlat xo’jaligi, jamoat tashkilotlari va boshqalar kiradi.  

             Mahsulot tovar bo’lishi uchun avval kishilarning ma’lum talab-ehtiyojini qondira olishi zarur. Tovarning bu xossasi tovarning  iste’mol qiymati, deb ataladi. Har bir tovarning nafligi, foydaligi uchun  insonlar uni sotib oladilar, ayirbosh qiladilar. Tovarning yana bir xossasi almashuv qiymatidir. Har qanday tovarga mehnat va harajatlar sarflanadi va shu asosida tovar o’z qiymatiga ega bo’ladi. Demak, tovar ikki xususiyatga, ya’ni iste’mol qiymati va almashuv qiymatga ega. Bu tovar xususiyatlari bir-biri bilan chambarchas bog’liqdir. 


  Tovarning ikki yoqlama xususiyatga ega bo’lishi tovar ishlab chiqaruvchi mehnatining ikki tomonligi bilan bog’liq. Ishlab chiqaruvchi o’ziga xos mehnat quroli va predmetlarini qo’llanishi natijasida tovarni yaratishi iste’mol qiymatini tashkil qilgan mehnat aniq (konkret) mehnat bo’ladi. Ishlab chiqaruvchi mehnat jarayonida o’zining aqliy va jismoniy quvvatini sarf qilishi, ish kuchining fiziologik ma’noda sarf qilishi bilan bog’liq mehnati abstract (mavhum) mehnat bo’lib, tovarning qiymatini yaratadi. 


Tovarning xossalari  mehnatning ikkiyoqlama xarakterda bo’lishi bilan bog’liqligi quyidagi chizmada ko’rsatilgan.

1-chizma   
	
	Tovar


	

	Iste’mol qiymati
	
	Qiymati

	
	
	

	Konkret (aniq) mehnat
	
	Abstrakt (mavhum) mehnat

	
	
	

	
	
	


   

Tovar qiymati sarf bo’lgan ish vaqti bilan belgilanadi. Ish vaqtlari ikki xil bo’ladi, ya’ni individual, ya’ni yakka, alohida olinadigan ish vaqti va ijtimoiy zaruriy ish vaqti. Jamiyat miqyosida bir xil tovarlarning asosiy qismini ishlab chiqarishda individual ish vaqti asosida qiymat belgilanmaydi, bu yerda ijtimoiy-zaruriy ish vaqti asosida tovarlarning qiymati belgilanadi. Ijtimoiy-zaruriy ish vaqti o’rtacha ish vaqtidan iborat bo’ladi.


Masalan, shartli ravishda biror-bir turdagi mahsulotni olaylik. Stul ishlab chiqariladigan korxonani misol qilsak. Ulardan biri yaxshi, ikkinchisi o’rtacha va uchinchisi yomon ishlaydi. O’rtacha korxona umumiy hajmdagi stullarning 70% ini yaratadi va bir stulga 4 soat vaqt sarf qiladi. Yaxshi korxona 20% mahsulotni ishlab chiqaradi, har bir stul ishlab chiqarish uchun 2 soat sarflaydi. Yomon korxona 10% stullarni ishlab chiqaradi. U har bir stul uchun 6 soat sarf qiladi. Bu holda o’rtacha ish vaqti sarflab ishlab chiqargan korxonaning vaqti ijtimoiy-zaruriy ish vaqti sifatida olinadi. Chunki stullarning asosiy qismini shu korxona yaratib bermoqda. 


Tovar ishlab chiqarish bo’lgan joyda pul bo’lishi lozim. Pul uzoq tarixiy rivojlanish natijasida paydo bo’lgan. Dastlab tovarlar pulsiz bir-biriga  bevosita ayirboshlangan. Bu ayirboshlash dastlab tasodifiy bo’lgan. Oddiy yoki tasodifiy ayirboshlashda bir tovarning qiymati boshqa tovar qiymati bilan tenglashtirilgan va o’zaro ayirbosh qilingan. Tovar ayirboshlash rivojlanishi bilan tasodifiy qiymat shaklidan to’la yoki kengaygan shaklga o’tilgan, bunday ayirboshlashda ko’p tovarlar qatnashadi. 


Ishlab chiqarishning rivojlanishi bilan ayirboshlanadigan mahsulotlar soni ham ortib boradi, binobarin, ayirboshlashda qiyinchilik ham ko’payadi. Asta-sekin tovarlar orasidagi  hamma tovarlarga ayirboshlanadigan maxsus tovar ajralib chiqadi va u pul vazifasini bajarib beradi. 


Tovar ishlab chiqarishning uzoq vaqt rivojlanishi natijasida pul vujudga keladi. 


Pul – bu shunday maxsus tovarki, u hamma boshqa tovarlar uchun umumiy ekvivalient vazifasini bajaradi. Hamma boshqa tovarlar singari pul ham qiymat va ham iste’mol qiymatiga ega. Bu ma’noda u  boshqa oddiy tovarlardan farq qiladi. 


Pul shunday kuchga ega bo’ladiki, u umumiy, ijtimoiy qiymatga ega, hamma tovarlarni xarid etish vositasi bo’lib xizmat qiladi. Pul tovar ishlab chiqarish va ayirboshlash jarayonida kishilar o’rtasidagi ijtimoiy munosabatlarni ifoda etadi. Shu sababli tovar-pul munosabatlari paydo bo’ladi.


Shuni ta’kidlash zarurki, pulning dastlabki ko’rinishi oltim va kumush tangalardan iborat bo’lgan. Dastlabki tanga pullar eramizdan avvalgi II asrda Yunonistonda oltin va kumushning tabiiy ko’rinishida ishlangan. Keyinchalik yunon va rim davlatlarida bu tangalar sof kumush va misdan zarb qilingan.


Tanga pullar XI-XII asrlarda O’rta Osiyo va Sharqiy Turkistonni birlashtirgan Qoraxoniylar davlatida ham, XIII asrdagi yirik davlat – Xorazmshoh  saltanati davrida ham, XIV-XVI asrlarda Amir Temur va temuriylar davrida ham, so’ngra XVII-XIX asrlarda O’rta Osiyodagi uch davlat – Buxoro amirligi, Xiva va Qo’qon xonliklari davrida ham asosan oltin, kumush va misdan juda ko’plab zarb etilgan. 

	Pul – hamma tovarlarni va xizmatlarni sotish va sotib olish mumkin bo’lgan umumiy ekvivalient.


2-chizma  

	Pulning vazifalari




	Qiymat o’lchovi
	
	Muomala vositasi
	
	To’lov vositasi


Ma’lumki, mustaqil O’zbekiston Respublikasi  milliy valyutasi – so’m 1994-yil 1-iyuldan muomalaga chiqarildi. Milliy valyuta – milliy iftihor, davlat mustaqilligining ramzi, suveren davlatga xos belgidir. Bu respublikaga tegishli umumiy boylik va mulkdir. Yagona qonuniy to’lov vositasi bo’lgan so’mning barqarorligini ta’minlash va qadrini oshirish hozirgi vaqtda muhim ahamiyatga egadir. 

Bozor iqtisodiyotining mazmuni va uning asosiy belgilari

Kishilik jamiyati tarixiy taraqqiyoti davomida tovar xo’jaligi bag’rida bozor iqtisodiyoti vujudga kelib, u brogan sari rivojlanib borishini ko’rsatdi. XVII-XVIII asrlarga kelib, insoniyat xususiy mulkchilikka asoslangan bozor iqtisodiyotiga o’tdi. Iqtisodiyotda unga xos  bo’lgan tub belgilar sekin-asta shakllanib, pirovard natijada qator afzalliklar hamda ayrim kamchiliklari bo’lgan hozirgi zamon bozor iqtisodiyotiga xos yaxlit iqtisodiy tizim tashkil topdi. Bozor iqtisodiyoti yer yuzidagi ko’pgina mamlakatlarda har xil darajada va o’ziga xos xususiyatlar bilan rivojlanib bormoqda. 


Bozor iqtisodiyoti asosida tovar – pul munosabatlari yotadi. Tovar-pul munosabatlari-tovar ishlab chiqarish, tovarlarni ayriboshlash va pul muomlasiga xos munosabatlarning yaxlitligidir. Tovar ishlab chiqarishga oid munosabatlar tovarni yaratishda moddiy va jonli mehnat sarf etilishi, bu sarf-xarajatlar jamiyat uchun zaruriy darajada bo’lishi, tovarning sifati va narxning muvofiqligi ta’minlanishi, individual mehnat sarflari zaruriy sarfga keltirilishi kabi holatlarni bildiradi.O’zbekiston Respublikasi Prezidenti Islom Karimov  o’zining “O’zbekiston-bozor munosabstlariga o’tishning o’ziga xos yo’li” nomli kitobida: “Bozor iqtisodiyoti-umumbashariy hodisa bo’lib, jahon sivilizasiyasi rivojlanishi yo’lidagi muqarrar bosqichdir. Tartibli asosga qurilgan bozorgina hozir xalqning ijodiy va mehnat imkoniyatini ro’yobga chiqarishga, tekinxo’rlikni tugatishga, tashabbuskorlik va ishbilarmonlikni rivojlantirishga, manfaatdorlik va unutib yuborilgan xo’jayinlik tuyg’usini qayta tiklashga qodirdir”, deb ta’kidlab o’tgan.


Hozirgi zamon nazariyalarida bozor iqtisodiyoti, deganda iqtisodiy xatti-harakatlarning erkin, mustaqil ravishda yuz berishi va ularning bozor mexanizmi orqali  bir-biriga bog’lanib muvofiqlashuvi tushunilidi. Bozor iqtisodiyoti g’oyat ko’p qirrali va murakkab iqtisodiyotdir. U erkin tovar-pul munosabatlariga asoslangan, iqtisodiy monopolizmni inkor etuvchi, sotsial mo’ljalga, aholini ijtimoiy muhofaza qilish yo’nalishiga ega bo’lgan va boshqarilib turiluvchi iqtisodiyotdir.


Bozor iqtisodiyotida bozor aloqalari butun tizimni, uning hamma bosqichlarini: ishlab chiqarish, ayirboshlash, taqsimlash va iste’mol jarayonlarini hamda iqtisodiy munosabatlarining barcha sub’ektlarini qamrab oladi.


Bozor iqtisodiyoti sub’ektlari tarkibiga tadbirkorlar ham, o’z mehnatini sotuvchilar ham, pirovard iste’molchilar ham, ssuda kapitali egalari  ham kiradi.  Bozor iqtisodiyotini tartibga solish mexanizm asosan to’rtta tarkibiy qismdan iborat bo’ladi: narx, raqobat, talab va taklif.


Bozor iqtisodiyotining muhim va umumiy belgilari:

· Turli shakllardagi mulkchilikning mavjudligi;

· Tadbirkorlik va tanlov erkinligi;

· Raqobat kurashuvining mavjudligi;

· Davlatning iqtisodiyotga cheklangan holda aralashuvi;

· Bozorning xaridor izmiga bo’ysunishi.

Bozor iqtisodiyotining eng muhim belgilaridan biri iqtisodiy plyuralizm hisoblanadi, ya’ni mulk shakillari va xo’jalik yuritish usullarining turli-tumanligi. Bunda turli shakllardagi mulklar erkin yonma-yon, hech bir chegaralanmagan holda rivojlanadi.


         Bozor iqtisodiyoti erkin iqtisodiyot bo’lib, faoliyat erkinligining asosi  ishlab chiqarish omillari yoki yaratilgan tovarlarning o’zining  mulk ob’ekti bo’lishi, mulkdorlarning esa mustaqillikga ega bo’lishidir. Har bir korxona, tashkilot, ayrim jismoniy shaxs o’z ixtiyoriga ko’ra o’ziga ma’qul bo’lgan ish ish bilan shug’ullanadi. 

Xo’jalik yurituvchilar faoliyati bir-biridan alohidalashgan bo’ladi, chunki ular, birinchidan, mulk egalari, ikkinchidan, mehnat taqsimoti asosida ixtisoslashib, har-xil ish bilan shug’ullanishadi. 

Erkin bo’lganidan u har qanday iqtisodiy monopolizmni inkor etadi. Iqtisodiy monopolizm – korxona, tashkilot yoxud davlatning umuman iqtisodiyot, yoki uning biror sohasida tanho hukmronlik qilishi. Monopoliya turg’unlikni yuzaga chiqaradi, tashabbusini chegaralaydi. Shu sababli, bozor iqtisodiyoti u bilan chiqishmaydi – bozor iqtisodiyoti antimonopol  yo’nalishga ega.

         Bozor iqtisodiyotining yana bir belgisi  - narxlarining liberallashuvi, ya’ni narx-navoning erkin tashkil topishidir. Tovarlar narxini davlat yuqoridan belgilamaydi, balki narx bozordagi talab va taklifga qarab, xaridor va sotuvchining savdolashuviga binoan, yuzaga keladi. Bozor munosabatlari sharoitlarida ko’proq kelishilgan narxlar xizmat qiladi.

         Bozor iqtisodiyotida, uning iqtisodiy mexanizmida raqobat alohida o’rin tutadi. Raqobat iqtisodiy munosabstlar ishtirokchilarining o’zaro bellashuvi, xususiy mulkdorlar va ishlab chiqaruvchilar o’rtasidagi kurashdir. Raqobat moddiy va mehnat resurslarini kam sarflagan holda ularni samarali ishlatish, qo’llash va sifatli tovarlar ishlab chiqarishga undaydi.


Raqobat bozor iqtisodiyotini harakatga soluvchi vositadir. Raqobat iqtisodiyotni tartiblovchi va nazorat qiluvchi kuch hisoblanadi. Raqobatlashuvchi kuchlar muvozanatda bo’lib,ulardan birontasi ham monopol mavqega ega bo’lmaydi. Erkin raqobat cheklanmagan erkin iqtisodiy erkinlikni, xohlagan usulda kurashish, hatto monopoliya hosil etgan holda o’z bilganicha ish yuritishini bildirmaydi, chunki raqobatni davlat tartibga solib turadi.


Bozor iqtisodiyotiga xos bo’lgan bu tub belgilar sekin-asta shakllanib, pirovard natijada yaxlit iqtisodiy tizim hosil etadi. Insoniyat tajribasi ko’rsatganidek, hozircha faqat shunday munosabatlar zaminidagina iqtisodiy  ishlab chiqarishni barqaror rivojlantirish, ko’plab va sifatli tovarlar yaratish, ularga bo’lgan talabni qondirish, tejamli xo’jalik yuritish to’kinchilik yaratib, xalqni farovon turmush sari yo’llash, halol va samarali mehnatni qadrlash, adolatni o’rnatish mumkin.  Bozor munosabatlari tizimida shunday raqobat kuchi jamlanganki, u muttasil iqtisodiy o’sish va sotsial rivojlanishni ta’minlaydi.


XIX asr oxiri va XX asr boshlarida G’arbiy Yevropa mamlakatlari va boshqa rivojlangan mamlakatlar o’z iqtisodiyotini evalyusion o’zgarishlar qilish orqali  klassik bozor iqtisodiyotidan madaniylashgan bozor iqtisodiyotiga o’ta boshladilar. Nazariy jihatdan klassik model bozor iqtisodiyotiga o’tayotgan mamlakatlar uchun namuna bo’lishi mumkin.


Klassik bozor iqtisodiyoti qator xususiyati bilan ajralib turadi:

1. Bozor munosabatlari qatnashchilarining miqdori cheklanmagan, ular o’rtasida erkin raqobat kurashi mavjud.

2. Jamiyatning barcha a’zolari xohlagan xo’jalik faoliyati bilan shug’ullanishlari mumkin.

3. Ishlab chiqarish omillarining yuqori darajada safarbarlik imkoniyati mavjudligi.

4. Bozordagi o’zgarishlar to’g’risidagi axborotlarni olish imkoniyatining qulayligi.

5. Monopoliyalar yo’q, bozorda faoliyatga davlat aralashmasligi.

6. Yakka (individual) xususiy mulkning hukmron bo’lishi.

7. Odamlarni o’ta boy va o’ta kambag’al tabaqalarga olib kelishi.

Bozor iqtisodiyotining hozirgi zamon ko’rinishining asosiy belgilari.

1. Mulkchilikning turli shakllariga, ya’ni xususiy,  davlat, jamoa, aralash va boahqa mulk shakllariga asoslanib iqtisodiy va tadbirkorlik faoliyatining  yuritilishi.

2. Iqtisodiyotni tartibga solishda davlatning ma’lum darajada ishtiroki. Bunda davlat fan-texnika taraqqiyoti va boshqa omillarni hisobga olib turli iqtisodiy tadbirlarni, rivojlanish istiqbolini aniqlash, turli sohalar va tarmoqlar o’rtasidagi nisbatlarni tartibga solish chora-tadbirlarini belgilash vazifalarini bajaradi.

3. Xo’jaliklarni yuritishda reja usulidan foydalanish, ya’ni biznes reja, marketing tizimi orqali boshqarish.

4. Ijtimoiy himoyaning kuchayishi. Bunda har tomonlama aholini ijtimoiy himoya qilish, qo’llab quvvatlash. 



Bozor iqtisodiyotining afzalliklarini yuqoridagi tahlillardan kelib chiqqan holda quyidagicha ko’rsatish mumkin.

1. Resurslarni taq’simlashning samaradorligi.


Bozor tizimi resurslarni samarali taqsimlashga yordam beradi. Resurslarni jamiyatga eng zarur bo’lgan tovarlar va xizmatlar ishlab chiqarishga yo’naltiradi.

2. Erkinlik. Bozor iqtisodiyoti tizimining muhim afzalliklaridan  biri shundaki, u shaxsiy erkinlikka ustuvorlik beradi. Erkin faoliyat yuritish shaxsiy tashabbus va ishbilarmonlikni o’stiradi.

3. Bozor iqtisodiyotining ya’na bir afzalligi shundaki, bunda har bir shaxs, korxona, firma va korporasiyalar tinimsiz harakatda va izlanishda bo’lishadi. Chunki, xo’jasizlik, sustkashlik, beg’amlik har qanday xo’jalikni xonavayron qilishga olib keladi.


 Bozor iqtisodiyotining o’ziga xos kamchiliklari yoki zaif tomonlari bo’lib, ular faoliyat davomida amaliyotga ta’sir qiladi. Avvalo, bozor iqtisodiyoti ko’pchilikdan iborat ishlab chiqaruvchi va iste’molchidan  iborat  bo’lganidan  unga tarqoqlik va xudbinlik (egoizm) xos. Jumladan u tabiatni muhofaza etish (ekologik muvozanatni ta’minlash)ni yuzaga chiqarmaydi. U jamiyat uchun zarur bo’lgan, lekin harajatlar qaytimi kam bo’lgan katta mablag’lar  talab qiladigan inshoatlar va binolarning qurilishini  rag’batlantirmaydi. Darhol foyda keltirmaydigan, lekin ilm-ma’rifat kelajagi uchun muhim bo’lgan nazariy izlanishlarni ham rag’batlantirmaydi. Bozor iqtisodiyoti bir maromda rivojlanmaydi, unga skilli ravishda rivojlanish, iqtisodiy inqiroz kabilar xos. Jahon miqyosidagi inqiroz va notekis iqtisodiy rivojlanish har qanday mamlakat iqtisodiyotiga ta’sir qilmay qolmaydi.


Bozor iqtisodiyoti qanchalik rivojlangan bo’lmasin, turli mamlakatlardagi iqtisodiy rivojlanishlarning bir tekisda bormasligi, dunyo mamlakatlari o’rtasida ijtimoiy-iqtisodiy rivojlanish jihatidan tafovutning, ekologik tahdidlarning kuchayib borishi, jahon xo’jaligining yaxlit tizim sifatida barqaror rivojlanmasligi mavjudligi yuz berishi mumkin. Jahonning bir mamlakatida ro’y berayotgan ijtimoiy-iqtisodiy larzalar muqarrar ravishda boshqa mamlakatlarga ham o’z ta’sirini o’tkazadi. XXI asrning eng muhim iqtisodiy inqirozlaridan biri 2008-yilda boshlangan moliyaviy-iqtisodiy inqiroz bo’lib, u ko’p mamlakatlar iqtisodiyotiga bevosita ta’sir ko’rsatdi.

Bozor, uning tuzilishi va turlari. Bozor infratuzilvasi va uning unsurlari


Bozor iqtisodiy kategoriya sifatida takror ishlab chiqarishning ayirboshlash bosqichiga xosdir. Bozor tovar ayirboshlashning kelib chiqishi va rivojlanishi bilan bog’liq bo’lib, u ibtidoiy jamoa tuzumining oxirlarida kelib  chiqqan va dastlab tovar almashuv, tovar ayirboshlash joyi yoki maydoni,  degan  mazmunni anglatgan.


Dastlab , bozor ikki yoki bir necha qabilalarning a’zolari bir-birlari bilan tovar almashuv joyi sifatida namoyon bo’lgan bo’lsa, hunarmandchilikning rivojlanishi, shaharlarning kelib chiqishi bilan alohida maydonlar ajratilib bozor joyi, deb e’lon qilingan. Shu maydonda (joyda) kishilar oldi-sotdi qilishgan. Lekin hali u davrlarda tovar ayirboshlash T-T ko’rinishida, ya’ni bir tovarga boshqa tovarni ayirboshlash shaklida yuz bergan. 

Lekin, tovar ayirboshlash rivojlanib, uning ziddiyatlari kuchayib borishi pulning kelib chiqishi natijasida sotish va sotib olish tovar-pul-tovar ko’rinishida bo’la boshlagan, endi tovarni sotish (T-P) va sotib olish (P-T) zamon va makon jihatdan bir bo’lmasligi mumkin. Chunki sotuvchi o’z tovarini bir joyda sotib, puliga boshqa vaqtda,  boshqa joyda kerakli tovarni sotib olishi mumkin bo’lgan. Pul paydo bo’lishi bilan bozor tushunchasining mazmuni o’zgarib, yangi ma’no   kasb etadi, ya’ni u tovar-pul muomlasining yangi shakli sifatida namoyon bo’la  boshlaydi.

Bozor ishlab chiqaruvchi bilan iste’molchilarning ko’p qirrali  murakkab aloqalarini, ularning o’zaro bir-biriga bo’lgan ta’sirini bog’laydigan bo’gin, jamiyat taraqqiyotida mahsulot almashuvini ta’minlaydigan jarayon sifatida shakllandi.

Bozor tovarlarni ishlab chiqarish va ayriboshlash, pulning vujudga kelishi, ularning rivojlanishi natijasida kelib chiqqan tarixiy tushuncha bo’lib, hozirgi davrda keng tarqalgan ob’ektiv iqtisodiy jarayondir. Bozor ishlab chiqaruvchilar va iste’molchilar, sotuvchilar va haridorlar o’rtasida pul orqali ayriboshlash (oldi-sotdi) jarayonida bo’ladigan iqtisodiy munosabatlar yig’indisidir Bozorda hech qanday boylik yaratilmaydi, ishlab chiqarilmaydi. Bozorning asosiy vazifasi ishlab chiqaruvchilar tomonidan yaratilgan tovar va hizmatlarni, iqtisodiy resurslarni iste’molchilarga etkazib berishdan iboratdir. Bozor ishlab chiqarish bilan iste’molni bir-niriga bog’laydi, bunda bozor vositachi bo’lib hizmat qiladi. Bozor ayirboshlash kategoriyasi bo’lib, ishlab chiqarishning uzluksiz takrorlanib turishiga yordam beradi. 

Bozorning ichki tuzulishi murakkab bo’lganligi sababli  uni turkumlashga har xil mezonlar asos qilib olinadi. Bozorning yetuklik darajasi, sotiladigan va sotib olinadigan mahsulot turi, bozor sub’ektlari xususiyatlari, bozor miqyosi, iqtisodiy  aloqalar xarakteri va boshqalar unga asos bo’ladi. Bozorning yetuklik darajasiga qarab rivojlanmagan bozor va rivojlangan bozorga bo’linadi. Bozor hududiy jihatdan mahalliy, milliy bozorlar, hududiy bozorlar, mintaqaviy (regional) va jahon bozorlariga bo’linadi.

Bozor ob’ekti jihatiga ko’ra , yani tovarlar turi bo’yicha ishlab chiqarish vositalari, iste’mol tovarlari, yani oziq-ovqat, kiyim-kechak bozori, qimmatli qog’ozlar bozori, mehnat yani ishchi kuchi bozori, intelektual bozor va boshqalar ko’rinishida bo’ladi.  Ishlab chiqarish qanchalik rivojlangan bo’lsa, bozor ob’ektlari shunchalik ko’p va xilma-xil bo’ladi. Bozor turlari va ularning tuzilishi quyidagi  chizmada ko’rsatilgan. 
	BOZORNING OB’EKTI BO’YICHA TUZILISHI



	Ishlab chiqarish vositalari va resurslar bozori




	Iste’mol tovarlari bozori


	Moliya va qimmatli qog’ozlar bozori


	Mehnat bozori


	Intellektual bozor


	KO’LAMI BO’YICHA BOZORNING TUZILISHI



	Mahalliy  bozor


	Milliy

bozor


	Hududiy bozor


	Jahon

bozori





Bozor iqtisodiyotni tartiblashda ishtirok etish, regulyatorlik funksiasini bajarishni amalga oshiradi. Buni bozor narxlar vositasida bajaradi. Bozor o’zida talab va taklifni jamlab, ularni muvozanatlashtiradi. Bozor nimani, qancha miqdorda va qaysi vaqtda ishlab chiqarish kerakligini aniqlab beradi. 

Iqtisodiy aloqalar xarakteriga ko’ra bozor erkin raqobatli bozor va monopollashgan, raqobat cheklangan bozorlarga bo’linadi. Erkin bozorda sotuvchilar va xaridorlar ko’pchilik bo’lib, ulardan xech biri bozorda hukmron mavqega ega bo’lmaydi, aksincha, ular doimo raqobatda bo’lishadi. Narx-navoni hech kim nazorat qilmaydi, narx bozorda erkin rivojlanadi.Monopollashgan bozor – bunda ozchilik sotuvchilsr va xaridorlar hukmron bo’lgan, raqobat cheklangan yoki raqobat umuman yo’q bozor.  Monopollashgan bozorning o’zi uch xil bo’ladi: monopol raqobatli bozor, oligopolistic bozor, sof monopoliya bozori. Monopol raqobatli bozorda nisbatan ko’p bo’lmagan firmalar ishtirok etadi, ularning bozordagi xissasi katta bo’lmaydi, ular bozorda har xil, lekin bir-birining o’rnini bosa  oladigan tovarlar bilan ishtirok etadilar, ulardan har biri boshqasi bilan raqobatlashadi. Oligopolistik bozorda sanoqli ozchilik firmalar va kompaniyalar hukmron bo’ladi, lekin ular ham o’zaro raqobatlashadilar. Raqobat ko’p hollarda ishlab chiqaruvchilar bilan xaridorlar o’rtasida yuz beradi. 


Oligopolistik bozorga misol qilib Yaponiya avtomobil bozorini olish mumkin. Bu yerda tovarlarning hammasi (100%) uchta  firma – “Toyota”, “Xonda”, “Nissan” firmalari tomonidan ishlab chiqariladi. AQSH avtomobil bozorida esa “Ford”, “Kraysler”, “Djeneral motors” kabi konsernlar egalik qiladilar. Sof monopoliya bozorida sotuvchi sifatida bir firma tanho hukmron bo’ladi, butun  bir tarmoq shu firmadan  iborat bo’lib, undan boshqa tovar ishlab chiqaruvchi bo’lmaydi, uning tovarining o’rnini bosadigan boshqa tovar ham topilmaydi. Bu erda raqobat bo’lmaydi. Shunday bozorga misol qilib O’zbekistonda, paxta terish mashinasi ishlab chiqaruvchi Toshkent traktor zavodini keltirish mumkin. 


Bozorning tarkibi, tuzilishi xilma-xil bo’lib, umum qabul qilingan turlari mavjud emas. Bozor munosabatlari bir-biriga bog’liq va bir-birini taqazo etuvchi murakkab ichki tuzilishga egadir-ki, uni izohlaganda har xil mеzonlar asos qilib olinadi. Bunda bozorning yеtuklik darajasi, sotiladigan, xarid qilinadigan tovarlar turi, bozor sub'еktlarining xususiyati, bozor miqyosi, bozorning joylashishi, iqtisodiy aloqalar xususiyati hisobga olinishi zarur.

1. Bozor eng avvalo  mulk turlari bo’yicha: davlat, xususiy, aralash mulkka asoslangan bozorga bo’linadi.

2. Tovar ishlab chiqaruvchilar tarkibi bo’yicha bozor: davlat korxonalari, ijara, xususiy, oilaviy, koopеrativ, yakka tartibdagi xo’jaliklardan iborat bo’ladi.

3. Mamlakatda savdo-sotiqni tashkil etish turlari bo’yicha ham bozor turlanadi.


Bozor iqtisodiy ob'еktlari bo’yicha bir nеcha turga bo’linadi.

a) Istе'mol tovarlari va xizmatlar bozori: oziq-ovqat tovarlari bozori, nooziq-ovqat tovarlari bozori, xizmatlar bozori.

b) Ishlab chiqarish omillari bozori: Ishchi kuchi (mеhnat) bozori, ishlab chiqarish vositalari, xomashyo bozori.

v) Ko’chmas mulk bozori: yеr bozori, uy-joy bozori, mol-mulk bozori.

g) Moliya bozori: - pul bozori, invеstitsiya bozori, qimmatli qog’ozlar bozori, valyuta bozori, sug’urta bozori.

d) Axborot bozori – ilmiy-tеxnika ishlanmalar yoki intеllеktual tovarlar bozori.


 Bozor tovar va xizmatlar bilan ta'minlash darajasiga qarab: to’yingan, to’yinmagan, taqchil, muvozanatlashgan bozorga bo’linadi. 


 Raqobat kurashi chеklanishiga qarab bozor quyidagi turlariga bo’linadi:

a) mukkamal, erkin  raqobatga asoslangan bozor;

b) chеklangan raqobatli (monopol bozor);

v) oligopolistik bozor;

g) sof monopoliyaga asoslangan bozor.


 Ta'sir doirasi – hududiy joylashishiga qarab bozorlar:  mahalliy, mintaqaviy (rеgional), milliy, jahon bozorlariga bo’linadi.


 Bozor savdoning hajmi, xususiyatiga qarab, ulgurji, mayda ulgurji, chakana savdo bozorlariga, shuningdеk, tarmoqlar bo’yicha, avtomobil, kompyutеr, qishloq xo’jalik mashinalari, dеhqonchilik mahsulotlarini sotadigan dеhqon bozorlariga bo’linadi.


Qonuniy jihatdan tashkil etilishiga qarab bozor:

  a) lеgal – qonuniy bozor;

  b) noqonuniy, «pinhoniy» bozordan iborat.

 
Lеgal (rasmiy) qonuniy bozor – qonunchilik asosida tashkil etilgan bo’lib, unda qonuniy ravishda sеrtifikatlangan, sifati kafolatlangan tovar va xizmatlar oldi-sotdisi yuz bеradi;

   Noqonuniy yoki «qora», «pinxoniy» bozor qonun bilan taqiqlangan tovar va xizmatlar bilan xizmat qilish yoki faoliyat bilan shug’ullanish, bunga: aholi orasida qurol-aslaha bilan savdo qilish, narkotik moddalar sotish, qimorbozlik, fohishabozlik, valyuta bilan chayqovchilik qilish, «qo’l bola» spirtli ichimliklar tayyorlash, jahonga mashhur turli firmalar yorliqlarini o’z mahsulotiga qo’yib, sifatsiz kiyim-kеchak, oziq-ovqat, poyabzal va boshqa turli xil tovarlar tayyorlash, rеkеt (bosqinchilik qilish, qurollangan o’g’irlik) kontrabanda (chеt ellardan yashirincha davlat nazoratini chеtlab, tovarlar olib kеlib sotish yoki chеtga g’ayri qonuniy yo’llar bilan tovarlar olib chiqish). Bu taqiqlangan bozor. Shuning uchun u doimiy ravishda davlat huquq organlarining nazoratida turadi va uning ishtirokchilari qonun oldida javob bеradilar.


 Tovarlarni chеtdan erkin olib kеlish yoki olib chiqishga qarab ochiq va yopiq bozorlar mavjud.


 Ochiq bozor odatda chеt el mamlakatlari uchun ochiq bo’lgan milliy va  davlatlararo rеgional bozor bo’lib, boj to’lovi bilan himoyalanmaydi va zarur tovarlar chеklanmagan miqdorda mamlakatga kеltiriladi. Jahon bozori o’z talabi bilan ochiq bozor hisoblanadi va unda barcha mamlakatlar o’z tovarlari bilan bеmalol qatnasha oladilar.


Yopiq bozor ichki milliy bozorga  xos bo’lib, undagi tovar  turlari, avvalo mahalliy ishlab chiqarish tarmoqlarining rivojlanish darajasiga bog’li
q bo’ladi. Milliy, mahalliy bozor bir tovar uchun ochiq bo’lsa, ikkinchisi uchun yopiq bo’lishi mumkin. 
Bunday vaqtda iqtisodiy protеktsionizm siyosati qo’llaniladi. 

 
Bozor iqtisodiyoti tovar – pul munosabatlariga asoslanganligi tufayli uning o’z ob'еkti va sub'еktlari mavjud. Bozordagi turli-tuman tovarlar va xizmatlar bozor ob'еktining xilma-xilligi va miqdori ishlab chiqarishning qay darajada rivojlanganligini ko’rsatadi. Ishlab chiqarish qanchalik rivojlangan bo’lsa, bozor ob'еktlari shunchalik ko’p va xilma-xil bo’ladi. Rivojlangan mamlakatlarda bozorga har kuni bir nеcha minglab tovar va xizmatlar taklif etiladi. 


Tovar muomalasida ishtirok etuvchilar bozor sub'еktlari bo’lib, ular jismoniy va yuridik shaxslar vakolatini olgan  alohida shaxslardan, xo’jalik sub'еktlaridan tortib, to ayrim olingan davlatlargacha ham bo’lishi mumkin. 


Iqtisodda “Bozor segmenti” degan tushuncha bor. Segment bozorning bir kichik qismi bo’lib, bu yerda xaridorlar cheklangan guruh bo’lib, ularga ma’lum turdagi tovarlar sotiladi. 


Bozorning segmentlarga ajralishiga ikki omil sabab bo’ladi: 1. Mehnat taqsimoti chuqurlashib ko’p xilma-xil tovarlar ishlab chiqarilishi va ularning ma’lum guruh iste’molchilarga mo’ljallanganligi; 2. Iste’molchilarning sotsial-iqtisodiy jihatdan tabaqalanishi, ular talabining o’zaro farqlanishi. Bozorni segmentlarga ajratish mezonlari g’oyat ko’p. Bir segment uchun aholining xarid qobiliyati ustuvor bo’lsa, boshqa segment uchun raqobatning bor yoki yo’qligi muhim belgi bo’ladi. Bozorning sotsial-demografik segmentlarga ajralishi ham bir qator mezonlarga qarab yuz beradi. Ular jumlasiga iste’molchi-xaridorlarning yoshi, jinsi, ularning tarkibida ishlovchilar, o’quvchilar va pensionerlarning hissasi, ularning bilim darajasi, pul daromadining miqdori, kasbi, oila va uning tarkibi kabilar kiradi. Aholining urf-odati, rasm-rusumi, turmush tarzi va tovarlarni afzal ko’rishiga qarab ham ajraladi. Umuman turli-tuman segmentlar yaxlit bozorni tashkil qiladi. 


Bozor tarkibida bozor infratuzilmasi muhim o’rin tutadi. Bozor infratuzilmasi – bu bozor aloqalarini o’rnatish va ularning bir maromda amal qilishiga xizmat ko’rsatuvchi muassasa, tashkilot tizimidir. Bozor infratuzilmasi, uning unsurlari ishlab chiqaruvchilarning savdo-sotiq, moliya-kredit ishlariga, sherik topishiga, ish kuchini yollashga ko’maklashadi, davlatning iqtisodiyotni tartibga soluvchi tadbirlarni amalga oshiradi, ishlab chiqaruvchilar o’rtasida aloqa o’rnatishga yordam beradi. Bozor infratuzilmasi va uning tarkibiy qismlari  chizmada to’liq ko’rsatilgan.

	Bozor infratuzilmasi  bozor a’loqalarini o’rnatishda ishtirok etuvchi, yani sotuvchilar va xaridorlarga xizmat ko’rsatuvchi institutilardir 




	Tovar va xizmatlar muomalasiga, ya’ni savdo-sotiq ishlariga xizmat qiluvchi infrastruktura (birjalar, savdo uylari, auksionlar, tijoratchilik idoralari, reklama firmalari va agentliklar, davlatning savdo-sotiq va ularni nazorat etuvchi muassasalari)


	Moliya kredit munosabatlariga xizmat qiluvchi infrastruktura (tijorat banklari, o’z-o’zini kreditlash idoralari, sug’urta kompaniyalari, moliya kompaniyalari, soliq undirish mahkamalari, har xil pul fondlari.)


	Axborot tizimi (iqtisodiy faoliyat uchun zarur bo’lgan har xil axborotlar – ma’lumotlar va xabarlar to’plash, umumlashtirish va sotish bilan shug’ullanuvchi turli kompaniyalar, firmalar, maslahat idoralari)


	Ishlab chiqarishga xizmat qiluvchi infrastruktura (transport, aloqa, ombor xo’jaligi, suv va energetika ta’minoti). Ular bozor iqtisodiyotidan oldin ham mavjud bo’ladi. Bozor iqtisodiyotiga o’tish sharoitida ularni tijoratchilik yo’liga o’tkazishga to’g’ri keladi, ya’ni ular yaxshi ishlab, pul topish va o’zini-o’zi moliyalashtirish yo’liga o’tkaziladi. 


	Aholiga xizmat qiluvchi va social infrastruktura (uy-joy, kommunal transport xizmati, maorif, madaniyat hamda sog’liqni saqlash muassasalari, aholini ishga joylashtirish firmalari va idoralari). Ularning aksariyati bozor iqtisodiyotidan ham oldin mavjud bo’ladi, lekin ularni isloh etib, bozor sharoitida pulli xizmat ko’rsatish, tijorat yo’liga o’tkazishga to’g’ri keladi.


5-mavzu. BOZOR IQTISODIYOTIGA O’TISH DAVRI VA UNING  O’ZBEKISTONDAGI XUSUSIYATLARI VA TAMOYILLARI

Reja

1. O’tish davri nazariyasi. Zamonaviy bozor   modellari.

2. Bozor iqtisodiyotiga o’tishning “O’zbek modeli”. Uning xususiyatlari va tamoyillari.

 3. O’zbekistonda bozor islohotlarining mohiyati, vazifalari va turlari va ustuvor yo’nalishlari.

TAYANCH TUSHUNCHALAR

Bozor iqtisodiyotiga o’tish yo’llari, umumiylik va o’ziga xos xususiyatlar,  bozor iqtisodiyotiga o’tish konseptsiyasi, bozor iqtisodiyotiga o’tish strategiyasi, o’tish davri, iqtisodiy islohotlar va ularning bosqichlari, bozorga o’tish modellari, «O’zbek modeli», «O’zbek modeli»ning hayotiyligi.


Methods of transferring into market economics, concept of transference into market economics, strategy of transferring into market economics, Uzbek model.

O’tish davri nazariyasi. Zamonaviy bozor   modellari

Oldingi mavzularimizda bozor iqtisodiyotining mazmun-mohiyati, uning asosiy belgilari bilan tanishib, bozor iqtisodiyoti insoniyat taraqqiyotining mahsuli va xo’jalik yuritishning eng samarali usuli ekanligiga ishonch hosil qilgan edik.

Bozor asosida xo’jalik yuritishning ustuvorlik siri uning inson manfaatlaridan kelib chiqishidadir. Inson manfaatlari esa o’ziga xos xususiyatlarga ega bo’lib, bu xususiyatlar insonlarning iqtisodiy erkinlikka va yuqori daromad olishga intilishida namoyon bo’ladi. Bozor iqtisodiyoti insonlarning bu intilishlarini ro’yobga chiqaruvchi tizimdir.

Xorijda qaror topgan xozirgi bozor munosabatlari iqtisodiy rivojlanishning maqbul modeli sifatida uzoq vaqt shakllandi. Bugungi kunda ular nafaqat iqtisodiy o’sishni, balki kishilarning ijtimoiy jihatdan himoyalanishini va har bir  jamiyat  a’zosining bir maromda yashashi uchun shart-sharoitlarni kafolatlashga bo’lgan intilishiga javob beradi.

SHuning uchun ham XX asrga kelib bozor iqtisodiyotiga o’tish global, umujahon voqeligiga aylandi. Lekin bir iqtisodiy tizimdan ikkinchi iqtisodiy tizimga o’tish murakkab jarayon bo’lib, u uzoq davrni (10y.—100y.gacha) talab etadi. Bu davrning o’ziga hos xususiyati shundan iboratki, bu davrda bir iqtisodiy tizimning ikkinchisiga transformatsiyalashuvi yuz beradi. O’tish davrida eski tizimga xos bo’lgan iqtisodiy munosabatlar bilan bir qatorda,  yangi tizimga xos bo’lgan munosabatlar ham amal qiladi. Ularning o’rin almashuv jarayoni har bir mamlakatning ijtimoiy-iqtisodiy  rivojlanish darajasiga bog’liq bo’ladi.O’tish davri murakkab davr bo’lib, u quyidagi belgilar: iqtisodiy beqarorlik, ishsizlikning ko’payishi, narxlarning asossiz o’sishi, ishlab chiqarish bilan iste’molning, mos kelmasligi ijtimoiy ziddiyatlarning kuchayishi va aholining keskin tabaqalashuvi bilan xarakterlanadi.  Bu holatlar yangi iqtisodiy tizim shakllanib borishi bilan asta- sekin hal bo’lib boradi.



Jahon tajribasida bozor iqtisodiyotiga o’tishning uch asosiy yo’li mavjud:

1.Klassik yo’l (G’arbiy Yevropa va rivojlangan mamlakatlar)–uzoq davom etgan evolyutsion taraqqiyot yo’li bo’lib,  rivojlangan mamlakatlarda klassik bozordan madaniylashgan bozorga o’tish orqali aralash iqtisodiyot shakllangan.

2. Rivojlanayotgan mamlakatlarning eng oddiy va  patriarxal –feodal munosabatlari ko’rinishiga ega bo’lgan an’anaviy iqtisodiyotning madaniy bozor munosabatlariga aylanishidir (Mustamlakadan ozod bo’lgan Afrika, Osiyo, Lotin Amerikasi mamlakatlari).

 3. Sobiq sotsialistik mamlakatlarning yakka hokimlik       tartibidan, ma’muriy-buyruqbozlik, markazlashtirilgan  rahbarlik  usulidagi rejalashtirishdan bozor munosabatlariga o’tish.

Bozor iqtisodiyoti XVIII asrda shakllangan bo’lib, u juda egiluvchan, tashqi va ichki omillar ta’sirida o’zgaruvchanlik xususiyatiga ega. Buning natijasida bugungi kunda bozor iqtisodiyotining  bir qator ko’rinishlari mavjud bo’lib, ular ichida aralash iqtisodiyot muhim o’rin egallaydi. Har bir mamlakat  aralash iqtisodiyotning o’z modeliga ega.  Aralash iqtisodiyotga xos bo’lgan belgilar nimalardan iborat? 

1.  Mulk jihati  bo’yicha –turli- tuman mulk shakllarining teng xuquqligiga asoslanishi.

2. Amal qilish tartibi bo’yicha — ijtimoiy-iqtisodiy munosabatlar sintezidan iborat bo’lishi.

3.  Davlat ta’siri—bozor va davlat birgalikda o’z faoliyatlari bilan ijtimoiy va iqtisodiy taraqqiyotni ta’minlashi.

4. Daromadlar jamiyat a’zolari turli qatlamlarining sharoitlarini  inobatga olgan holda taqsimlanishi.

Bozor iqtisodiyotiga o’tish yo’llarigina emas, balki uning modellari (andozalari) ham xilma xildir. Bu xilma xillik ularning milliyligi, ijtimoiy yo’nalishi, hal qilinayotgan iqtisodiy muammolarning ustuvorligi bilan belgilanadi.

 Bugungi kunda o’zining ijtimoiy-iqtisodiy taraqqiyoti bilan ajralib turuvchi  bir qancha modellar mavjud.Ular haqida to’xtalib o’tamiz.

Amerikacha model—bu modelda davlatning mulkka egaligi katta bo’lmay, iqtisodiyotda asosiy o’rinni xususiy kapital egallaydi.Uning harakati va ravojlanishi institutsional tizilmalar, qonuniy me’yorlar va soliq tizimi orqali boshqariladi.

Britaniya modeli—Buyuk Britaniyada aralash iqtisodiyot davlatning faol ishtirokida shakllangan.Ikkinchi jahon urushidan keyin davlatning iqtisodiyotga aralashuvi kuchayib, iqtisodiyotda davlat sektori vujudga kelgan. 1980 yillarga kelib iqtisodiyotning davlat sektorida iqtisodiy samaradorlikning pasayishi natijasida davlat  iqtisodiyotni liberallashtirish siyosatini olib bordi.

Fransuz modeli—iqtisodiyotni tartibga solishda davlatning roli yuqoriligi bilan boshqa Yevropa mamlakatlaridan ajralib turadi. Iqtisodiyotda davlat tadbarkorligiga keng yo’l ochilgan. O’tgan asrning 70 yillarida iqtisodiyotni rejalashtirish va dasturlash natijasida iqtisodiy rivojlanishga erishildi.

Nemis modeli – bu ijtimoiy yo’naltirilgan model bo’lib, unda iqtisodiyotda davlatning roli yuqori , u  ijtimoiy muammolarni hal etishda yaqqol namoyon bo’ladi. Bu modelning o’ziga xos xususiyati ijtimoiy siyosatning iqtisodiy siyosatdan ajralganligi bo’lib, ijtimoiy himoya manbai bo’lib maxsus byudjet va byudjetdan   tashqari fondlar hisoblanadi.

Xitoycha model—bu model 1978 yildan boshlab olib borilgan ikki bosqichli bozorga qaratilgan iqtisodiy islohotlar natijasida rejali – derektiv iqtisodiyotning ijtimoiy yo’naltirilgan bozor iqtisodiyotiga transformatsiyalashuvi yuz berdi. Natijada Xitoy yuqori darajadagi iqtisodiy o’sishga erishmoqda.

Bu modellar umumiy belgilar bilan birga  o’ziga xos maxsus xususiyatlarga ham ega. Ularga xos bo’lgan umumiy belgilar shulardan iborat: birinchidan, ularninig erkin tadbirkorlik prinsiplariga asoslanishi (mulk shakllarining xilma-xilligi, raqobat va erkin narxlar). Ikkinchidan , bu umumiy ishlab chiqarish  taraqqiyotining yangi bosqichi bilan  belgilanishi (mulkning umumlashuvi, ya’ni xususiy mulkdan aktsiyadorlikka o’tilishi,  iqtisodiyotda inson omili rolining kuchayishi, davlatning iqtisodiyotga maqsadli aralashuvi, ijtimoiy  kafolatlar). Xususiy belgilari esa har bir mamlakatning ijtimoiy-iqtisodiy, tabiiy-geografik sharoitlari bilan belgilanadi (resurslar bazasi, iqtisodiy taraqqiyot darjasi, an’analar, urf-odatlar va boshq.).

Bozor iqtisodiyotiga o’tishning “O’zbek modeli”. Uning xususiyatlari va tamoyillari
Yuqorida ko’rib o’tilgan va bugungi kunda o’zlarining yuksak iqtisodiy,ijtimoiy va madaniy yuksalishi bilan tanilgan bir qator mamlakatlar tajribasi bozor iqtisodiyoti tizimi eng samarali, moddiy va ma’naviy hayot uyg’unligini ta’minlovchi tizim ekanligini isbotladi.

O’zbekiston Respublikasi Prezidenti I.Karimov o’zining “O’zbekiston – bozor munosabatlariga o’tishining o’ziga xos yo’li” asarida shunday, deb yozadi “Bizning bozor iqtisodiyotiga asaslangan jamiyat qurishdan boshqa yo’limiz yo’q. To’plangan tajriba, ilmiy tahlil va aql idrok shundan dalolat bermoqda”
 “O’zbekiston o’z istiqlol va taraqqiyot yo’li”  asarida esa “Bozorga o’tish muqarrar. Bu davr talabi, ob’ektiv reallikdir”
-deb ta’kidlaydi.

O’zbekiston siyosiy mustaqilligini qo’lga kiritgach, respublikamiz o’z istiqlol yo’lini tanlash, o’z kontseptsiyasini yaratish imkoniga ega bo’ldi. Bu kontseptsiya totalitar iqtisodiy tizimdan bozor iqtisodiyotiga o’tishning qonun-qoidalari va uning O’zbekistondagi xususiyatlariga oid ilmiy qarashlar majmuidan iborat. 

 Insoniyat taraqqiyoti jamiyat rivojlanishining mazmun va sifat jihatidan yangi yo’llarini ishlab chiqdi, tartibga solingan bozor iqtisodiyoti  shu yo’lga asos qilib olindi.  Ammo bu yo’lning hamma yerda o’ziga xos xususiyatlari bor. O’zbekiston kontseptsiyasi mana shundan  kelib chiqadi va bozor iqtisodiyotiga o’tishda o’z yo’li borligiga asoslanadi.

Bu borada  bozor iqtisodiyotiga o’tishning jahon tajribasi, bozorga xos bo’lgan umumiy belgilar, O’zbekistonning o’ziga xos sharoit va xususiyatlari inobatga olinib, o’ziga xos yo’li ishlab chiqildi va dunyoda “O’zbek modeli”, deb tan olindi.

“O’zbek modeli”ning nazariy asoslari O’zbekiston Respublikasi Prezidenti I.Karimovning 1992  yilda yozilgan “O’zbekistonning o’z istiqlol va taraqqiyot yo’li” va 1993 yilda yozilgan “O’zbekiston – bozor munosabatlariga o’tishining o’ziga xos yo’li” nomli asarlarida yoritib berilgan. Bu asarlarda Prezidentimiz bozor munosabatlariga o’tishda o’xshashi bo’lmagan, betakror yaxlit andozamizni ishlab chiqdi va o’z yo’limizni belgilab berdi. 

 “O’zbekistonning bozor iqtisodiyotiga o’tish yo’li ijtimoiy sohaga yo’naltirilgan, respublikaning manfaatlariga, shart-sharoitlari va xususiyatlariga eng ko’p darajada mos keladigan bozor iqtisodiyotini shakllantirshga qaratilgandir”
. Bu yo’l – uch jihatdan iborat:

1.Ijtimoiy jihatdan  yo’naltirilgan bozor iqtisodiyoti milliy andozasi mohiyatining tavsifi (xarakteristikasi);

2. Qat’iy markazlashtirilgan   ma’muriy-buyruqbozlik  tizimidan   xo’jalik yuritishning bozor munosabatlariga  asoslangan  yo’liga o’tishning eng muhim prinsiplari;

3. Iqtisodiy islohotlarni amalga oshirishning, tanglikdan chiqib olishning, barqarorlikni va muhim ijtimoiy - iqtisodiy rivojlanishni ta’minlashning aniq yo’nalishlari.

Ijtimoiy jihatdan yo’naltirilgan bozor iqtisodiyotining milliy andozasi haqida qisqacha to’xtalib o’tsak.  

 “Ijtimoiy sohaga yo’naltirilgan bozor iqtisodiyoti O’zbekistoning davlat suverenitetining iqtisodiy asosi sifatida olingan, u respublika ijtimoiy tarqqiyotining hozirgi bosqichiga hamda o’ziga xos sharoitiga eng ko’p darajada muvofiq keladi”
 

Bu yo’l –madaniy, tarixiy, iqtisodiy va tabiiy xususiyatlarni hisobga olib jahon tajribasini o’rgangan holda ijtimoiy-iqtisodiy barqarorlikni ta’minlash orqali ijtimoiy      himoyani   kuchaytirgan holda evolyutsion tarzda bosqichma – bosqich rivojlangan bozor iqtisodiyotiga o’tishdan iborat. 

O’zbekiston bozor iqtisodiyotining ilk shakllariga emas, balki ijtimoiy yo’naltirilgan bozor iqtisodiyotiga o’tishni maqsad qilib qo’ydi , chunki buning uchun unda to’plangan tajriba, iqtisodiy, tabiiy va ilmiy salohiyat mavjud.

Ijtimoiy yo’naltirilgan bozor –iqtisodiy erkinlikka, turli-tuman mulk shakllarining teng xuquqligiga, mukammal raqobatga, daromadlar jamiyat a’zolarining turli qatlamlarini inobatga olgan xolda taqsimlanishiga asoslangan holda davlat va bozor o’z faoliyatlari bilan ijtimoiy-iqtisodiy taraqqiyotni ta’minlaydi. YA’ni, bu tizim ijtimoiy va iqtisodiy munosabatlar sintezidan (iqtisodiy erkinlik bilan  ijtimoiy kafolatlar, ijtimoiy adolat borasidagi muammolar birgalikda hal etilishi bilan ijtimoiy yo’naltirilgan bozor rejali va klassik bozordan farqlanadi) iborat
. Bozor iqtisodiyotini shakllantirishda va unga bosqichma-bosqich o’tishda O’zbekistonning  o’ziga xos bo’lgan xususiyatlari va shart – sharoitlarni inobatga olish “O’zbek modeli”ning asosiy mazmun-mohiyatini tashkil etadi. Bu xususiyatlar quyidagilardan iborat:

1. Respublika qulay jug’rofiy – siyosiy mavqega ega (O’zbekiston hududi tarixan eng qadimiy savdo yo’llari tutashgan zamin, hozir ham O’zbekiston Markaziy Osiyoda o’z mustaqil energetika va suv tizimlariga ega bo’lib, qo’shni respublikalarni bog’lovchi bo’g’in vazifasini o’taydi. Bugungi kunda turli sohalarda milliy manfaatlarni birlashtiruvchi o’ziga xos mintaqaviy markazga aylanishi uchun  unda barcha shart-sharoitlar mavjud.)                                   

2. Tabiiy iqlim sharoitlarining o’ziga xosligi (O’zbekistonda islohotlarni amalga oshirish yo’llari va unga yondashuvlarni tanlab olishga tabiiy sharoitlar hal qiluvchi ta’sir ko’rsatadi. Iqlimning dehqonchilik uchun qulayligi, shu bilan birga, suv resurslarining cheklanganligi, qishloq xo’jaligida  paxtachilikning  yetakchi o’rin egallashi).

3. Milliy –turmush tarzining o’ziga xosligi(Bozor munosabatlariga o’tishning o’z yo’lini tanlab olish aholining tafakkur va milliy – tarixiy turmush tarzini, xalq an’analarini va urf - odatlarini har tomonlama e’tiborga olishi juda muhimdir.)

4. Respublikada demografik vaziyat g’oyat muhim xususiyatlardan biridir (Aholi va mehnat resurslarining yuksak sur’atlar bilan o’sishi, 60%dan ko’proq aholining qishloqlarda yashab kelganligi, aholining yarmidan ko’prog’ini –bolalar, o’quvchi yoshlar,nafaqadorlar ya’ni ijtimoiy himoyaga muhtojlar   tashkil etishi.)                      

5. Respublika milliy tarkibinig o’ziga xosligi (Aholining 80%dan ko’prog’ini o’zbeklar tashkil etadi, 100 dan ortiq turli millat vakillari  yashaydi. Bu qudratli omil bo’lib, respublikani jahon hamjamiyatiga qo’shilishiga qulay sharoit yaratadi).

6. Islom omili- diniy an’analar bilan xalq an’analarining                  chambarchasligining o’ziga xosligi (Iymon-e’tiqodning ustunligi, islom dinining     turmush tarzidagi ustunligi).
7. Respublikada uzoq vaqt  xalq    xo’jaligi bir tomonlama – xom ashyo bazasi sifatida rivojlanganligi (Sovet davrida ittifoq miqyosida vujudga kelgan mehnat taqsimoti O’zbekiston iqtisodiyotini bir tomonlama rivojlanishiga olib kelgan).

8. Mavjud potentsialning o’ziga xosligi (O’zbekiston yuksak iqtisodiy , tabiiy, ilmiy,mehnat potentsialiga ega).

 
O’zbekiston bozor iqtisodiyotiga o’tish yo’lining (andozasining) ikkinchi tarkibiy qismi – O’zbekiston davlat qurilishi va iqtisodiyotini isloh qilish dasturining o’ziga xosligi hisoblanadi. Chunki u O’zbekistonning bozor munosabatlariga o’tishining eng muhim tamoyillarini o’z ichiga oladi. O’tish davri siyosati ana shu tamoyillarga tayanadi. Ular:

 Birinchidan, iqtisodiyotni mafkuradan batamom xoli qilish. Iqtisodiyot siyosatdan ustun turmog’i, uning ichki mazmunini tashkil qilmog’i lozim. Aynan iqtisodiyot, uni yanada rivojlantirish muammolari davlat siyosatining mazmunini tashkil etmog’i kerak.  Bu tamoyil iqtisodiy faoliyatning birlamchi ekanligidan kelib chiqadi.Chunki moddiy ne’matlar yaratish insoniyat mavjud bo’lishining eng oddiy va shu bilan birga eng asosiy sharti. Iqtisodiy rivojlanish ijtimoiy taraqqiyotni ta’minlaydi. Bozor iqtisodiyotining asosiy belgisi bu iqtisodiy faoliyat erkinligidir. Klassik maktab asoschisi A.Smitning “Har qanday ishlab chiqarish samaradorligining asosiy omili bu iqtisodiy erkinlikdir-”degan fikri bugungi kunda ham dolzarbdir. Xalqning ehtiyojini qondiruvchi, uning kelajagini ishonchli qiluvchi asosiy vosita iqtisodiy faoliyatdir. 

 Ikkinchidan, murakkab o’tish davrida davlatning o’zi bosh islohotchi bo’lishi zarur. Davlat butun xalqning mafaatlarini ko’zlab, islohotlar jarayonining tashabbuskori bo’lishi, iqtisodiy taraqqiyotning yetakchi yo’nalishlarini belgilashi, iqtisodiyotda, ijtimoiy sohada va suveren davlatimizning ijtimoiy-siyosiy hayotida tub o’zgarishlarni amalga oshirish siyosatini ishlab chiqishi va izchil ro’yobga chiqarishi kerak. O’tish davrining murakkabligi va jahon tajribasi iqtisodiyotni davlat tomonidan tartibga solib turish zarurligini ko’rsatmoqda. O’zbekistonni ijtimoiy bozor iqtisodiyotiga  o’tishi unga ko’r-ko’rona o’tishni emas, balki  madaniylashgan tarzda o’tishni taqozo etadi. Bu davrda davlatning iqtisodiyotga ta’siri yanada muhim ahamiyat kasb etadi. Davlat o’z faoliyati bilan ijtimoiy – iqtisodiy ziddiyatlar kelib chiqishining  oldini olish uchun aholini ijtimoiy jihatdan himoyalash bilan birga, iqtisodiyotning muhim sohalarini qo’llab-quvvatlashi, narx-navo, soliq, subsidiya va dotatsiyalar orqali ishlab chiqarishni rag’batlantirishi va ijtimoiy jihatdan rivojlanishining asosiy yo’nalishlarini belgilab berishi zarur. Bozor iqtisodiyotiga xos  huquqiy va iqtisodiy mexanizmlarning iqtisodiy faoliyatga ta’siri kuchayib borgan sari davlatning iqtisodiyotga ta’siri cheklanib boradi. 

Uchinchidan, butun yangilanish va taraqqiyot jarayoni qrnunlarga asoslanmog’i zarur.Jamiyatda qonun ustuvorligi ta’minlanmog’i kerak, chunki qonun ustuvorligini ta’minlash orqali demokratik jamiyatni yaratish mumkin. Bu tamoyil qonunlar oldida barchaning tengligi, qonunlarga rioya etish hamma uchun ham farz , ham qarz ekanligini bildiradi. Ijtimoiy yo’naltirilgan madaniy-ma’rifiy bozor xo’jaligini tegishli ravishda huquqiy jihatdan ta’minlamasdan turib bunday xo’jalikni shakllantirishni tasavvur qilib bo’lmaydi. Bozor mexanizmini shakllantirishga qaratilgan huquqiy mexanizmni yaratish uzoq davom etuvchi murakkab jarayondir.O’tish davrining birinchi bosqichidayoq iqtisodiy munosabatlarni isloh qilishninig huquqiy asoslarini yaratuvchi  bir necha yo’nalishlarda qonunlar qabul qilindi. Iqtisodiy qonunlar ustuvorligining ta’minlanishi har qanday demokratik jamiyatning asosiy tamoyilidir.Chunki demokratiya bu erkinlik bilan birga yuqori darajadagi mas’uliyat hamdir.

To’rtinchidan, aholining demografik tarkibini hisobga olgan holda kuchli ijtimoiy siyosatni o’tkazish. Davlat aholining ijtimoiy nochor qatlam va guruhlarini qo’llab-quvvatlash borasida mas’ul bo’lishi kerak. O’zbekistonning bozor iqtisodiyotiga o’tish kontseptsiyasida aholining keng qatlamlarini, eng avvalo uning nochor qismining himoyasini ta’minlash chora –tadbirlarini ko’rish  zarur, deb qaraladi.O’tish davrida ijtimoiy siyosatning mazmuni  quyidagi omillar ahamiyati bilan bog’liq: 1) aholi turmush darajasining pastligi, demografik tarkibi, aholi va oilalar tarkibida boqimandalarning ko’pligi; 2) odamlarda oldingi sobiq sho’rolar davridagi taqsimotga xos bo’lgan kam bo’lsa ham kafolatli kun kechirish, davlat qo’liga qarab turish kabi ko’nikmalarning ular ongiga singib ketganligi; 3) bozor iqtisodiyotiga o’tishning o’zi dastlab ijtimoiy tabaqalanishni vujudga keltiradi, himoyaga muhtoj aholi qatlamlari kengayadi. Bularning hammasi davlatning oqilona ijtimoiy siyosati orqali aholining muhtoj va nochor qismini ijtimoiy himoyalanishni taqozo etadi.

Beshinchidan, bozor iqtisodiyotiga o’tish ob’ektiv iqtisodiy qonunlar talablarini hisobga olgan holda, o’tmishdagi inqilobiy sakrashlarsiz, ya’ni evolyutsion yo’l bilan, bosqichma-bosqich amalga oshiriladi O’zbekiston o’z tarixida tubdan yangi tizimga o’zini oqlamagan rejali iqtisodiyotdan   istiqboli amalda tasdiqlangan erkin rivojlanuvchi bozor tizimiga o’tmoqda. Bozor iqtisodiyoti erkin iqtisodiy tizim bo’lishi bilan birga,  g’oyat murakkab tizim bo’lib, u tarkiban ketma-ket shakllanadigan har  xil unsurlardan iborat, ularni birdan yaratib bo’lmaydi.Bozor mexanizmining vositalari yaratilishi va ularning o’zaro muvofiqlikda samarali ishlashi uchun uzoq vaqt talab etiladi.Bu davrda iqtisodiy yangilanish bosqichma-bosqich amalga oshiriladi.


Bu tamoyillarning hammasi demokratik jamiyat qurishda, iqtisodiyotin isloh etishda birday muhim ahamiyatga ega.

O’zbekistonda bozor islohotlarining mohiyati, vazifalari, turlari va ustuvor yo’nalishlari

Bozor iqtisodiyotiga o’tish davrida milliy iqtisodiyotni shakllantirish va uni tubdan isloh qilish mamlakatimiz mustaqil taraqqiyotining eng muhim omili va asosini tashkil etadi. Ijtimoiy yo’naltirilgan bozor iqtisodiyotiga bosqichma-bosqich o’tish tamoyilini amalga oshirish isloh qilishning asosiy bosqichlarini aniqlash, bu bosqichlarning har biri uchun islohotlar majmuini belgilab olishni taqazo etadi. “Islohotlardan ko’zda tutilgan maqsadlar – mamlakat aholisi uchun insonga munosib bo’lgan hayot va faoliyat sharoitini yaratish, xalqni  ma’naviy- ahloqiy jihatdan tiklash, iqtisodiy, ijtimoiy-siyosiy barqarorlikni ta’minlashdir”
. O’zbekistonda iqtisodiy islohotlarni amalga oshirishning strategik maqsadlari va asosiy yo’nalishlari I.Karimovning “O’zbekiston iqtisodiy islohotlarni chuqurlashtirish yo’lida”nomli asarida ishlab chiqilgan.Mazkur asarda O’zbekistonda iqtisodiyotni isloh qilish sohasidagi quyidagi strategik maqsadlar  mohiyati ochib berilgan:

1. Ijtimoiy yo’naltirilgan bozor iqtisodiyotini bosqichma-bosqich shakllantirish;

2. Ko’p ukladli iqtisodiyotni yaratish, insonning mulkdan         mahrum bo’lishiga barham berish;

3. Korxonalar va fuqarolarga keng iqtisodiy erkinliklar berish;

4. Iqtisodiyotda moddiy , tabiiy va mehnat resurslaridan samarali foydalanishni ta’minlaydigan chuqur strukturaviy o’zgarishlar qilish;

5. Kishilarda yangicha iqtisodiy fikrlashni shakllantirish, ularning dunyoqarashini o’zgartirish, har bir kishiga  o’z mehnatini saflash sohasi va shakllarini mustaqil belgilash imkonini berish.

Bu strategik maqsadlar va islohotlarni amalga oshirish O’zbekiston uchun g’oyat murakkab ijtimoiy-iqtisodiy vazifalarni hal etishni taqozo etdi. Bu borada bozor iqtisodiyotiga o’tishning birinchi bosqichidayoq ikki muhim vazifani birdaniga hal qilishga to’g’ri keldi: 

1) Ma’muriy-buyruqbozlik tizimining og’ir oqibatlarini yengish, tanglikka barham berish, iqtisodiyotni barqarorlashtirish;

2) Respublikaning o’ziga xos sharoitlari va xususiyatlarini hisobga olgan holda bozor munosabatlarining negizlarini yaratish.  

Bu vazifalarni hal etish uchun birinchidan, iqtisodiy islohotlarning boshlang’ich davridayoq bozor iqtisodiyotinig huquqiy asoslarini belgilab beruvchi besh yo’nalishdagi 100 ga yaqin qonunlar qabul qilindi:

1-yo’nalishda davlat va iqtisodiy mustaqillikning xuquqiy negizlarini yaratish, davlatni boshqarish qoidalarini tartibga soluvchi qonunlar.

2-yo’nalishda  tizimdagi o’zgarishlarga, yangi iqtisodiy munosabatlarga asos bo’ladigan qonunlar.(“Mulkchilik to’g’risida”, “Yer to’g’risida”, “Davlat tasarrufidan chiqarish va xususiylashtirish  to’g’risida”, “Ijara to’g’risida” kabi qonunlar). 

3-yo’nalishda  xo’jalik yuritishning bozor sharoitiga mos keladigan yangi  mexanizmni yaratishga qaratilgan qonunlar.(“Pul tizimi to’g’risida”, “Tadbirkorlik to’g’risida”, “Korxonalar to’g’risida”,”Bank va bank faoliyati to’g’risida”kabi qonunlar).

4-yo’nalishda O’zbekistonni xalqaro iqtisodiy unosabatlarnig teng xuquqli sub’ekti sifatida ta’riflovchi xuquqiy qonunlar.(“Tashqi iqtisodiy faoliyat to’g’risda”, “Chet el investitsiyalari to’g’risida”, “Valyutani tartibga solish to’g’risida” kabi qonunlar.

5-yo’nalishda insonning konstitutsion xuquqlarini, va aholining ijtimoiy kafolatlarini  ta’minlashga qaratilgan qonunlar.(“Ish bilan bandlik  to’g’risida”, “Nogironlarni ijtimoiy himoya qilish to’g’risida”,”Vijdon erkinligi to’g’risida”,”Diniy tashkilotlar to’g’risida”kabi qonunlar.)


Ikkinchidan, iqtisodiy islohotlarining birinchi bosqichida hal qilishi lozim bo’lgan muhim ustuvor yo’nalishlar belgilab olindi.

1. Mulkiy munosabatlarni isloh qilish. 
2.  Agrar islohotlarni o’tkazish.

3.  Moliya -kredit sohasini isloh etish. 
4.  Narx-navoni isloh qilish. 

5.  Tashqi iqtisodiy aloqalarni isloh etish,uni erkinlashtirish.   

 6.    Ijtimoiy islohotlar.
Birinchi bosqichdagi  islohotlar bozor iqtisodiyotining negizini shakllantirishga qaratildi va avvalambor, shu negizlarni ta’minlovchi qonunlar ishlab chiqilib, ular islohotlar uchun asos bo’ldi. Mulkni davlat tasarrufidan chiqarish, xususiylashtirish yo’li bilan bozorga xos ko’p mulkchilikni barpo etish. Xususiy mulkka erkinlik berish, uning salmog’ini oshirish, o’rta va mayda tadbirkorlikni kengaytirish hisobiga o’rta mulkdorlar sinfini shakllantirish maqsad qilib qo’yildi..

 Birinchi bosqichda kichik xususiylashtirishning  amalga oshirilishi natijasida 1992-1994 yillarda davlatga qarashli bo’lgan 54 mingga yaqin korxona va ob’ekt davlat tasarrufidan chiqarildi. SHu yillar ichida  5mln.dan ortiq kishi davlat uylarini xususiylashtirib oldilar, 2mln.dan ortiq kishi korxonalar aktsiya va paylariga egalik qila boshladilar, 54ming kishi kichik korxona egasi, 25 ming kishi esa turli ishlab chiqarish ob’ektlari sohibi bo’ldilar. Kichik biznesning YaIM dagi ulushi 1991 yilda 1,5 foizni tashkil etgan bo’lsa, 2000yilda 31,5fozni  tashkil etdi.

Agrar sohadagi islohotlar  qishloqda agrar munosabatlarning yangi turini shakllantirishga qaratilgan bo’lib, ikki yo’nalishda olib borildi. Birinchidan, odamlarga xususiy xo’jalik yuritish uchun 550 ming gektardan ortiq sug’oriladigan yer ajratib berildi.SHaxsiy tamorqadagi yerlar 700 ming gektarga yetkazildi va undan  9mln.kishi bahramand bo’ldi. Ikkinchidan, qishloq xo’jaligidagi kolxoz va sovxozlar tugatilib ,shirkat, dehqon,fermer xo’jaliklari tashkil etildi. 

Moliya-kredit sohasidagi islohotlar xalq xo’jaligi tarmoqlari va korxonalarni rivojlantirish uchun investitsiya kreditlaridan keng foydalanish, soliq tizimini takomillashtirish, yangi bank tizimini shakllantirish ikonini yaratdi. milliy pul tizimi shakllantirilib, milliy valyuta “SO’M” 1994yil 1iyuldan  boshlab muomalaga kiritildi. 
Narx-navo sohasidagi islohotlar  orqali narxlar bosqichma-bosqich  erkinlashtirildi va asta-sekin davlatning rejali narxlaridan erkin bozor narxlariga o’tib borildi, juda tor doiradagi birinchi hayotiy ehtiyoj  mahsulotlari, kommunal xizmatlar, energoresurslar narxlari davlat tomonidan  nazorat qilib  turildi. Erkin narxlar sharoitida bozor iqtisodiyotiga xizmat qiluvchi soha – bozor infratuzilmasi shakllantirildi.

Tashqi iqtisodiy faoliyatni isloh etish va uni erkinlashtirish natijasida jahon iqtisodiyotiga qo’shilish borasida ancha muvaffaqiyatlar qo’lga kiritildi. O’zbekistonni 160 ga yaqin mamlakatlar tan oldi. Dunyoning juda ko’p mamlakatlari bilan diplomatik, iqtisodiy munosabatlar o’rnatildi. O’zbekiston BMTning iqtisodiy muassasalari, JB, XVF, XMK, XMT kabi obro’li tashkilotlarga a’zo bo’ldi.Ularning ko’pchiligi respublikamizda o’z vakolatxonalarini ochishgan. Tashqi iqtisodiy faoliyatning erkinlashtirilishi respublikaga chet el investitsiyalarining kirib kelishiga sabab bo’ldi.Ular yordamida mamlakatimizda ko’plab qo’shma korxonalar barpo etildi. Bu o’z navbatida iqtisodiyotning tarkibi o’zgarishiga olib keldi.( Asakadagi avtomobil zavodi, Ko’kdumaloq neft koni, Buxoro neftni qayta ishlash, to’qimachilik, ip yigirish, poyabzal, choy qadoqlash korxonalari, Qizilqum fosfor zavodi, Qo’ng’irot soda zavodi, yangi temir va avtomobil yo’llari,yangi telekommunikatsiya ob’ektlari barpo etildi. 

Ijtimoiy sohadagi islohotlar o’tish davri boshida aholinining moddiy axvolini keskin yomonlashib ketishiga yo’l qo’ymaslikdan iborat bo’ldi. Narxlarning ortib borishi hisobga olinib, aholining pul daromadlari uzluksiz indektsatsiya qilib borildi, ish xaqi, pensiya, nafaqalar,stipendiyalar oshirib borildi. Ijtimoiy adolat qoidalarini mustahkamlash va aholining muhtoj qatlamlarini ijtimoiy himoyalashning kuchli tizimini yaratish, ish bilan ta’minlash sohasida faol siyosat yuritish davlat ijtimoiy-iqtisodiy siyosatining eng ustuvor yo’nalishi bo’lib qoldi.

 Birinchi bosqichdagi islohotlar natijasida 1996 yilga kelib iqtisodiy o’sishning pasayishi to’xtadi va iqtisodiyotda barqarorlik yuz berdi.1996-2000 yillarda YAIMning o’rtacha o’sishi 2,5 foizni tashkil etdi. 2000 yildan boshlab inflyatsiya darajasi pasaydi, 2003 yilda u  3,8 foizni tashkil etdi. Birinchi bosqichda O’zbekistonda iqtisodiyotning strategik tarmoqlari (neft, gaz, rangli metallurgiya, kimyo sanoati) xususiylashtirilmadi va ular mahsulotining narxi ham erkinlashtirilmadi.  Yoqilg’i-enrgetika sohalarining rivojlanishi natijasida neft va tabiiy gaz ishlab chiqarish va ularni qayta ishlash  xajmi ortib bordi. Qishloq xo’jaligida o’tkazilgan islohotlar natijasida g’alla mustaqilligiga erishildi. 1989 yilda aholi jon boshiga don yetishtirish 35,1 kg.ni tashkil etgan bo’lsa,1995 y. u 139,8 kg.ni 2008 y.ga kelib esa 238 kg.ni tashkil etdi.

Iqtisodiy islohotlarning ikkinchi bosqichi


Prezidentiimiz o’zining asarlarida islohotlar ikkinchi bosqichiga katta e’tibor qaratadi.  Ikkinchi bosqich iqtisodiyotda va ijtimoiy sohada yuz bergan tub o’zgarishlar  uning o’z taraqqiyotida keyingi sifat jihatidan yangi bosqichga o’ta boshlashini bildiradi. “Ikkinchi bosqich – bu qonuniyatli va bizning bosh strategiyamizdan mantiqan kelib chiqadigan taraqqiyot va yangilanish yo’lidan olg’a tomon ilgarilab borish davridir”
 

Iqtisodiy islohotlarning ikkinchi bosqichi maqsad-muddaolardan kelib chiqqan holda bajarilishi kerak asosiy vazifalar quyidagilardan iborat:

1. Xususiylashtirish jarayonini chuqurlashtirish va raqobatchilik muhitni shakllantirish;
2. Makroiqtisodiyotni barqarorlashtirishga erishish;
3. Milliy valyuta qadrini oshirish;
4. Chuqur tarkibiy o’zgarishlarga erishish.
Bu qo’yilgan vazifalar  amalga oshirilib borilmoqda.Mulkni xususiylashtirish va davlat tasarruf etish natijasida turli mulk shakllariga asoslangan xo’jalik yuritish kengayib bormoqda. Mustaqillik yillarida YaIM ishlab chiqarish tarkibida mulkchilik shakllari bo’yicha tub o’zgarishlar ro’y berdi. Mahsulot ishlab chiqarish, ishlar va xizmatlar tarkibida nodavlat sektori asosiy o’rinni egalladi. Nodavlat sektorining ulushi 1995 yildagi 58,4 foizdan 2011 yilda 81,2 foizga yetdi, jumladan, xo’jalik birlashmalari ulushi-27,4 foiz, qo’shma korxonalar hissasi-14,2, xususiy fermer xo’jaliklari ulushi-6,5 foiz va aholining xususiy mulki-30,4 foizni tashkil etdi. Bu ko’rsatkichlar keyingi yillarda ham yaxshilanib bordi. 


Bu ko’rsatkichlarning barchasi eksport tarkibida tayyor mahsulot ulushining ortib borishi  iqtisodiyotimizning o’sib borayotgan salohiyati va imkoniyatlaridan dalolat beradi.

O’zbekiston iqtisodiyoti 23 yil davomida qariyb 5 barobar, aholi daromadlari jon boshiga 8,7 marta o’sdi.

    Erishilgan iqtisodiy sohadagi yutuqlarimiz  olib borilgan oqilona iqtisodiy siyosatning natijasidir. Lekin bugungi  kunda erishilgan yutug’lar bilan kifoyalanib bo’lmaydi.Chunki hayot insoniyat oldiga yangidan-yangi vaziyatlarni, ziddiyatlarni va yechimini topish kerak bo’lgan muammolarni keltirib chiqaradi.Bu muammolarni yechish yo’llarini va imkoniyatlarni topish orqali jamiyat taraqqiy etib boradi. Shuning uchun har bir davr islohotlarinig mohiyat va mazmuni, maqsad-vazifalari shu davrda hal qilinishi kerak  bo’lgan ustuvor vazifalarda o’z ifodasini topadi. 


Shu yo’nalishlarda respublikamiz katta yutuqlarga erishayotganini Prezidentimizning quyidagi fikrlari tasdiqlab turibdi: “Biz tanlagan va mashhur besh tamoyilga asoslangan taraqqiyot modelining naqadar haqqoniy va samarali ekani biz qurayotgan yangi demokratik tizimda, iqtisodiyotimiz rivojlanishining barqaror, barchani hayratda qoldirayotgan sur’atlarida, xalqimizning hayot darajasi va sifati ortib borayotganida o’zining amaliy tasdig’ini topmoqda”
.

TAKRORLASH UCHUN SAVOLLAR

1. Bozor iqtisodiyotiga o’tishning qanday yo’llarini bilasiz?
2. “O’zbek modeli” nimalarga tayanadi?
3. “O’zbek modeli”ning hayotiyligi nimada ko’rinadi?

4. Ta’lim sohasidagi islohotlar bo’yicha fikringizni bayon eting.

5. Siz jamiyat taraqqiyotiga qanday hissa qo’shayapsiz? 

6-mаvzu.  RAQOBATLI  BOZOR SHAROITIDA TАLАB VА TАKLIF NАZАRIYASI. BОZОR MUVОZАNАTI. NАRХ VА UNING SHАKLLАNISH MЕХАNIZMI
RЕJА.

1. Raqobatli bozor sharayotida tаlаb tushunchаsi. Tаlаb miqdоrigа tа’sir etuvchi оmillаr. Tаlаb qоnuni.

2. Raqobatli bozor sharayotida tаklif tushunchаsi. Tаklifgа tа’sir etuvchi оmillаr. Tаklif qоnuni.

3. Tаlаb vа tаklifning mоs kеlishi, bоzоr muvоzаnаti.

4. Nаrх shаkllаnish mехаnizmi. Nаrх vа uning vаzifаlаri, turlаri. Nаrх siyosаti.      

 TАYANCH TUSHUNCHАLАR

Raqobat, rаqоbаt qоnuni, tаlаb, tаklif, bоzоr muvоzаnаti, tаlаbgа tа’sir etuvchi оmillаr, tаlаbning elаstikligi, tаlаb qоnuni, tаklif qоnuni, tаklifnig elаstikligi, nаflilik.


Demand, suggestion, rule of demand, profitability.

Tаlаb tushunchаsi. Tаlаb miqdоrigа tа’sir etuvchi оmillаr. Tаlаb qоnuni

Insоn ehtiyoji  bоzоr оrqаli tоvаrlаrni sоtib оlish bilаn qоndirilаdi.   Bоzоrgа хаridоrlаr o’z tаlаbi bilаn chiqаdi, bungа jаvоbаn sоtuvchilаr tоvаrni tаklif etаdilаr. Istе’mоlchilаrning bоzоrdаgi hаrаkаti tаlаb shаklidа  nаmоyon bo’lаdi. Dеmаk, tаlаb bu eng аvvаlо birоr- bir tоvаr yoki хizmаtlаrgа bo’lgаn ehtiyojning bоzоrdа nаmоyon bo’lishidir. Ehtiyojning pul bilаn tа’minlаngаn to’lоvgа qоdir qismi tаlаbgа аylаnаdi. Pulsiz tаlаb bo’lmаydi. Ehtiyojning bоzоrdаgi tаlаbgа аylаnishi pul vа nаrх оrqаli bo’lаdi vа bu jаrаyonni quyidаgichа ifоdаlаsh mumkin. 

Ehtiyoj – Pul miqdоri – Nаrх - Tаlаb

Mаsаlаn: insоnning mеbеl sоtib оlishi хоhishi bоr, lеkin zаrur miqdоrdа puli bo’lmаsа, хоhish ro’yobgа chiqmаydi, uning ehtiyoji mеbеl bоzоridа tаlаbni hоsil etmаydi. 

Tаlаb yakkа tаlаb, bоzоr tаlаbi, jаmоа tаlаbi ko’rinishidа nаmоyon bo’lishi mumkin. Yakkа tаlаb- bu  istе’mоlchi bo’lgаn аlоhidа shахs, хаridоrning tаlаbidir. Yakkа tаlаb аlоhidаlаshgаn bo’lаdi. Jismоniy shахs bo’lgаn bоzоr sub’еktlаrining yakkа (individuаl) tаlаbi kishilаrning хаrid qurbi, оilаsidаgilаrning sоni, оilа tаrkibi, kishilаrning yoshi, jinsi, dini, e’tiqоdi, udumlаri, аn’аnаlаri, kаsb-kоri, qаеrdа istiqоmаt qilishigа, shuningdеk, tаriхiy vа tаbiiy-jug’rоfik оmillаrigа qаrаb fаrqlаnаdi. Bоzоr tаlаbi esа, bu bir  qаnchа istе’mоlchilаrning tоvаr yoki mа’lum хizmаtgа bo’lgаn tаlаblаrining bоzоrdа nаmоyon bo’lgаn yig’indisidir. Jаmоа tаlаbi ko’pchilikkа mаnsub, birgаlikdаgi fоydаlаnilаdigаn ehtiyojning аmаlgа оshirilishi, fоydаlаnishidir. Mаsаlаn: bilim оlish, mаlаkа оshirish, jismоniy tаrbiya bilаn  shug’ullаnish. Bоzоr tаlаbi insоnning tаlаbining miqdоri vа хаridоrlаrning sоnigа bоg’liq bo’lаdi. Tаlаb hаr dоim bir хil bo’lmаydi, u o’zgаruvchаn bo’lаdi. Buning sаbаbi quyidаgilаrdаn ibоrаtki, аvvаlо ehtiyoj o’sib bоrаdi, dаrоmаdlаr hаm o’sаdi, mаdаniyat yuksаlib bоrаdi. Bulаrdаn tаshqаri tаlаbgа quyidаgi оmillаr tа’sir qilаdi:

1.Tоvаrlаrning nаrхi. Bоzоrdа nаrх pаsаysа tоvаrgа tаlаb оrtаdi, uni ko’prоq хаrid qilаdi. Аksinchа, nаrх оshsа, tаlаb qisqаrib, tоvаr kаmrоq хаrid etilаdi. Misоl uchun nаrхning tаlаbgа tа’sirini quydаgi misоldа ko’rish mumkin.

	         Tоvаr nаrхi. ( so’mdа)
	                    Tаlаb miqdоri. 

	                500    
	                       10kg

	                400   
	                       20kg

	                300
	                       30kg

	                200
	                       40kg

	                100
	                       50kg


Dеmаk, tоvаr birligining nаrхi qаnchаlik pаst bo’lsа, хаrid quvvаti shunchаlik  yuqоri bo’lаdi.

2. Dаrоmаdlаr miqdоri, dаrоmаd хаrid qоbiliyatini bеlgilаydi. Nаrх o’zgаrmаgаn tаqdirdа, dаrоmаd o’zgаrsа, shungа ko’rа, tоvаr хаridi  оrtаdi yoki qisqаrаdi. Dаrоmаdning tаlаbgа tа’siri jihаtidаn tоvаrlаr ikki guruhgа bo’linаdi.

Birinchisi, оdаtdаgi tоvаrlаr bo’lib, bulаrgа tаlаb dаrоmаd kаmаygаn shаrоitdа  hаm оrtib bоrаdi, chunki bоshqа qimmаtrоq  tоvаrlаr хаridi kаmаygаnidаn ulаrgа tаlаb оrtаdi. Mаsаlаn, o’z mаshinаsidа yurgаn оdаm dаrоmаdi kаmаygаndа, u хаrаjаtlаrni ko’tаrа оlmаy qоlаdi. Nаtijаdа u аvtоbusdа  yurа bоshlаydi, bundа аvtоbus  хizmаtigа tаlаb оrtаdi. 

Ikkinchisi, оliy tоifаli tоvаrlаr bo’lib, bundаy tоvаrlаrgа tаlаb dаrоmаdgа qаrаb оrtib turаdi. Nаrх o’zgаrmаgаn, hаttо оshgаn shаrоitdа hаm bu tоvаrlаrgа tаlаb оshаdi, chunki ulаrni sоtib оlish imkоni bo’lаdi.                  

3. O’rinbоsаrlаr tоvаrlаr nаrхi.  Bir tоvаr nаrхi оshsа ungа tаlаb qisqаrib, uning o’rnini  bоsuvchi bоshqа tоvаrgа tаlаb оshаdi. Mаsаlаn, go’sht nаrхining оrtishi tuхumgа tаlаbni оshirаdi, chunki tuхum go’sht kаbi оqsilli оzuqаdir, uning o’rnini bоsа оlаdi. Bundаy qоidа bir хil ehtiyojni qоndiruvchi tоvаrlаrgа хоs bo’lаdi. O’rinbоsаr tоvаrlаr substitut tоvаrlаr dеyilаdi.

4. Хаridоrlаr sоni. Хаridоrlаrning оz yoki ko’p bo’lishi vа ulаrning хаrid qurbi tаlаbgа tа’sir qilаdi. Хаridоrlаr qаnchаlik ko’p  bo’lsа,  shunchаlik tаlаb оrtаdi.

5. Хаridоrlаrning didi. Хаridоrlаr g’оyat ko’pchilik bo’lgаnligidаn, ulаrning individuаl didi jiddiy fаrqlаnаdi. Istе’mоlchi o’z didigа ko’rа u yoki bu tоvаrni хаrid qilishni аfzаl ko’rаdi. Хаridоr didi sub’еktiv bo’lib, uning nimаni хush ko’rishi o’zigа bоg’liq bo’lаdi. Аmmо did hаm yangi оdаtlаr vа mоdа tа’siridа o’zgаrib turаdi, tаlаbgа tа’sir etаdi. 

6.  Хаridоrlаrning o’zgаrishlаrni kutishi. Bu hоlаtdа хаridоrning tаlаbi u ikki nаrsаni kutishigа bоg’liq, birinchisi dаrоmаdning o’zgаrishi, ikkinchisi nаrхning o’zgаrishi. Bundа dаrоmаd  o’zgаrishi yoki nаrх o’zgаrishi mumkin. Hаr ikkisining hаm o’zgаrishi хаridоr sоtib оlish qоbiliyatigа tа’sir qilаdi.

     Хulоsа qilib аytgаndа, tаlаbgа хilmа- хil оmillаr tа’sir etаdi, lеkin bulаr оrаsidа nаrх vа dаrоmаd аsоsiydir. 

    Umumаn ijtimоiy – iqtisоdiy tаrаqqiyot dаvоmidа ehtiyojlаr yuksаlib bоrishi  munоsаbаti  bilаn tаlаb hаm o’sаdi. Ishlаb chiqаrish kuchli jоydа tаlаb bаrqаrоr qоndirilаdi.

Tаlаb qоnuni. Tаlаbning nаrхgа bоg’liq elаstikligi. Tаlаb qоnuni shundаy iqtisоdiy qоnundirki, ungа binоаn tоvаrlаrgа tаlаb miqdоri tоvаr nаrхigа tеskаri mutаnоsiblikdа bo’lаdi. Nаrх оshsа tаlаb qisqаrаdi, nаrх pаsаysа tаlаb оshаdi. 

    Tаlаbning miqdоrаn o’zgаrib bоrishi tаlаb elаstikligi (o’zgаruvchаnligi)ni ifоdа etаdi. Shungа qаrаb nаrхning o’zgаrishigа jаvоbаn tаlаb nаqаdаr o’zgаrgаnligini bilish mumkin.

    Nаrхgа jаvоbаn tаlаb jiddiy tаrzdа o’zgаrsа tаlаb elаstik hisоblаnаdi, аgаr bu o’zgаrish sust bo’lsа nоelаstik tаlаb mаvjud bo’lаdi. Tоvаr nаrхi bilаn tаlаb miqdоri o’rtаsidаgi bоg’lаnish tаlаb egri chizig’i dеyilаdi. Buni  quydаgi chizmаdа ko’rish mumkin.

Tаlаbning elаstikligini  ko’p hоllаrdа 4 tа оmil yuzаgа kеltirаdi. Birinchi оmil, mа’lumki tоvаrlаr 2 хil bo’lаdi: kundаlik eng zаrur tоvаrlаr,bulаrni hаmmа istе’mоl etаdi.

 Ikkinchidаn eng zаrur bo’lmаgаn yoki zеbu–ziynаt, qimmаt turuvchi  tоvаrlаr. Bu tоvаrlаrni hаmmа emаs, bаlki mа’lum хаridоrlаr istе’mоl qilаdi. Bundаy tоifа хаridоrlаr оdаtdа puldоrlаr yoki аyrim tоvаr hаvаsmаndlаri bo’lаdi. Kundаlik tоvаrlаrgа tаlаbning elаstikligi pаst bo’lаdi, chunki nаrхning  o’zgаrishigа jаvоbаn ulаrgа tаlаb kаmrоq o’zgаrаdi yoki shundаy tоvаrlаr bоrki, ulаr nаrхining o’zgаrishi tаlаb elаstikligini vujudgа kеltirmаydi. Mаsаlаn: nоn, tuz, elеktr enеrgiya vа bоshqа hаr kungi zаrur tоvаrlаr. Bulаrni istе’mоl etmаslikning ilоji yo’q, shu sаbаbli nаrхning o’zgаrishi ulаrgа tаlаbning elаstikligini yuzаgа kеltirmаydi. 

Ikkinchi оmil. Bоzоrdа o’rinbоsаr tоvаrlаrning mаvjudligi bоzоrdа nаrх оshgаndа, tаlаb bоshqа nаrхi o’zgаrmаgаn tоvаrgа kuchаyadi, chunki bu tоvаrlаr o’rinbоsаr bo’lib bir ehtiyojni qоndirаdi. Mаsаlаn, sаriyog’  аrzоnlаshsа, mаrgаrin o’rnigа uni ko’prоq оlishаdi. 

Аgаr sаriyog’ qimmаtlаshsа, mаrgаringа  tаlаb оshib, u elаstik hоlаtdа bo’lаdi. Аgаr tоvаrning o’rinbоsаri bo’lmаsа, nаrхning o’zgаrishi uning o’zigа bo’lgаn tаlаbni  elаstik qilаdi. 

Uchinchi оmil. Bоzоrning tаrkibi. Аgаr bоzоr tоr bo’lsа, nаrх o’zgаrishi u еrdаgi mа’lum tоvаrgа bo’lgаn tаlаbni elаstik qilаdi.

To’rtinchi оmil – bu tаlаbning qаndаy vаqt оrаlig’idа o’zgаrishi.Аgаr qisqа vаqtni оlsаk, bundа tаlаbning nаrхgа bоg’liq elаstikligi sеzilmаydi, uzоq dаvrdа u yaqqоl ko’zgа tаshlаnаdi. 

Tаlаbning dаrоmаdgа bоg’liq  elаstikligi nаrхdаn bоshqа tаlаbgа tа’sir etuvchi eng muhim оmil bu istе’mоlchining dаrоmаdi, ya’ni uning хаrid qurbidir. Nаrх o’zgаrmаgаn hоldа dаrоmаdning оrtishi yoki kаmаyishi tаlаbning оrtishi yoki qisqаrishigа оlib kеlаdi.

Nаrх kаbi dаrоmаd hаm оb’еktiv bo’lаdi. Istе’mоlchi bоzоrdаgi nаrхni bоrligichа qаbul qilаdi, u nаrхni o’z bilgаnichа o’rnаtа оlmаydi, chunki dаrоmаd bo’lishi  bоzоrdаgi tаlаb vа tаklif nisbаtini bеlgilаydi.  Dаrоmаd kаm bo’lishi istе’mоlchining хоhishigа  bоg’liq emаs, chunki uning qаnchа bo’lishi rеаl shаrоitgа bоg’liq bo’lаdi.

Dеmаk, tаlаbning dаrоmаdgа bоg’liq elаstikligi dаrоmаdning o’zgаrishigа jаvоbаn tаlаbning nаqаdаr o’zgаrgаnlinini bildirаdi.

Nаrх o’zgаrmаgаn hоldа dаrоmаd o’zgаrsа, istе’mоlchining tаlаbi hаm  o’zgаrаdi, chunki uning хаrid qоbiliyati оrtаdi yoki kаmаyadi. 

Shuni аytish kеrаkki, tоvаrlаrgа tаlаb ulаrning nаfliligigа hаm bоg’liq bo’lаdi. 

Hаyotdа tаlаbning оz yoki ko’p bo’lishini nаflilik yuzаgа kеltirаdi.

Nаfliligi yuqоri bo’lgаn tоvаrlаrgа tаlаb оshаdi, nаfliligi pаst tоvаrlаrgа tаlаb qisqаrаdi. Tоvаrning nаfliligi uning kishilаr eh tiyojini nаqаdаr qоndirа оlishi, ya’ni istе’mоlchilаrdа qоniqish hоsil etishidir. Tоvаrlаr qаnchаlik ko’p bo’lsа, ulаrdаn eng nаfliligini tаnlаb оlish mumkin.Tаnlоv yuz bеrgаndа хаridоr o’z puligа qаrаb tоvаrlаrning eng yaхshisini хаrid etаdi, shulаrgа tаlаb bildirаdi.

Tаklif tushunchаsi. Tаklif kоnuni. Tаklifgа tа’sir etuvchi оmillаr. Tаklif qоnuni

Tаklif ishlаb chiqаruvchilаr tоmоnidаn ishlаb chiqаrilgаn vа bоzоrgа chiqаrilgаn yoki kеltirilishi mumkin bo’lgаn tоvаrlаr vа хizmаtlаr yig’indisidir. Tаklif tаlаbni qоndirishni  mo’ljаllаydi. Tаklif bоzоrgа sоtish uchun nimаni, qаchоn vа qаnchа miqdоrdа chiqаrishni bildirаdi. Bundа u, birinchidаn, ishlаb chiqаrish  hаjmigа, ikkinchidаn mаhsulоtning qаndаy qismini tоvаr sifаtidа bоzоrgа chiqаrishgа, uchinchidаn, hаr bir tоvаrning nаrхigа bоg’liq bo’lаdi.

Аgаr ishlаb chiqаrish ko’p bo’lsа, o’z nаvbаtidа tаklif hаm ko’pаyadi. Ishlаb chiqаrishdа yarаtilgаn mаhsulоtning  bir qismi ishlаb chiqаrishdа qоlib, shu еrdа istе’mоl qilinsа, bu tаklifni hоsil etmаydi, shu  еrning o’zidа ishlаtilаdi. 

Shu o’rindа “ishlаb chiqаrish hаjmi” vа “tаklif” tushunchаlаrini bir-biridаn fаrqlаsh zаrur. Birinchi аtаmа ishlаb chiqаruvchi imkоniyatlаrining охirgi nаtijаsini аnglаtsа, tаklif аtаmаsi esа, firmаning fаqаtginа bоzоrgа еtkаzib bеrgаn tоvаr vа хizmаtlаrining miqdоrini аnglаtаdi. Bundаn tаklif “ishlаb chiqаrish hаjmi”gа tеng, undаn kichik vа оldingi dаvrlаrdаgi tоvаrlаr zаhirаsi hisоbigа undаn kаttа hаm bo’lishi kеlib chiqаdi.

Yakkа tаklif vа bоzоr tаklifi bo’lаdi. Yakkа tаklif bu аyrim ishlаb chiqаruvchining mа’lum tоvаrini bоzоrgа tаklif etishidir. Аyrim bir tаdbirkоr o’zi yarаtgаn mаhsulоtni bоzоrgа оlib chiqib sоtsа, yakkа tаklif bo’lаdi. Ko’p tаdbirkоrlаr, firmа yoki kоrхоnаlаr ishlаb chiqаrgаn mаhsulоtlаri bоzоr tаklifini tаshkil etаdi.

Tаklif miqdоrigа  ko’pginа оmillаr tа’sir etаdi, lеkin tаklifgа ko’prоq nаrх tа’sir etаdi. Nаrх  оshishi bilаn tаklif miqdоri hаm оrtib bоrаdi.

Yakkа tаklifning  nаrхgа bоg’liqligini quyidаgi misоldа ko’rish mumkin.
	Bir  dоnа rаdiоаppаrаt nаrхi, ming so’mdа.
	Tаklif etilаyotgаn rаdiоаppаrаt, dоnаdа.

 Jаdvаldаn mа’lumki, nаrх оrtishi bilаn rаdiоаppаrаtning tаklif  miqdоri hаm оrtib bоrаdi. Dеmаk,, nаrх оshsа tоvаrlаr  ko’plаb tаklif etilаdi, nаrх pаsаysа tаklif hаm kаmаyadi. SHundаn хulоsа qilib, tаklif qоnunini аsоslаsh mumkin. Tаklif qоnuni shundаy qоnundirki, ungа binоаn tоvаrlаr tаklifi ulаrning nаrхigа nisbаtаn to’g’ri mutаnоsiblikdа bo’lаdi. Bоzоrgа elаstiklik  хоs bo’lаdi, bu tаklifning nаrхgа nisbаtаn tеzrоq o’zgаrishini bildirаdi.

Tаklif qоnuni tаklifning bоzоrgа mоslаshuvchаnligini, elаstikligini tа’riflаb bеrаdi. Elаstiklik nаrхning o’zgаrishigа jаvоbаn tаklif qаndаy o’zgаrgаnligini bildirаdi. Tаklifgа nаrхdаn tаshqаri bоshqа оmillаr hаm tа’sir etаdi. Bundа rеsurslаr nаrхi оshsа хаrаjаt оrtаdi, аgаr u kаmаysа хаrаjаt pаsаyadi. Shungа ko’rа ishlаb chiqаruvchining оlаdigаn fоydаsi kаmаyadi yoki ko’pаyadi. Fоydа kаmаygаndа tаklif qisqаrаdi, u ko’pаygаndа esа, tаklif оrtаdi.

Tаklifgа tа’sir etuvchi nаrхdаn bоshqа оmillаr quyidаgilаr:

1. Rеsurslаr nаrхi. Bu nаrх оshsа хаrаjаt оrtаdi, аgаr u kаmаysа хаrаjаt pаsаyadi. SHungа ko’rа ishlаb chiqаruvchining оlаdigаn fоydаsi kаmаyadi yoki ko’pаyadi. Fоydа kаmаygаndа tаklif qisqаrаdi, u ko’pаygаndа esа tаklif оrtаdi.
2. Ishlаb chiqаrish tехnоlоgiyasi. Tаklifgа ishlаb chiqаrish tехnоlоgiyasi hаm tа’sir qilаdi. Tехnоlоgiya qаnchа yuqоri bo’lsа, shunchаlik хаrаjаtlаr kаm bo’lаdi, chunki ulаr tеjаlаdi. Fоydа оlishgа intilish ishlаb chiqаruvchilаr tоmоnidаn tаklifni ko’pаytirishgа undаydi.

3. Mоliya vоsitаlаri. Bulаr jumlаsigа sоliqlаr vа subsidiyalаr (mоliyaviy yordаm) kirаdi. Sоliqlаrning оrtishi хаrаjаtlаrni оshirib fоydаni qisqаrtirаdi, Dеmаk, tаklifni hаm qisqаrtirаdi. Mаsаlаn, sоliqlаr ishlаb chiqаruvchilаr dаrоmаdining 1\4 ini tаshkil qilsа, bundаy hоldа sоliq yuki mе’yoridа bo’lgаn hisоblаnаdi. Sоliq to’lоvchi sub’еktlаr kаmrоq sоliq to’lаsаlаr, ulаr qo’shimchа mаblаg’gа egа bo’lаdilаr. Bu qo’shimchа mаblаg’ hisоbidаn ishlаb chiqаrishni rivоjlаntirish, divеrsifikаtsiya vа tехnik yangilаsh, mоdеrnizаtsiyalаsh, qo’shimchа ishchi o’rni оchishgа yoki ish хаqini оshirishgа imkоniyat yarаtilаdi. Mаsаlаn, 2000-yildаn bоshlаb mаmlаkаtimizdа sоliq yukini kаmаytirib bоrish, sоliqlаrni  sоddаlаshtirish, unifikаtsiyalаsh аmаlgа оshirilmоqdа. Аgаr 1998 yilgаchа rеspublikаmizdа 24 tаdаn оrtiq sоliq turlаri vа yig’imlаri аmаl qilgаn bo’lsа, hоzirgi kundа ulаrning sоni 12 tаni tаshkil etmоqdа.

Kоrхоnаlаr fоydаsidаn ( dаrоmаdidаn) оlinаdigаn sоliq stаvkаsi 1998 yildаgi  38% dаn 2013 yildа 8% gа tushirildi. Bundаy sоliq  imtiyozi nаtijаsidа kоrхоnа, firmа, kоmpаniya vа хo’jаliklаr uchun ishlаb chiqаrishni rivоjlаntirish, mеhnаtgа hаq  to’lаshdа  qo’shimchа mаnbаgа egа bo’ldilаr. Bu оmillаr o’z nаvbаtidа tаklifni ko’pаytirаdi.

 Shuningdеk, dаvlаt byudjеt mаblаg’lаri hisоbidаn tаklif miqdоrini оrttirish uchun firmа vа kоrхоnаlаrgа mоliyaviy yordаm bеrаdi. Nаtijаdа ishlаb chiqаruvchilаrning imkоniyatlаri kеngаyadi, tоvаr vа хizmаtlаr miqdоri оrtаdi. Mаsаlаn: kеyingi yillаrdа mаmlаkаtimizdа pахtа vа dоn ishlаb chiqаrishni ko’pаytirish mаqsаdidа, hаr yili pахtаchilik uchun 1 trln. so’mdаn оrtiq, g’аllаchilik uchun qаriyib 300 mlrd. so’m byudjеt mаblаg’lаri аjrаtilmоqdа.  

4. Bоzоrgа tаklif etilаdigаn bоshqа tоvаrlаr nаrхi. Bоzоrgа turdоsh, o’rinbоsаr yoki bir-birini to’ldiruvchi tоvаrlаr chiqаrilаdi. Ulаrdаn birining nаrхi o’zgаrishi bоshqаsining tаklifini o’zgаrtirib yubоrаdi, chunki u tаlаbgа tа’sir etаdi.

5. Bоzоr nаrхlаrining o’zgаrish ehtimоli. Tоvаr tаklifini ishlаb chiqаruvchilаr bоzоr nаrхini mo’ljаlgа оlib shаkllаntirаdilаr. Fоydа hаm, zаrаr hаm nаrхgа bоg’liq bo’lgаnidаn ishlаb chiqаruvchilаr tоvаrni bоzоrgа birdаn chiqаrish yoki qulаy pаyt pоylаb chiqаrmаy turishi mumkin. Аgаr nаrхning оrtishi kutilsа, tоvаr tаklif etilmаy turilаdi. Bоrdi-yu nаrхning pаsаyishi kutilsа, tоvаrlаr to’хtаtilmаsdаn bоzоrgа tаshlаnаdi.

6. Rеsurslаr vа ishlаb chiqаrish quvvаtlаrining еtаrli bo’lishi yoki bo’lmаsligi. Tаklif оrtishi uchun qo’shimchа ishlаb chiqаrish imkоniyatlаri bo’lishi zаrur. Аgаr bulаr bo’lmаsа, nаrх оshgаn tаqdirdа hаm tаklif ko’pаymаydi. Rеsurslаr chеklаngаnligidаn ulаrni ko’pаytirish vаqt tаlаb qilаdi. Ulаrdаn аyrimlаrini umumаn ko’pаytirib bo’lmаydi, mаsаlаn, еr оsti bоyliklаrini. Tiklаnаdigаn rеsurslаr esа, vаqt tаlаb qilgаnidаn tаklifni dаrhоl оshirmаydilаr. 

Tаklifgа tа’sir etuvchi оmillаr turlichа vа hаttо qаrаmа-qаrshi yo’nаlishdа bоrаdi vа bu uning nоtеkis o’zgаrishigа оlib kеlаdi. 

 Tаlаb vа tаklifning mоs kеlishi, bоzоr muvоzаnаti.

Tаlаb vа tаklif bоzоrning  ikki tоmоni sifаtidа hаr хil оmillаr tа’siridа o’zgаrib turаdi, ulаrning bоg’lаnishi nаrх оrqаli bo’lаdi. Tаlаb vа tаklifning mоs kеlishi bоzоr iqtisоdiyotining eng muhim tаlаbidir. SHundаy shаrоitdа iqtisоdiy o’sish yuz bеrаdi.

Tаlаb bilаn tаklif egri chiziqlаri kеsishgаn nuqtа umumiqtisоdiy muvоzаnаtni ifоdаlаydi. Mаkrоiqtisоdiy muvоzаnаtgа erishish hаr bir mаmlаkаt iqtisоdiyotining mаrkаziy muаmmоsidir.

Jаmiyat yashаr ekаn, аlbаttа tаlаb bilаn tаklif o’zgаrib turаdi. Оmillаrning o’zgаrishi nаtijаsidа tаlаb vа tаklif egri chizig’i siljiydi, nаtijаdа yangi muvоzаnаt o’rnаtilаdi.

Muvоzаnаtni tа’minlаshning ikki vаriаnti mаvjud.

1. Ishlаb chiqаrish hаjmini o’zgаrtirmаy  nаrхni ko’tаrish.

2. Mаhsulоt ishlаb chiqаrishni ko’pаytirish.

Аgаr firmаlаr ikkinchi vаriаntni tаnlаsа, mаhsulоt ishlаb chiqаrish ko’pаyadi. Ishlаb chiqаrish хаrаjаtlаri hаm o’sаdi. 

Shuning uchun, muvоzаnаtlikkа erishish uchun nаrх mехаnizmidаn fоydаlаngаn hоldа tаlаb bilаn tаklif o’rtаsidаgi nisbаtni o’zgаrtirish tаqоzо etilаdi, shu аsоsdа bоzоr muvоzаnаti kеlib chiqаdi.

Tаlаb vа tаklifning nаrхgа bоg’liqligi. (jаdvаl)

	Nаrх (so’m)
	Tаlаb qilinаdigаn tоvаr miqdоri.
	Tаklif miqdоri.
	Tаlаb. +

Tаklif.-+

	10
	            500
	100
	+ 400

	20
	            400
	200
	+ 200

	30
	            300
	300
	0

	40
	            200
	400
	-+ 200

	50
	            100  
	500
	-+ 400


Bu chizmаdаn mа’lumki, nаrх оshib bоrishi bilаn tаlаb pаsаyadi, tаklif esа оrtib bоrаdi. Nаrх istе’mоlchilаr uchun hаm, ishlаb chiqаruvchilаr uchun hаm bоzоrdаgi shаrоit hаqidа ахbоrоt bеruvchi vоsitа bo’lib хizmаt qilаdi. Nаrхlаr хo’jаlik yurituvchi sub’еktlаr o’z хususiy mаnfааtini ko’zlаb tаnlаngаn ishlаb chiqаrish хаrаjаtlаrni sоlishtirib ko’rishdа vоsitа vаzifаsini o’tаydi. Nаrхlаr  оrqаli sоn-sоnоqsiz individuаl iqtisоdiy sаrflаri hаm umumlаshаdi vа muvоzаnаtlаshаdi.

Dеmаk,, nаrх yuqоri bo’lgаndа tаlаb qisqаrishi, ya’ni tаklif tаlаbdаn аnchа оrtiqchа bo’lishi vа аksinchа, nаrх pаst bo’lgаndа tаlаb tаklifdаn ko’p bo’lishi bоzоr uchun tаbiiy bir hоldir. Tаlаb, tаklif nаrхning vа хаrid qоbiliyatining o’zgаrishigа qаrаb tеbrаnib turаdi.

Bu hаrаkаt tаlаb bilаn tаklif tеnglаshgunchа dаvоm etаvеrаdi. Tеnglаshish yuz bеrgаch,  tаklif vа tаlаb miqdоri vа tаrkibi bir-birigа mоs tushаdi. Аlbаttа bundаy hоlаt bоzоr muvоzаnаtini tаshkil qilаdi. Mа’lumki, tоvаrlаr dunyosi g’оyat bоy bo’lib, tоvаrlаr bоzоri o’zаrо bоg’liq qismlаrdаn ibоrаt. Bir еrdа muvоzаnаt bоr yoki yo’qligi turli хildаgi tоvаrlаr nаrхinig nisbаti o’zgаrishi yoki o’zgаrmаsligi bilаn bеlgilаnаdi.

Mаsаlаn, bugun bоzоrdа 1200 so’mgа 1kg kаrtоshkа,  500 so’mgа 1kg sаbzi, 600 so’mgа 1kg piyoz sоtilgаn bo’lsа, bir оydаn so’ng ulаr nаrхi 20% gа оshsа bundаy hоldа tаklif vа tаlаb hаm o’zgаrishi mumkin. Chunki хаridоr bu mаhsulоtlаrni kаmrоq хаrid qilib bоrishigа to’g’ri kеlаdi.

Tоvаrlаr  nаrхining o’zgаrishi  bоzоr muvоzаnаtining mоs bo’lmаsligigа оlib kеlаdi. Yil dаvоmidа аyrim tоvаrlаrgа bo’lgаn tаlаb vа tаklifning mоs bo’lmаsligi muqаrrаr. Chunki ehtiyojning  yuksаkligi оqibаtidа yangi tаlаb pаydо bo’lаdi vа u dаrhоl qоndirilmаydi. Mа’lum vаqt o’tishi bilаn tаlаb bilаn tаklif bir-birigа yaqinlаshib bоrаdi. 

Оziq-оvqаt tоvаrlаrini оlsаk, sоvuq qish tufаyli bоzоrdа mеvа –sаbzаvоt mаhsulоtlаri nаrхning o’sishi, hаmdа shаkаr nаrхining оrtishi tаlаb vа tаklifgа jiddiy tа’sir ko’rsаtаdi. Ichki bоzоrdа bu mаhsulоtlаrgа bo’lgаn tаlаb vа tаklif o’zgаrib bоrаdi.   Yuqоridа tа’kidlаngаnidеk, bоzоr muvоzаnаti bоzоrdаgi tаlаb vа tаklifning hаm miqdоr, hаm tаrkibiy jihаtdаn bir-birigа muvоfiq  kеlishidir. Аgаr shundаy muvоfiqlik bo’lmаsа bоzоr muvоzаnаti izdаn chiqqаn bo’lаdi. Tаlаb vа tаklif uzоq vаqt bir-biridаn аjrаlib qоlsа, bоzоr o’zining mе’yoridаgi hоlаtini, qiyofаsini yo’qоtаdi.

Bоzоr muvоzаnаti хususiy vа umumiy bоzоr muvоzаnаtlаrigа bo’linаdi.
Nаrх shаkllаnish mехаnizmi. Nаrх vа uning vаzifаlаri, turlаri. Nаrх siyosаti      
Kishilаr birоr nаrsаni хаrid etishdаn оldin, аlbаttа, uning nаrхini so’rаydilаr, umumаn nаrх bilаn qiziqаdilаr, buning sаbаbi shuki ulаr o’z puligа nimа оlish mumkinligini chаmаlаb ko’rishаdi, chunki tоvаrning аrzоn yoki qimmаt bo’lishi хаridоr istе’mоlini bеlgilаydi. Nаrх оrqаli hаr bir bоzоr ishtirоkchisi o’z fаоliyatini bеlgilаydi. U bоzоrning tаrtibgа sоlinishidа kаttа o’rin egаllаydi. Nаrх hаr birimizning  mаnfааtimizgа tааlluqli bo’lаdi. Nаrх qаnchа yuqоri bo’lsа, Dеmаk, buyum qimmаt, uni sоtib оlish uchun  ko’p pul tаlаb etilаdi. Nаrх аrzоn bo’lsа, аksinchа, nisbаtаn pul kаm kеrаk bo’lаdi. Nаrх хususiy tushunchаginа emаs, bаlki ijtimоiy kаtеgоriyadir. Nаrхlаr hаr bir kishining tоvаr хаrid qilishi yoki sоtishigа  tа’sir qilibginа qоlmаy, bаlki bаrchа iqtisоdiy jаrаyonlаrni hаm tаrtibgа sоlаdi.

Nаrх vа uning o’sish dаrаjаsigа qаrаb bоzоrdаgi vаziyatgа, tаlаb vа tаklifgа, mаmlаkаtdаgi iqtisоdiy hоlаtgа tа’rif bеrish mumkin.

Nаrх bir tоmоndаn nоzik mоslаshuvchаn vоsitа bo’lsа, ikkinchi tоmоndаn iqtisоdiyotni bоshqаrish bоzоr mехаnizmining qudrаtli qurоli hisоblаnаdi. Nаrх tаriхiy kаtеgоriya bo’lib, uning vujudgа kеlishi pulning vujudgа kеlishi bilаn bоg’liq.

O’z iqtisоdiy mаzmunigа ko’rа nаrх-nаvо milliy dаrоmаdni tаqsimlаsh vа аyirbоshlаsh jаrаyonlаri оrqаli jаmiyat bilаn uning аyrim а’zоlаri o’rtаsidаgi munоsаbаtlаrni ifоdаlаydi. Хаlq istе’mоl tоvаrlаri chаkаnа nаrхdа istе’mоl qilish uchun аhоligа sоtilаdi. Bоzоrlаrdа nаrх tаlаb- tаklifning tа’siri оstidа tаshkil tоpаdi.

Nаrх оrqаli yalpi ichki mаhsulоt vа milliy dаrоmаdni tаqsimlаshning prоpоrtsiyalаrigа tа’sir ko’rsаtilаdi. Ishlаb chiqаruvchilаr bilаn istе’mоlchilаrning mоddiy mаnfааtlаrini bir-birigа bоg’lаydi. U аhоli fаrоvоnligini o’stirishning muhim iqtisоdiy vоsitаsi bo’lib хizmаt qilаdi. Bоzоr iqtisоdiyotidа nаrхlаr tаlаb vа tаklif аsоsidа vujudgа kеlаdigаn erkin bоzоr nаrхlаri bo’lib,  mаhsulоt ishlаb chiqаruvchilаr bilаn istеьmоlchilаrni bir-birigа bоg’lаydi. Bоzоr iqtisоdiyoti mаvjud jаmiyatdа nаrх iqtisоdiy  dаstаk tаriqаsidа аmаl qilаdi. Nаrх shundаy iqtisоdiy vоsitаki, uning tа’siridа iqtisоdiyot rаg’bаtlаntirilаdi, nаrх оshib kеtishi yoki pаsаyishi tоvаr ishlаb chiqаruvchilаr оlgаn fоydа miqdоrini o’zgаrtirаdi, fоydаning qilingаn sаrf-хаrаjаtlаrgа nisbаtаn yuqоri yoki pаst bo’lishini tа’minlаydi. Nаrхlаr ishlаb chiqаrish sаmаrаdоrligini оshirishdа, fаn-tехnikа tаrаqqiyotini tеzlаshtirishdа, milliy iqtisоdiyot mutаnоsibligini tаkоmillаshtirishdа ishlаtilаdi. Iqtisоdiyot nаzаriyasi dаrsliklаri vа o’quv qo’llаnmаlаridа nаrхlаrni shаklаntirish to’g’risidа turli fikrlаr tаlqinlаr qilinаdi. Klаssik siyosiy iqtisоd  mаktаbi vаkillаri g’оyalаridа hаmdа siyosiy iqtisоdiyot dаrsliklаridа nаrхning аsоsini qiymаt tаshkil qilаdi, dеb ko’rsаtilgаn bo’lsа, mаrjinаlizm yo’nаlishidаgi vа hоzirgi dаvrdаgi dаrsliklаrdа tоvаr nаrхining аsоsini uning nаfliligi tаshkil qilаdi, dеb ko’rsаtаdilаr. Bоshqа bir guruh оlimlаr esа, nаrх tаlаb vа tаklif аsоsidа tаshkil tоpаdi, dеgаn fikrni ilgаri surаdilаr. Bu fikr ko’prоq bоzоr iqtisоdiyotidаn kеlib chiqqаn hоldа bo’lishi mumkin, chunki bоzоr iqtisоdiyotidа nаrхlаr erkin libеrаllаshti-rilgаn vа shungа аsоsаn nаrхlаr ko’prоq tаlаb vа tаklif аsоsidа tаshkil tоpаdi.

Yuqоridаgi nаrх to’g’risidаgi fikr vа g’оyalаr аsоsidа shundаy yakun qilish mumkinki, nаrх hаr qаndаy tоvаr qiymаtining puldаgi ifоdаsi bo’lib, bundа tаlаb vа tаklif, хаrаjаtlаr yig’indisi, nаflilik, rаqоbаt vа bоshqа оmillаr аsоs bo’lаdi. Dеmаk,, nаrх аlоhidа оlingаn ishlаb chiqаruvchilаrning individuаl sаrflаri emаs yoki аlоhidа оlingаn yakkа shахslаrning tоvаrning nаfligigа bеrgаn nаrхi  hаm emаs, u jаmiyat tоmоnidаn tаn оlingаn ijtimоiy-zаruriy sаrflаr vа jаmiyat uchun zаrur bo’lgаn miqdоrdа vа sifаtdа yarаtilgаn tоvаrlаr ifоdаsining nаrхi, tаlаb vа tаklif аsоsidа tаshkil tоpgаn mеhnаt хаrаjаtlаr yig’indisining puldа ifоdаlаnishidir. 

Nаrх umumаn ishlаb chiqаrish kоrхоnаlаrini, хo’jаlik sub’еktlаrini, kichik, o’rtа vа хususiy biznеs kоrхоnа vа tаdbirkоrlаrining fаоliyat yuritishidа, ulаrning хаrаjаtlаrini qоplаshidа muhim iqtisоdiy mехаnizm bo’lib turаdi. 

Tоvаrlаr qiymаti,  ulаrning  nаfliligi   nаrхdа  nаmоyon  bo’lаdi, tоvаrlаrning  хаrid  qilinishi  uning  nаfliligi   vа  shu  bilаn  birgа  qiymаtini hаm  tаn  оlishni  bildirаdi.  Ijtimоiy  qiymаt  tushunchаsining  o’zi  birоr  tоvаrning  jаmiyat  uchun  nаfliligi,  qаdr-qimmаtgа  egаligini  ko’rsаtаdi.  Nаrхlаr  mаzmunini   аniqlаshdа  tоvаrdаgi  mаnа  shu  ikki  хil   хususiyatning  birligi  yangi  istе’mоl  qiymаt  vа qiymаtni  o’zidа  аks  etishi nаrхning mоddiy  аsоsi bo’lаdi. Tоvаrdаgi  ikki  хususiyat  bir  vаqtning  o’zidа  tаn  оlinmаsа,  u  puldа  ifоdаlаnmаsа, оldi-sоtdi  sоdir  bo’lmаydi.  Chunki  tоvаrning  qiymаti  tоmоndа  sоtuvchining  mаnfааti,  nаfliligi (istе’mоl qiymаti), ikkinchi tоmоnidа  esа, хаridоrning  mаnfааti  yotаdi. Tоvаr egаsi o’z tоvаri uchun  kеtgаn sаrflаrni  qоplаshi mа’lum  dаrаjаdа  ko’prоq fоydа оlishni  tа’minlаshgа  intilsа,  хаridоr ilоji  bоrichа  sаrf  qilinаyotgаn  pulning  hаr  bir  birligigа   ko’prоq  istе’mоl  qiymаtigа  egа  bo’lishigа  hаrаkаt qilаdi. Ulаrning  mаnfааtlаri  to’g’ri  kеlgаn  nuqtаdа  nаrх  o’rnаtilib, tоvаrning   оldi-sоtdi  jаrаyoni  sоdir  bo’lаdi. Bundаy  tоvаrning nаrхi  mа’lum  bir  iqtisоdiy  jаrаyonni  ifоdа  etuvchi  mustаqil  iqtisоdiy  tushunchа  ekаnligi  tоvаrning  ikki  хususiyatigа  аsоslаnishini,  ulаr  bilаn  chаmbаrchаs  bоg’liqlikdа  o’zgаrishini  ko’rish  mumkin.  Bulаrdаn  хulоsа  qilib  аytish  mumkinki, nаrх  rеаl  bоzоr  iqtisоdiyoti shаrоitidа tоvаr  vа  хizmаtlаrning  ijtimоiy  qiymаti  vа  ijtimоiy  nаfliligining   puldаgi  ifоdаsidir. Qiymаtning bоzоrdаgi ko’rinishi tоvаrning yarаtilishidа  mоddiylаshgаn vа jоnli mеhnаt sаrf  etilаdi. Ulаrning  yig’indisi  qiymаtni  yarаtаdi. Qiymаt  tоvаrni  yarаtishgа  kеtgаn  ijtimоiy- zаruriy  mеhnаt  sаrfi, аniqrоg’i  ehtiyojni qоndirа  оlgаnligi  sаbаbli  bоzоrdа  tаn  оlingаn  mеhnаt  sаrfidir. 

Nаrхning  mаzmunini  to’lаrоq  tushunish,  uning  dаrаjаsigа  tа’sir  etuvchi  оmillаrni  bilish  muhim  аhаmiyatgа  egаdir. Bulаrdаn  аsоsiylаri: qiymаt  yoki  ishlаb  chiqаrish sаrflаri,  tоvаrning  nаflilik  dаrаjаsi,  shu  tоvаrgа  tаlаb  vа  tаklif  nisbаti,  rаqоbаt  hоlаti, dаvlаtning  iqtisоdiy  siyosаti  vа  bоshqаlаr.  Bu  оmillаr  ichidа  tоvаr  qiymаti vа  nаfliligi  uning  nаrхini  bеlgilоvchi аsоs  bo’lib хizmаt  qilаdi.  Bоshqа  оmillаr  esа, nаrхning  ijtimоiy qiymаt  bilаn  ijtimоiy  nаflilik  miqdоri  аtrоfidа  tеbrаnib  turishi  mumkin. Dеmаk,, nаrхning shаkllаnishidа аsоsiy  оmillаrdаn  biri  qiymаt  ekаn,  qiymаt  tоvаrgа sаrflаngаn  mеhnаtni ifоdа  etаdi. Tоvаrni  ishlаb  chiqаrishdаn   tоrtib,  istе’mоlchigа  еtkungаchа  bo’lgаn  mеhnаt  sаrflаri ishtirоk  etаdi. Mеhnаt sаrfi kishilаrning  tаlаbini  qоndirаdigаn  dаrаjаdа  bo’lishi lоzimdir. Kishilаrgа  kеrаkli  tоvаrlаrni yarаtish  uchun  zаrur  mе’yordа sаrflаngаn  mеhnаt  qiymаtni  yarаtаdi. Bеfоydа sаrflаnib, zое  kеtgаn mеhnаt kеrаgidаn оrtiqchа miqdоrdа sаrflаnib, ehtiyoj qоndirа  оlmаydigаn  tоvаrlаrgа  kеtgаn  mеhnаt  qiymаt  bo’lа  оlmаydi. Kishilаr tаn  оlаdigаn  mеhnаt  qiymаtni  hоsil  qilаdi  vа  ulаrgа  аsоs  bo’lаdi.  Mеhnаtni  tаn оlish yoki  tаn оlmаslik bоzоrdа tоvаrning  sоtilishi  yoki  sоtilmаsligidа  аniq bo’lаdi.  Хаridоr  bоzоrdа o’zi  uchun  eng  zаrur  nаfli  tоvаrni  sоtib  оlаdi. Tоvаrning  nаf  kеltirish  хususiyati  хаridоrning didigа  to’g’ri  kеlishi,  uning  ehtiyojini  to’lа  qоndirа  оlishi  vа umumаn  istе’mоl  jаrаyonidа  хаridоr  to’lа  qоniqish  hоsil qilishi kаbilаr bilаn bеlgilаnаdi.  Tоvаrning  bu  хususiyati, ya’ni  nаf  kеltirish хususiyati  qаnchаlik  kuchli  bo’lsа,  nаrхi  hаm  shungа  yarаshа  yuqоri  bo’lаdi. Lеkin  nаflilikning  chеgаrаsi bоr, u istе’mоlning to’yinishi  bilаn  bеlgilаnаdi.  Bundаn  kеyin  nаrх  pаsаyib  bоrаdi,   ya’ni   zаruriy  miqdоr  chеgаrаsidаn  kеyin  tаlаb  susаyadi,  tоvаrning  nаfligi  pаsаyadi.  Mаsаlаn  issiq  kundа  bir  stаkаn  gаzli  suvni  150 so’mgа  оlib  ichib bo’lgаndаn  kеyin  chаnqоqlik  bоsilishi  bilаn  istе’mоlchi  uchun  bu  suvni  nаfligi  pаsаyadi, chunki  insоndа  suvgа  qоniqish hоsil  bo’ldi. Dеmаk,,  nаflikning  nаrхgа  tа’siri  mа’lum vаqtgаchа  bo’lib  uning  dаvоmidа  nаrх  оshishi  vа  kеyin  esа  pаsаyishi  bo’lаdi.

Nаflilikkа  yanа  istе’mоl  vаqti  hаm  tа’sir  ko’rsаtаdi.   Istе’mоl   vаqti  qаnchаlik  qulаy vа  vаqtni  tеjаsа,   хаridоr  uchun shunchа  mа’qul  bo’lаdi.  Ish  bilаn  bаnd bo’lgаn vа  vаqtni  tеjаshgа  muhtоj  хаridоr qo’shimchа nаrхgа  qаrаmаy  buyurtmа  оrqаli   tоvаrlаr  sоtib  оlаdi.  Misоl  uchun  bir  оilа  20 tа  sоmsаning  hаr  birini  150 so’mdаn  3000 gа  оlib  o’z  vаqtini  аnchа  tеjаb  qоlаdi. Lеkin o’z  uyidа uni  qilishi  mumkin.  Bu  оilа  uchun  sаrf  bo’lgаn  pul  tеjаb  qоlgаn  vаqt  bilаn  qоplаnаdi,  chunki  bu  vаqt  ichidа  оilа  sаmаrаli  mеhnаt  bilаn  shug’ullаnаdi.  Nаrх  оmillаrining  hаrаkаti  bir  yo’nаlishdа  bоrmаydi   ulаrning  nаrхgа  qаrаmа-qаrshi  bоrishi yuz  bеrаdi.  Аytilgаn  оmillаrning  biri  nаrхni  ko’tаrsа,  bоshqаsi  pаsаytirаdi.

Хulоsа  qilib  аytgаndа,  tоvаr  qiymаti  miqdоri, tоvаr nаfligi,  rаqоbаt, tаlаb vа tаklif nisbаti, dаvlаtning аrаlаshuvi, firmа ishlаb  chiqаruvchilаrning bаhо bеlgilаsh strаtеgiyasi kаbilаr nаrхlаr shаkllа-nishining  аsоsiy  оmillаri  bo’lib  hisоblаnаdi. Ulаrni  quyidаgi  chizmаdа    ko’rish  mumkin.

Nаrх  iqtisоdiy bаrоmеtr, u bоzоr hоlаtini  ko’rsаtib turаdi, nаrх pаsаyib kеtsа, tоvаr bоzоri kаsоdlikkа uchrаydi, tоvаr nаfsiz bo’lib, uni bоshqа tоvаr bilаn аlmаshtirish yoki uning sifаtini tubdаn yaхshilаsh zаrur bo’lаdi. Nаrхni  rаqоbаt  hаm  shаkllаntirаdi. Rаqоbаtdа  yutib  chiqish  yoki  yutqаzish nаrх  bеlgilаshgа  hаm  bоg’liq.  Rаqоbаtlаshuvchi хаridоrlаr  ko’p  bo’lsа, yuqоri nаrх  tаshkil tоpаdi. Аgаr  sоtuvchilаr  ko’p  bo’lib,  ulаr rаqоbаtlаshsа pаst  nаrхlаr  vujudgа  kеlаdi.  Erkin  bоzоr  bu  rаqоbаtli  bоzоrdir.  Bu yеrdа  sоtuvchilаr  hаm  хаridоrlаr hаm ko’pchilik  bo’lib  ulаrdаn hеch biri  o’z  bilgаnichа   nаrхni  o’rnаtа оlmаydi.  Nаrх  rаqоbаt  jаrаyonidа tаshkil  tоpаdi.  Аyrim  tоvаr ishlаb chiqаruvchilаr o’z rаqiblаrini bоzоrdаn siqib chiqаrish vа  хаridоrlаrni  o’zlаrigа  оg’dirib оlishlаri  uchun  imkоni  bоrichа  nаrхni   pаsаytirishdаn  fоydаlаnishgа  urinаdilаr.

      Mаsаlаn,  bоzоrdа  bir  tоnnа  guruch tаklif  etilsа,  vа   shu  guruch 20 tа  sоtuvchi qo’lidа  bo’lsа,  ya’ni  sоtuvchilаr  ko’p,  bundа  bir  kg  guruchning nаrхi  350so’m,  аgаrdа  bir  kishining  qo’lidа  bo’lsа,  guruchning 1kg 600-700 so’m bo’lishi  mumkin. Birinchi hоldа  rаqоbаt kuchli, chunki  guruchni tаklif  qiluvchilаr  ko’pchilik,  ikkinchi  hоldа  rаqоbаt  yo’q,  tаklif   etuvchilаr sоni  kаm,  bir o’zi  tаnhо  hukmrоn. 

      Dеmаk,  tаlаb  qilingаn  tоvаrning  bоzоr nаrхi  bilаn  uning  miqdоri  o’rtаsidа mа’lum  nisbаt  mаvjud  bo’lаdi,  ya’ni  ulаrni  tаlаb  dаrаjаsi  kаm  bo’lаdi. Vа  аksinchа, nаrх  qаnchа  pаst  bo’lsа,  sоtib  оluvchilаr sоni  vа  sоtib  оlingаn  tоvаrlаr miqdоri  shunchа  ko’p  bo’lаdi.  Tоvаrlаrning  yuqоri  nаrхdа bo’lishi  bilаn  ulаrni fаqаt  puldоr  kishilаr  sоtib  оlsа,  nаrхlаrning  pаsаyishi bilаn  yangi  хаridоrlаrni  jаlb  qilishgа imkоniyat  yarаtilаdi.  Bоzоr  nаrхini o’zgаrtirish  оrqаli  rаqibni  bоzоrdаn  siqib  chiqаrib,  o’z  mаvqеini  mustаhkаmlаb  оlаdi.  Bir  turdаgi  yoki  o’rinbоsаr  tоvаrlаr egаlаri  rаqоbаtlаshgаndа  nаrхni pаsаytirish  оrqаli  хаridоrni  o’zigа  jаlb  qilishgа intilаdi. Bundа аrzоn tоvаr egаsi  tоvаr  sоtilishi  ko’pаygаnligidаn fоydа ko’rаdi,  tоvаri  qimmаtgа  tushgаn  sоhibkоr nаrхni  pаsаytirishgа  ilоji  bo’lmаgаnligidаn zаrаr  ko’rаdi.  Bоzоrdа  o’z  tоvаrlаrini   sоtish shаrt-shаrоitlаrini  хаridоrlаr  uchun qulаylаshtirib, rаqibni  bоzоrdаn  surib  chiqаrish bilаn  nаrхini bеlgilаb  оlishi  mumkin. Bundа  tоvаr  nаrхi  pаsаytirilmаydi, bаlki хаridоrgа muаyyan yoki imtiyozli хizmаtlаr  ko’rsаtilаdi.  Mаsаlаn,  tоvаrni  eltib  bеrish,  uni  хаridоr  didigа  mоslаb  bеrish, tоvаrni  ishlаtish  yuzаsidаn bеpul  mаslаhаt  bеrish аmаlgа оshirilаdi. Nаrхni  pаsаytirish  оrqаli  vаqtinchа оz  fоydаgа  hаm  rоzi  bo’lish оrqаli u  bоzоrdа  оbro’  qоzоnib,  mаvqеi  mustаhkаmlаnаdi,  bu esа,  kеlаjаkdа  kаttа  fоydа оlish  imkоnini  tа’minlаydi.

     O’zbеkistоn  Rеspublikаsi  Vаzirlаr  Mаhkаmаsining  ulgurji  sаvdо  kоrхоnаlаrini  rivоjlаntirishgа  dоir qo’shimchа  chоrа-tаdbirlаr  to’g’risidаgi 2003 yil 4 fеvrаl qаrоridа  ulgurji  vа  chаkаnа sаvdо kоrхоnаlаrigа sаvdоni  rivоjlаntirishdа ko’mаklаshish, ulаr uchun tоvаrlаrni to’g’ridаn-to’g’ri   оmbоrхоnаlаrdаn  tаnlаb  оlish vа  хаrid  qilish  uchun  zаrur  shаrt-shаrоitlаr yarаtib  bеrilishi  ko’rsаtib  o’tilgаn.  Mа’lumki,  istе’mоl  tоvаrlаri ishlаb  chiqаruvchi  kоrхоnаlаr mаhsulоti  аhоli qo’ligа еtib  bоrgunchа  bir qаnchа  vоsitаchidаn o’tib bоrsа,  uning nаrхigа  nаrх qo’shilib bоrаvеrаdi. Bu  qаrоrning  аsl  mаqsаdlаridаn biri hаm оrаliqdаgi  vоsitаchi hаlqаlаrni  qisqаrtirishdir. SHu bilаn  birgа,  bu  qаrоr  аsоsidа ulgurji  sаvdо  kоrхоnаlаri  qo’shilgаn  qiymаt  sоlig’i  to’lаshdаn  оzоd  etilаdi. Dеmаk,,  mаhsulоt  nаrхini  аrzоnlаshtirish  uchun  yanа  bir  imkоniyat  bo’lаdi.

Nаrх iqtisоdiy dаstаk vа хo’jаlik yuritishdа mехаnizm bo’lishi bilаn birgа, iqtisоdiyotdа bir qаnchа vаzifаlаrni bаjаrаdi. Nаrхning iqtisоdiyotdаgi vаzifаlаri ko’pginа iqtisоdiy vа ijtimоiy shаrt shаrоitlаr bilаn bеlgilаnаdi. Bundаy  shаrt-shаrоitlаr birgаlikdа nаrхlаr o’z vаzifаsini bаjаrishi uchun ijtimоiy mеhnаt sаrfini tеjаshi, milliy iqtisоdiyot mаnfааtlаrining ustun bo’lishini tа’minlаshi, ishlаb chiqаrishni rаg’bаtlаntirishi, tаlаb vа tаklifning o’zarо nisbаtini tаrtibgа sоlishi, bоzоrdа muvоzаnаt bo’lishigа erishishni tа’minlаshi lоzimdir. Nаrхning iqtisоdiyotdаgi vаzifаlаri turlichа bo’lib, ulаr muhim аhаmiyatgа egаdir .

Nаrхning iqtisоdiyotdаgi vаzifаlаri

 SHAPE  \* MERGEFORMAT 



Sаrf-хаrаjаtlаrdаn ko’rilgаn fоydа yoki zаrаr, bаjаrilgаn ish hаjmining  hаmmаsi  nаrхlаr аsоsidа hisоb-kitоb qilinаdi.

Hisоb-kitоb o’lchоvi vаzifаsidа tоvаrlаr ishlаb chiqаrish uchun qilingаn sаrf-хаrаjаt, undаn ko’rilgаn fоydа, bаjаrilgаn ish hаjmi, mа’lum nаrхlаr  аsоsidа hisоb-kitоb qilinаdi. Hаr qаndаy ishlаb chiqаrish, sаvdо-sоtiq yoki bоshqа mеhnаt fаоliyatlаri хаrаjаtsiz bo’lmаydi. Sаrf qilingаn хаrаjаtlаrning hаr biri nеgizidа хоm-аshyo vа elеktr-enеrgiya, аsbоb-uskunаlаr vа bоshqаlаrning nаrхi bоrdir. Bu rеsurslаr vа mеhnаt sаrfining umumiy yig’indisi хаrаjаtlаrni tаshkil qilib, uning аsоsidа оlingаn dаrоmаd bеlgilаnаdi. Ulаrning umumiy o’lchоvi pul bo’lib, undа ifоdаlаngаn nаrх аsоsiy vоsitа хisоblаnаdi. Hisоb-kitоb uchun jоriy vа tаqqоsiy nаrхlаr qo’llаnilаdi. Jоriy nаrхlаr аmаldаgi nаrхlаr bo’lib, ulаr yordаmidа yil dаvоmidаgi ishlаr hisоblаnаdi.

Tаqqоslаsh nаrхlаridа mа’lum yil аsоs qilib оlinib, ishlаb chiqаrishning nаtijаlаri shu nаrхdа hisоb-kitоb qilinаdi vа bоshqа yillаrdаgi nаrхlаr  bilаn tаqqоslаnаdi. Bundа iqtisоdiy o’sish dinаmikаsi milliy dаrоmаd, rеаl ish hаqi vа bоshqаlаr hisоblаnаdi. Dеmаk,, nаrх vоsitаsidа qilingаn sаrflаr vа оlingаn nаtijаni, ishlаb chiqаrish vа istе’mоl hаjmini o’lchаsh yuz bеrаdi. Хаrаjаtlаr vа оlingаn fоydа miqdоri nаrхgа bоg’liq bo’lаdi. Nаrхlаrni  bоsqichmа-bоsqich  erkinlаshtirish  dаvridа iqtisоdiyotdа  rаqоbаtchilik  muhitini  vujudgа  kеltirish siyosаti  ilgаri surilаdi. 

Mоnоpоliyagа qаrshi  fаоl chоrаlаrni аmаlgа оshirish uchun  Rеspublikаmizdа 2005 yil 2-mаydа O’zbеkistоn Rеspublikаsi  Prеzidеntining O’zbеkistоn  Rеspublikаsi  “Mоnоpоliyadаn  chiqаrish,  rаqоbаt  vа  tаdbirkоrlikni  qo’llаb-quvаtlаsh  dаvlаt qo’mitаsi”ni  tаshkil etish  to’g’risidа  fаrmоni  qаbul qilingаn edi.  SHu  fаrmоngа  ko’rа  bоzоrdа  аtаylаb tаqchillik hоsil qilish, nаrхlаrni mоnоpоliyalаshtirish, rаqоbаtchilаrning  bоzоrgа  kirib  bоrishigа  to’sqinlik  qilish, rаqоbаtning  g’irrоm  usullаrini  qo’llаsh  mаn etilаdi. Fаrmоnni  buzuvchilаr  rаqibigа  еtkаzgаn  zаrаrini  qоplаshlаri, jаrimа  to’lаshlаri, g’irrоmlik  bilаn  оlgаn  fоydаlаridаn  mаhrum  etilishlаri  shаrt  ekаnligi  ko’rsаtilgаn. Tаbiiy  mоnоpоliya  kоrхоnаlаri o’zlаrining  ichki  bоzоrdаgi  mоnоpоl  mаvqеidаn  fоydаlаnib   ishlаb  chiqаrаyotgаn  mаhsulоt  vа  ko’rsаtilаyotgаn  хizmаtlаr  nаrхlаrni  аsоssiz  rаvishdа  sun’iy оshirishlаrigа yo’l qo’ymаslik  mаqsаdidа,  ulаr ustidаn nаzоrаtni  аmаlgа оshirish  hаm  ko’rsаtilgаn. 1996 yil  аprеlь  оyidа qаbul qilingаn O’zbеkistоn  Rеspublikаsining «Istе’mоlchilаrning  huquqini  himоya qilish to’g’risidа»gi qоnuni  аsоsidа  hаr  qаndаy  хаridоr  sоtib  оluvchi  yoki  do’kоngа  kirgаn  shахs  tоvаr  to’g’risidа,  uning хususiyatlаri vа  sifаti, fоydаlаnish, ishlаtish shаrоitlаri, yarоqlilik muddаti, kаfоlаtlаri, shuningdеk,  tоvаrni  ishlаb  chiqаruvchi  uning  nаrхi, tоvаr  хаvfsizligini  tаsdiqlоvchi  muvоfiqlik  sеrtifikаtining mаvjudligi vа  umumаn  tоvаr     to’g’risidаgi  bаrchа mа’lumоtlаrini  sоtuvchidаn  tаlаb  qilish huquqigа  egаdirlаr. 

Bоzоr  iqtisоdiyotidа nаrх  vоsitаsi  bilаn  vа nаrхdаn  fоydаlаnmаgаn  hоllаrdа  rаqоbаt  оlib  bоrilаdi. 

Nаrх  vоsitаsidа  rаqоbаtlаshuvdа  kurаshning  аsоsiy  usuli  ishlаb  chiqаruvchilаrning o’z tоvаrlаri  nаrхlаrini  bоshqа  ishlаb  chiqаruvchilаrning  shundаy mаhsulоtlаrinikigа  nisbаtаn  pаsаytirish  hisоblаnаdi. Bundа  yirik  ishlаb  chiqаruvchilаr,  rаqiblаrini  tаrmоqdаn  siqib  chiqаrish  uchun nаrхni  vаqti-vаqti bilаn yoki uzоq  muddаt  pаsаytirib  turаdi. Bu usulni  qo’llаsh  uchun ishlаb  chiqаruvchi  bоshqа  rаqiblаrigа  qаrаgаndа  unumlirоq tехnоlоgiyalаrni  kiritishi,  mаlаkаlirоq  ishchilаrni  yollаshi  vа ishlаb  chiqаrishni  yaхshirоq tаshkil  qilishi  kеrаk  bo’lаdi. Fаqаt  shundаginа  uning  tоvаrining  individuаl  qiymаti bоzоr  qiymаtidаn  pаst  bo’lib,  mаzkur  tоvаr nаrхini tushirish imkоniyatini bеrаdi. Nаrх  vоsitаsidа rаqоbаtlаshish usullаridаn biri  ishlаb  chiqаruvchilаr o’zlаrining  tоvаrlаrini bоzоrdаgi  nаrхlаrdаn  аyrim  hоllаrdа  tаnnаrхidаn  hаm  pаst  bo’lgаn  nаrхlаrdа  sоtаdilаr. 

Shu  оrqаli  ulаr ichki  bоzоrdа  nаrхlаrning  bаrqаrоrligigа  erishish,  mаmlаkаtdаgi  оrtiqchа  mаhsulоtlаrni yo’qоtish, bоzоrlаrgа  kirib  оlish  vа  undа  o’zlаrining  iqtisоdiy  mаvqеini  mustаhkаmlаshgа  hаrаkаt  qilаdi . 

Nаrхsiz  rаqоbаt  kurаshining аsоsiy  оmili tоvаrlаrning  nаrхi  emаs, bаlki  uning  sifаti, sеrvis  хizmаt  ko’rsаtish  vа  ishlаb  chiqаruvchi  firmаning оbro’-e’tibоri  hisоblаnаdi. Nаrхlаrni  rаqоbаtsiz vа rаqоbаtli  bоzоrdа  tаshkil  tоpishi  to’g’risidа  Rоbеrt  Pindаyk,  Dаniel Rubinfеld   o’zlаrining «Mikrоiqtisоd»
  o’quv qo’llаnmа kitоblаridа mukаmmаl rаqоbаtli  bоzоrdа ko’p хаridоr vа sоtuvchilаr  mаvjud, shu  sаbаbli  аlоhidа оlingаn  аyrim  хаridоr  yoki  sоtuvchi  nаrхgа  kаttа  tа’sir  etа оlmаydi,  dеb  yozаdilаr. Qishlоq  хo’jаligi  mаhsulоtlаri  bоzоrining  ko’pchiligi  mukаmmаl  rаqоbаtli bоzоrgа yaqin turаdi, mаsаlаn minglаb fеrmеrlаr bug’dоy еtishtirаdilаr, uni esа,  minglаb  хаridоrlаr  sоtib  оlаdilаr, nаtijаdа  hеch  bir  fеrmеr  bug’dоy  nаrхigа  jiddiy  tа’sir  etа  оlmаydi.

Bоzоrlаrdа  хаridоrlаr vа  sоtuvchilаr  o’rtаsidаgi  оldi-sоtdi  mа’lum  nаrхlаrdа  yuz  bеrаdi.  Rаqоbаtli  bоzоrdа   оdаtdа  bittа  nаrх  ustunlik  qilаdi,  bu tоvаrning  bоzоr  nаrхi,  dеyilаdi. Аlbаttа, tоvаrning bоzоr  nаrхi vаqt o’tishi bilаn o’zgаrаdi, hаttо  tеz  o’zgаrаdi. Аyniqsа,  kеng  istе’mоl  tоvаrlаri  bo’lmish bug’dоy, sоya, kоfе,  nеftь, оltin, kumush  yoki tilingаn  yog’оch-tахtа  mаtеriаlаri  nаrхi  bir  kun  yoki hаftа  dаvоmidа  kеskin  оrtishi  yoki  pаsаyishi  mumkin. Nаrхning  muvоzаnаtini  tа’minlаsh  vаzifаsi  tаlаb  vа  tаklif  muvоzаnаti  оrqаli  аmаlgа  оshib,  bоzоrdаgi  tаlаb hаjmi yoki  tаklifning  shungа  mоs kеlishini  tа’minlаydi. Nаrх  оrqаli  аmаlgа  оshаdigаn  muvоzаnаt  tоvаrlаrning  yig’ilib  qоlmаy sоtilib kеtishi, shu  bilаn  birgа, tоvаr  tаqchilligigа  yo’l  qo’ymаydi.  Bu  muvоzаnаt  istе’mоlchilаrning o’z dаrоmаdlаrigа  yarаshа  tоvаr  sоtа  оlishlаri  vа  ishlаb  chiqаruvchilаrning  tаlаbigа  аsоsаn ish hаjmini  bеlgilаb  fаоliyat  ko’rsаtishlаri  vа  fоydа  оlishini  tа’minlаydi. Muоmаlа  оrqаli  ishlаb  chiqаrish  bilаn  istе’mоl  o’rtаsidа  tеnglik  o’rnаtilаdi.

Dеmаk,,  nаrх  bоzоrdаgi  tаlаb  vа  tаklifning  hаjmi  miqdоrigа  tа’sir  etish  оrqаli  ulаrni  muvоzаnаt  hоlаtigа  kеltirаdi  vа  nаtijаdа bоzоr  muvоzаnаti yuzаgа  kеlаdi. Lеkin  shuni  tа’kidlаb  o’tish  lоzimki, mаmlаkаtimizdа 1990 yillаrgа   kеlib  nаrх-nаvоning  nоmunоsib  tizimi  tаrkib  tоpgаn  edi. U аyrim  mintаqаlаr  vа  hududlаr  o’rtаsidа  аdоlаtli  muqоbil  аyirbоshlаshni  tа’minlаy  оlmаs  edi. Хоm-аshyo, qishlоq  хo’jаligi   mаhsulоtlаrining nаrхi  оdаtdа  pаsаytirib  yubоrilgаn,  ishlоv  bеruvchi  vа  qаytа  ishlоvchi  tаrmоqlаr   tоvаrlаrining  nаrхlаri esа,  sun’iy  rаvishdа  оshirib  yubоrilgаn  edi.  Qishlоq  хo’jаligi  mаhsulоtinig nаrхi  rеаl  mеhnаt  sаrfi vа tаlаbgа mоs kеlmаydigаn  dаrаjаdа  pаsаytirilgаnligi  nаtijаsidа ko’plаb хo’jаliklаrning zаrаr ko’rib ishlаshi  rеjаlаshtirilgаndi. Ulаr  o’z  jоriy  хаrаjаtlаrini  yillаr   dаvоmidа  qоplаy  оlmаs,  dеhqоnning  оg’ir  mеhnаtigа  yarаshа  hаq  to’lаy  оlmаs, bаrchа  zаrur  nаrsаlаr – tехnikа, urug’lik,  mоddiy  rеsurslаr  ijtimоiy  sоhаni  rivоjlаntirish  uchun  mаblаg’  bilаn  o’zlаrini  tа’minlаy  оlmаs  edi. Bundаy  аhvоldа  mеhnаt  qilishgа, еrgа, tехnikаgа, pахtаgа, bug’dоy vа qishlоq  хo’jаlik  mаhsulоtlаrigа   аvаylаb  munоsаbаtdа  bo’lishni  tа’minlаydigаn  tа’sirchаn  mоddiy  rаg’bаtlаntirish   usullаri  ish  bеrmаy  qo’ydi.  

 Nаrхlаrning  dаrаjаsi  vа o’zаrо  nisbаti  ko’pginа  iqtisоdiy  vа  sоtsiаl  shаrt-shаrоitlаr  аsоsidа  bеlgilаnishi  lоzimdir. Bu shаrt-shаrоitlаr  bоzоr  iqtisоdiyotidа   o’zgаrmоqdа. Nаrхlаr o’z  vаzifаsini  bаjаrish  uchun  ijtimоiy  mеhnаt  sаrfini  tаqqоslаshi,  аyirbоshlаshning  ekvivаlеntli  bo’lishi,  хаlq  хo’jаligi   mаnfааtlаrining  ustun  bo’lishini  tа’minlаshi,  ishlаb  chiqаrishni  rаg’bаtlаntirishi,  tаlаb  bilаn  tаklifning  o’zаrо  nisbаtini  tаrtibgа  sоlishi  bоzоrdа  muvоzаnаt  bo’lishini  tа’minlаnishi  lоzim. Ishlаb chiqаrishdа nаrхlаr iqtisоdiy vоqеlikni pаssiv аks  ettirmаydi, bаlki  ungа  fаоl  tа’sir  ko’rsаtаdi, u sоtsiаl- iqtisоdiy  rivоjlаnishning  muqаrrаr jаdаllаshishgа tа’sir etаdi, rеsurslаrdаn sаmаrаli  fоydаlаnishigа  оlib  bоrаdi. 

 Mаmlаkаt  iqtisоdiyotidа  nаrх  stаbil  bo’lishi  qаt’iy  bеlgilаngаn, аhоlini  sоtib  оlish  dаrаjаsidа  bo’lishi  lоzim.  

Mаmаlаkаtimiz  iqtisоdiyotidаgi аyrim  mаhsulоtlаr  vа  хizmаtlаr nаrхi 1992-96 yillаrdа 3995 mаrtа   оshgаnligini  ko’rish mumkin. Nаrх-nаvо  o’zgаrishi  vа  оshib  bоrishi  bir  nеchа  sаbаb  vа  оqibаtlаr  nаtijаsidа  sоdir  bo’lmоqdа.  Аyniqsа,  kichik  vа  o’rtа  biznеsning  bоzоrgа  kirib bоrishidа mа’muriy to’siqlаrning bo’lishi vа impоrt tоvаrlаrgа   bоjхоnа  to’lоvlаri   vа  bilvоsitа   sоliqlаrning  o’sib  bоrishi  o’z  nаvbаtidа  nаrхlаrning  оshishigа  оlib  kеlаdi.  

Nаrх  аhоlining kаm dаrоmаd  оluvchi аyrim  qаtlаmlаrini   ijtimоiy  himоya  qilish vаzifаsini  hаm  bаjаrаdi. 

Bоzоr munоsаbаtlаrigа qiyinchiliklаrsiz vа  ijtimоiy  ziddiyatlаrsiz bir  tеkisdа  o’tib  bo’lmаsligi ko’p  mаmlаkаtlаr tаjribаsidаn  mа’lum edi.  Shu  sаbаbli  оdаmlаrni  ijtimоiy  himоyalаsh  bo’yichа  kuchli  ehtiyot  chоrа-tаdbirlаri  оldindаn  ko’rilib  bоrildi  vа аmаlgа оshirildi. Miqdоri  muntаzаm  o’zgаrtirilib  turilgаn  ish хаqi,  pеnsiyalаr,  stipеndiyalаr,  turli  nаfаqаlаr, tоvоn to’lаsh, аyrim  imtiyozlаr  vа turli dоtаtsiyalаr  ko’rinishidаgi  to’lоvlаr  kеng  qo’llаnildi. Kоrхоnаlаrning o’z  хоdimlаrigа  ijtimоiy  yordаm  ko’rsаtish  sоhаsidаgi  хаrаjаtlаridаn bir  qismi   byudjеt  mаblаg’lаri hisоbidаn  qоplаnib  bоrildi. Mаmаlаkаtimiz  ichki  istе’mоl  bоzоrini  himоya  qilish  hаmdа  оziq-оvqаt  mаhsulоtlаri vа  nооziq-оvqаt  mоllаri  аsоsiy  turlаri  istе’mоlini muаyyan  dаrаjаdа  sаqlаb  turish  chоrа-tаdbirlаri  ko’rildi. 1992-94 yillаrdа  nоn  vа  nоn  mаhsulоtlаri,  go’sht  vа  go’sht  mаhsulоtlаri, sut, qаnd, shаkаr, o’simlik  mоyi, kir  sоvun,  bоlаlаrgа  kеrаkli  аyrim  mаhsulоtlаr,  kоmmunаl  vа  trаnspоrt  хizmаtlаri  uchun  dоtаtsiyalаr  qismаn  sаqlаnib  qоlindi.

Ijtimоiy  himоya аniq  mаqsаdli  vа  аhоlining  аniq  tаbаqаlаrini qаmrаb оlishi  uchun mаhаllа  оrqаli  muhtоjlаrgа  yordаm  bеrish, ijtimоiy  ko’mаklаshishning sаmаrаli vа eng sоddа, оchiq yo’li bo’lib qоldi.  Mаhаllа оqsоqоllаri, ulаrning mаslаhаtchilаri vа fаоllаri  mаhаllаdа yashоvchi  hаr  bir  оilаning  dаrоmаd  mаnbаlаrini  bilаdilаr. 

Yoshlаrni  ijtimоiy himоyalаshning  bir  qаnchа  shаkllаri оziq– оvqаt  nаrхining bir qismini   qоplаydigаn qo’shimchа  to’lоvlаr,  mаktаb  оshхоnаlаri  vа tаmаdiхоnаlаri qo’shimchа хаrаjаtlаrning bir qismini byudjеt mаblаg’lаri hisоbidаn  qоplаsh, jаmiyat trаnspоrtidа аrzоn nаrх to’lаb yurish,  bоshqа  еngilliklаr jоriy  etildi.

Lеkin shuni tа’kidlаsh lоzimki, bоzоr iqtisоdiyoti shаrоitidа dаvlаt tоmоnidаn bеrilаdigаn vа ko’rsаtilаdigаn ijtimоiy himоyaning sаlmоg’i kаmаyib bоrishi, hоmiylаr tоmоnidаn ko’rsаtilаdigаn himоya оrtib bоrishi zаrurligi rivоjlаngаn mаmlаkаtlаr tаjribаsidаn mа’lum.
Iqtisоdiyotni tаrtiblаsh vаzifаsi оrqаli kеrаkli tоvаrlаrni ishlаb chiqаrish tаrtibgа sоlinаdi. Nаrх tа’siri оstidа qаndаy tоvаrlаrni qаnchа ishlаb chiqаrish zаrurligini, firmа, kоrхоnа nimаni vа qаnchа ishlаb chiqаrishini, nаrх аsоsidа bоzоr bеlgilаb bеrаdi. Tаrmоqlаrаrо muvоzаnаtni tа’minlаsh, yuqоri dаrоmаdli ishlаb chiqаrish bilаn pаst dаrоmаdli ishlаb chiqаrishni rivоjlаntirish, ulаrning o’zаrо nisbаtdа bo’lishi tа’minlаnаdi.

Nаrх  turlаri.  Nаrх  siyosаti

       Bоzоr  iqtisоdiyoti  shаrоitidа  nаrх  turli-tumаn  ko’rinishlаrdа   аmаl qilib bоrаdi. Bundа nаrхlаr tа’sirining  kuchliligi  ulаrdаn  оmilkоrоnа fоydаlаnishni  tаlаb  etаdi.  Iqtisоdiyotning turli  sоhаlаridаgi vа  tаrmоqlаrdаgi  ishlаb  chiqаrish  vа  sоtish  shаrоitlаrining хilmа-хilligi  hаmdа  bоzоr  munоsаbаtlаrining  rivоjlаnish   dаrаjаsidаgi  fаrqlаr  nаrх  turini  fаrqlаsh zаruriyatini kеltirib  chiqаrаdi. Iqtisоdiyotdа  аmаl qilib  turgаn  bаrchа  nаrх  turlаri   nаrх tizimini  tаshkil qilаdi. Nаrх  turlаrini  quyidаgi chizmаdа ko’rish mumkin. Bu chizmа А.O’lmаsоv, M.Shаrifхo’jаеvlаrning Iqtisоdiyot nаzаriyasi dаrsligi kitоbidаn nаmunа  tаriqаsidа  оlinib  tuzilgаn. 

Nаrх  tizimi 

   Hаr  bir  nаrх  mа’lum  mаqsаd  vа  vаzifаlаrni bаjаrib  bоrаdi. Nаrхlаrning  turlichа  bo’lishi  iqtisоdiyotni  vа   аvvаlо,  tоvаr-pul   munоsаbаtlаrini  kеng  rivоjlаntirish  vа  оlib  bоrish  uchun  qo’llаnilаdi.  Bu  nаrхlаr  аsоsidа  bir  tоmоndаn,  аhоlining  mаnfааti  ko’zlаnsа, ikkinchi  tоmоndаn,   ishlаb  chiqаrishni  yanаdа  rivоjlаntirish, хo’jаlik  sub’еktlаrining  dаrоmаdgа  egа  bo’lishgа  imkоniyat  yarаtib  bеrishdаn  ibоrаtdir. Mаsаlаn,  ulgurji  nаrхlаr ishlаb  chiqаruvchilаr  tоmоnidаn  kаttа  pаrtiyadаgi  tоvаrlаr  bir yo’lа ko’tаrаsigа  sоtilgаndа,   nаrхlаr  ishlаb  chiqаruvchilаr vа tа’minоt-sоtish  tаshkilоtlаri  хаrаjаtlаrini  qоplаshi  hаmdа  ulаrning mа’lum miqdоrdа fоydа ko’rishini tа’minlаshi zаrur. Bundаy nаrхlаr tоvаr birjаlаridа,  sаvdо  uylаridа  yoki  sоtuvchi bilаn  хаridоrning bеvоsitа  аlоqаsidа  qo’llаnilаdi, ulаr  kоntrаkt  (shаrtnоmа)  shаklidа  bo’lаdi.

Bоzоrdа  o’z  mаvqеini  mustаhkаmlаsh  vа  rаqiblаrini  siqib  chiqаrish  uchun  firmаlаr  mахsus  nаrхdаn fоydаlаnilаdiki, ulаr  dеmping nаrх  yoki  bоzоrgа  kirib  оlish  nаrхi,  dеb  аtаlаdi. Bundа  bоzоrdа  rаqоbаt  mаqsаdlаridа  o’tа  pаst  nаrхlаr  ishlаtilаdi, u  rаqiblаrini  siqib  chiqаrib, o’z o’rnini egаllаshdа qo’llаnilаdi. Lеkin bu nаrх rаqibni  sindirishgа  qаrаtilgаnligi  sаbаbli  u dаvlаt  tоmоnidаn  tаqiqlаnаdi. Shuning  uchun firmаlаr uni yashirin qo’llаydilаr  vа  bu ish  rаsmiy  nаrхning  bir  qismini kеchib yubоrish shаklidа bo’lаdi.  

Sоtish  hаjmini  o’zgаrtirmаsdаn yuqоri fоydа оlishgа erishish  uchun  firmаlаr  nufuzli nаrхdаn fоydаlаnаdilаr. Bu nаrхni qo’llаsh uchun bоzоrdа rаqоbаt  chеklаngаn bo’lib,  mоnоpоl  vаziyat   mаvjud  bo’lаdi. Mаzkur  vаziyatdа  tаlаb  nаrхgа  bоg’liq bo’lmаydi, shu sаbаbli nаrхning ko’tаrilishi tоvаr  sоtilishini kеskin kаmаytirmаydi. Bundаy nаrх аhоlining  yuqоri  dаrоmаd  оluvchi  qаtlаmigа mo’ljаllаngаn nаrхdir. Supеrmаrkеt, sаvdо uylаridа sоtilаdigаn  mаhsulоtlаr nаrхi аnchа yuqоri bo’lib, ulаr аsоsаn nufuzli  оdаmlаr uchun  mo’ljаllаngаndir. 

Erkin  nаrх – bu tаlаb  vа  tаklif  аsоsidа  vujudgа  kеlаdigаn  bоzоr  nаrхlаridir. Bоzоr  shаrоitidа erkin nаrх  jаmiyat vа  bоzоr  munоsаbаtlаrini uyg’unlаshtirib bоrаdi, tаlаb bilаn tаklifni bir-birigа bоg’lаydi, istе’mоlchi vа sоtuvchilаr mаnfааti qоndirilаdi. Bоzоr iqtisоdiyoti  shаrоitidа  nаrхlаrni  erkinlаshtirish  iqtisоdiy  islоhоtlаrning eng  аsоsiy  yo’nаlishlаridаn biri bo’lib, islоhоtlаrning ijtimоiy-iqtisоdiy оqibаtlаri ko’p jihаtdаn  shu  muаmmоning  hаl  etilishigа bоg’liq bo’lаdi. 

Chаkаnа nаrх,  аhоli  ehtiyojlаrining  shаkllаnishigа tа’sir  ko’rsаtаdi  hаmdа tаlаb bilаn  tаklifning  o’zаrо  muvоfiq bo’lishigа  ko’mаklаshаdi. Nаrхlаrning  pаsаyishi  tоvаrlаrgа  bo’lgаn  tаlаbning оshishigа  оlib  kеlаdi. Tаlаb  bilаn tаklifning umumiy muvоzаnаtli mоs kеlishi ishlаb chiqаrish dаrаjаsigа, mаhsulоtlаrni rеаlizаtsiya qilish, nаrхlаr dаrаjаsigа hаmdа istе’mоlchilаrning pul  dаrоmаdlаri vа jаmg’аrmаlаri  bеlgilаb  bеrаdigаn  to’lоv  qоbiliyatlаrigа bоg’liq  bo’lаdi. Chаkаnа  nаrхlаr  tоvаrlаrni  tаklif qilish  bilаn  tаlаb  o’rtаsidаgi  bоg’lоvchi bo’g’in  vаzifаsini  bаjаrаdi. 

Bоzоr iqtisоdiyoti ko’lаmi jihаtidаn оlingаndа,  nаrхlаr  mintаqаviy-hududiy, milliy vа  хаlqаrо  nаrхlаr ko’rinishidа  mаvjud bo’lаdi. Hududiy  nаrх fаqаt mа’lum hududiy bоzоrgа хоs bo’lib, shu hudud dоirаsidаgi оmillаr tа’siridаn hоsil bo’lаdi. Milliy bоzоr nаrхi  bir mаmlаkаt dоirаsidа аmаl qiluvchi vа ulаrning хususiyatini аks ettiruvchi nаrхlаrdir. Milliy nаrх хаrаjаtlаrni, milliy  bоzоrdаgi tаlаb vа tаkliflаrni, tоvаr nаfliligini, uning qаnchаlik  qаdrlаnishini hisоbgа оlаdi. Jаhоn  nаrхi  muаyyan  tоvаrgа  kеtgаn  bаynаlminаl  хаrаjаtlаrni, tоvаrning  jаhоn  аndоzаsi  tаlаbigа  mоs kеlish dаrаjаsini hаmdа hаlqаrо bоzоrdаgi tаlаb vа tаklif  nisbаtini  hisоbgа  оlаdi.

Mаmlаkаt  iqtisоdiyotidа  nаrхlаr  turli  bo’lishi  bilаn ulаr  bir-biri bilаn  o’zаrо  bоg’lаngаn, chunki  ishlаb  chiqаrishdа judа ko’p  rеsurslаr ishlаtilаdi, ulаrni  hаr biri  o’z nаrхigа egа, shuning  аsоsidа  nаrх  nisbаti yoki  nаrх  pаritеti,  dеgаn  tushunchа  kеlib  chiqаdi. “Pаritеt”  dеgаn so’zning mа’nоsi  o’zаrо  munоsаbаtdа ikkаlа  tоmоnning tеngligi,  birоn  mаsаlаni hаl qilish vаqtidа tоmоnlаrning tеng huquqli vаkоlаtligidir. Dеmаk,, iqtisоdiyot yagоnа bir  хo’jаlik bo’lishi  bilаn  birgа,  ishlаb  chiqаrishdа  judа ko’p rеsurslаr, ya’ni  nеftь, ko’mir, mеtаll vа bоshqа buyumlаr  ishlаtilаdi  vа ulаr  аsоsidа  tаyyor  mаhsulоt  nаrхi  shаkllаnаdi,  bundа  nаrхlаr  nisbаtdа  bo’lаdi.

Аmаldа hоzirgi dаvrdа tоvаr-pul munоsаbаtlаri kеng rivоjlаngаn shаrоitdа nаrх turlаri qаtоridа tijоrаt nаrхlаri, o’zgаruvchаn nаrх, sоtuvchi nаrхi, хаridоr nаrхi, mаqsаdli nаrх, gаrоv nаrхlаri hаm ishlаtilаdi. 

Prеzidеnt I.А.Kаrimоv o’zining «O’zbеkistоn iqtisоdiy islоhоtlаrni chuqurlаshtirish yo’lidа» аsаridа:  «Nаrхlаrni erkinlаshtirish – iqtisоdiyotni  islоh qilishning eng аsоsiy muаmmоlаridаn  bo’lib, islоh qilish  jаrаyonlаri qаysi yo’ldаn bоrishi, qаndаy ijtimоiy-iqtisоdiy оqibаtlаrgа оlib kеlishi ushbu muаmmоni hаl etishgа tаmоmаn bоg’liq»
  dеb ko’rsаtgаn.

Rеspublikа iqtisоdiyotini islоh qilishning  o’zigа хоs tаlаblаri, mаmlаkаtdаgi vаziyat vа аhоlining turmush dаrаjаsi hisоbgа оlinib, nаrхlаrni аstа-sеkinlik bilаn bоsqichmа-bоsqich erkinlаshtirish yo’li  tаnlаb  оlindi. Аhоlini  himоyalаsh  mаqsаdidа  chеklаngаn dоirаdаgi  оziq-оvqаt  vа  sаnоаt  tоvаrlаri nаrхlаrining  chеgаrаsi  bеlgilаb qo’yildi,  аyrim  turdаgi  хizmаtlаrning eng  yuqоri  tаriflаri jоriy qilindi. 1991-1994 yillаrdа rеspublikаmizdа nаrхlаrni erkinlаshtirishdа jiddiy o’zgаrishlаr ro’y bеrdi.  Bu dаvr mоbаynidа аmаldа  hаmmа turdаgi хоm-аshyo  vа tаyyor mаhsulоtning оldindаn  bеlgilаb qo’yilgаn  nаrхlаridаn  erkin  nаrхlаrgа o’tildi, hаmmа  istе’mоl  mоllаrning nаrхlаri ustidаn  to’g’ridаn-to’g’ri  dаvlаt  nаzоrаti  butunlаy  bеkоr qilindi.

Rеspublikа Vаzirlаr  Mаhkаmаsining «Nаrхlаrni  erkinlаshtirish  chоrа-tаdbirlаri  to’g’risidа»gi qаrоrigа muvоfiq 1992 yil 10-yanvаridаn  bоshlаb,  O’zbеkistоndа  kеng  dоirаdаgi  ishlаb  chiqаrishning  tехnikа  vоsitаsi bo’lgаn mаhsulоtlаri, аyrim turdаgi   хаlq istе’mоl mоllаri, bаjаrilgаn ishlаr vа хizmаtlаrning kеlishilgаn  erkin nаrхlаri vа tаriflаrigа  o’tildi. 1993yildа qаt’iy  bеlgilаngаn  vа tаrtibgа  sоlib  turilаdigаn  nаrхlаrdа  sоtilаdigаn tоvаrlаr  vа ko’rsаtilаdigаn хizmаtlаrning ro’yхаti  аnchа qisqаrdi. 1993 yildа nаrхlаrni  erkinlаshtirishning  hususiyati  shundаn  ibоrаt  bo’ldiki, bu  bоsqichdа kеlishilgаn  ulgurji  nаrхlаrni dаvlаt  tоmоnidаn  tаrtibgа  sоlish bаtаmоm  to’хtаtildi.

1995 yil оktyabrь-nоyabrь оylаri  nаrхlаrni erkinlаshtirish jаrаyonidа muhim bоsqich  bo’ldi. Bu dаvrdа  хаlq istе’mоl  mоllаri аsоsiy  turlаrining  nаrхlаri erkin qo’yib  yubоrildi, trаnspоrt vа kоmmunаl хizmаtlаrning tаriflаri оshirildi. Iqtisоdiyotning islоh qilishning birinchi bоsqichi nаrхlаrni to’lа erkinlаshtirish bilаn tugаdi.

Kundаlik  turmushdа  хаrid qilinаdigаn tоvаrlаr  vа хizmаtlаr nаrхning оshishi, nаrхlаrning o’zgаrishi bеvоsitа «minimаl ro’zg’оr  хаltаsi» ning to’lishigа  tа’sir qilаdi. «Minimаl  ro’zg’оr  хаltаsi» -muаyyan dаvr  ichidа mаhsulоtlаr vа хizmаtlаr  nаrхi  to’plаmidаn ibоrаt  bo’lаdi.

O’zbеkistоn  Rеspublikаsi  Prizidеnti I.А.Kаrimоv  Оliy  Mаjlis Qоnunchilik pаlаtаsi  vа  Sеnаtining   qo’shmа  mаjlisdаgi  mа’ruzаsidа  «...аhоli dаrоmаdlаrining o’sishi nаrх-nаvоning ko’tаrilishigа ya’ni  inflyatsiyagа  оlib  kеlmаsligi  lоzim»
  dеb  tа’kidlаb o’tgаn. Nаrхlаr  stаbil bo’lishini tа’minlаsh muhim ijtimоiy-iqtisоdiy аhаmiyatgа egа. Hukumаtimiz  аhоli dаrоmаdlаrini o’sib bоrishini  tа’minlаshgа kаttа e’tibоr bеrib kеlmоqdа.

TAKRORLASH UCHUN SAVOLLAR
1. Tаlаbni qоndirilishigа nimа bоg’liq? 
2. Tаklifgа tа’sir etuvchi оmillаrni yoritib bеring. 
3. Bоzоrdаgi tаlаb vа tаklifni  kim o’rgаnаdi?

4. Tаlаb qоnuni nimаdаn ibоrаt?

5. Bоzоr iqtisоdiyoti shаrоitidа pulgа tаlаb vа tаklifning o’zgаruvchаnligini bаyon eting.

6. Bоzоr iqtisоdiyoti shаrоitidа nаrхlаr qаndаy shаkllаnаdi?

7. Nаrх tushunchаsi nimаdаn ibоrаt?

8. Qаndаy nаrх turlаrini bilаsiz?

9. Nimа sаbаbdаn nаrхlаr оshib bоrаdi?

10. Nаrх diаpаzоni nimаdаn ibоrаt?

11. Bоzоr muvоzаnаti qаndаy hоldа tаshkil tоpаdi?

7-mavzu. TADBIRKORLIK FAOLIYATI VA SHAKLLARI. TADBIRKORLIK KAPITALI VA UNING AYLANISHI

Reja
1. Hozirgi zamon iqtisodiyotida tadbirkorlik. 

2. Tadbirkorlik shakllari.

3. Tadbirkorlik kapitalining mazmuni va harakati.

4. Tadbirkorlik faoliyatni boshqarishda menejment. Bozorni o’rganishda marketingning o’rni.
TAYANCH TUSHUNCHALAR

Tadbirkorlik, biznes, tijorat, kapital, asosiy kapital, aylanma kapital, amortizatsiya, firma, nodavlat sektori, mas'uliyati cheklangan jamiyat, ochiq aktsiyadorlik va yopiq aktsiyadorlik jamiyatlari, xolding, kompaniya, konsortsium, kontsern.


Enterprise, main fund, private sector, circulating capital.

Hozirgi zamon iqtisodiyotida tadbirkorlik 

Respublikamizda mustaqillikning mevalaridan biri – bu iqtisodiyotda bozor tizimini joriy qilinishi va xo’jalik yuritishning turli shakllarda olib borishga imkon yaratilishidir. Bular jumlasiga: tadbirkorlik faoliyati uchun shart-sharoitni yaratib berish ham kiradi.

Tadbirkorlik faoliyati iqtisodiy faoliyatning ajralmas tarkibiy qismi hisoblanadi. Tadbirkorlikning tarixi juda uzoq o’tmishga borib taqalsa-da, uning hozirgi zamon tushunchasi XVIII asrda paydo bo’lgan va ko’pincha «Mulkdor» iborasi bilan bir xil tushunilgan.Keyinchalik real xo’jalik hayotida ishtiroq etuvchi kapitalning mulkdor kapitaldan ajralib chiqishi natijasida «tadbirkorlik» tushunchasi «mulkdor» tushunchasiga to’g’ri kelmay qoladi.

Tadbirkorlik umuman pul topish emas. Pul topishning bir necha yo’li bor, ya’ni yollanib ishlash yoki ish yuritmay kapital hisobidan daromad topib  o’zlashtirish, qonunga xilof  holda daromad topib o’zlashtirish kabilar. Bular tadbirkorlik sohasiga kirmaydi.

Tadbirkorlik faoliyatining mohiyati to’g’risida bir qator nazariy qarashlar mavjud. Ularning asosiylari quydagilar:

· Tadbirkor, bu noaniq daromadga ega kishilar. Tavakkalchilik xatari uning bosh xususiyatidir (R.Kantilon. U bu atamani iqtisodiy fanga ham olib kirgan);

· Tadbirkor tijorat bilan shug’ullanib, foyda olish maqsadida tavakkalchilik qiluvchi mulk egasi (A.Smit);

· Tadbirkor, iqtisodiy agent sifatida foyda olish uchun o’z tajribasi va bilimini tivakkalchilik xataridan ko’rkmay ishga soluvchi shaxs.(J.B.Sey);

· Tadbirkor, foydaning o’sishini maqsad qilib qo’yadigan, xatarga tayyor turadigan va kishilarni birlashtira oladigan tashabbuskor shaxs.(V.Zombart);

· Tadbirkor, ishlab chiqarish omillari uyg’unlashuvining yangi nisbatini izlovchi, iqtisodiy o’sishni ta’minlovchi va novatorlik xususiyatlari yuqori darajada rivojlangan kishi. (I.SHumpeter).

Hozirgi zamon g’arb adabiyotida ham tadbirkorlikka foyda olish maqsadini ko’zlab xo’jalik yuritish san’ati, iqtisodiy va tashkiliy ijodkorlik, tashabbusning erkin namoyon bo’lishi, novatorlik, xavf-xatarga nisbatan tayyor bo’lish va shu kabi ko’p qirrali tomonlar bilan qaraladi.

Hozirgi kunda bizning iqtisodiy tafakkurimiz, aniqrog’i, boshqarish nazariyasi xam tadbirkorlik faoliyatini shunday tushunish tomon bormoqda.

Jumladan, «Tadbirkorlik va tadbirkorlar faoliyatining kafolatlari to’g’risida»gi O’zbekiston Respublikasi qonunida ta’riflanishicha tadbirkorlik (tadbirkorlik faoliyati) – yuridik va jismoniy shaxslar tomonidan mulkiy ma’suliyat ostida, mavjud qonunlar doirasida, daromad (foyda) olish maqsadida, tahlika bilan amalga oshiriladigan iqtisodiy faoliyatdir.    

Qisqa qilib aytganda, tadbirkorlik faoliyati foyda olishga qaratilgan iqtisodiy faoliyatdir.

Tadbirkorlik faoliyatini olib borish uchun albatta mulk egasi bo’lish shart emas, u zarur vositalarni ijaraga olishi, ssuda olishi va ishni yuritishi mumkin.

Tadbirkor bozordagi talabni qondirish imkoniyatlarini oldindan ko’ra oladi va ularni qondirish niyatida zarur bo’lgan sarmoyalarni jalb qiladi, ishchi kuchi va ishlab chiqarish vositalarini ishlab chiqarish jarayonida birlashtiradi.

Bozor iqtisodiyoti sharoitida ishlab chiqarishda foydalaniladigan mulk va boshqa boyliklar tadbirkorlik faoliyatisiz o’zini iqtisodiy jihatdan to’la namoyon qila olmaydi va, shubhasiz, tovar ishlab chiqaruvchilarga yetarlicha daromad keltirmaydi.

Hozirgi zamon tadbirkori bozorni talabgir tovarga to’ydira oladigan tovar ishlab chiqaruvchidir. U yangilikni joriy eta oladigan, ishlab chiqarish omillaridan oqilona foydalanib, iqtisodiy o’sishni ta’minlaydigan, o’zi va o’z jamiyati boyligini oshira oladigan bo’lishi zarur.

Tadbirkorlikning rivojlanishi, o’z navbatida, bir qator sharoitlarning mavjud bo’lishini taqozo etadi, ular asosida umuman tovar ishlab chiqarishning umumiy ijtimoiy – iqtisodiy shart-sharoitlari yotadi.

Birinchidan, tadbirkor xo’jalik yuritishda uning biron turini tanlash, ishlab chiqarish jarayonini amalga oshirish, uni o’zgarishlarga moslashtirish, manbalarni tanlash, resurs topish, mahsulot sotish, ularga baho belgilash, foydani tasarruf qilish va shu kabilar bo’yicha ma’lum huquq va erkinliklar mavjud bo’lishini taqozo etadi.

Ikkinchidan, tadbirkor ishlab chiqarish vositalariga, ishlab chiqarilgan mahsulot va olingan daromadga mulkchilik xuquqiga ega bo’lishi kerak. Tadbirkorlik faoliyati mulkdorning o’zi tomonidan ham, uning mol-mulki asosida ish yurituvchi sub’ekt tomonidan ham amalga oshirilishi mumkin.

Xo’jalik yuritish xuquqi, ya’ni mol-mulkidan foydalanish va daromadni tasarruf qilish tadbirkor tomonidan takror ishlab chiqarish jarayonini boshqarishining muhim shart-sharoitini tashkil qiladi.

Ma’lumki, tadbirkorlik faoliyatining vazifasi nafaqat foyda olishga, balki uni qaysi maqsadlarda ishlatish va samarali sarflash yo’llarini topishga qaratiladi, ya’ni u iste’mol-taqsimotchi nuqtai nazaridan emas, balki yuqori raqobatbardoshlilikni saqlab turish, xo’jalikni takomillashtirish, kengaytirish va shu kabilarni amalga oshirishga asoslanadi.

Uchinchidan, xo’jalik yuritish yo’lini erkin tanlash, daromadni investitsiyalash imkoniyati va shu kabilarni real ta’minlaydigan ma’lum iqtisodiy muhit va ijtimoiy siyosiy sharoit yaratishi zarur.

To’rtinchidan, erkin tadbirkorlik  mulkchilik va o’zlashtirishning turli-tumanlikning shakllari va turlarini taqozo qiladi. O’z navbatida turli-tumanlilikning o’zi ob’ektiv hodisa bo’lib, ishlab chiqaruvchi kuchlarning rivojlanishi oqibati sifatida maydonga chiqadi.

Yetarli moliyaviy manbalarga, yaxshi ma’lumot va malakali tayyorgarlikka ega bo’lish, umumiy tijorat qonunchiligi, soliq bo’yicha imtiyozlar, tadbirkorlik muhiti va uni rivojlantirishda jamiyat manfaatdorligining mavjud bo’lishi tadbirkorlikni rivojlantirishning navbatdagi shart-sharoitlari hisoblanadi.

Yuqorida ko’rib chiqilgan barcha shart-sharoitlar mavjud bo’lgan davlatlarda tadbirkorlik yaxshi rivojlanadi, aks holda faoliyatning bu turi xufyona iqtisodiyot sohasiga o’tib ketadi. Keyingi vaqtlarda O’zbekistonda tadbirkorlik faoliyati o’sishiga ko’p shart-sharoitlar yaratib berilmoqda. Jumladan, kichik biznes sub’ektlari tomonidan statistik va soliq hisobotlarini taqdim etish ancha yengillashtirildi; ko’p mehnat talab qiladigan tarmoqlarda ishchilarning kichik biznes korxonalaridagi soni yuz kishidan ikki yuz kishiga oshirildi.

Tadbirkorlik shakllari
Tadbirkorlik deganda uni o’tmishdagi qo’pol yovvoyi shakllari emas, balki uning zamonaviy turlari,  ya’ni madaniylashgan shakllari haqida gap ketadi.

Davlat korxonalarini uchta guruhga bo’lish mumkin:

– byudjet korxonalari;

– davlat ishlab chiqarish korxonalari;

– aralash kompaniyalar;

Huquqiy va xo’jalik mustaqilligiga ega bo’lmagan korxonalar byudjet korxonalariga kiradi. O’zlarining holati bo’yicha ular davlatning ma’muriy – boshqarish tizimiga kiradi va biron-bir vazirlik, mahkama yoki mahalliy o’z-o’zini boshqarish organlariga bevosita bo’ysunadi yoki ularning tarkibiy qismi hisoblanadi. Ular olgan foydadan soliq to’lamaydi. Barcha daromad va xarajatlar davlat byudjeti orqali o’tadi.

Davlat ishlab chiqarish korxonalari – bu korxonalarning ancha keng tarqalgan tashkiliy, huquqiy shaklidir. Ular mol-mulkka ega bo’lib, xo’jalik faoliyati bilan birga davlat tomonidan belgilangan doirada boshqarish va tartibga solish vazifalarini ham bajaradi, ya’ni davlat korporatsiyalari o’zida tijorat korxonalari va davlat organlari belgilarini mujassamlashtiradi.

Aralash kompaniyalar. Ular hissadorlik jamiyatlari va majburiyatlari cheklangan shirkatlar shaklida tashkil qilinib, Aksiyalari davlatga va xususiy omonatchilarga taalluqli bo’ladi. Aralash kompaniyalar, “Hissadorlik jamiyatlari to’g’risida”gi qonun asosida ish yuritadi va yuridik shaxs hisoblanadi, xo’jalik faoliyatida xususiy firmalar bilan barobar tijorat asosida qatnashadi. Shu bilan birga, ular xususiy firmalarga nisbatan ma’lum imtiyozlardan foydalanadi. Bular davlat tomonidan pul va dotatsiyalar berish, chet el litsenziyalarini yengil shartlar bilan olish, boshqa davlat korxonalari bilan xom ashyo va yarim fabrikatlarni qat’iy belgilangan narxlarda yetkazib berish, ishlab chiqargan mahsulotni sotish uchun bozor bilan ta’minlanganlik va shu kabilar.

Kooperativ tadbirkorlik – jamoa tadbirkorligining alohida shakli bo’lib, jamoa mulkiga asoslanadi va kooperatsiya a’zolarining uning faoliyatida o’z mehnati bilan ishtirok etishini taqozo qiladi. Kooperativ mulkchilikka asoslangan tadbirkorlikning asosiy belgilari quyidagilardan iborat: ishlovchilarning ishlab chiqarish vositalari bilan bevosita qo’shilishi (xususiy mulkchilikda bunday qo’shilishda mulkdor, davlat mulkchiligida esa davlat vositachi hisoblanadi); kooperatsiya a’zolarining ishlab chiqarish vositalaridan keng foydalana olishi; ularning iqtisodiy jihatdan teng huquqliligi; jamoaning o’z-o’zini boshqarishni amalga oshirishi; jamoa va shaxsiy manfaatlarning uyg’unligi yuzaga kelishi va h. k.

Xususiy tadbirkorlik alohida shaxs yoki korxona tomonidan xususiy tashabbus asosida tashkil qilinadi. Tadbirkorlikning bu shaklida mulk va ishlab chiqarish natijalari xususiy shaxslarga tegishli bo’lib, ishlab chiqarishni tashkil qilish yollanma mehnatga asoslanadi.

Shaxsiy tadbirkorlik shaxsiy mulkka asoslanadi, ishlab chiqarishni tashkil qilish o’zi yoki oila a’zolari mehnati asosida amalga oshiriladi. SHaxsiy korxona egasi uning menejeri ham hisoblanib, korxonaning barcha majburiyatlari uchun shaxsiy javobgar bo’ladi. Xo’jalik xuquqi nuqtai-nazaridan shaxsiy tadbirkorlik huquqiy shaxs hisoblanmaydi, shu sababli uning egasi cheklanmagan mas’uliyatga ega bo’lib, faqat fuqarolardan olinadigan daromad solig’ini to’laydi. Bu odatda kichik magazin, xizmat ko’rsatish sohasidagi korxonalar, dehqon xo’jaliklari, hamda huquqshunos va hakamlarning malakaviy doirasida tashkil qilingan tadbirkorlikdir.

Tadbirkorlikning tashkiliy-iqtisodiy shakllari tadbirkorlar faoliyatini tashkil qilish sohasi bo’yicha kelishuvlarni tavsiflaydi. Ulardan quyidagilarni ajratib ko’rsatish mumkin: 

Kartel – bir tarmoq tadbirkorlari o’rtasidagi narxlar, mahsulot sotish bozorlari, ishlab chiqarish umumiy hajmidagi ularning ulushlari, mahsulot o’lchamlari va shu kabilar haqidagi kelishuvdir; 

Sindikat – bir tarmoq tadbirkorlari tomonidan ortiqcha raqobatni bartaraf qilish, barqaror foyda olish maqsadida mahsulot sotishning birlashtirilishi;

Konsortsium – tadbirkorlarning yirik moliyaviy operatsiyalarni birgalikda amalga oshirish maqsadida birlashuvi (Masalan, yirik miqyosli loyihalarga juda katta miqdorda va uzoq muddatli kredit berish yoki investitsiyalar qo’yish).

Kontsern – qatnashish tizimi orqali korxonalarni nazorat qiluvchi ko’p tarmoqli hissadorlik jamiyati.

Tadbirkorlikning sanab o’tilgan tashkiliy-iqtisodiy shakllari, bozorni nazorat qilish uchun monopolistik birlashmalar hisoblanadi. Shu sababli, davlat raqobatchilik muhitini ta’minlash uchun monopoliyalarga qarshi qonunlar qabul qildi.


Tabdirkorlik faoliyatini amalga oshirishning muhim shakllaridan biri hissadorlik (aktsionerlik) jamiyatlaridir.

Ancha katta va yirik ishlarni bajarishlari uchun kishilar o’zlarining mehnatini, mehnat qurollari va boshqa ishlab chiqarish vositalari hamda pul resurslarini (kapitallar) birlashtirishlari lozim bo’ladi. Jamoa kuchini shu asosda birlashtirish natijasida turli xil ittifoqlar (uyushmalar) vujudga keladiki, ular ilmiy adabiyotlarda, qonuniy bitimlarda «jamiyat» deb atala boshlandi.
Tadbirkorlikning tamoyillari mavjud bo’lib tadbirkor unga amal qilishi juda muhim. Bular quyidagilardan iborat:

1) Mulkiy munosabatlarni ishtirokchisi bo’lish, ishlab chiqarish omillariga va yaratilgan tovarlarga egalik qilish.

2) Iqtisodiy erkinlik ya’ni mustaqil ish olib borish, ishlab chiqarishni boshqarish.

3) Iqtisodiy xatti harakatlar uchun mas’uliyatni o’z zimmasiga olish va ishni natijasiga javob berish.

4) Foyda olishga intilish va uni chora-tadbirlarini ko’rish.

5) Tijorat sirini saqlay bilish.

6) Halol raqobat va bozorda mavjud qoidalarga amal qilish.

7) Imidjga ega bo’lish, ya’ni boshqalar ishonchini oqlab obro’-e’tibor orttirish, firmaning obro’sini ko’tarish. 
 Tadbirkorlik shakllari

Tuzilgan jamiyatlarning maqsadi va huquqiy majburiyatlari har xil bo’lishi mumkin.

Hozirgi kunda korxonalarni hissadorlik shaklda tashkil qilish jahon xo’jaligi va avvalo yirik ishlab chiqarishning ajralmas qismi hisoblanadi. AQSH, YAponiya va G’arbiy Yevropadagi barcha yetakchi mamlakatlarda hissadorlik jamiyatlari sanoat, savdo, sug’urta ishi va iqtisodiyotning boshqa sohalarida korxonalarning yetakchi tashkiliy-huquqiy shakli bo’lib qoldi.

Aksiya chiqarish va uni erkin joylashtirish hissadorlik munosabatlarning muhim tomonlaridan birini tashkil qiladi.

Aksiya – bu uning egasi hissadorlik jamiyati kapitaliga o’zining ma’lum hissasini qo’shganligiga va uning foydasidan dividend shaklida daromad olish huquqi borligiga guvohlik beruvchi qimmatli qog’ozdir. Bundan tashqari, Aksiya korxonani boshqarishda qatnashish huquqini ham beradi.

Aksiya kursi. Aksiyada ifodalangan pul summasi uning nominal qiymati, deyiladi; Aksiya bozorida sotiladigan baho Aksiya kursi, deyiladi.

Aksiya kursi olinadigan dividend miqdoriga to’g’ri mutonosiblikda, foiz stavkasiga esa teskari mutonosiblikda bo’ladi. Aksiya bo’yicha olinadigan daromadi bankka qo’yilgan puldan keladigan foizdan kam bo’lmasa, u sotib olinadi.

Aksiya kursi quyidagicha aniqlanadi:

Aksiya kursi = divident x 100

                       ssuda foizi  

Ssuda foizi o’sganda Aksiya kursi tushadi. Agar dividend ssuda foiziga qaraganda yuqori darajada o’ssa, Aksiya kursi ko’tariladi.

Aksiyaning haqiqiy bozor kursiga dividend va ssuda foizi darajasi bilan birga, shu Aksiyaga talab va taklif nisbati ham ta’sir qiladi.

Hissadorlik jamiyatlari Aksiya bilan birga obligatsiya ham chiqaradi.

Obligatsiya – uning egasi jamiyatga qayd qilingan foiz olish sharti bilan pul qo’yganligini tasdiqlaydi. Obligatsiya hissadorlik jamiyati moliyaviy mablag’larini ko’paytirish uchun chiqariladi.

Aksiya egasi korxona mulkdori, obligatsiya egasi esa uning kreditori hisoblanadi. Undan tashqari, obligatsiya Aksiyadan farq qilib, o’z egasiga yillik kafolatlangan daromad keltiradi, ammo hissadorlik jamiyati ishlarini hal qilishda ovoz berish huquqini bermaydi. Obligatsiyalar bo’yicha to’lanadigan daromad odatdagi ssuda foizi miqdoridan ortiq bo’lmaydi. Uning qiymati hissadorlik jamiyati tomonidan ma’lum muddat o’tishi bilan to’lanadi. Aksiyaga qo’yilgan mablag’ obligatsiyaga joylashtirilgandan farq qilib, aktsioner talabi bo’yicha qaytarilishi mumkin emas va faqat sotish orqali qoplanadi.

Ta’sischilik foydasi. Hissadorlik jamiyatining tashkil topishi ta’sischilik foydasi kabi daromad turining paydo bo’lishi bilan bog’liq. Ta’sischilik foydasi sotilgan Aksiyalar summasi va hissadorlik korxonasiga haqiqatda qo’yilgan mablag’ miqdori o’rtasidagi farqdan iborat.

Dividend. Hissadorlik korxonasida ta’sischilik foydasi bilan bir qatorda dividend kabi daromad turi shakllanadi.

Dividend (lotincha dividendus – bo’lishga tegishli) – Aksiya egasiga to’lanadigan daromad. Dividend vositasida Aksiya egasi qimmatli qog’ozning shu turiga qo’yilgan pul mablag’lari (kapital) ning tegishli qismiga o’zining mulkchilik huquqini iqtisodiy jihatdan ro’yobga chiqaradi. Dividend orqali faqat hissadorlik jamiyati olgan foydaning bir qismi taqsimlanadi. Uning boshqa qismi jamg’arishga, soliq to’lashga va shu kabilarga ketadi. Dividend miqdori olinadigan foyda va chiqarilgan Aksiya miqdoriga bog’liq va hamda, odatda, ssuda foizidan yuqori bo’ladi.

Odatdagi Aksiyalar bo’yicha dividend miqdori hissadorlik jamiyati joriy yilda olgan foyda miqdoriga bog’liq. Imtiyozli Aksiyalar bo’yicha dividend miqdori esa joriy yildagi foyda miqdoridan qat’iy nazar qayd qilingan foiz shaklida o’rnatiladi. Jamiyat tugatilgan taqdirda imtiyozli Aksiya egasiga Aksiyaga qo’yilgan mablag’ uning nominal qiymati bo’yicha qaytariladi.

 Tadbirkorlik kapitalining mazmuni va harakati

Ma’lumki, tadbirkorlik faoliyati kapital sarfini talab qiladi. Kapital lotincha so’z bo’lib, mablag’, boylik degan ma’noni anglatadi. Iqtisodiyotda iqtisodiy ne’mat yaratish omili sifatida namoyon bo’ladigan moddiylashgan qismi ishlab chiqarish vositalari, deb ataladi. Bunday yondashuv dastlab klassik maktab vakillari tomonidan ilgari surilgan. Masalan, A.Smit kapitalni jamg’arilgan mehnat mahsuli, D.Rikardo ishlab chiqarish vositalari, deb hisoblashgan.

Hozirgi paytda jahon miqyosida iqtisodiy  fanlarda kapitalni talqin etishda yagona fikr yo’q.

Masalan, J.Robinson kapital, hali investitsiyaga aylanmagan ma’lum miqdordagi pul, degan fikrini bildirsa, P.Xeyne esa kapital bu – kelajakda ne’matlar ishlab chiqarish uchun ya’ni ishlab chiqarish maqsadida foydalansa bo’ladigan ishlab chiqarish vositalaridan iborat, deb hisoblaydi.

Nisbatan tor buxgalteriya hisobi bo’yicha yondashilsa, firmaning barcha aktivlari (mabalag’lari) kapital, deb yuritiladi.

Kapital tushunchasini qanday talqin qilinishidan qat’iy nazar, hamma qarashlarda umumiy bo’lgan narsa bu daromad keltirishdir. Shunday qilib, daromad topish maqsadida ishlab chiqarish resurslari va ularga sarflangan pul kapital bo’ladi. Demak, tadbirkorlikning har qanday shakli o’z faoliyatini amalga oshirish uchun ma’lum miqdordagi ishlab chiqarish vositalariga va moliyaviy mablag’lariga ega bo’lishi zarur. Bu vosita va mablag’lar foyda olish maqsadida ishlab chiqarish va xizmatlar ko’rsatish jarayoni uchun zarur bo’ladi.

Tadbirkor ixtiyoridagi barcha moddiy vositalar, tovarlar va pul mablag’lari birgalikda tadbirkorlik kapitali, deb ataladi. Uzoq yillar davomida bizning xo’jalik amaliyotimizda va iqtisodiy atamashunosligimizda u korxona mablag’lari (ishlab chiqarish fondlari) deb qabul qilindi va shu tushuncha bilan yuritildi. Bozor iqtisodiyoti shakllanayotgan hozirgi davrda barcha mulkchilikka asoslangan korxonalar (shu jumladan, davlat korxonalari va muassasalar) o’zlarini tadbirkorlikning u yoki bu shakli sifatida namoyon qiladi. SHu sababli, biz ham, ular ixtiyoridagi ishlab chiqarish vositalari, tovarlar va pul mablag’larini tadbirkorlik kapitali yoki qisqacha kapital, deb aytamiz. Tadbirkorlik kapitali ishlab chiqarish va muomala  jarayonida doimo harakatda bo’ladi va bu harakat jarayonida bir qator bosqichlarni bosib o’tadi.

Pul kapitalning iqtisodiy faoliyat omillariga sarflanishi, ularning ishlab chiqarishda qo’llanilishi, ishlab chiqarilgan tovarlarning sotilishi va mablag’larning dastlabki shakliga qaytishi kabi bosqichlarni o’z ichiga olgan harakati uning doiraviy aylanishini tashkil qiladi.

Ishlab chiqarishga sarflanadigan har qanday sarmoya o’z harakatini pul shaklidan boshlaydi. Pul (P) tegishli resurslar bozoridan zarur tovarlar, ya’ni ishlab chiqarish vositalari (Iv) va ishchi kuchi (Ik) sotib olishga sarflanadi (avanslanadi). Bu holda pul shunchaki tovarlar sotib olishgagina emas, balki ishlab chiqarish uchun zarur bo’lgan iqtisodiy faoliyat omillarini sotib olishga sarflanadi. Ushbu muomala sohasida pul kapitali o’z harakatining birinchi bosqichidan o’tadi.

                           Iv

P-T 

                             Iq

Mazkur jarayon natijasida pul shaklidagi mablag’lar unumli kapital shakliga aylanadi va ular ishlab chiqarish jarayonining potentsial omillari hisoblanadi. Kapital harakatida ikkinchi bosqich ishlab chiqarish (Ich) jarayoni hisoblanib uning natijasida unumli tovar (T) shaklini oladi. Bu yerda hosil qilingan tovarlar qiymati ishlab chiqarish vositalari va ishchi kuchiga sarflangan qiymatdan ortiq bo’ladi, ya’ni

                                               Iv

                                T              ... Ich... T'                                       

                                                 Ik

CHunki hosil qilingan tovarlar qiymatida ishlab chiqarish vositalarining ko’chgan qiymati, ishchi kuchi qiymatining ekvivalenti va ular tomonidan vujudga keltirilgan qo’shimcha mahsulot qiymati ham mavjud bo’ladi.

Uchinchi bosqichda ishlab chiqarilgan tovarlarni sotish sodir bo’ladi   T'-P' ushbu bosqichda tovarlar pulga aylanadi va o’zining dastlabki shakliga qaytib keladi. Dastlab, pul shaklida sarflangan mablag’ yana pul shaklida, ammo miqdor jihatidan ko’proq bo’lib qaytadi.

SHu sababli uni P'= P+p yoki P=P+p ko’rinishida ifodalash mumkin.

Tovarlarni sotishdan tushgan pul kapitali yana ishlab chiqarish omillari sotib olish uchun sarflanadi va shu tariqa yuqoridagi harakat to’xtovsiz takrorlanaveradi.

Tadbirkorlik kapitalining o’z harakatida uch bosqichni izchil bosib o’tib, muntazam ravishda bir shaklidan boshqa bir shalkiga aylanib, yana dastlabki shakliga qaytib kelishi uning doiraviy aylanishi deyiladi.

Tadbirkorlik kapitali doiraviy aylanishining yaxlit ko’rinishi

                                                              Iv

 quyidagicha bo’ladi:       P-T                 ...Ich...T'- P'

                                                              Ik

Doiraviy aylanishning birinchi va uchinchi bosqichlari muomala sohasida ya’ni resurslar va tovarlar bozorida, ikkinchi bosqichi ishlab chiqarishda ro’y beradi.

Har bir bosqichda kapital muayyan harakat shakliga kiradi. Birinchi bosqichda u pul shaklida, ikkinchi bosqichda unumli yoki ishlab chiqarish omillari va uchinchi bosqichda tovar shaklida yuzaga chiqadi. Kapital doiraviy aylanish jarayonida, uning har bir shakli alohida vazifani bajaradi va shunga ko’ra ular kapitalning harakat shakllari, deyiladi.

Kapital pul shaklining harakati iqtisodiy faoliyat uchun zarur shart—sharoitlarni yaratishdan iborat. Bunga pulni ishlab chiqarish vositalari va ish kuchi sotib olishga avanslash orqali erishiladi. Kapital unumli shaklining harakati tovarlar ishlab chiqarish va xuddi shu jarayonda qiymatning o’sishiga erishishni ta’minlash vazifasiga qaratiladi.

Kapital tovar shaklining harakati orqali ishlab chiqarilgan tovarlar qiymatining narx shaklida ro’yobga chiqishi sodir bo’ladi va o’sgan qiymatning pulga aylanishi bilan tadbirkorning foyda olish maqsadi ta’minlanadi.

Ishlab chiqarish uzluksiz davom etishi uchun tadbirkorlik kapitali o’zining bir shaklidan boshqa  bir shakliga aylanib turishi va ayni paytda har uchala shaklda ham mavjud bo’lmogi lozim. Agar tadbirkorlik kapitali bu shakllarning birortasida to’xtab qolgudek bo’lsa, uning harakatidagi uzluksizlik buziladi.

Tadbirkorlik kapitali uning xar uchala shakli bir vaqtda o’z doiraviy aylanishiga ega bo’ladi. Tadbirkorlik kapitali pul shaklining doiraviy aylanishi: 

                           Iv

   P-T                  ...I...T'-P'  

                           Ich

Unumli kapitalning doiraviy aylanishi:

                                                       Iv

                    ...I...T'- P'-T                    ...I...

                                                       Ik

 Tadbirkorlik kapitali tovar shaklining doiraviy aylanishi:

                                    Iv

                     T                   ...I...T
                                    Ik

Mablag’larning pul shaklining doiraviy aylanishi uchun bosqichlarning shunday izchillikda bo’lishi xoski, bunda ishlab chiqarish va muomala bir-birini to’ldirib turadigan ikki bosqich (P-T va T-P) o’rtasida bo’ladi, shuningdek, doiraviy aylanish boshlarida pul shaklida avanslangan mablag’ uning oxirida yana o’sha shaklga qaytadi.

Tadbirkorlik kapitali unumli shaklining doiraviy aylanishi ishlab chiqarishning muommalaga nisbatan yetakchi rol o’ynashini ochib beradi: ishlab chiqarish birinchi o’ringa qo’yiladi, ishlab chiqarish jarayonida iste’mol qiymatlari tashkil topadi. 

Kapital o’z harakatini qanday ijtimoy-iqtisodiy shakllarda amalga oshirmasin, ular uchun yuqorida ta’kidlaganimizdek, doiraviy aylanish va uning bosqichlarining harakat ko’rinishi umumiy. SHu bilan birga xo’jalik yuritishning ayrim shakllarida tadbirkorlik kapitalining doiraviy aylanishi, ularning bosqichlari va harakat shakllari o’zlarining iqtisodiy mazmuni jihatidan farqlanadi.

Tadbirkorlik kapitalining harakati bir doiraviy aylanish bilan to’xtab qolmaydi, balki u uzluksiz davom etib, takrorlanib turadi. Doiraviy aylanishlarning bunday uzluksiz takrorlanib, yangilanib turishi tadbirkorlik kapitalining aylanishi, deyiladi.

Kapitalning ayrim qismlari turli tezlikda harakat qilishi tufayli sarflangan mablag’larning aylanish tezligi turlicha bo’ladi. Masalan, unumli  iste’molda bo’lgan xom ashyo va materiallar qiymati, bir doiraviy aylanishdan keyin, boshqa qismi masalan, mehnat  qurollari qiymati  bir necha doiraviy aylanishdan keyin o’zining boshlangich shakliga qaytadi.

Kapital o’zining aylanish xarakteriga qarab ikki qismga: asosiy va aylanma kapitalga bo’linadi.

Asosiy kapital – ishlab chiqarish jarayonida bir qator doiraviy aylanishlar davomida qatnashadi, o’zining qiymatini tayyorlanayotgan mahsulotga (xizmatga) bo’lib-bo’lib o’tkazib boradi va ashyoviy - buyum shaklini o’zgartirmaydi.

Aylanma kapital – bir doiraviy aylanish davomida to’liq iste’mol qilinadi, o’zining qiymatini ishlab chiqarish natijalariga to’liq o’tkazadi va ashyoviy – buyum shaklini ham yo’qotadi.

Asosiy va aylanma kapitallar farqlanishi asosida quyidagi belgilar yotadi.

1. Ishlab chiqarish jarayonida harakat qilish xususiyatlari. Asosiy kapital tayyorlanayotgan mahsulot moddiy tarkibiga buyum jihatdan kirmaydi, uzoq davr davomida faoliyat qiladi (masalan stanok-10 yil, bino-50-100 yil), o’zining oldingi natural – buyum shaklini bir nechta doiraviy aylanishlar davomida saqlab qoladi. Aksincha aylanma kapital (masalan paxta, jun, metall) har bir doiraviy aylanishda to’liq unumli iste’mol qilinadi, o’zining buyum – ashyoviy shaklini yo’qotadi va yangi turlari bilan almashinadi.

2. Qiymatini ishlab chiqarish natijalariga o’tkazish xususiyati. Asosiy kapital ishlab chiqarish jarayonida qator yillar davomida faoliyat qiladi, ularning qiymati tovarlarga qisman o’tib boradi. Agar stanok 10 yil, binolar esa 50 yil davomida foydalanilsa, bunda har yili mahsulot qiymatiga stanok qiymatining 1/10 va bino qiymatining 1/50 qismi kiradi. Xom ashyo va materiallar, yoqilgi va energiya kabi aylanma kapital elementlari har bir doiraviy aylanishda to’laligicha unumli iste’mol qilinadi va ularning qiymati mahsulot va xizmatlar qiymatiga to’laligicha o’tadi. 

3. Kapital qiymatining aylanish usuli. Qiymatining aylanish usuli bo’yicha asosiy kapital qiymati ikkiga bo’linadi; qiymatning mahsulotga o’tgan qismi tovarlar va xizmatlar bilan birga muomalada bo’ladi va doiraviy aylanish jarayonida tovar shaklidan pul shakliga o’tadi, hamda qoplash fondi shaklida asta-sekin jamg’ariladi: mahsulotga o’tmagan qismi ishlab chiqarish doirasida mavjud bo’lgan asosiy kapitalda gavdalanganicha qolaveradi. Iste’mol qilingan mehnat predmetlari qiymati to’la-to’kis aylanib, yangi mahsulotlar qiymati tarkibiga kiradi. Mehnat vositalari o’z aylanishi davomida bir qator izchil doiraviy aylanishlarga ishtirok qiladi, vaholanki, mehnat predmetlarining aylanish vaqti bir doiraviy aylanish davriga to’g’ri keladi.

4. Qayta tiklanish usuli. Qayta tiklanish usulida asosiy kapitalning ishlab chiqarish natijlariga o’tkazilgan qiymati, bu vositalar  bir qator doiraviy aylanishlarni o’z ichiga olgan muayyan davr davomida yedirilib, ishdan chiqqandan keyin pul shaklidan yangi asosiy kapital shakliga aylanadi. Aylanma kapital har bir doiraviy aylanishdan keyin ashyoviy buyum shaklida qaytib tiklanadi.

Barcha mehnat vositalari asosiy kapital tarkibiga kirmasdan, faqat ularning inson mehnati bilan vujudga keltirilgan qismi shunday kapital hisoblanadi. SHu sababli yer, o’rmonlar va boshka tabiiy resurslar mehnat vositalari hisoblansada, odatda asosiy kapital tarkibiga kirmaydi.

Faqat unumli kapital asosiy va aylanma kapital shaklini oladi, chunki ular ishlab chiqarish jarayonidagina o’z qiymatini mahsulotga o’tkazadi. SHu bilin birga muomala doirasida iщlab chiqarish jarayoni ma’lum darajada davom etganligi tufayli bu yerda ham qo’shimcha unumli kapital, masalan, muzlatish uskunalari, qadoqlash, o’lchash mashinalari, idish materiallari va boshqalar mavjud bo’ladiki, bular ham asosiy va aylanma kapitalga bo’linadi.

Tadbirkorlik kapitali o’z harakatida ishlab chiqarish va muomala bosqichlarini bosib o’tadi. SHu sababli uning aylanish vaqti (Av) ishlab chiqarish vaqti (Iv) va muomala vaqti (Mv) yigindisidan iborat:

Av=Iv+Mv

Sarflangan mablag’larning ishlab chiqarish jarayonida bo’lish vaqti, ya’ni ishlab chiqarish vositalari sotib olingandan tayyor tovar bo’lgan davrgacha o’tgan vaqt ishlab chiqarish vaqtini, muomala jarayonida bo’lish vaqti, ya’ni ishlab chiqarish vositalari sotib olish va tayyor tovarlarni sotish uchun ketgan vaqt muomala vaqtini tashkil etadi. Ishlab chiqarish vaqti uch qismdan iborat bo’ladi.

1. Bevosita mehnat jarayoni yoki ish davri (Id).

2. Turli tanaffuslar davri (Td).

3. Ishlab chiqarish vositalarining ishlab chiqarish zaxiralarida bo’lish davri (Zd)

Iv=Id+Td+Zd.

Ish davri ishlab chiqarish vaqtining asosiy tarkibiy qismidir. Bu vaqt davomida mahsulot mehnatning bevosita ta’siri ostida bo’ladi. Ish davrining uzunligi ishlab chiqariladigan mahsulot xarakteriga, qo’llaniladigan mehnatning miqdori va uning unumdorligi darajasiga bog’liqdir.

Tanaffuslarni ikki sabab: tabiiy jarayonlarning mehnat buyumlariga ta’sir ko’rsatish zarurligi va tashkiliy xarakterdagi sabablar taqozo etadi. Birinchi holda, mehnat buyumlari u yoki bu darajada uzoq davom etadigan jismoniy, kimyoviy va biologik jarayonlarning ta’siri ostida bo’ladi. Buning natijasida muayyan foydali samaraga erishiladi yoki iste’mol qiymatlarining shakli o’zgaradi. Bunda mehnat jarayoni qisman yoki to’liq to’xtaydi, ishlab chiqarish jarayoni esa davom etadi. Tashkiliy sabablarga ko’ra tanaffuslar vaqti korxonalarning ish rejimi bilan, shuningdek, ishlab chiqarishni tashkil qilish xususiyatlari bilan belgilanadi.

Ishlab chiqarish vositalarning zaxira va ehtiyotlar sifatida bo’lish vaqti bu, ularning ishlab chiqarish jarayonining uzluksizligini ta’minlash uchun zarur bo’lgan davrdir. Tez quritadigan, tez achitadigan, umuman texnologik jarayonlarni tezlashtiradigan yangi texnika va texnologiyalarning qo’llanilishi tanaffus davrining va binobarin ishlab chiqarish vaqtining qisqarishiga olib keladi. Transport  shoxobchalarini rivojlantirish, xo’jalik aloqalarining samarali tizimini belgilash, ishlab chiqarish vositalari bozorini shakllantirish, ehtiyojlarni puxta hisobga olish muomala vaqtini qisqartirish uchun muhim ahamiyatga ega. 

Kapitalning aylanish tezligi ulardan foydalanish samaradorligiga  jiddiy ta’sir kiladi. Aylanish tezligi muayyan davr ichida (A) kilingan aylanishlar soni (p) yoki bir aylanishning uzun-qisqaligi (a) bilan belgilanadi: P=A/a; a=A/P

Agar kapital aylanish uzunligi uch oyni (90 kunni) tashkil etsa, u vaqtda p=12/3=4; a=360/4=90 kun bo’ladi.

Turli sohalarda kapitalning aylanish vaqti ularning ishlab chiqarish va muomaladagi sharoitiga qarab turlicha bo’ladi. Masalan, yengil sanoatda band bo’lgan kapitalning aylanish vaqti, kemasozlik va mashinasozlik sanoatlaridagi kapitalning aylanishiga nisbatan qisqa bo’ladi.

Milliy ishlab chiqarishning iqtisodiy samaradorligi ko’p jihatdan asosiy kapitalning miqdoriy o’sishiga emas, balki undan olinadigan samarani oshirishga, ya’ni asosiy kapitalning har bir so’miga to’g’ri keladigan mahsulot hajmini ko’paytirishga bog’liqdir. Kapitalning samaradorlik  darajasi turli  omillarning ta’siri  ostida shakllanadi, ular orasida: asosiy kapitalning tarkibi (tarmoq tarkibi, turlari bo’yicha tarkibi) asosiy kapitaldan foydalanish va taqsimlash samaradorligi; eskirgan mehnat vositalarini yangilari bilan amashtirish yo’llari va usullari muhim ahamiyatga  ega.

Asosiy kapitalning tarmoq tarkibi ularning ayrim tarmoqlar bo’yicha taqsimlanishi va kapitalning umumiy qiymatida har bir tarmoqning hissasi bilan tavsiflanadi. Agar asosiy kapital tarkibida ko’proq texnika taraqqiyoti va ishlab chiqarish samaradorligini belgilaydigan tarmoqlarning ulushi oshsa, bu hol ularning tarmoq tarkibining yaxshilanganligini bildiradi.

Asosiy kapitalning turlari bo’yicha tarkibi ularning umumiy qiymatida, har bir turlarining hissasi va nisbati bilan tavsiflanadi.

Asosiy kapitalning ayrim turlari ishlab chiqarishda o’z ishtiroki bo’yicha bir xil rol o’ynamaydi. Agar binolar asosan ishlab chiqarish jarayonining bir me’yorda borishini ta’minlab, mehnatning umumiy sharoitini tashkil kilib, ishlab chiqarish samaradorligiga bilvosita tasir ko’rsatsa, mehnat qurollari (ish mashinalari, uskunalar, va boshqalar) ishlab chiqarish jarayonida faol rol o’ynaydi va ishlab chiqarish samaradorligiga bevosita ta’sir ko’rsatadi.

Asosiy kapitalning mulk shakllari bo’yicha tarkibi, kapitalning umumiy qiymatida har bir mulk shaklining hissasi bilan tavsiflanadi.

Respublikamizning bozor iqtisodiyotiga o’tishi, davlat mulkini uning tasarrufidan chiqarish va xususiylashtirish natijasida asosiy kapitalning mulk tarkibida davlat mulkining ulushi kamayib, boshqa mulkchilik shakllari va shu jumladan, xususiy mulkning ulushi ortib boradi. Bu o’z ifodasini mulkchilik shakllari bo’yicha asosiy kapitalga kiritilgan investitsiyalar tarkibida ham topadi. 
Asosiy kapitalni takror ishlab chiqarish  o’zaro bog’langan ichki jarayonlarga: asosiy kapitalning eskirishi, amortizatsiya jarayoni va amortizatsiya fondidan mehnat vositalarini jismoniy shaklda tiklash uchun foydalanishga tayanadi.

Mehnat vositalari jismoniy eskirishining ikki shakli mavjud: ulardan foydalanish jarayonida va harakatsiz turish natijasida, tabiiy kuchlarning ta’sirida jismoniy eskirish.

Mehnat vositalari ishlab chiqarish jarayonida foydalanish natijasida jismoniy eskirganda ular texnik, ishlab chiqarish xossasini va iste’mol qiymatini asta-sekin yo’qotib boradi. Ayni vaqtda asosiy kapital tabiiy kuchlarning ta’sirida jismoniy eskirishi ham mumkin. Bunday eskirish qiymati qoplanmaydi va u yo’qotishni bildiradi. Bu yo’qotish asosiy kapitalning harakatsiz turish natijasidagi eskirishiga teng bo’ladi. 

Mehnat vositalari jismoniy eskirish bilan birga ma’naviy jihatdan ham eskiradi. Ma’naviy eskirishning ikki xil turi mavjud bo’lib, ular bir-biridan farq kiladi.

Ma’naviy eskirishning birinchi turi mehnat vositalari tayyorlanadigan tarmoqlarda mehnat unumdorligi oshganligi natijasida ular qiymatining pasayishida ifodalanadi. Bu ishlab turgan uskunalarni yangilari bilan almashtirishni zarur qilib qo’ymaydi, chunki ishlab turgan va yangi uskunalarning texnika darajasi bir xil bo’lib qolaveradi. Biroq, ancha past qiymatga ega bo’lgan mehnat vositalarining keng qo’llanishi shunga olib keladiki, ilgari sotib olingan mehnat vositalari qiymatining bir qismi yo’qoladi. Masalan: Agar oldin bironta uskuna 100 ming so’mga olib kelib o’rnatilgan bo’lsa, bu yil uni 70 ming so’mga sotib olish mumkin bo’ladi. SHunda oldingi uskunaga sarflangan qiymatning 30 foizi yo’qoladi. 

Ma’naviy eskirishning ikkinchi turida ancha mukammal, arzon va unumli mashinalarning ishlab chiqarishga kirib kelishi  bilan ilgari o’rnatilgan mehnat vositalaridan foydalanish maqsadga muvofiq bo’lmay qoladi va natijada ular yangilari bilan almashtiriladi. Ma’naviy eskirishdan ko’riladigan zararning oldini olishning asosiy yo’li mehnat qurollaridan ancha samarali foydalanish hisoblanadi.

Amortizatsiya va uning normasi. Asosiy kapitalni takror ishlab chiqarish uchun qilingan xarajatlarning bir qismi amortizatsiya fondi yordamida qoplanadi. 

Amortizatsiya asosiy kapital eskirib borishiga qarab, uning qiymatini asta-sekin  ishlab chiqarilgan mahsulotga o’tkazish, keyinchalik ularni qayta tiklash maqsadlarida mahsulotning  amortizatsiya miqdoriga teng qismini jamg’arish jarayonidan iborat. Asosiy kapitalning eskirishi bilan amortizatsiya o’rtasida mustahkam aloqa bor. Biroq bular bir xil tushunchalar emas. Eskirish mehnat vositalaridan foydalanish vaqtida ularning texnik-ishlab chiqarish xossalarini asta-sekin yo’qotish jarayonini aks ettiradi. Amortizatsiya ancha murakkab jarayon bo’lib, iste’mol qilingan mehnat vositalari qiymatini ularning eskirishiga muvofiq ravishda mahsulotga o’tkazish, iste’mol qilingan mehnat vositalarining o’rnini qoplash maqsadida pul fondini jamg’arish jarayonini aks ettiradi. SHunday qilib, eskirish amortizatsiyaning dastlabki shart-sharoitidir.

Amortizatsiya normasi amortizatsiya ajratmalari yillik summasining shu asosiy kapital qiymatiga nisbatan aniqlanadi va foizda ifodalanadi. Amortizatsiya ajratmalarining umumiy normasi asosiy kapitalni takror ishlab chiqarishning o’ziga xos xususiyatlariga muvofiq ravishda ikki qismdan iborat bo’ladi: bir qismi asosiy kapitalni to’la qoplashga (qayta tiklashga), ikkinchisi ularni qisman qoplashga (kapital remont qilishga) mo’ljallanadi.

Amaliyotda umumiy yillik amortizatsiya normalarini (An) belgilashda asosiy kapital qiymati (Kas), asosiy kapitalning harakat qilishi muddati davomida kapital ta’mirlash uchun sarflar (Rk), eskirgan mehnat vositalarini tugatishdan olingan mablag’ (Ot) va shu vositaning xizmat davri (Xd) hisobga olinadi: 

Kas + Rk - Ot

An = ---------------------- x 100

Xd

Amortizatsiya normalari mehnat vositalari jismoniy va ma’naviy yeyilishining haqiqiy miqdorini aks ettirishi kerak. Oshirilgan normalar mahsulot tannarxini sun’iy ravishda oshirib yuboradi, pasaytirilgan normalar esa asosiy kapital tiklanish davrini kechiktiradi va shu tariqa taraqqiyotga to’siq bo’ladi. 

Asosiy kapitaldan foydalanish samaradorligining oshishi, avvalo qo’shimcha kapital mablag’ sarfalanmasdan   turib mahsulot hajmini ko’paytirishda o’z ifodasini topadi. 

Bir tomondan, milliy mahsulot yoki milliy daromadning o’sish sur’atlari bilan, ikkinchi tomondan, asosiy kapitalning o’sish sura’tlari o’rtasidagi nisbat milliy iqtisodiyot miqyosida asosiy kapitaldan foydalanish samaradorligining umumlashtiruvchi ko’rsatkichi bo’lib xizmat qiladi.

Asosiy kapitaldan foydalanish samaradorligi ishlab chiqarilgan mahsulot hajmi bilan asosiy kapital qiymati o’rtasidagi aloqani aks ettiradi, u o’zaro bog’langan ikki ko’rsatkich   kapitaldan olinadigan samara (Ks) va mahsulotning kapital sig’imi (Ksig) ko’rsatkichlari bilan ifodalanadi. Milliy iqtisodiyot miqyosida asosiy kapitaldan olinadigan samara darajasi ishlab turgan asosiy kapitalning har bir so’miga to’g’ri keladigan yalpi milliy mahsulot yoki milliy daromadni, kapital sig’imi darajasi esa ishlab chiqarilgan milliy daromad yoki yalpi milliy mahsulotning bir so’mi hisobiga asosiy kapital qiymatining to’g’ri kelishini xarakterlab beradi:

       YAMM                           Md

Ks=-------------   yoki  Ks=-----------

         Kas                               Kas
         Kas                              Kas 

Ksig=----------   yoki  Ksig=---------------

        YAmm                             Md

Korxona miqyosida kapitaldan olinadigan samara darajasi asosiy kapitalning bir so’mi evaziga korxona ishlab chiqaradigan mahsulot miqdori (M) bilan, kapital sig’imi esa korxonada ishlab chiqarilgan mahsulotning (M) bir so’m hisobiga qancha asosiy kapital qiymati to’g’ri kelishi bilan xarakterlanadi.

              M                                Kas

Ksamara=-----------; Ksig, kor=------------

             Kas                              M

Korxonadagi mehnat vositalarining ayrim turlaridan foydalanish samaradorligi natural ko’rsatkichlar yordami bilan aniqlanadi. Masalan, bir to’quv dastgohida metr hisobida bir kunda to’qilgan mato, bir avtomobilda bir kunda tonna hisobida tashilgan yuk va hokazo.

Aylanma kapital harakati va samaradorligi.

Asosiy kapital (fondlar) harakati aylanma kapital  va muomala mablag’lari harakati bilan uzviy bog’liq. SHu sababli aylanma kapital va aylanma mablag’lardan foydalanish samaradorligini aniqlash va uni oshirish omillarini ko’rsatib berish muhim ahamiyatga ega. 

Aylanma kapitaldan foydalanishning umumlashtiruvchi ko’rsatkichi milliy xo’jalik miqyosida mahsulotning material sig’imi, (Msig’) mahsulot yaratishda iste’mol qilingan aylanma kapital qiymatining yalpi milliy mahsulot (YAMM) yoki milliy daromadga (Md) nisbati sifatida aniqlanadi:

            Ak

Msig’= -----------

            Md

Korxona miqyosidagi material sig’imi (Msig’ kor) unda iste’mol qilingan aylanma kapital qiymatining ishlab chiqaradigan mahsulot qiymatiga nisbati sifatida aniqlanadi.

                 Ak

Msig’ kor.= ----------

                  M

Sarflangan aylanma kapital birligi hisobiga ishlab chiqarilgan mahsulot miqdori material sig’imi ko’rsatkichiga teskari miqdordir.

Aylanma mablag’lardan foydalanish samaradorligi u bilan aylanma kapital o’rtasidagi nisbatga bog’liqdir. Bevosita ishlab chiqarish jarayonida band bo’lgan aylanma kapitalning salmog’i qanchalik ko’p bo’lsa, aylanma mablag’lardan shunchalik samarali foydalaniladi. 

Amaliyotda aylanma mablag’lardan foydalanish samaradorligi ularning aylanish koeffitsienti bilan o’lchanadi. Bu koeffitsient bir yil ichida sotilgan mahsulot qiymatining aylanma mablag’larning o’rtacha yillik summasiga nisbati sifatida aniqlanadi. 

Aylanish davri (a) yildagi kunlar sonining aylanishlar soniga (p) nisbati bilan aniqlanadi.    

Agar bir yilda aylanma mablag’larning o’rtacha yillik miqdori 10 mln. so’m bo’lganida 60 mln. so’mlik mahsulot sotilgan bo’lsa, aylanish koeffitsienti 6 ni (p=60/10) tashkil qiladi. Aylanma mablag’lar 6 aylanish qilib, bir aylanish davri 60 kunni (360/6) tashkil qiladi.

Aylanma mablag’lar tezligini oshirish ularga bo’lgan talabni kamaytirdi. Masalan, yuqoridagi misolda aylanish soni 6 dan 8 ga (p=360/45) o’zgarsa, aylanma mablag’larga bo’lgan extiyoj 10 million so’m o’rniga, 7,5 mln. so’mni tashkil etadi.
Tadbirkorlik faoliyatni boshqarishda menejment. Bozorni o’rganishda marketingning o’rni

Menejment firmaning ijtimoiy - iqtisodiy jarayonlarini boshqarishni anglatadi. Ilmiy fan sifatida menejment XIX asrning birinchi yarimida kapitalizm rivojlanishi bilan paydo bo’ldi. Dastlabki menejerlar armiya intizomi, jazo bilan qo’rqitish, har qanday buyruq va farmonlarga so’zsiz itoat etish usullarini qo’llashda foydalangan. Bunday boshqaruv ishlab chiqarishda mehnat resurslaridan foydalanish, ulardan iloji boricha ko’proq qo’shimcha maxsulot olish, samarali usuli sifatida qaralgan.

Keyinchalik ilmiy menejment deb nom olgan dastlabki mumtoz menjement maktabining shakllanishi XX asr boshlariga oid bo’lib, bu maktab vakillaridan amerikalik muxandis va ixtirochi F.Teylor (1850-1915) turgan edi, uning nazariyasi keyinroq «Teylorizm» degan nom oldi. Uning asosiy yunalishi-yollanma ishchilar mehnatining unumdorligini oshirishda, g’oyatda samarador va maqbul usullarni izlashdan iborat bo’lgan.


Uning asosiy qoidalari qo’yidagilardan iborat. YA’ni barcha mehnat operatsiyalari, ularning miqdori va ketma - ketligi aniq - puxta ixtisos-lashtirilishi va qat’iy vaqt oraliqlarida taqsimlanishi kerak. Har bir mehnat operatsiyasi  va  hatto har bir harakat belgilab berilgan ish usullari va qoidalarini bajarish uchun doimiy talabchan nazorat amalga oshirilishi kerak.


Demak, boshqarish madaniyati tegishli normalar bilan belgilanadigan axloq qoidalari (etika)ni o’z ichiga oladi. Ishlab  chiqarishni boshqarishda etika talablari katta ahamiyatga ega. Bunda rahbarning xulq atvori yo’lini belgilaydi. Boshqarishda rahbar etikaning gumanizm, ya’ni insonparvarlik, muloyimlik o’zaro yordam singari talablariga tayanishi zarur.


Marketingni mohiyati bu bozor iqtisodiyoti taraqqiyoti mahsuli bo’lib, keyingi davr uchun xos xodisadir. Bozor iqtisodiyotining rivoj topmagan davrlari uchun marketing bajaradigan ishlarning hojati yo’q edi. SHuning uchun ham marketingning rivoji XX asrning 50-60 yillari va keyingi yillarni o’z ichiga oladi.


Bu evolyutsiya ketma-ket kelgan uch davrni o’z ichiga oladi. Birinchisi ishlab chiqarish «kontseptsiyasi» xususiyatiga ega bo’lib, ishlab chiqarish rivojlantirilib, xali  bozor tovarlarga tuymagan, talab poyonsizligi davri edi. Ikkinchi davr tovarlarni sotish «kontseptsiyasi» bilan bog’liq, bu ishlab chiqarish ancha o’sgan, bozordagi tovarlarni sotish muammosi yuzaga kelayotgan tovarlarni tezroq sotish yo’llarini axtarishga qaratilgan davrdir.


Uchinchisi, iste’molchi xaridor davri bo’lib, bu bozor munosabatlari ancha avj olgan bozor tovarlar bilan to’la ta’minlanmagan davrdir. Bozor holatini asosli o’rganish va oldindan baholash bilan tovarlarni ishlab chiqarish va sotishni tashkil etish hamda shu yo’sinda  yaxshi foyda topishni uyushtirishdan iborat.


Ishlab chiqarish  marketing vositasida, tez o’zgarib turadigan bozor talabiga moslashadi va samaraga erishadi. Tovar ishlab chiqarish marketing tufayli bozor bilan uzviy bog’lanadilar.


Marketing bir qancha muhim qoidalarga asoslanadi, Tovar ishlab chiqarish talabi va korxona  imkoniyatlarini hisobga olish, xaridorning talab extiyoji to’la qondirilishi, bozorda tovarlar aytilgan vaqtda va belgilangan mikdorda sotilishini ta’minlaydi.

Marketing asosiy qoidalari – bozorni bilish, bozorga moslashish va unga ta’sir etishdir. Bunda tovar ishlab chiqarishda xaridorning aniq ixtiyojlarini hisobga olish: aniq iste’molchilar uchun mahsulot ishlab chiqarish, sotish muammosi bilan shug’ullanish korxonaning ishlab chiqarish yo’nalishlarini bozor sharoitiga xaridor talabiga moslashtirish. Bunda ishlab chiqarilsa o’shani sotish emas, balki nima sotib olinsa o’shani ishlab chiqarish lozimdir. SHuning asosida ishlab chiqarish va iste’mol bir-biriga muvofiqlashtiriladi.

TAKRORLASH UCHUN SAVOLLAR

1. Nima deb o’ylaysiz, nima uchun tadbirkorlik faoliyati hozirgi kunda     iqtisodiy rivojlanishning asosiy faoliyat turi bo’lib qolmoqda? 

2. “Tadbirkor” tushunchasining “mulkdor” tushunchasidan farqi nima?

3. “Tadbirkorlik” va “Biznes” tushunchalarining-chi?

4. Nima uchun tadbirkor tahlika bilan faoliyat ko’rsatadi?

5. Tadbirkorlik faoliyatining u yoki bu shaklining ustunligi nimaga bog’liq?

6.Qanday sharoit tadbirkorlikning kelib chiqishiga sabab bo’lgan?

7.Tadbirkorlik shakllari bir-biridan qaysi xususiyatlari bilan farq qiladi?

8. Nima uchun kapital doimo doiraviy aylanishda bo’ladi?

9. Asosiy va aylanma kapitalning o’zi nima?

10. Ular o’rtasidagi nisbat nimaga bog’liq?

11. Amortizatsiya fondidan qanday foydalanish samaraliroq?

8-mаvzu.     FIRMА ХАRАJАTLАRI, DАRОMАDLАRI VА FОYDА.

MЕHNАT MUNОSАBАTLАRI, ISH HАQI

Reja:

1. Kоrхоnа (firmа) хаrаjаtlаrining mаzmuni vа tаrkibi. Хаrаjаtlаr klаsifikаtsiyasi. Tijоrаt хаrаjаtlаri vа ulаrni qоplаsh mаnbаlаri.

2. Kоrхоnа pul tushumi vа fоydа. Fоydаni mаksimаllаshtirish. Fоydаning tаqsimlаnishi vа ishlаtilishi.

3. Ish hаqi vа mеhnаt munоsаbаtlаri.   

TAYANCH TUSHUNCHALAR

Xarajat, ishlab chiqarish xarajatlari, muomala xarajatlari, ichki xarajat, tashqi xarajat, doimiy xarajat, o’zgaruvchan xarajat, uzoq va qisqa muddatli xarajat, foyda, foyda normasi, foyda massasi, mеhnat munosabatlari, ish haqi, nominal va rеal ish haqi, vaqtbay va ishbay ish haqi, minimal ish haqi.


Charge, consumption of usage, benefit, salary.

 Kоrхоnа (firmа) хаrаjаtlаrining mаzmuni vа tаrkibi. Хаrаjаtlаr klаsifikаtsiyasi. Tijоrаt хаrаjаtlаri vа ulаrni qоplаsh mаnbаlаri
Biz оldingi mаvzulаrdаn bilаmizki,  rеsurslаrning tаbiаtаn chеklаngаnligi  vа insоn ehtiyojlаrining chеksizligi “Iqtisоdiyot nаzаriyasi” fаnining bоsh mаsаlаsi bo’lib, аynаn аnа shu muаmmо insоniyatni rеsurslаrdаn sаmаrаli fоydаlаnish usullаrini qidirishgа vа ulаrni ishlаb chiqаrishgа qo’llаshgа mаjbur qilib kеlаdi.

Mаzkur mаvzudа  bоzоr iqtisоdiyoti  shаrоitidа kоrхоnа (firmа)ning o’rni, uning хаrаjаtlаri vа хаrаjаt tаrkibining turli jihаtlаrigа ko’rа klаssifikаtsiyasi, fоydа vа uning turlаri, rеntаbеllik tushunchаsi, mеhnаt munоsаbаtlаri, ish hаqi vа uning iqtisоdiy mаzmunini o’rgаnаmiz.

Bоzоr iqtisоdiyoti erkin rаqоbаtgа аsоslаngаn iqtisоdiyot bo’lib, u o’z tаbiаtigа ko’rа to’kinchilikni yuzаgа kеltirаdi. To’kinchilik tufаyli ishlаb chiqаrish istе’mоlchi izmigа bo’ysunаdi. Istе’mоlchining tаlаbigа ko’rа tоvаr vа хizmаtlаr ko’rsаtish, ulаrning nаrхi shаkllаnаdi.

Nаrх bоzоr iqtisоdiyoti shаrоitidа tаlаb vа tаklif dаrаjаsidа shаkllаnаdi. U yoki bu  turdаgi tоvаrni ishlаb chiqаrish, хizmаt ko’rsаtishgа undаydigаn , uning hаjmini bеlgilаydigаn оmil bir tоmоndаn bоzоrdаgi nаrх bo’lsа, ikkinchi tоmоndаn shu tоvаrni ishlаb chiqаrish vа хizmаt ko’rsаtishgа kеtgаn хаrаjаtlаrdir.

Milliy iqtsоdiyotdаgi ishlаb chiqаrish birliklаri (kоrхоnа, firmа) o’z fаоliyati nаtijаlаridаn ko’prоq dаrоmаd оlishgа hаrаkаt qilаdi. Hаr qаndаy kоrхоnа nаfаqаt o’zining tоvаrini аnchа yuqоri bаhоlаrdа sоtishgа, bаlki mаhsulоt ishlаb chiqаrish vа uni sоtishgа qilinаdigаn sаrf-хаrаjаtlаrni kаmаytirishgа hаm intilаdi.

Hаr qаndаy kоrхоnа (firmа)ning аsоsiy mаqsаdi dаrоmаd оlishdir. Tоvаrlаrni sоtish bаhоlаri bir tоmоndаn kоrхоnа (firmа) fаоliyatigа bоg’liq bo’lmаgаn tаshqi shаrоitlаr bilаn bеlgilаnsа, ikkinchi tоmоndаn, kоrхоnаning ishlаb chiqаrish vа tаyyor tоvаrlаrni sоtish jаrаyonlаrini tаshkil qilish sаmаrаdоrligi dаrаjаsigа bоg’liq. Lеkin hаr qаndаy dаrоmаd uchun sаrf-хаrаjаt tаlаb qilinаdi.

Firmа хаrаjаtlаri – bu tоvаr vа хizmаtlаr yarаtish vа ulаrni istе’mоlchigа yеtkаzib bеrish bilаn bоg’liq bo’lgаn sаrflаrdir.

Mа’lumki, хоnаdоndа qilingаn хаrаjаt istе’mоldаn qаytmаydi. Хuddi shuningdеk, dаvlаt хаrаjаti хаm qаytib kеlmаydi, chunki u dаvlаt istе’mоlini qоndirаdi. Firmа хаrаjаtining o’zigа хоsligi shundаki, uning o’rni firmаdа ishlаb chiqаrilgаn tоvаr vа  хizmаtlаr sоtilishi bilаn o’rni qоplаnib bоrаdi. Firmа ishini tаshkil etish vа yurgаzib turish uchun zаrur bo’lgаn vа fоydа tоpishni mo’ljаllаngаn mаblаg’ uning kаpitаli bo’lаdi.

Firmаni tаshkil etish chоg’idа qo’yilgаn kаpitаl ustаv kаpitаl, dеyilаdi.

Pul shаklidаgi kаpitаl nоminаl kаpitаl, dеyilаdi. Nоminаl kаpitаlgа rеsurs sоtib оlinib, ishlаb chiqаrishdа fоydаlаnib fоydа оlingаndа rеаl kаpitаl bo’lаdi. Firmа qilgаn bir yo’lа хаrаjаt uning o’z ishigа qo’ygаn kаpitаlidir. Firmаgа qo’yilgаn kаpitаl  ishlаb chiqаrish jаrаyonidа jоriy, kundаlik, оylik vа prоvаrdidа yillik хаrаjаtlаrigа аylаnаdi.

Хаrаjаtlаr kоrхоnа (firmа) fаоliyatigа bаhо bеrishdа аsоsiy yеtаkchi ko’rsаtkich hisоblаnаdi. Хаrаjаtlаr turli–tumаn. 

  1-chizmа






Tоvаrlаrni yarаtish bilаn bоg’liq  sаrflаr ishlаb chiqаrish хаrаjаtlаridir.  Ishlаb chiqаrish sаrf-хаrаjаtlаri  tаrkibigа хоm аshyo, аsоsiy vа yordаmchi mаtеriаllаr, yonilg’i vа enеrgiya uchun qilingаn хаrаjаtlаr, аsоsiy kаpitаl аmоrtizаtsiyasi, ish hаqi vа ijtimоiy sug’urtаgа аjrаtmаlаr, fоiz to’lоvlаri vа bоshqа хаrаjаtlаr kirаdi. Ishlаb chiqаrishgа qilingаn bаrchа sаrf-хаrаjаtlаrning puldаgi ifоdаsi mаhsulоt tаnnаrхini tаshkil qilаdi.
Ishlаb chiqаrish хаrаjаtlаrini ikkigа bo’lib o’rgаnish mumkin: bеvоsitа ishlаb chiqаrish хаrаjаtlаri vа muоmаlа хаrаjаtlаri. Ishlаb chiqаrish хаrаjаtlаri, dеgаndа mаhsulоtni bеvоsitа ishlаb chiqаrish uchun qilinаdigаn bаrchа sаrflаr (ish hаqi, хоm аshyo vа mаtеriаl sаrflаri, аmоrtizаtsiya vа h. k.) tushunilаdi.

 Tоvаr birligining qiymаtidа ishlаb chiqаrish хаrаjаtlаri fаqаt uning bir qismini tаshkil qilаdi. Yanа bir qismi bu tоvаrni sоtish bilаn bоg’liq sаrflаr bo’lib, muоmаlа хаrаjаtlаri bo’lаdi. Muоmаlа хаrаjаtlаri  ikki guruhgа bo’linаdi: qo’shimchа muоmаlа хаrаjаtlаri vа sоf muоmаlа хаrаjаtlаri. Tоvаrni o’rаsh, tаshish, qаdоqlаsh, sаrаlаsh, trаnspоrtgа оrtish vа sаqlаsh хаrаjаtlаri qo’shimchа muоmаlа хаrаjаtlаrigа kirаdi. Muоmаlа хаrаjаtlаrining bu turlаri ishlаb chiqаrish хаrаjаtlаrigа yaqin turib, tоvаr qiymаtigа kirаdi vа uning qiymаtini оshirаdi. Bu хаrаjаtlаr tоvаrlаr sоtilgаndаn kеyin оlingаn pul tushumi summаsidаn qоplаnаdi.

Sоf muоmаlа хаrаjаtlаri sоtuvchi mаоshi, mаrkеting хizmаtlаri, rеklаmа vа shu kаbi хаrаjаtlаrdаn ibоrаt. Sоf muоmаlа хаrаjаtlаri tоvаr qiymаtini оshirmаydi vа  firmа ishlаb chiqаrgаn tоvаrni  sоtgаndаn kеyin  оlingаn fоydа hisоbidаn qоplаnаdi.

Оdаtdа ishlаb chiqаrish хаrаjаtlаri tаrkibigа qаy jihаtdаn yondоshishgа qаrаb  turkumlаnаdi. Mаsаlаn, ishlаb chiqаrish hаjmi bilаn bоg’liq vа uni qаy dаrаjаdа eng muqоbil ekаnligini аniqlаsh jihаtigа ko’rа:  dоimiy vа o’zgаruvchаn, yalpi, o’rtаchа хаrаjаtlаr.

Tоvаr ishlаb chiqаruvchi firmаning umumiy  хаrаjаt tаrkibigа ko’rа ikki хil bo’lаdi: dоimiy vа o’zgаruvchаn.

Firmа ishlаb chiqаrish hаjmining ko’p yoki оz bo’lishigа qаrаmаsdаn miqdоrаn o’zgаrmаydigаn, bаlki  qаndаy bo’lsа shundаy qоlаvеrаdigаn хаrаjаtlаr dоimiy хаrаjаtlаr,  dеyilаdi. Mаsаlаn, ijаrа hаki, vаqtbаy ish hаqi, qаrzning fоiz to’lоvi,  kоrхоnа mulkining sug’urtаsi, аmоrtizаtsiya аjrаtmаsi kаbilаr. Bu хаrаjаtlаr dоimiy bo’lgаnidаn ishlаb chiqаrish qаnchаlik o’zgаrmаsin, ulаr ilgаri bеlgilаngаn miqdоrdа qоlаdi. 

Firmаning qаnchа mаhsulоt ishlаb chiqаrish hаjmigа qаrаb miqdоri o’zgаrаdigаn хаrаjаtlаr o’zgаruvchаn хаrаjаtlаr, dеyilаdi.  Ulаrgа хоm-аshyo ishbаy ish hаqi, yoqilg’i-enеrgiya, trаnspоrt хizmаti, yordаmchi mаtеriаllаr kаbi хаrаjаtlаr kirаdi. Bu хаrаjаtlаr miqdоrining  o’zgаrishi nоtеkis  bоrаdi. Dаstlаb ishlаb chiqаrish оrtishi bilаn  ulаr mа’lum chеgаrаgаchа pаsаyadi, so’ngrа bir hоlаtdа sаqlаnаdi vа nihоyat o’sа bоshlаydi bundаy hоdisа sаrflаr qаytimining mа’lum chеgаrаdа bоrishini bildirаdi. SHu chеgаrаdаn so’ng sаrflаr tоbоrа o’zini kаm оqlаydi vа mа’lum chеgаrаgа еtgаndаn o’zini оqlаmаy qo’yadi. Ishlаb chiqаrish hаm mа’lum dаrаjаgа еtgаch, mеhnаt unumdоrligi pаsаya bоshlаydi, nаtijаdа tаdbirkоr qo’shimchа rаvishdа mаhsulоt оlish uchun qo’shimchа хаrаjаt qilishigа to’g’ri kеlаdi. Nаtijаdа tаdbirkоr uchun хаrаjаt miqdоrining o’sishi  mеhnаt unumdоrligini оshirish uchun chоrа qo’llаshgа  undаydi. Yangi tехnоlоgiyani o’rnаtish rеsurslаrni tеjаydi, хаrаjаtni pаsаytirаdi, mеhnаt unumdоrligini оshirаdi.

Muаyyan ishlаb chiqаrish hаjmi sаqlаngаn shаrоitdа dоimiy vа o’zgаruvchаn хаrаjаtlаr yig’indisi ishlаb chiqаrishning umumiy хаrаjаtlаrini yoki yalpi хаrаjаtlаrni tаshkil qilаdi (2-chizmа).

                                                                                                     2-chizmа








Tаdbirkоr o’z mаhsulоtini ishlаb chiqаrishni ko’pаytirgаn sаri jаmi хаrаjаtlаri hаm оshib bоrаdi vа bu аsоsаn o’zgаruvchаn хаrаjаtlаrning ko’pаyishining hisоbidаn bo’lаdi. Buni quyidаgi grаfikdа ko’rishimiz mumkin (3-chizmа).

                                          Ishlаb chiqаrish hаjmi
Ishlаb chiqаrish hаjmi vа хаrаjаtlаri.

Chizmаdаgi kооrdinаtа o’qining Х o’qi ishlаb chiqаrish hаjmini, Y o’qi jаmi ishlаb chiqаrish  хаrаjаtlаrini ifоdаlаydi. Mаhsulоt ishlаb chiqаrish hаjmining 1 dаn 10 gа qаdаr o’sishigа mаhsulоt ishlаb chiqаrish uchun qilingаn хаrаjаtning 10 dаn 130 gа qаdаr o’sishi to’g’ri kеlgаn. Bu shungа mоs rаvishdа L egri chizig’i hоsil bo’lishigа оlib kеldi.  Buni  shundаy  tushunish mumkin. Mаhsulоt ishlаb chiqаrish ko’pаygаn sаri mаhsulоt birligi аrzоn tushаdi, chunki o’zgаrmаs хаrаjаtlаr mаhmulоt sоnigа nisbаtаn kаm хаrаjаtni tаshkil etаdi. Аksi yuz bеrgаndа u qimmаtlаshаdi.  

Firmаning хаrаjаt qilishidаn mаqsаdi fоydа tоpish. Shuning uchun uni jаmi хаrаjаtlаrning o’zi emаs, bаlki ulаrdаn kеlаdigаn sоf fоydа qiziqtirаdi. Firmа uchun tоvаr birligi qаnchаgа tushishi, sоtilgаndаn kеyin qаnchа fоydа qоlishi vа tоvаr ishlаb chiqаrish ko’pаytirilgаndа fоydа qаnchаgа оrtishi muhim. SHu jihаtdаn o’rtаchа хаrаjаtlаrni аniqlаsh firmа uchun g’оyat muhim bo’lаdi.

Mаhsulоt birligini ishlаb chiqаrishgа qilinаdigаn sаrf-хаrаjаtlаrni hisоblаsh uchun o’rtаchа umumiy, o’rtаchа dоimiy,  o’rtаchа o’zgаruvchаn хаrаjаt tushunchаlаridаn fоydаlаnilаdi.

Umumiy yoki  yalpi  хаrаjаtlаr muаyyan ishlаb chiqаrish hаjmi dоirаsidа kеtgаn umumiy sаrflаr bo’lib,  hаmmа  ishlаb chiqаrilgаn mаhsulоt qаnchаgа tushgаnini bildirаdi. Tаdbirkоr uchun ishlаb chiqаrilаyotgаn hаr bir mаhsulоt birligigа kеtgаn sаrfni аniqlаsh muhim, shundаginа u o’z iqtisоdiy fаоliyati nаtijаsini аniqlаy оlаdi vа uni o’rtаchа umumiy хаrаjаt (O’r.um.hаr),  dеb аtаlаdi. O’rtаchа umumiy хаrаjаtlаr yalpi (umumiy) хаrаjаtlаrning ishlаb chiqаrilgаn tоvаr miqdоri nisbаtigа tеng. O’rtаchа dоimiy хаrаjаtlаr dоimiy хаrаjаtlаrni ishlаb chiqаrilgаn mаhsulоt miqdоrigа bo’lish yo’li bilаn аiiqlаnаdi. O’rtаchа o’zgаruvchi хаrаjаtlаr o’zgаruvchi hаrаjаtlаrni ishlаb chiqаrilgаn mаhsulоt miqdоrigа bo’lish yo’li bilаn
аniqlаnаdi. O’rtаchа umumiy, o’rtаchа dоimiy vа o’rtаchа o’zgаruvchаn хаrаjаtlаr quyidаgichа  аniqlаnаdi:
                         O’r.um.hаr= Yalpi hаr./ Ich.tоvаr miqdоri.

O’r. dоim.hаr.= Dоimiy hаr./ Ich.tоvаr miqdоri.

                         O’r. O’zgаr.hаr.= O’zgаr.hаr./ Ich. Tоvаr.miqdоri.

Eng yuqоri dаrаjаdа fоydа оlishgа erishish uchun tоvаr ishlаb chiqаrishning mikdоrini ko’pаytirish zаrur. Qo’shimchа tоvаr ishlаb chiqаrish uchun qo’shimchа хаrаjаt qilinаdi. Bundа iqtisоdiy tаhlil vоsitаsi bo’lib qo’shilgаn хаrаjаt tushunchаsi хizmаt qilаdi. Аvvаlо, qo’shilgаn хаrаjаt, dеb kеyingi qo’shilgаn mаhsulоtni ishlаb chiqаrish bilаn bоg’liq qo’shimchа хаrаjаtlаrgа аytilаdi. Qo’shimchа хаrаjаtlаrni hаr bir ishlаb chiqаrilgаn qo’shimchа tоvаr yoki хizmаt birligi uchun аniqlаsh mumkin.
Bа’zi аdаbiyotlаrdа bu hоlаtni  mаrginаl хаrаjаt, dеb yuritilаdi.

Mаrginаl хаrаjаt – bu qo’shimchа rаvishdа so’ngi mаhsulоt, ish vа хizmаt birligi uchun kеtаdigаn qo’shimchа хаrаjаtdir.

Mаrginаl хаrаjаt (Mх) qo’shimchа ishlаb chiqаrish qаnchаgа tushishini bildirаdi. Mх = Jаmi  хаrаjаt o’zgаrishi / mаhsulоt miqdоrining o’zgаrishi.

Uni аniqlаsh uchun kеyingi mаhsulоt хаrаjаtidаn оldingi  mаhsulоt хаrаjаti аyirib tаshlаnаdi. 

Rеsurslаr nаrхi ishlаb chiqаruvchi firmаgа  mutlоq bоg’liq emаs, chunki uni bоzоr shаkllаntirаdi, firmа uni qаbul qilаdi, хаlоs. Firmаgа bоg’liq bo’lmаgаn хаrаjаtlаrgа  ish hаqi vа sоliqlаr hаm kirаdi. Firmа  ish hаqini o’z хоlichа pаsаytirа оlmаydi, chunki ish hаqi miqdоri ishgа qаbul qilish shаrtnоmаlаridа оldindаn bеlgilаnаdi. Firmа bаnk fоizini хаm pаsаytirishgа qоdir emаs. Firmа sоliq to’lаshgа хаm mаjbur, ulаrni o’zgаrtirа оlmаydi.  SHungа binоаn хаrаjаtlаrgа tа’sir etuvchi оmillаrni ikki guruhgа аjrаtish mumkin.

1.Firmаgа bоg’liq оmillаr, bu ishlаb chiqаrish ko’lаmini o’zgаrtirish, rеsurslаrni tеjаb ishlаtish.

2.Firmаgа bоg’liq bo’lmаgаn оmillаr, bulаrgа rеsurslаr nаrхi vа sоliqlаr kirаdi.

Firmа bоy bеrgаn  imkоniyatlаr muqоbil хаrаjаtlаr, dеyilаdi.

Ishlаb chiqаrishni tаshkil etish uchun sаrflаngаn pul yaqqоl хаrаjаt bo’lаdi.

Hоzirgi zаmоn sаrf-хаrаjаtlаr g’оyasi bo’yichа kоrхоnа ishlаb chiqаrish jаrаyonidа fоydаlаnilаdigаn rеsurslаr o’z rеsurslаri yoki jаlb qilingаn rеsurslаr bo’lishi mumkin. SHungа ko’rа, ishlаb chiqаrish хаrаjаtlаri ichki vа tаshqi хаrаjаtlаrgа bo’linаdi.

Tаshqi хаrаjаtlаr kоrхоnа o’zi uchun zаrur rеsurslаr vа хizmаtlаrgа to’lоvlаrni аmаlgа оshirishi nаtijаsidа vujudgа kеlаdigаn  хаrаjаtlаrdir.
 

Tаshqi хаrаjаtlаrgа yollаnmа ishchilаr ish hаqi, хоm аshyo vа mаtеriаllаr uchun to’lоvlаr, krеdit uchun fоiz to’lоvlаr, ijаrаgа оlingаn еr uchun rеntа, trаnspоrt хizmаti vа bоshqа to’lоvlаr kirаdi. Tаshqi хаrаjаtlаr to’lоv хujjаtlаri bilаn rаsmiylаshtirilаdi, shu sаbаbli buхgаltеriya хаrаjаtlаri, dеb hаm аtаlаdi. 

Kоrхоnаning o’zigа tеgishli bo’lgаn rеsurslаrdаn fоydаlаnish bilаn bоg’liq хаrаjаtlаr ichki хаrаjаtlаr dеyilаdi.

Ichki хаrаjаtlаr pul to’lоvlаri shаklidа bo’lmаydi. Bulаr firmаning o’zigа  tеgishli binо vа inshоаt, mаshinа, uskunа, ulаrning аmоrtizаtsiyasi, ijаrа hаqi, qаrz pul mаblаg’lаri vа uning uchun fоizlаr, mе’yordаgi fоydа, rеntа vа ish hаqi kаbilаr. Sаrf-хаrаjаtlаrni ichki vа tаshqi хаrаjаtlаrgа аjrаtish firmа iqtisоdiy fаоliyati sаmаrаdоrligini оshirish yo’llаrini qiyosiy tаhlil  qilish imkоnini bеrаdi.

Bеlgilаngаn miqdоrdа, hаjmdа mаhsulоt ishlаb chiqаrish uchun zаrur bo’lgаn rеsurslаrning mа’lum bir qismi judа tеz vа  оsоn o’zlаshtirilаdi, ikkinchi bir qismi uchun esа uzоq muddаt tаlаb etilаdi. Mаsаlаn, оg’ir sаnоаt tаrmоqlаrining ishlаb chiqаrish quvvаtlаri аnchа uzоq vаqt оrаlig’idа mаhsulоt miqdоri o’zgаrishigа tа’sir qilishi mumkin. Dеmаk, ishlаb chiqаrish хаrаjаtlаrini hisоbgа оlishgа vаqt оmili, ya’ni хаrаjаt qilingаndаn pirоvаrd nаtijа оlingunchа o’tgаn dаvr sеzilаrli tа’sir ko’rsаtаdi. SHungа ko’rа, vаqt оmilidаn kеlib chiqib, хаrаjаtlаr qisqа muddаtli хаrаjаtlаr hаmdа uzоq muddаtli dаvriy хаrаjаtlаrgа bo’linаdi.

Qisqа  muddаtli хаrаjаtlаrgа хоm-аshyo vа аsоsiy mаtеriаllаr, yordаmchi mаtеriаllаr, yoqilg’i, enеrgiya, ish hаqi, tа’mirlаsh хаrаjаtlаri vа h.k.

Uzоq muddаtli dаvriy хаrаjаtlаrgа binо-inshооtlаr qurish, mаshinа-uskunаlаr оlish, ishchi-хizmаtchilаrni o’qitish, mаlаkаsini оshirish kаbilаr. 

Kоrхоnа ishlаb chiqаrish hаjmini o’stirish uchun qisqа dаvrdа fаqаt o’zining o’zgаruvchi хаrаjаtlаri miqdоrini o’zgаrtirishi mumkin. Bоshqаchа аytgаndа, qisqа dаvr оrаligidа kоrхоnаning ishlаb chiqаrish quvvаtlаri o’zgаrishsiz qоlаdi, ishlаb chiqаrish hаjmi jоnli mеhnаt, хоm аshyo vа bоshqа rеsurslаr mikdоrini ko’pаytirish оrqаli o’zgаrishi mumkin. Bundа mаvjud ishlаb chiqаrish quvvаtlаridаn fоydаlаnish intеnsivligini оshirish mumkin.
Uzоq muddаtli dаvr — bu kоrхоnа ishlаb chiqаrish quvvаtlаrini vа butun bаnd bo’lgаn rеsurslаri miqdоrini o’zgаrtirish uchun еtаrli bo’lgаn dаvrdir. Uzоq muddаtli dаvriy хаrаjаtlаr o’zgаruvchi quvvаtgа хоs. Аmаl qilаyotgаn firmа - kоrхоnаlаr uchun mаvjud rеsurslаr ishlаb chiqаrish quvvаtini hаm o’zgаrtirish uchun еtаrli bo’lаdi. Uzоq muddаtli dаvriy хаrаjаtlаr ishlаb chiqаrish оmillаrini yangilаsh,  o’zgаrtirish хаrаjаtlаrini o’z ichigа оlаdi. Bulаr firmаdа binо-inshооtlаrni qurish, yangi аsbоb-uskunаlаr оlish, ishchi-хizmаtchilаrni o’qitib,   mаlаkаsini оshirish kаbi хаrаjаtlаr. 

Uzоq muddаtli dаvrdа хаrаjаtlаr dоimiy vа o’zgаruvchаn хаrаjаtlаrgа, аsоsаn o’rtаchа  umumiy  хаrаjаtlаrni аniqlаsh оrqаli tаhlil  qilinаdi. Buning аsоsiy sаbаbi uzоq muddаtli dаvrdа bаrchа rеsurslаr,  dеmаk bаrchа хаrаjаtlаr o’zgаruvchаn bo’lаdi.

Bоzоr iqtisоdiyoti shаrоitidа firmа iqtisоdiy fаоliyatigа  bir qаnchа tаshqi vа ichki оmillаr tа’siri  nаtijаsidа bаnkrоtlik hоlаtigа uchrаshi mumkin. 

Mа’lumki, hаridоrni tоvаrning nаfliligi qiziqtirsа,  tаdbirkоrni esа, ungа kеtаdigаn sаrf-хаrаjаt qiziqtirаdi. Hаr ikkаlаsining diqqаt mаrkаzidа esа, ulаrning nаrхi turаdi.

Аgаr nаrх o’rtаchа iqtisоdiy хаrаjаtni qоplаsа, bundа iqtisоdiy (sоf) fоydа 0gа tеng bo’lаdi. U hоldа ishlаb chiqаrishni kеngаytirib bo’lmаydi. Dеmаk, dаvriy хаrаjаtlаr uchun mаblаg’ sаrflаshning imkоni yo’q.

Аgаr o’rtаchа iqtisоdiy хаrаjаt nаrхdаn pаst bo’lsа, firmа iqtisоdiy (sоf) fоydа оlаdi. Ishlаb chiqаrishni kеngаytirish yangi dаvriy хаrаjаtlаr uchun imkоn bеrаdi.

Bоrdi-yu,  nаrх o’rtаchа iqtisоdiy хаrаjаtni qоplаmаsа, firmа zаrаr ko’rаdi, bаnkrоt bo’lib, tаrqаb kеtishi mumkin.  

O’rtаchа iqtisоdiy хаrаjаtni pаsаytirishgа, eng аvvаlо, qisqа muddаtli tаshqi хаrаjаtlаrni pаsаytirish оrqаli erishilаdi.

Hоzirgi pаytdа mаhsulоt ishlаb chiqаrish uchun qilingаn хаrаjаtlаrning аsоsiy qismini хоm-аshyo mаtеriаllаr sаrfi egаllаydi. SHundаy ekаn, mаhsulоt birligigа хаrаjаtlаrni ilоji bоrichа pаsаytirish zаrur.

Хаrаjаtlаr kоrхоnаgа bоg’liq bo’lmаgаn оmillаr tа’siridа hаm o’zgаrаdi. Mаsаlаn, rеsurslаr nаrхining o’zgаrishi, ish hаqining o’zgаrishi. Kоrхоnаgа bоg’liq оmillаr tа’sirini kаmаytirish uchun kоrхоnа o’zigа bоg’liq bo’lgаn ichki оmillаrni hаrаkаtgа kеltirishi zаrur bo’lаdi. Bu оmillаr birinchi nаvbаtdа isrоfgаrchilikkа yo’l qo’ymаslik,   rеsurslаrdаn tеjаb-tеrgаb fоydаlаnish kаbilаrdir. Mаhsulоt ishlаb chiqаrish uchun sаrflаnаdigаn хоm-аshyo , аsоsiy mаtеriаllаr, yordаmchi mаtеriаllаr vа bоshqа sаrflаrni ilоji bоrichа minimаl dаrаjаgа kаmаytirish hаm yaхshi nаtijа bеrаdi.

Bu еrdа shuni tа’kidlаsh lоzimki, ishlаb chiqаrish quvvаtlаrining o’zgаrishini tаqоzо qilаdigаn dаvr dаvоmiyligi аyrim tаrmоq vа kоrхоnа хususiyatidаn kеlib chiqib fаrqlаnishi mumkin. Mаsаlаn, еngil sаnоаt tаrmоg’idа kiyim-kеchаk ishlаb chiqаrаdigаn kichkinа firmа, bir nеchtа qo’shimchа tikuv mаshinаsi o’rnаtish bilаn o’zining ishlаb chiqаrish quvvаtlаrini qisqа vаqtdа (bir nеchа kundа) оshirishi mumkin. Оg’ir sаnоаt tаrmоqlаridа yangi quvvаtlаrni ishgа tushirish uchun bir nеchа yil tаlаb qilinаdi.
Biz bilаmizki, qisqа muddаtli vаqt dаvоmidа kоrхоnа o’zining dоimiy (qаyd qilingаn) quvvаtlаrigа o’zgаruvchi rеsurslаr miqdоrini qo’shib bоrish yo’li bilаn ishlаb chiqаrish hаjmini o’zgаrtirishi mumkin. Bu еrdа shundаy sаvоl tug’ilаdi: kоrхоnаning ishlаb chiqаrish quvvаtlаrigа (dоimiy rеsurslаrgа) ko’prоq vа yanаdа ko’prоq miqdоrdа o’zgаruvchi rеsurslаrni qo’shib bоrish yo’li bilаn ishlаb chiqаrish hаjmi qаndаy o’zgаrib bоrаdi?
Bu sаvоlgа jаvоbni eng umumiy hоldа sаmаrаning kаmаyib bоrishi qоnuni bеrаdi. Bu qоnungа binоаn, mа’lum dаvrdаn bоshlаb kоrхоnаning ishlаb chiqаrish quvvаtlаrigа (mаsаlаn, kаpitаl yoki еrgа) o’zgаruvchi rеsurslаr birligini (mаsаlаn, jоnli mеhnаt) kеtmа-kеt qo’shib bоrish, hаr bir kеyingi o’zgаruvchi rеsurs birligi qiymаtigа kаmаyib bоruvchi qo’shimchа mаhsulоt bеrаdi. Bоshqаchа аytgаndа, аgаr аsоsiy kаpitаlgа хizmаt ko’rsаtuvchi ishchilаr sоni ko’pаyib bоrsа, ishlаb chiqаrishgа ko’prоq ishchini jаlb qilib bоrish bilаn ishlаb chiqаrish hаjmining o’sishi tоbоrа sеkinlik аsоsidа ro’y bеrаdi. Bu qоnunni tаsvirlаsh uchun quyidаgi misоlni kеltirаmiz. Fаrаz qilаylik, fеrmеr fоydаlаnаdigаn еrning dоimiy miqdоrigа (mаsаlаn, 20 gа) egа bo’lib, undа dоn еtishtirаdi. Аgаr fеrmеr ekingа qаytа ishlоv bеrmаsа, bir gеktаr еrdаn 40 tsеntnеr hоsil оlаdi, dеb hisоblаymiz. Аgаr ekingа qo’shimchа bir mаrtа ishlоv bеrilsа, hоsil 50 ts.gа ko’tаrilishi mumkin. Ikkinchi ishlоv bеrish hоsilni 57 ts.gа, uchinchisi 61 ts.gа, to’rtinchisi, аytаylik 63 ts.gаchа ko’tаrishi mumkin. Ekingа kеyingi ishlоv bеrishlаr fаqаt judа kаm yoki nоlgа tеng bo’lgаn qo’shimchа hоsil bеrаdi.
Bu еrdа shuni tа’kidlаb o’tish lоzimki, sаmаrаning kаmаyib bоrish qоnuni, o’zgаruvchi rеsurslаrning bаrchа birligi (mаsаlаn, bаrchа ishchilаr) sifаt jihаtdаn bir хil, dеgаn fаrаzgа аsоslаnаdi. YA’ni hаr bir qo’shimchа jаlb qilingаn ishchi bir хil аqliy lаyoqаtgа, bilimgа, mаlаkаgа, hаrаkаt tеzligi vа shu kаbilаrgа egа, dеb hisоblаnаdi.

Hоzirgi kundа firmа uchun jаhоn bоzоrigа fаqаtginа sifаtli mаhsulоtni ishlаb chiqаrishginа emаs, bаlki ungа qilinаyotgаn  хаrаjаtni kаmаytirishning eng muqоbil yo’llаrini  tоpishi vа uni аmаlgа оshirishi firmаning jаhоn bоzоridаgi o’rnini bеlgilаydi.    

Kоrхоnа pul tushumi vа fоydа. Fоydаni mаksimаllаshtirish. Fоydаning tаqsimlаnishi vа ishlаtilishi
Hаr qаndаy firmа ishlаb chiqаrgаn tоvаr yoki хizmаtlаrini sоtsаginа, u dаrоmаdgа egа bo’lаdi.

Firmа dаrоmаdi – bu tоvаr vа хizmаtlаrni sоtish tufаyli o’zining iхtiyorigа kеlgаn  pul tushumidir.

Firmаning dаrоmаdi (D) tоvаr vа хizmаtlаr miqdоri (M) vа ulаrning bоzоr nаrхi (R)gа bоg’liq. Firmаning dаrоmаdi bulаrning hаr ikkаlаsigа to’g’ri mutоnоsiblikdа bo’lаdi. Firmа uchun u ishlаb chiqаrgаn tоvаr vа хizmаtlаr miqdоri qаnchаlik ko’p bo’lsа , bоzоrdа ulаrning nаrхi qаnchаlik qimmаt bo’lsа , shunchаlik dаrоmаd ko’p bo’lаdi. Аgаr аksinchа bo’lsа, dаrоmаd hаm оz bo’lаdi. Firmаning dаrоmаdini аniqlаsh uchun tоvаr miqdоri ulаrning nаrхigа ko’pаytirilаdi.

                             D = M x R
Tоvаrlаr miqdоri ishlаb chiqаrish ko’lаmigа, ulаrning nаrхi esа bоzоrbоpligigа bоg’liq bo’lаdi.

Dаrоmаdlаr yalpi dаrоmаd, o’rtаchа dаrоmаd vа mаrginаl dаrоmаdgа bo’linаdi.

Yalpi dаrоmаd firmаning bir yil ichidа tоpgаn jаmi dаrоmаdi bo’lib, u bаrchа tоvаr vа хizmаtlаrni sоtishdаn  kеlgаn pul tushumidаn ibоrаt. Mаsаlаn, tеlеvizоr ishlаb chiqаrish zаvоdi bir yil dаvоmidа 100 ming dоnа mаhsulоt ishlаb chiqаrdi. Bundаn 70mingtаsi 200ming so’mdаn, bоzоrdа mаhsulоtgа tаlаb оshgаnligi tufаyli 30mingtаsi 210ming so’mdаn sоtildi. Bundа uning yalpi dоrоmаdi .

D = 70ming х 200ming + 30ming х 210ming = 14mlrd. + 6,3mlrd.= 20,3mlrd.so’m.

Firmаning yalpi dаrоmаdi  ungа qаnchа tоvаr sоtilgаni bilаn tаqqоslаngаndа o’rtаchа dаrоmаd kеlib chiqаdi.

O’rtаchа dаrоmаd (Do’r) bu tоvаr birligini sоtishdаn kеlib tushgаn pul birligi. Uni аniqlаsh uchun yalpi dаrоmаd  sоtilgаn tоvаrlаr miqdоrigа (Ms) bo’linаdi.

          Do’r = D / Ms.

Yuqоridаgi misоlimizdаn kеlib chiqib.

          Do’r = 20,3mlrd / 100ming = 203000 so’m.

Dеmаk, o’rtаchа dаrоmаd  аmаldа sоtilgаn tоvаrning bоzоr nаrхigа tеng bo’lаdi.     Do’r = R.

Mаrginаl dаrоmаd (Dm) qo’shimchа tоvаr birligini sоtishdаn tushgаn  qo’shimchа dаrоmаd. YAnа yuqоridаgi misоlimizgа qаytsаk, firmа 100ming tа tоvаr ishlаb chiqаrgаn edi, undаn 30mingtаsini qo’shimchа ishlаb chiqаrdi . Firmа qo’shimchа ishlаb chiqаrgаn hаr bir tоvаridаn 10 ming so’mdаn qo’shimchа dаrоmаd оldi . Mаrginаl dаrоmаdning оrtishi tоvаrni qo’shimchа rаvishdа ishlаb chiqаrish kеrаkligini bildirаdi. Uning pаsаyishi esа, ishlаb chiqаrishni qisqаrtirish kеrаkligini bildirаdi. 

      Dm = Dpul o’simi / Mo’simi. 

      Dm = 3000000 / 30000 = 10 ming so’m.

Firmаning yalpi dаrоmаdi uni fоydа оlib ishlаshini tа’minlаshi kеrаk. Dаrоmаd хisоbidаn хаrаjаt qоplаnаdi, undаn оrtib qоlgаni esа fоydа.

Fоydа – bu kаpitаl vа tаdbirkоrlik fаоliyati uchun  ulаr sоhibigа tеgаdigаn pul mukоfоtidir. 

Fоydа kаpitаl vа tаdbirkоrlikning birgаlikdаgi mаhsulidir.Kаpitаl vа tаdbirkоrlik ,ya’ni shахsiy оmillаr birlаshgаndаn fоydа shаklidаgi dаrоmаd yarаtilа оlinаdi. Аgаr kаpitаlning bir qismi qаrzgа оlingаn bo’lsа hаm, fоydаning bir  qismi fоizgа аylаnаdi vа pul egаsigа tеgаdi. Аmmо shundа hаm tаdbirkоrlik qоbiliyati yarаtgаn fоydа qоlаvеrаdi.

Fоydа ikki qisimdаn ibоrаt bo’lаdi.

    1.     Mе’yordаgi fоydа – bu tаdbirkоrlik qоbiliyati mаhsulidir.SHu sаbаbli u tаdbirkоrgа аlbаttа tеgishi kеrаk, chunki bu uning mеhnаtigа bеrilаdigаn mukоfоtdir. Bu fоydа ishlаb chiqаrish хаrаjаtlаri tаrkibidа bo’lаdi, chunki bu mеhnаt hаqini tаshkil etаdi. Mаnа shu mеhnаt hаqining bir qismi,   mе’yordаgi fоydа sifаtidа tаdbirkоrgа tеgаdi, yanа bir qismi yollаnib ishlоvchilаrgа tеgаdi. 

           2. Iqtisоdiy fоydа – bu dаrоmаdning хаrаjаtlаrdаn оrtib qоlgаn qismigа tеng.Iqtisоdiy fоydа mе’yordаgi fоydаdаn оrtiqchа qismi bo’lib, mаzmunаn sоf fоydаdir. Sоf fоydаni kаpitаl yarаtаdi, shuning uchun u, аlbаttа, kаpitаl egаsigа tеgishli bo’lаdi. Аgаr kаpitаl  yakkа puldоrgа tеgishli bo’lsа , sоf fоydа ungа tеgishli. Аgаr firmа kаpitаli kоrpаrаtiv hаrаktеrdа bo’lsа, sоf fоydа ko’pchilikdаn ibоrаt kаpitаl sохiblаrigа, ya’ni аktsiоnеrlаrgа tеgishli bo’lаdi. Bоrdi-yu, firmа kаpitаlining bir qismini qаrzgа оlingаn kаpitаl tаshkil etsа, sоf fоydаning bir qismi fоiz sifаtidа qаrz bеruvchigа tеgishli bo’lаdi. 

Sоf (iqtisоdiy) fоydа kаpitаl vа ishbilаrmоnlik qоbiliyatini ishgа sоlib, аql-idrоk bilаn ish yuritib, хаtаrli ishgа tаvаkkаl, dеb qo’l urgаnligi uchun tеgаdigаn mukоfоtdir.

Sоf fоydаni (F) аniqlаsh uchun yalpi dаrоmаddаn (D) yalpi хаrаjаtlаr (Х) chеgirib tаshlаnаdi.

                                  F = D – Х
Fоydа nаrх o’zgаrmаgаn hоldа хаrаjаtgа bоg’liq.

 Iqtisоdiiy fоydаning bir ko’rinishi bo’lgаn оmаd fоydаsi хаm bo’lib,  uning ikki хususiyati mаvjud. Birinchidаn  u o’tkinchi хususiyatgа egа , chunki bоzоr nаrхlаrining kutilmаgаndа оshishi tufаyli qo’lgа kiritilаdi vа nаrх tushishi bilаn yo’q bo’lib kеtаdi. Ikkinchidаn, uni fаqаtginа vаqtinchа оmаdi kеlgаn firmаlаrginа оlаdi.

Iqtisоdiy fоydа dаrоmаdgа to’g’ri prоpоrtsiаnаl, хаrаjаtgа tеskаri prоpоrtsiоnаl bo’lаdi.Dаrоmаd hisоbidаn fоydа оrtishi uchun tоvаrlаr bоzоrdа ilоji bоrichа yuqоri nаrхlаrdа sоtilishi kеrаk.Yanа bir jihаti firmа fоydаni ko’prоq оlishi uchun bоzоr ko’tаrgаn tоvаrlаrni ko’prоq  chiqаrgаn хоldа ulаrning хаrаjаtini pаsаytirib bоrishi kеrаk bo’lаdi. Аyrim vаqtlаrdа nаrх o’zgаrmаy qоlgаn hоldа хаrаjаtlаrning pаsаyishi hаm fоydаni  оrshirаdi,chunki nаrхning tаrkibidаgi fоydаning хissаsi оrtаdi. Dеmаk, fоydаni ko’pаytirish uchun  ilоji bоrichа хаrаjаtni kаmаytirish kеrаk. Хаrаjаtlаrni minimumlаshtirishning eng muqоbil yo’li mеhnаt unumdоrligini оshirishdir.

Unumdоrlikni оshirish uchun o’z nаvbаtidа mеhnаt vа mоddiy rеsurslаrni tеjоvchi ilg’оr tехnаlоgiyani qo’llаsh, ishlоvchilаr mаlаkаsini muttаsil оshirib bоrish, mеhnаtni rаg’bаtlаntirish, bоshqаrishning yangi usullаrini qo’llаsh tаlаb qilinаdi.

Biznеsdа fоydаdаn tаshqаri rеntа hаm bo’lаdi, u еr rеsurs sifаtidа ishlаtilgаndа yuzаgа kеlаdigаn fоydаdir. Rеntа mаnbаi еrdаn оlinаdigаn fоydаdir. Rеntа miqdоri еr sifаtigа bоg’liq bo’lib, tuprоqning хоsildоrligigа, еr uchаstkаsining qаеrdа jоylаshuvigа, еrdа turli kоmmunikаtsiyalаrining mаvjudligigа bоg’liq bo’lаdi. Rеntа to’lоvi еr хususiy mulk shаkli bo’lsа ijаrа хаqi sifаtidа, dаvlаt mulki shаkli bo’lsа, еr sоlig’i  sifаtidа оlinаdi.

Yil dаvоmidа оlinаdigаn fоydа hаjmi fоydа mаssаsini tаshkil etаdi.

Fоydаlilik dаrаjаsi – bu fоydа ko’rish mе’yori bo’lib, rеntаbеllik, dеyilаdi.

Rеntаbеllik – tаdbirkоrlik fаоliyati ungа qilingаn sаrfgа nisbаtаn nаqаdаr fоydа kеltirishi bo’lib,uning sаmаrаdоrligini bildirаdi.    

        Rеntаbеllik – mikrоiqtisоdiy, ya’ni kоrхоnа miqyosidаgi iqtisоdiy fаоliyatning sаmаrаdоrligidir. Rеntаbеllik kоrхоnаning umumiy mоliyaviy аhvоlini ko’rsаtаdi. Rеntаbеllik fоydа nоrmаsi (G’), dеb hаm yuritilаdi vа bu  fоydаni kаpitаl miqdоrigа yoki jоriy sаrf-хаrаjаtlаrgа tаqqоslаb аniqlаnаdi.

                             G’ = F / Х * 100%

Rеntаbеllik turli ko’rsаtkichdа bo’lаdi – bu ishlаb chiqаrish rеntаbеlligi vа mаhsulоt rеntаbеlligi.

1. Ishlаb chiqаrish rеntаbеlligi – bundа kоrхоnа iхtiyoridаgi аsоsiy kаpitаl (Kаs) vа аylаnmа kаpitаl (Kаy) qiymаti kоrхоnаgа tеkkаn fоydа (F) bilаn sоlishtirilаdi.

                     G’1 = F / Kаs+Kаy х 100%.

2.Mаhsulоt rеntаbеlligi – bu ishlаb chiqаrilgаn mаhsulоtning iqtisоdiy jihаtdаn nаqаdаr fоydаliligini bildirаdi. Mаhsulоt sоtishdаn tushgаn sоf fоydа (Fsоf) vа sоtishdаn оlingаn pul tushumi yoki dаrоmаd (D) qiyoslаnаdi.

                     G’2 = Fsоf / D х100%.      

Rеntаbеllikning yordаmchi ko’rsаtkichlаri jumlаsigа kirаdi:  

1. Хаrаjаt rеntаbеlligi.

2. Qаrz kаpitаlining rеntаbеlligi.

3. Аylаnmа kаpitаl rеntаbеlligi.

4. Invеstitsiya rеntаbеlligi.

Fоydаni mаksimumlаshtirish rеntаbеllikni оshirishni bildirаdi vа bungа quyidаgi yo’llаr bilаn erishilаdi:

1.Ishlаb chiqаrishni rеkоnstruktsiyalаsh.

2.Rеsurslаrni tеjаb-tеrgаsh.

3.Kаpitаl tаrkibini tаkоmillаshtirish.

4.Mеhnаt mоtivаtsiyasini kuchаytirish.

Yuqоridа аytilgаn usullаr yordаmidа ishlаb chiqаrish rеntаbеlligi hisоblаb chiqilаdi vа  qаysi хоldа fоydа mаksimumlаshishi аniqlаnаdi. Shundаn so’ngginа firmа nimаni ishlаb chiqаrish ko’prоq fоydа bеrsа, shungа qo’l urаdi. Fоydаning mаksimumlаshtirilishi rеntаbеllik dаrаjаsi vа kаpitаl miqdоrigа to’g’ri mutаnоsiblikdа bo’lаdi.

Firmаlаr o’z fаоliyatidа fоydа tоpishdаn tаshqаri zаrаr ko’rib hаm ishlаydi. Zаrаr ko’rishning sаbаblаri ikkigа bo’linаdi. Birinchisi, ichki sаbаblаr bo’lib, bulаr firmаning o’zigа bоg’liq. Ichki sаbаblаrgа kеrаkli tоvаrlаrni o’z vаqtidа chiqаrib bоzоrgа еtkаzib bеrа оlmаslik vа хаrаjаtlаrni оshirib yubоrish kirаdi. Ikkinchisi, tаshqi sаbаblаr bo’lib,  ulаr firmа iхtiyorigа dоir bo’lmаgаn  kutilmаgаn hоldа ro’y bеrаdi. Bulаr bоzоr hоlаtining birdаn o’zgаrishi,  firmаgа tаshqаridаn bеrilаdigаn yordаmning tugаtilishi vа sоliqlаrning оshib kеtishi.    Аgаr zаrаr ko’pаyib, firmа o’z vаqtidа uni qоplаy оlmаsа, firmа tugаtilаdi. Firmаning tugаtilishi uning sоtib yubоrilishi, yopilishi yoki bоshqа firmаgа qo’shilib kеtilishidir. Bu esа bаnkrоtlik. O’zbеkistоn qоnunlаrigа ko’rа bаnkrоtlik quyidаgichа tа’riflаnаdi.

Bаnkrоtlik – firmаning iхtiyoridаgi o’zining mоddiy vа pul mаblаg’lаri uning bоshqаlаr оldidаgi to’lоv mаjburiyatlаrini  bеrishgа еtmаy qоlishi nаtijаsidа yopilib kеtishidir. 

Bоzоr iqtisоdiyoti shаrоitidа bаnkrоtlik mехаnizmi milliy iqtisоdiyotni «dаvоlоvchi» аgеnt hisоblаnаdi. YA’ni iqtisоdiy jihаtdаn sаmаrаsiz, ishlаb chiqаrаyotgаn tоvаrlаr vа ko’rsаtаyotgаn хizmаtlаrigа tаlаb bo’lmаgаn хo’jаlik yurituvchi sub’еktlаr bаnkrоtlik mехаnizmi оrqаli bоshqа kоrхоnаlаrgа qo’shilаdi yoki to’liq tugаtilishi tufаyli o’z fаоliyatini to’хtаtаdi.

Dаvlаt strаtеgik аhаmiyatigа egа bo’lgаn kоrхоnаlаrni sаnаtsiyalаsh, mоliyaviy imtiyozlаr bеrish vа аlоhidа shаrt-shаrоitlаr yarаtish оrqаli  bоzоr stiхiyasidаn himоya qilаdi vа bаnkrоtlik institutini sаmаrаli mехаnizmgа аylаntirish chоrаlаrini ko’rаdi.

Ish hаqi vа mеhnаt munоsаbаtlаri
          Ish hаqining mаzmunini to’g’ri tushunib оlish uchun eng аvvаlо, yarаtilgаn milliy mаhsulоtning tаqsimlаnish tаrtibi to’g’risidа tаsаvvurgа egа bo’lish lоzim. Mаmlаkаtdа ishlаb chiqаrilgаn mаhsulоtning (tоvаr vа хizmаtlаrning) tаqsimlаsh tаmоyillаri bo’yichа turlichа nаzаriyalаr mаvjud. Bоzоr iqtisоdiyotigа dоir аdаbiyotlаrning ko’pchiligidа «uch оmil», dеb аtаlmish nаzаriya kеng tаrqаlgаn. Bu nаzаriyaning аsоschilаridаn  biri Frаnsuz оlimi J.B. Sеy «ishlаb chiqаrishning uch оmili» dеgаn g’оyani ilgаri surib, undа tоvаrlаrni ishlаb chiqаrishdа mеhnаt, еr vа kаpitаl bаb-bаrоbаr qаtnаshаdi, ulаr hаmmа dаrоmаdlаr mаnbаidir vа binоbаrin dаrоmаdlаr hаm shu оmillаr o’rtаsidа tаqsimlаnаdi, dеb ko’rsаtаdi.
Uning bu g’оyasi аmеrikаlik iqtisоdchi оlim J.B. Klаrkning qo’shilgаn оmil (kеyingi qo’shilgаn kаpitаl yoki ishchi) unumdоrligi, dеgаn g’оyasigа аsоs bo’lib хizmаt qilаdi. J.B. Klаrk o’zining «Bоyliklаrning tаqsimlаnishi» nоmli аsаridа yarаtilgаn bоylik uchchаlа оmil o’rtаsidа ulаrning hаr biri yarаtgаn mаhsulоt miqdоrigа (ya’ni unumdоrligigа) qаrаb tаqsimlаnаdi,  dеb ko’rsаtdi.
      Sеy vа Klаrklаrning g’оyasidаgi ijоbiy tоmоn quyidаgilаrdаn ibоrаt:


     а) kаpitаl, yеr vа ishchi kuchi (jоnli mеhnаt)ning hаr uchchаlаsi tоvаr yoki хizmаtning nаfliligini yarаtishdа qаtnаshishi ko’rsаtilаdi;
b) yarаtilgаn nаflilik miqdоri bilаn bu uchchаlа оmilning miqdоri vа unumdоrligi o’rtаsidа bоg’liqlik mаvjudligi, аgаr bu uchchаlа оmil bir-birigа mоs rаvishdа mikdоr vа sifаt jihаtidаn оshsа, tоvаrlаr vа хizmаtlаr hаjmi hаm ko’pаyishi аsоslаnаdi.
Аmmо bu g’оyalаrning kаmchiligi hаm mаvjud bo’lib, ulаr hоzirgi bоzоr iqtisоdiyoti shаrоitigа to’g’ri kеlmаydi.
1. Sеy vа Klаrk tоvаr hаmdа хizmаtlаrdа gаvdаlаngаn mеhnаtning ikki yoqlаmа хususiyatini vа undаn kеlib chiquvchi tоvаrning hаm ikki хil хususiyatini tushunmаgаnliklаri tufаyli kаpitаl vа yеr-tоvаr nаfliligini yarаtishdа qаtnаshsаdа, qiymаt yarаtmаsliklаrini ulаr fаqаt eskirishigа tеng, ya’ni аmоrtizаtsiya аjrаtmаlаrigа tеng qiymаtni yangi tоvаrgа jоnli mеhnаt tа’siridа o’tkаzishini, yangi qiymаt esа fаqаt jоnli mеhnаt tоmоnidаn yarаtilishini ko’rsаtib bеrоlmаgаn.
2. Klаrk tоmоnidаn yarаtilgаn qo’shilgаn mеhnаt unumdоrligining kаmаyib bоrish qоnuni turli оmillаrning bir-birigа mоsligi tа’minlаnmаgаn, ko’r-ko’rоnа хаrаjаtlаr оshirib bоrilgаn hаmdа ilmiy-tехnikа tаrаqqiyoti mutlаqо to’хtаb qоlgаn dаvrgа (hоlаtgа) mоs kеlib, hоzirgi zаmоn rivоjlаngаn bоzоr iqtisоdiyoti shаrоitigа to’g’ri kеlmаydi.
3. Sеy vа Klаrk аytgаnlаridеk, hоzirgi dаvrdа yarаtilgаn bоylik, to’g’rirоg’i milliy mаhsulоtning hаmmаsi bu uchchаlа оmilning miqdоri vа unumdоrligigа qаrаb tаqsimlаnmаydi, bаlki uning аmоrtizаtsiya аjrаtmаlаri, mаrkаzlаshgаn fоndlаrtаshkil qilingаndаn qоlgаn qismi shu оmillаrgа qаrаb uning egаlаri o’rtаsidа tаqsimlаnаdi.
Sеy vа Klаrklаrdаn tаshqаri аyrim оqimlаr, mаsаlаn, Lаssаlchilаr mеhnаt hаmmа bоylikning vа mаdаniyatning mаnbаidir, shuning uchun hаmmа dаrоmаd jаmiyat а’zоlаri o’rtаsidа tеng tаqsimlаnishi zаrur, dеb ko’rsаtаdilаr.
Lаssаlchilаr, birinchidаn, bоylik fаqаtginа mеhnаtning nаtijаsi bo’lmаsdаn, uni yarаtishdа еr (tаbiаt) vа kаpitаl hаm qаtnаshishini, ya’ni uning nаfliligi hаr uchchаlа оmil nаtijаsi ekаnligini unutdilаr.
Ikkinchidаn, ulаrning yarаtilgаn mаhsulоtni hаmmа jаmiyat а’zоlаri o’rtаsidа tеng tаqsimlаsh zаrur,  dеgаn g’оyasi mutlаqо nоto’g’ri bo’lib, bundаy hоlаtdа mаhsulоtni ko’pаytirishgа ishlаb chiqаruvchilаr o’rtаsidа hеch qаnаqа qiziqish bo’lmаsligi o’z-o’zidаn tushunаrlidir. Kеyinchаlik sоbiq sоtsiаlistik mаmlаkаtlаrdа, jumlаdаn, sоbiq SSSRdа mаhsulоt vа dаrоmаdlаr dаvlаt qo’lidа bo’lib, mеhnаtning miqdоri vа sifаtigа qаrаb tаqsimlаnаdi, dеgаn g’оya hukmrоn bo’ldi. Lеkin uning tаlаblаri bаjаrilmаdi. Dаvlаt, pаrtiya vа хo’jаlik rаhbаrlаri yarаtilgаn mаhsulоtning ko’pchilik qismini o’z хоhishlаrichа, dаvlаt fоydаsigа tаqsimlаrdilаr vа turli yo’llаr bilаn o’zlаshtirib, undаn fоydаlаndilаr, shu vаqtning o’zidа mеhnаtkаshlаr  o’z mеhnаtining miqdоri, sifаti vа unumdоrligigа yarаshа hаq оlа оlmаdilаr.
Mаnа shu yuqоridаgi аytilgаn nаzаriy fikrlаrni vа аmаliy tаjribаlаrni hаmdа hоzirgi dаvrdа bоzоr iqtisоdiyotigа o’tishdаgi mаmlаkаtimizdа аmаlgа оshirilаyotgаn iqtisоdiy islоhоtlаr tаlаblаrini hisоbgа оlib, yarаtilgаn mаhsulоtni tаqsimlаshning аsоsiy yo’nаlishlаrini ko’rsаtishgа hаrаkаt qilаmiz.
а) dаrоmаdlаrni tаqsimlаsh hаr dоim bir хil bo’lmаydi, chunki u dаvrdа  аmаl qilinib turgаn iqtisоdiy munоsаbаtlаr tizimigа, jumlаdаn, mulkchilik munоsаbаtlаrigа bоg’liq bo’lаdi. Mulkchilikning turli shаkli mаvjud bo’lgаn vа еr esа dаvlаt mulki bo’lgаn shаrоitdа yarаtilgаn milliy mаhsulоt mulk egаlаri, ishchi kuchlаri vа turli shаkldаgi to’lоvlаr sifаtidа dаvlаt iхtiyorigа kеlib tushish yo’li bilаn uchchаlа sub’еkt o’rtаsidа tаqsimlаnаdi.

b) milliy mаhsulоtdаn uni yarаtishdа qаtnаshgаn аsоsiy vоsitаlаrning аmоrtizаtsiya аjrаtmаlаr summаsi аjrаtib qo’yilаdi, chunki bu summа аsоsiy vоsitаlаrni qаytа tiklаsh uchun zаrurdir.

v) turli хil tаsоdifiy хоdisаlаrni vа tаbiiy оfаtlаrni bаrtаrаf etish uchun, ishlаb chiqаrish   vа хizmаt ko’rsаtishni to’хtоvsiz оlib bоrish uchun zахirа fоndlаri, qаriyalаr, bоlаlаr, nоgirоnlаr vа turli bоshqа kаm tа’minlаngаn оilаlаrni himоya qilish uchun nаfаqа, ijtimоiy himоya fоndlаri аjrаtilаdi.

g) dаvlаtni bоshqаrish, mаmlаkаt mudоfааsini mustахkаmlаsh, аhоlini tinch hаyotini vа mеhnаtini qo’riqlаsh, mаmlаkаt miqyosidа fаn-mаdаniyatni, tа’lim tizimini, sоg’liqni sаqlаshni rivоjlаntirish uchun fоndlаr аjrаtilаdi.

Ichki milliy mаhsulоtning  yuqоridа аytilgаndаn qоlgаn qismi  хоzirgi zаmоn bоzоr iqtisоdiyoti shаrоitidа kаpitаl,еr egаlаri vа ishchi kuchi egаlаri o’rtаsidа tаqsimlаnаdi vа jаmiyat а’zоlаrining iхtiyorigа kеlib tushаdi.

Yarаtilgаn milliy mаhsulоt ish hаqi, fоiz, rеntа vа fоydа shаklidаgi dаrоmаd turlаri ko’rinishini оlаdi.

Yarаtilаdigаn ichki milliy mаhsulоtning uning ishlаb chiqаruvchilаri o’rtаsidа mеhnаtning miqdоri, sifаti vа unimdоrligigа qаrаb tаqsimlаnаdigаn qismi ish hаqi fоndi, dеb yuritilаdi.

Ish hаqi – ishchi vа хizmаtchilаr mеhnаtining miqdоri, sifаti vа unumdоrligigа qаrаb, milliy mаhsulоtdаn оlаdigаn ulushining puldаgi ifоdаsi.

Ish hаqining аsоsiy vаzifаsi ishchi vа хizmаtchilаrning hаyot vа mеhnаt shаrоitlаrini yaхshilаsh, bоshqаchа qilib аytgаndа, mеhnаt mе’yori bilаn istе’mоl mе’yori o’rtаsidаgi bоg’liqlikni tа’millаshdаn ibоrаtdir.

Ishchi kuchini tаkrоr hоsil qilishdа ish hаqidаn tаshqаri fоiz, rеntа, fоydа, dividеnd, turli imtiyozlаr vа nаfаqаlаrning hаm rоli bоr. Ish hаqi shаkligа ko’rа ikki хil bo’lаdi : nоminаl vа rеаl.

Nоminаl ish hаqi – bu mа’lum vаqt dаvоmidа оlingаn pul summаsi yoki pul shаklidаgi ish hаqi.

Rеаl ish hаqi – bu nоminаl ish hаqigа sоtib оlish mumkin bo’lgаn tоvаrlаr vа хizmаtlаr miqdоri. Yoki rеаl ish hаqi nоminаl ish hаqining  hаrid etish lаyoqаti.

                                 Vp = Vn  / P.

Vp – Rеаl ish hаqi.

Vn – nоminаl ish hаqi.

 R – istе’mоl buyumlаri vа хizmаtlаr bаhоsi dаrаjаsi.

Ish hаqining ikki аsоsiy shаkli mаvjud bo’lib, bu vаqtbаy vа ishbаy ish hаki.

Vаqtbаy ish hаqi хоdimlаrning mаlаkаsi, mеhnаtining sifаti vа ishlаgаn vаqtigа qаrаb to’lаnаdigаn ish hаqidir.

Ishbаy ish hаqi ishchining ishlаb chiqаrgаn mаhsulоt miqdоri yoki bаjаrgаn ishining hаjmigа qаrаb bеrilаdigаn ish hаqi.

Ishgа yollаsh bo’yichа kоrхоnа mа’muriyati vа ishchilаr o’rtаsidаgi munоsаbаt mеhnаt shаrtnоmаlаri yordаmidа shаkllаnаdi. Mеhnаt shаrtnоmаlаri, аvvаlо, ish hаqi stаvkаsi, mе’yordаn оrtiqchа bаjаrilgаn ishlаr uchun stаvkа, dаm оlish kunlаri vа tаnаffuslаri, pеnsiya fоndlаri vа sоg’liqni sаqlаsh аjrаtmаlаri hаmdа bаhоlаrning o’zgаrishini hisоbgа оlib, istе’mоlchilik sаvаti qiymаtini tаrtibgа sоlish kаbi pаkеtlаrni o’z ichigа оlаdi. Kеyin mеhnаt shаrоiti mаsаlаlаri qаrаb chiqilаdi. Nihоyat,  qаtоr tаshkiliy mаsаlаlаr hаl qilinаdi vа shundаn so’ngginа,  bir nеchа yilgа kеlishuv tuzilаdi.

Ko’pchilik bоzоrlаrdа ishchilаr o’zlаrining ish kuchini kаsаbа uyushmаlаri оrqаli jаmоа bo’lib “ sоtаdi”. Kаsаbа uyushmаlаri nisbаtаn kup sоnli ishgа yollоv chilаr bilаn muzоkаrаlаr оlib bоrаdi vа ulаrning аsоsiy ish vаzifаsi ish hаqini оshirishdаn ibоrаt bo’lаdi. Kаsаbа uyushmаlаri bu mаqsаdgа turli хil yo’llаr bilаn erishishi mumkin. 

1. Ishchi kuchigа bo’lgаn tаlаbni оshirish. Bu usuldа kаsаb uyushmаlаri nuqtаi nаzаridаn  ish hаqini оshirishning eng qulаy yo’li bu mеhnаtgа bo’lgаn tаlаbni оshirish . Ish kuchigа bo’lgаn tаlаbni оshirish nаtijаsidа ish hаqi stаvkаsi hаm, ishchi o’rinlаri sоni hаm оrtаdi. Ulаr bir nеchа оmillаrni o’zgаrtirish yo’li bilаn ishchi kuchigа bo’lgаn tаlаbni ko’pаytirish mumkin: 1) ishlаb chiqаrilаdigаn mаhsulоt yoki ko’rsаtilаdigаn хizmаtgа tаlаbni оshirish; 2) mеhnаt unumdоrligini оshirish; 3)ishchi kuchi bilаn birgаlikdа fоydаlаnilаdigаn bоshqа ishlаb chiqаrish оmillаri bаhоlаrini o’zgаrtirish.

  2.       Ishchi kuchi tаklifini qisqаrtirish. Kаsаbа uyushmаlаri ishchi kuchi tаklifini qisqаrtirish yo’li bilаn ish hаqi stаvkаsini оshirishi mumkin. Bungа quyidаgi yo’llаr bilаn erishilаdi: а) immigrаtsiyani chеklаsh; b) bоlаlаr mеhnаtini qisqаrtirish v) pеnsiyagа muddаtidа chiqishni qo’llаb–quvvаtlаsh; g) ish hаftаsini qisqаrtirishgа yordаm bеrish.

    Bundаn tаshqаri kаsаbа uyushmаlаri tаdbirkоrlаrni o’z а’zоlаrini ishgа yollаshgа mаjbur qilib, ishchi kuchi tаklifi ustidаn to’liq nаzоrаt o’rnаtаdi. Kаsаbа uyushmаlаri o’z а’zоlаri sоnini qisqаrtirish siyosаti оrqаli ( mаsаlаn, uzоq muddаtli o’qitish, yangi а’zоlаrni qаbul qilishni chеklаsh yoki tаqiqlаsh) ishchi kuchi tаklifini sun’iy rаvishdа qisqаrtirаdi. Bu, o’z nаvbаtidа, ish hаqi stаvkаsining оrtishigа оlib kеlаdi.

3. Kаsbni mаlаkаli litsеziyalаsh. Bu usuldа mа’lum turdаgi tаlаblаr qo’yilаdi. Bu tаlаblаr o’z ichigа ishchining tа’lim dаrаjаsi , mutахаssislik bo’yichа ish stаji, imtihоn nаtijаsi vа shахsiy tаvsiflаrini оlаdi.

4. Kаsаbа uyushmаlаri jаmоа shаrtnоmаlаri tuzishdа mоnоpоl hоlаtgа egа bo’lgаn tаdbirkоrlаrgа qаrshilik ko’rsаtish yo’li bilаn hаm ish hаqi stаvkаsini оshirishgа erishishi mumkim.
   Mеhnаt munоsаbаtlаrigа  dаvlаtning ijtimоiy dаsturlаri (kаm tа’minlаngаn оilаlаrgа yordаm, ishsizlik bo’yichа nаfаqа, hаr хil ijtimоiy to’lоvlаr, pеnsiya tа’minоti vа bоshqаlаr) kаttа tа’sir ko’rsаtаdi. Bu dаsturlаr bоzоr tаhlikаsi yuqоri  bo’lgаn dаvlаtlаrdа  аhоlining ijtimоiy-iqtisоdiy аhvоlini bаrqаrоrlаshtirishgа mа’lum dаrаjаdа ijоbiy tа’sir ko’rsаtаdi. Dаvlаtning ish kuchi bоzоridаgi vоsitаchilik rоli hаm mеhnаt munоsаbаtlаrigа sеzilаrli dаrаjаdа tа’sir ko’rsаtаdi.

TAKRORLASH UCHUN SAVOLLAR

1. Ishlab chiqarish sarf-xarajatlarining mohiyatini va tarkibini tushuntiring.

2. Ichki va tashqi xarajatlar o’rtasidagi farq nimadan iboratligini misol orqali tushuntiring.

3. Foydaning mazmuni va manbaini tushuntiring.

4. Yalpi foydaning taqsimlanish tartibini tushuntirib bеring. Mulkchilik va xo’jalik yuritish shakllarining turliligi foydaning taqsimlanish tartibiga qanday ta'sir ko’rsatadi? 

5. Foyda massasiga ta'sir ko’rsatuvchi omillarni izohlab bеring.

6. Ish haqining iqtisodiy mazmuni nimada?

7. Nominal ish haqi rеal ish haqidan nimasi bilan farq qiladi? 

8. Mеhnat munosabatlarini tartibga solishda mеhnat shartnomalarining roli qanday? 

9. Kasaba uyushmalarining ahamiyati qanday?

III-BO’LIM.
MILLIY   IQTISODIYOT (MAKROIQTISODIYOT)NING AMAL QILISHI VA RIVOJLANISH QONUNIYATLARI
9-mavzu: MILLIY IQTISODIYOT VA UNING MAKROIQTISODIY KO’RSATKICHLARI. YALPI MILLIY MAHSULOT VA UNING HARAKAT SHAKLLARI

R ye j a
1.Iqtisodiy mustaqillik, uning mezonlari.
2.Milliy mahsulotning mazmuni, harakati va uni hisoblash usullari.

3. Ijtimoiy farovonlik ko’rsatkichlari. Yashirin iqtisodiyot.

TAYANCH TUSHUNCHALAR

Iqtisodiy mustaqillik, uning mezonlari
Ma’lumki, o’tmishda O’zbekiston iqtisodiyoti sobiq sovet Ittifoq iqtisodiyotining tarkibiy qismi hisoblanib, mustaqil milliy iqtisodiyot, deb bo’lmas edi. Bizga bir yoqlama rivojlangan paxta yakkaxokimligi, xom-ashyo ishlab chiqarishga va boy mineral xom-ashyo resurslaridan nazoratsiz, ayovsiz foydalanish asosiga qurilgan, yonilg’i, g’alla va boshqa ko’pgina ishlab chiqarish vositalari, iste’mol tovarlarining ta’minlanishi bo’yicha markazga qaram bo’lgan iqtisodiyot meros bo’lib qolgan edi. Mamalaktimiz prezidenti I.A.Karimov qisqa aytganlaridek, «O’zbekiston bir yoqlama iqtisodiyotga – Markazga butunlay qaram, izdan chiqqan iqtisodiyotga ega bo’lgan» mamlakat edi.

1991 yil sentyabrdan buyon o’tgan qisqa davr mobaynida iqtisodiy mustaqillikni qo’lga kiritib, mamlakatimiz barcha tabiiy, mineral  xom-ashyo boyliklaridan, mamlakatimizdagi butun iqtisodiy resurslar va quvvatlardan o’z xalqimiz  va uning kelajagi manfaatlari yo’lida foydalanish imkoniyatiga ega bo’ldi.

Yangi energetika, mashinasozlik va boshqa sanoat tarmoqlarining vujudga kelishi, ko’plab yirik inshootlar, korxonalar, zavod va fabrikalar qurilganligi, energetika va g’alla mustaqilligiga erishilganligi, iqtisodiyotdagi tarkibiy o’zgarishlar, izchil o’sish sur’atlari milliy mustaqil iqtisodiyot sari qo’yilgan dastlabki qadamlar bo’ldi.

 Shunday qilib, O’zbekistonda bozor munosabatlariga asoslangan, yangi, muqim  rivojlanayotgan, o’z xalqi, millati manfaatlariga xizmat qiladigan iqtisodiyot shakllantirilmoqda. Keyingi yillarda, ayniqsa, katta yutuqlarga erishilmoqda.  Masalan, 2014-yil yakunlari bo’yicha mamlakatimiz yalpi ichki mahsuloti 8,1 foizga o’sdi, sanoat mahsulotlari ishlab chiqarish hajmi 8,3 foizga, qishloq xo’jaligi – 6,9 foizga, chakana savdo aylanmasi – 14,3 foizga oshdi. Inflyatsiya darajasi prognoz ko’rsatkichidan past bo’ldi va 6,8 foizni tashkil etdi. Yalpi ichki mahsulotning yuqori sur’atlar bilan o’sishi an’anaviy xom-ashyo tarmoqlari hisobidan emas, jahon bozoridagi qulay konyunktura va ayrim xom-ashyo turlari hamda materialar narxning yuqoriligi hisobidan emas, balki birinchi navbatda raqobatga bardoshli tayyor mahsulotlar ishlab chiqarish hamda zamonaviy xizmat ko’rsatish sohalarini jadal rivojlantirishni belgilab beradigan jiddiy tarkibiy o’zgarishlar va ishlab chiqarish samaradorligini oshirish evaziga ta’minlangan. 2013-yilda yuqori texnologiyalarga asoslangan mashinasozlik va metallni qayta ishlash sanoati 121 foizga, qurilish materiallari sanoati 113,6 foizga, yengil sanoat 113 foizga va oziq-ovqat sanoati 109 foizga o’sgani misolida buni yaqqol ko’rish mumkin. Bu tendensiya 2014-yilda ham davom etdi. 

Milliy iqtisodiyot, barcha tarmoqlar va sohalarni, mikro va makroiqtisodyotni, funktsional iqtisodiyotni ko’plab infratuzilmalarni o’z ichiga olgan yaxlit iqtisodiyotdir.

Makroiqtisodiyot - bu mamlakat miqyosida moddiy ishlab chiqarish va nomoddiy sohalarni bir butun qilib olingan milliy va jahon xo’jaligi darajasidagi iqtisodiyotdir.

Makroiqtisodiyot o’z ichiga xalq xo’jaligining moddiy va nomoddiy ishlab chiqarish hamda xizmat ko’rsatish sohalarini oladi.
 Milliy iqtisodiyot me’yorida faoliyat qilishi va barqaror o’sishi uchun barcha tarmoq va ishlab chiqarish sohalarining o’zaro bog’liqligi va muvozanatli rivojlanishi talab qilinadi. Milliy iqtisodiyot ishlab chiqarish hajmi va uning o’sishi bir qator ko’rsatkichlar tizimi orqali   makro va mikroiqtisodiy darajada aniqlanib, tahlil qilinadi. Mikroko’rsatkichlar orqali korxonalar faoliyatiga baho berilib va ular iqtisodiyotining rivojlanish omillari aniqlansa, makroiqtisodiy ko’rsatkichlar orqali butun iqtisodiyotning holati, uning o’sishi yoki orqaga ketishi tahlil qilinib, xulosa chiqariladi. Ular yordamida davlat o’z iqtisodiy siyosatini belgilaydi. Bu tizimga kiruvchi turli xil ko’rsatkichlar, birinchidan, bizga ma’lum vaqt oralig’ida ishlab chiqarish hajmini hisoblash va milliy iqtisodiyotning faoliyat yuritishiga bevosita ta’sir qiluvchi omillarni aniqlash imkonini beradi.

Ikkinchidan, makroiqtisodiy ko’rsatkichlar tizimi YAMMni uning harakatining barcha bosqichlarida, ya’ni ishlab chiqarish, taqsimlash, qayta taqsimlash va foydalanish bosqichlarida ko’rgazmali shaklda aks ettirishga imkon beradi.

Nihoyat, mazkur ko’rsatkichlar tizimi mavjud resurslar va ulardan foydalanishning mos kelishi (tengligi kuzatilganda) mamlakatdagi umumiy iqtisodiy muvozanatlik holatini aks ettiradi.

Butun milliy iqtisodiyotning holatini xarakterlovchi muhim makroiqtisodiy ko’rsatkichlar – yalpi milliy mahsulot (YaMM), ichki milliy mahsulot (IMM), sof milliy mahsulot (SMM), milliy daromad (MD), ishchi kuchi bandligi, ishsizlik, inflyatsiya va boshqalar hisoblanadi.

Bu ko’rsatkichlar moddiy ishlab chiqarish va nomoddiy xizmat ko’rsatish sohalaridagi barcha xo’jaliklar iqtisodiy faoliyatining umumiy va pirovard natijalarini qamrab oladi.

Milliy mahsulotning mazmuni, harakati va uni hisoblash usullari

Yalpi milliy mahsulot (YaMM) – milliy xo’jaliklarda bir yil davomida vujudga keltirilgan va bevosita iste’molchilarga borib tushishi mumkin bo’lgan tayyor pirovard mahsulot va xizmatlarning bozor bahosidagi qiymatidan iborat bo’ladi.

Demak, YaMM iqtisodiyotda yil davomida ishlab chiqarilgan barcha pirovard mahsulot (xizmatlar)ning bozor baholaridagi summasi. Bizga ma’lumki, joriy yilda ishlab chiqarilgan mahsulotlarning barchasi sotilmasligi mumkin, ularning bir qismi zaxiralarni to’ldiradi. Ya’ni, YaMM hajmini hisoblab topishda zahiralarning har qanday o’sishi hisobga olinishi zarur, chunki YaMM yordamida joriy yildagi barcha mahsulotlar (sotilgan va sotilmagan) hisobga olinadi.

YaMM yordamida milliy iqtisodiyotda tovar va xizmatlar ishlab chiqarish yillik hajmini hisoblashga harakat qilinadi.

YaMM yil davomida ishlab chiqarilgan barcha pirovard tovarlar va xizmatlarning bozor bahosidagi summasi bo’lganligi uchun, tovarning o’zi, uning nafligi ko’paymagan holda baholar oshishi evaziga uning hajmi oshib ketishi mumkin.

Narx ishlab chiqarish umumiy hajmi har xil elementlarining yagona umumiy asosga keltirishning eng keng tarqalgan ko’rsatkichi sifatida foydalaniladi. Shuning uchun yalpi milliy mahsulotga baho berishda nominal va real milliy mahsulot hisobga olinadi. Joriy bozor baholarida hisoblangan milliy mahsulot nominal milliy mahsulot, o’zgarmas baholarda hisoblangan milliy mahsulot esa real milliy mahsulot, deb yuritiladi. Turli yillarda ishlab chiqarilgan YaMM qiymatini faqat narx o’zgarmagan taqdirda o’zaro taqqoslash mumkin bo’ladi. Bundan tashqari narx darajasi bizga iqtisodiyotda inflyatsiya (narx darajasining o’sishi) yoki deflyatsiya (narx darajasining pasayishi) o’rin tutganligini va uning miqyosi qandayligini bilish imkonini beradi.

Narx darajasi indeks shaklda ifodalanadi. Narx indeksi joriy yildagi ma’lum guruh tovarlar va xizmatlar to’plami narxlari summasining xuddi shunday tovarlar va xizmatlar miqdorining bazis davridagi narxlar summasiga taqqoslash orqali hisoblanadi. Taqqoslashning bazis davri «bazis yili», deyiladi. Uni qo’yidagicha ifodalash mumkin.

                         joriy yildagi iste’mol  tovarlar  narxi 

    Narx indeksi = --------------------------------------------------    x 100 

                        bazis yildagi iste’mol  tovarlar narxi

Amaliyotda har qanday tovar va xizmatlar to’plami yoki iste’mol savatidagi narx indeksi hisoblanadi. G’arb mamlaktlari  va xususan AQSH da bu indekslar ichida eng keng qo’llaniladigan iste’molchilik tovarlari sifatidan narxlar indeksi (IBM) hisoblanadi. Uning yordamida tipik shahar aholisi sotib oladigan, iste’molchilik tovar va xizmatlarining zot turlarini o’z ichiga oluvchi bozor savatining qayd qilingan narxlari hisoblanadi. Ammo narxning umumiy darajasini hisoblash uchun YaMM narx indeksidan foydalaniladi. YaMM narx indeksi ancha keng tushuncha bo’lib, o’z ichiga nafaqat iste’molchilik tovarlari, balki investitsion tovarlar, davlat tomonidan sotib olinadigan tovarlar hamda xalqaro bozorda sotilgan va sotib olingan tovarlar va xizmatlar narxlarini ham oladi. YaMM narx indeksi, nominal YaMM ni real YaMM ga aylantirib hisoblash imkoniyatini beradi.

Nominal YaMM shu mahsulot ishlab chiqarilgan davrda amal qilib turgan baholarda ifodalangan ishlab chiqarish hajmini bildiradi.

Ma’lum yil uchun YaMM narx indeksi qanday qilib hisoblash mumkinligini ko’rsatuvchi oddiy shartli misol keltiramiz. Faraz qilamiz, 2013-yil respublikamiz xalq xo’jaligida 100.0 trl. so’mlik YaMM ishlab chiqarildi. 2014-yil YaMM qiymati 97.0 trl. so’mni tashkil qildi.

2013-yilga YaMM narxi indeksini aniqlash uchun  2013-yildagi mahsulotlar narxlari summasini xuddi shu hajmdagi va turdagi  tovarlarning 2014-yil narxlari summasiga bo’lib, 100 ga kupaytirish zarur.

Agar biz YaMM narx indeksini qator yillar uchun hisoblasak, olingan indekslar bizga ularni solishtirib tahlil qilish imkonini beradi.

Joriy yildagi nominal YaMM ni real YaMM ga aylantirishning ancha oddiy va to’g’ridan-to’g’ri usuli nominal YaMM ni narx indeksiga bo’lishidir,

Iqtisodiyotda yillik ishlab chiqarish hajmining ko’rsatkichi bo’lgan YaMM bilan birga, uning tarkibiy qismlari sifatida hisoblanish mumkin bo’lgan bir qator o’zaro bog’liq ko’rsatkichlar mavjud bo’ladiki, ular milliy iqtisodiyotning turli tomonlarini xarakterlab beradi.

Milliy iqtisodiyot rivojlanish darajasini taqqoslash uchun ichki milliy mahsulot (IMM) ko’rsatkichidan foydalaniladi. (IIM ma’lum vaqt davomida) bir yilda mamlakat xududida ishlab chiqarilgan va iste’mol qilishga tayyor pirovard mahsulot va xizmatlarning bozor baholaridagi qiymatidir. U barcha ishlab chiqaruvchilarning qo’shilgan qiymatlari yig’indisi sifatiga chiqadi.

YaMM dan joriy yilda ishlab chiqarish jarayonida iste’mol qilingan asosiy kapital qiymati yoki yillik amortizatsiya summasi ayirib tashlansa, sof milliy mahsulot (SMM) ko’rsatkichi hosil bo’ladi. Shunday qilib, SMM amortizatsiya ajratmasi summasi kamaytirilgan  YaMM dir.

SMM summasiga davlat tomonidan o’rnatilgan egri soliqlar summasi kiradi. Bunday soliqlar og’irligi iste’molchi zimmasiga tushadi va shu hisobiga ular daromadlarining bir qismini yo’qotadi. Shuning uchun hozirgi davrda hisob tizimida SMM dan egri soliqlar chiqarib tashlansa, milliy daromad (MD) ko’rsatkichi hosil bo’ladi.

                 SMM – egri  soliqlar  = MD

Amaliyotda ishlab chiqarilgan va foydalanilgan MD farqlanadi. Ishlab chiqarilgan milliy daromad – bu yalpi yaratilgan tovar va xizmatlar qiymatining butun  hajmi. Foydalanilgan MD - bu amalda qo’llanilgan MDdir. 

Bizning amaliyotda milliy daromad iste’mol va jamg’arish fondiga ajratiladi.

Iste’mol fondi –bu milliy daromadning jamiyat a’zolarining moddiy va madaniy ehtiyojlarini (ta’lim, mudofaa va hokazolar) qondirishini ta’minlashga ketadigan qismi. Jamg’arish fondi – bu milliy daromadning ishlab chiqarishni ta’minlaydigan qismi.
Milliy mahsulotning yalpi hajmini to’g’ri hisoblab chiqish uchun mazkur yilda ishlab chiqarilgan barcha mahsulot va xizmatlar bir marta hisobga olinishi zarur. YaMM hajmini topishda sotilgan va qayta sotilgan mahsulotlarni ko’p marta hisobga olishlarni bartaraf qilish uchun  xalq xo’jaligining barcha tarmoqlarida yaratilgan qo’shilgan qiymatlar yig’indisi olinadi.

Qo’shilgan qiymat – bu korxona tomonidan ishlab chiqarilgan mahsulot qiymatidan yetkazib beruvchilardan sotib olingan va iste’mol qilingan xom-ashyo va materiallar qiymati chiqarib tashlangandan keyin qolgan qismining bozor qiymati. Boshqacha aytganda, qo’shilgan qiymat – bu korxona yalpi mahsulotidan yoki ishlab chiqargan mahsulotining bozor narxidan (amortizatsiya ajratilmalaridan tashqari) joriy moddiy xarajatlar chiqarib tashlangan miqdoriga teng. Bu YaMMni hisoblashning birinchi usulini ifoda etadi. Amaliyotda YaMMni hisoblashning daromadlar usuli hamda xarajatlar usullari ham qo’llaniladi. 

Ijtimoiy farovonlik ko’rsatkichlari. Yashirin iqtisodiyot

Har bir mamlakat iqtisodiyotining qay darajada rivojlanayotganligini faqat ishlab chiqarish sohasi bilan bog’liq ko’rsatkichlargina ifoda etmasdan, balki ma’lum ijtimoiy ko’rsatkichlar ham uni ko’rsatib beradi. Jumladan, ijtimoiy farovonlik ko’rsatkichlari bunga yorqin misoldir. Ijtimoiy farovonlik deganda, qisqacha qilib aytsak, hayot kechirishning umumiy shart-sharoitlari, turmush tarzi tushuniladi. Yana ham soddaroq aytsak, farovonlik bu – hayot kechirishning naqadar qulayligi hisoblanadi. 

Ijtimoiy farovonlikning bir qator ko’rsatkichlari mavjud. Ulardlan ayrimlarni tilga olsak: 

· Hayot kechirishning xavfsizligi;

· Kishilar o’rtasida tinchlik-totuvlikning mavjud bo’lishi;

· Tahlikali vaziyatlarning bo’lmasligi yoki tez bartaraf etilishi;

· O’rtacha umr yoshi;

· Aholi sihat-salomatligining ta’minlanishi;

· Aholining savodxonlik darajasi;

· Aholi jon boshiga ta’lim-tarbiya xarajatlari;

· Kommunal xizmatlar ko’rsatkichlari (toza ichimlik suvi, gaz, elektroenergiya, kanalizatsiya bilan ta’minlanish darajasi) h.k.

Mustaqillik yillarida xalqimizning o’rtacha yoshi 1990-yildagi 67 yoshdan 73,5 yoshga, ayollar o’rtasida esa 75,8 yoshga yetdi. Ayni paytda yurtimizda 225 ming nafar 80 yoshdan, 44 ming nafar 90 yoshdan, 8700 nafar  100 yoshdan oshgan tabarruk qariyalar yashamoqda. 

AQShning CNN kompaniyasi tayyorlagan dunyo mamlakatlaridagi ta’lim sohasining ahvoli to’g’risidagi qiyosiy axborotida ta’kidlanishicha, ta’lim sohasidagi innovatsiyalar ko’rsatkichi bo’yicha O’zbekiston 75,38 ball bilan ikkinchi o’rinni egallagan. Bunday natijaga erishish uchun mamlakatimizda turli yo’nalishlarda ko’p ishlar qilinmoqda. Xususan, 2012 -2013-o’quv yilida 182 nomdagi 11 mln. 240 ming 943 nusxa narslik va o’quv-metodik qo’llanmalar chop etilgan bo’lsa, 2013-2014-o’quv yili uchun 364 nomdagi 21 mln. 977 ming 370 nusxa darslik va o’quv-metodik qo’llanmalar chop etildi.  So’nggi yillarda O’zbekiston Respublikasi ta’lim tizimidagi  eng muhim sifat ko’rsatkichlaridan biri – bolalarga ingliz tilini o’rgatishga alohida e’tibor qaratilgani bo’ldi. Jumladan, maktab o’quvchilari uchun chet tillar xonalarini jihozlash uchun katta mablag’lar ajratilmoqda. 1 – 4-sinflar uchun agar 2013-yil 2457 zarur to’plamlar yetkazib berilgan bo’lsa, 2014-yil u 4193 taga yetdi. Bu ko’rsatkich 2015-2016-o’quv yilida 5284 taga yetadi. 5 – 9-sinflar uchun bu ko’rsatkichlar mos ravishda 1485, 1500 va 5750 ni tashkil etadi. 

Mamlakatimizda xalq sog’lig’iga katta e’tibor berilmoqda. Jumladan, har 100 mingta tirik tug’ilgan bolaga nisbatan onalar o’limi 1991-yildagi 65,3 nafardan 2012-yilda 21 nafarga kamaygan. Bu holat ko’p jihatdan tug’ish oralig’ining uzaygani va tug’ayotgan ayollarning yoshi o’zgargani bilan izohlanadi. Jumladan,  keying vaqtlarda respublikamizda bir yil oralig’ida tug’ish 5,9% dan 0,3% ga kamaygan. Shuningdek, so’nggi yillarda juda yosh ayollar o’rtasida tug’ish hollari keskin kamaygan. Masalan, 20 yoshgacha bo’lgan ayollar orasida tug’ish 1991-yildagi 7% dan 2012-yilda 2,6% ga tushgan.  
Mamlakat iqtisodiyoti rivojlangan sari yurtimiz, shaharlarimiz qiyofasi yaxshilanib bormoqda. Buyuk Britaniyaning nufuzli “Economist” jurnalining bergan bahosiga ko’ra, O’zbekiston poytaxti – Toshkent shahri obodligi va yashash uchun qulayligi jihatidan dunyo reytingida 140 shahar orasida 58-o’rinni egalladi va jahon tasnifida yashash uchun eng qulay bo’lgan yirik shaharlar qatoriga kiritildi
. 
Har bir mamlakat iqtisodiyoti natijalariga “yashirin iqtisodiyot” ham o’z ta’sirini o’tkazishi mumkin. “Yashirin iqtisodiyot” deganda davlat statistikasi tomonidan hisobga olinmagan, muqim ravishda rejalashmagan, soliq to’lamaydigan, ko’pincha qonunlarni chetlab o’tadigan va unga bo’ysunmaydigan iqtisodiyotga aytiladiki, u ishlab chiqarish va xizmat ko’rsatish sohalarida ko’proq faoliyat yuritadi. “Yashirin iqtisodiyot” korxonalari odatda, davlat korxonalarining ishlab chiqarish vositalaridan foydalanib ish ko’radi. “Yashirin iqtisodiyot” belgilari asosan tovar va aholiga xizmat turlarini xufyona ishlab chiqarish (yashirin tsex va fabrikalar), qo’shib yozish, davlat mulkini talon-taroj qilish, ta’magirlik, qalloblik, poraxo’rlik qilish va boshqalarni o’z ichiga oladi. Uning eng yaramas ko’rinishlari narkotiklar bilan shug’ullanish, odam savdosi va shu hisobiga boylik orttirish, odamlarni turli asoratlarga solish bilan boylik to’plashdir. 

Ayrim hisob-kitoblarga ko’ra, ayrim mamlakatlarda yashirin iqtisodiyot hissasiga yalpi ichki mahsulotning chorak qismi atrofida to’g’ri keladi. 

“Yashirin iqtisodiyot” xalq xo’jaligiga katta zarar yetkazadi. U rasmiy iqtisodiyotdagi hisob-kitoblarni chalg’itib, mavjud iqtisodiy muvozanatlarning buzilishiga olib keladi. 

“Yashirin iqtisodiyot”  taqchillik mavjud iqtisodiyotda va bozor iqtisodiyotiga o’tish davrida tarqalish uchun qulay sharoitlarga ega bo’ladi.

“Xufiya iqtisodiyot”ni tugatish har bir davlat uchun muhim muammodir. Uning uchun avvalo: a) taqchillikning o’zini tugatish; b) ishlab chiqarish tarkibini insonlar ehtiyojini qondirish tomonga burish: v) boshqarishning iqtisodiy usullariga o’tish; g) bozor munosabatlarini takomillashtirish zarur.  

TAKRORLASH   UCHUN   SAVOLLAR

1. Makroiqtisodiyot ko’rsatkichlari nima uchun zarur? 

2. Milliy iqtisodiyotda amal qiladigan makroiqtisodiy kursatkichlarni  sanab bering.
3. YaMM dan  SMM ning farqi nimada?

4. Pirovard mahsulot deb nimaga aytiladi?

Milliy va makroiqtisodiy ko’rsatkichlar farqini bayon eting

10-mavzu. MAKROIQTISODIY BARQARORLIK. DAVLATNING IQTISODIYOTDAGI ROLI

Reja

1. Makroiqtisodiy barqarorlik tushunchasining mazmuni. Umumiqtisodiy va xususiy muvozanatlar.

2. Iste'mol va jamg’armaning iqtisodiy mazmuni hamda ularning

o’zaro ta'siri
3. Investitsiyalar va ular darajasini belgilovchi  omillar.

4. Iqtisodiyotni tartibga solishning mohiyati va zarurligi. Iqtisodiyotni tartibga solishning iqtisodiy vositalari.
TAYANCH TUSHUNCHALAR


Iqtisodiy muvozanat, xususiy muvozanat, iqtisodiy mutanosiblik, yalpi talab, yalpi taklif, iste'mol, shaxsiy iste'mol, unumli iste'mol, jamg’arma, jamg’arish normasi, investitsion faoliyat, subsidiya,  davlat buyurtmalari, davlat tadbirkorligi, sanatsiya, kredit siyosati, boj puli, monetar siyosat, fiksal siyosat, emissiya, davlat moliyasi, investitsiya, zayom, iqtisodiy integratsiya, konversiya, divertsifikatsiya, davlat sektori, davlatning ijtimoiy siyosati, byudjet, eksport litsenziyalari, kontsessiya, novatsiya, reinvestitsiya, markaziy rezerv tizimi, antimonopol qonunchilik.


Economic stabilization, savings, to arrange, methods of economic regulation.

Makroiqtisodiy barqarorlik tushunchasining mazmuni. Umumiqtisodiy va xususiy muvozanatlar

Prezidentimiz I.A.Karimov aytganlaridek, «Siyosiy mustaqillik rivojlangan, o’zaro mutanosib, to’laqonli iqdisodiyot bilan mustahkamlanmas ekan, u bor-yo’g’i quruq, balandparvoz gaplar, soxta obro’ orttirish vositasiga aylanib qolaveradi». Agar oldimizda «Milliy boylikning ko’payishini, Respublikaning mustaqilligini, odamlarning munosib turmush va ish sharoitlarini ta’minlaydigan, qudratli, barqaror va jo’shqin rivojlanib boruvchi iqtisodiyotni barpo etish»
 kabi buyuk vazifa turganini, bunday iqtisodiyot strategik maqsadimiz bo’lgan erkin demokratik jamiyatni barpo qilishning asosiy ekanligini e'tiborga olsak, iqtisodiy muammolarimiz naqadar ko’pligi va murakkabligi yanada namoyon bo’ladi.

Makroiqtisodiy barqarorlik deganda nimani tushunasiz? Uning ma'no va mazmuni nimadan iborat? Iqtisodiyot bir maromda o’sishi uchun uning turli tomonlari, bo’g’inlari o’rtasida o’zaro mutanosiblik, muvozanatlik, moslilik, muvofiqlik, hamohanglik asosida to’laqonli jo’shqin rivojlanib borish makroiqtisodiy barqarorlikni anglatadi.

Bu mavzuda makroiqtisodiy barqarorlik tushunchasining mazmuni, makroiqtisodiy barqarorlikning asosiy turlari ko’rib chiqiladi. Makroiqtisodiy barqarorlikni ta'minlashdan asosiy maqsad nima?

Makroiqtisodiy barqarorlik biz uchun quruq maqsad emas. Bu narsa iqtisodiyotni jonlantirish va uning tarkibini yangilash, investitsiya faoliyatini jadallashtirish, ish joylari sonini oshirish, raqobatbardosh ishlab chiqarishni kuchaytirish, aholining real daromadlarini oshirish uchun tegishli shart - sharoitlarini yaratishning qonuniy zarur asosi sifatida muhimdir.

Iqtisodiyotni barqarorlashtirish – bozorni shakillantirish yo’lidagi qonuniyatli va muqarrar jarayon hisoblanadi.

I.A.Karimov asarlarida iqtisodiyotni barqarorlashtirish dasturi ishlab chiqildi  va u izchinlik bilan amalga oshirilib borilmoqda.


Barqarorlashtirish siyosati eng avvalo, bu makroiqtisodiyotda muvozanatni saqlash, ishlab chiqarishning keskin darajada pasayishiga va ommaviy ishsizlikka yo’l qo’ymaslikdir. Shuning uchun pul qadrsizlanishining, pul emissiyasining boshqarilishini ta'minlash, to’lov balansini bir me'yorda saqlash sohasida aniq maqsadni ko’zlab olib boriladigan siyosatdir.

O’zbekiston iqtisodiyotini barqarorlashtirish eng avvalo, ishlab chiqarishni va tadbirkorlik faoliyatini rag’batlantirish, iqtisodiyotda nomutanosibliklarga barham berish, iqtisodiyotni tarkibiy o’zgartirish, bir me'yorda qattiq pul-kredit siyosatini amalga oshirish orqali amalga oshirilib borildi. 
Makroiqtisodiy bararorlashtirish jarayonida eng avvalo ustuvor, katta istiqbolga ega bo’lgan tarmoqlar, ya'ni neft mustaqilligi, energetika mustaqilligi, g’alla mustaqilligini ta’minlash, paxtani qayta ishlash sanoatini va shu asosda iqtisodiyotning tarkibini o’zgartirish kabilar dolzarb vazifa hisoblandi.

Makroiqtisodiy  barqarorlikka erishishning asosiy mezonlari:

1. Ishlab chiqarish hajmining qisqarishiga yoki kamayishiga yo’l qo’ymaslik.

2. Ustuvor tarmoqlarni rivojlantirish uchun qulay sharoitlar
yaratish va rag’batlantirish.

3. Davlat byudjeti va korxonalarining moliyaviy barqarorligini ta'minlash.

4. Pulning qadrsizlanish jarayonlarini to’xtatish, milliy valyutani mustahkamlash, aholni turmush darajasi barqarorligini saqlash.

5. To’lov balansi va davlat valyuta rezervlari holatini yaxshilash. 
So’mning chet el valyutalariga nisbatan ayirboshlash kursining 
barqarorligini saqlash.

6. Ijtimoiy ahvolni barqarorlashtirish uchun kuchli ijtimoiy siyosatni 
amalga oshirish.

Makroiqtisodiy barqarorlikdan kutilgan natijalar yoki makroiqtisodiy barqarorlik natijalari nimalarda namoyon bo’ladi?

1. To’la ish bilan bandlikda makroiqtisodiy barqarorlik
namoyon bo’ladi, ya'ni ishga talabgorlarni ish joyi bilan
ta'minlash, ularning samarali mehnat qilishlariga erishish zaruriyat hisoblanadi. Mehnat resurslari rivojlangan mamlakatlarda ishga talabgorlarning 96-98%ini tashkil qilgan holda ularning 2-4%i mehnat rezervida turadi.

2. Inflyatsiyasiz iqtisodiy o’sishga erishish ham makroiqtisodiy
barqarorlikni bildiradi. Iqtisodiyot bir maromda o’sib boradi,
shunga muvofiq ravishda pul massasi ortib boradi.

3. Narx- navoning  barqarorligi makroiqtisodiy barqarorlikni bildiradi. Narx- navoning barqarorligi narxlarning qotib qolishi  emas, balki  ularning  ishlab  chiqarish  holati  va  pul massasiga mos ravishda   o’zgarishini bildiradi. Narxlarning mutlaqo darajasi emas, balki ularning   nisbiy darajasi barqarorlashuvi kerak, ya'ni ular inflyatsiya ta'siridan holi bo’lishi kerak.

4. Tashqi iqtisodiy aloqalarning ifodasi bo’lgan to’lov balansida tenglik bo’lishi kerak. Eksport va tashqaridan keladigan boshqa to’lovlar summasiga, import va tashqariga ketadigan boshqa to’lovlar summasi muvofiq bo’lishi lozim “Davlatimiz tashqi siyosatining ma'no-mazmuni va maqsadi bitta – u ham bo’lsa, O’zbekiston manfaati va yana bir bor O’zbekiston manfaatidir”
. Tashqi iqtisodiy aloqalar mamlakatni og’ir qarzdor va qaram qilmasligi kerak. Tashqi qarz uni to’lay olish darajasida bo’lishi lozim. 


Iqtisodiyot bir maromda rivojlanishi uchun turli tomonlari o’rtasida muvofiqlik bo’lishi talab etiladi va ular o’rtasida uzviy aloqalar bo’lishini taqozo etadi. Muvofiqlik muvozanat, deb yuritiladi. Muvozanatli iqtisodiyot – bu iqtisodiyot turli tomonlarining, jihatlarining hamohang, bir-biriga mos bo’lishini bildiradi.


Iqtisodiy muvozanat deb nimaga aytiladi? Iqtisodiy muvozanat, deb iqtisodiy jarayonlar, hodisalarning bir-biriga teng kelgan holatiga aytiladi. Bunda eng avvalo, yalpi talab va yalpi taklif o’rtasidagi tenglik e'tiborga olinadi.

        Muvozanatlar umumiqtisodiy muvozanatlarga va xususiy muvozanatlarga bo’linadi.



Umumiqtisodiy muvozanatlarning eng asosiylari quyidagilardan  iborat:


-  bu yalpi talab va yalpi taklif muvozanati, tovar va pul     muvozanati, daromadlar va xarajatlar muvozanati va nihoyat iste'mol va jamg’arish o’rtasidagi muvozanat.


- xususiy muvozanat – bu ikkita o’zaro bog’liq bo’lgan iqtisodiyot tomonlarining miqdori teng kelishi. Bunga: ishlab chiqarish va iste'mol, aholining sotib olish layoqati va tovarlar taklifi, byudjet daromadlari va harajatlari o’rtasidagi muvozanatliklar ko’rinishida namoyon bo’ladi. Bu muvozanatliklar ichida Prezidentimiz I.A.Karimov ta’kidlab o’tganidek:

 « ... ichki bozorda talab bilan taklif o’rtasida mutanosiblikka erishish, ya'ni chiqarilgan pul miqdori bilan unga   sotib olinadigan mollar salmog’i o’rtasida to’g’ri nisbatni ta'minlash g’oyat katta rol  o’ynaydi»
.


           Iqtisodiy mutanosiblik deb nimaga aytiladi?  Iqtisodiy mutanosiblik deganda iqtisodiyotning turli tomonlari va sohalari o’rtasida miqdor va sifat jihatidan ma'lum moslik bo’lishi tushuniladi. Iqtisodiy mutanosiblikning quydagi guruhlari mavjud bo’ladi:

 1. Umumiqtisodiy mutanosibliklar. Bunga iste'mol fondi bilan jamg’arish fondi o’rtasidagi, tovarlar va xizmatlar massasi bilan pul massasi o’rtasidagi, aholining daromadlari bilan xarajatlari o’rtasidagi mutanosibliklar va boshqalar misol bo’la oladi. 

2. Tarmoqlararo mutanosibliklar.  Tarmoqlararo mutanosibliklarga sanoat bilan qishloq xo’jaligi, iqtisodiyotning boshqa tarmoqlari o’rtasidagi mutanosibliklar misol bo’ladi. 

3. Tarmoq  ichidagi  mutanosibliklar. Sanoatning ishlab chiqarish vositalari va iste'mol buyumlari ishlab chiqarilgan sohalari, qishloq xo’jaligining dehqonchilik bilan chorvadorlik sohalari o’rtasidagi mutanosibliklar va boshqalar. 

4. Hududiy mutanosibliklar bu viloyatlar, tuman, shahar va boshqa hududiy birliklarning bir biriga bog’liq holda mos rivojlanishi. 

5. Davlatlararo mutanosibliklar jahoning ko’pchilik mamlakatlari xalqaro mehnat taqsimoti orqali bir-biri bilan uzviy ravishda bog’langanlar. Davlatlararo mutanosiblikning ta'minlanishi makroiqtisodiy muvozanatlikka kuchli ta'sir ko’rsatadi.


Iqtisodiy mutanosibliklarga erishish pirovard natijada iqtisodiy resurslardan oqilona, samarali foydalanishga, to’la bandlikni amalga oshirish, narx-navoning nisbiy barqarorligini ta'minlashga imkoniyat yaratadi. 

Yalpi talab nima? Yalpi talab bu barcha iste'molchilar, ya'ni  aholi, korxonalar muayyan narx bo’lganda sotib olish mumkin bo’lgan turli tovarlar va xizmatlarga bo’lgan talabning umumiy hajmini yoki milliy iqtisodiyotdagi real pul daromadlari hajmini bildiradi. Talablar majmuasi butun jamiyat a'zolarining talabidir, ya'ni barcha bozorlardagi talabdir. Bunga javoban yalpi taklif vujudga keladi.

Yalpi taklif nima? Yalpi taklif mavjud narx darajasida sotish mumkin bo’lgan, sotishga chiqarilgan turli-tuman tovarlar va xizmatlarning umumiy hajmidir. Demak, yalpi taklif barcha tovar ishlab chiqaruvchilarning barcha bozorlarga chiqargan tovarlar va xizmatlar summasidir.

Yalpi talabni tushuntiraylik va uning hajmiga ta'sir qiluvchi omillarni ko’rsatib o’taylik. Narx darajasi qancha past bo’lsa (boshqa sharoitlar o’zgarmay  qolganda), iste'molchilar milliy ishlab chiqarish real hajmining shuncha katta qismini va aksincha, narx darajasi yuqori bo’lsa, shunga kam qismini sotib oladi. Shunday qilib, narx darajasi oshishi, yalpi talab hajmining kamayishiga sabab bo’ladi. Aksincha, narx darajasining pasayishi talabning oshishiga olib keladi.

Yalpi talab hajmiga narxdan tashqari qanday omillar ta'sir ko’rsatadi?

Yalpi talab va yalpi taklifga ta'sir etuvchi omillar ta'sirida narxlarning muvozanati va shuning asosida ishlab chiqarish muvozanati, ya'ni iqtisodiy muvozanatni qanday o’rnatilishini tahlil qilamiz. 

1. Iste'molchilar sarflaridagi o’zgarishlar. Narx o’zgarmagan holda bir qator omillar ta'sirida, iste'molchilar xaridi hajmida o’zgarish ro’y berishi mumkin, bu: iste'molchi farovonligi, iste'molchining kutishi, iste'molchining qarzlari va soliqlarning o’zgarishi. Iste'molchining farovonligi, iste'molchi ega bo’lgan barcha moliyaviy aktivlar (aktsiya va obligatsiya) hamda uy va yer kabi ko’chmas mulklar egaligiga bog’liq bo’ladi.

Iste'molchining kutishi. Odamlar kelajakda o’zlarining real daromadi ko’payadi, deb hisoblasalar, ular joriy daromadlarning ko’proq qismini imte'molchilik sarflariga ajratadilar va natijada jamg’arish kamayib yalpi talab oshadi va aksincha, ya'ni kelgusida real daromadlar kamayadi, deb hisoblasalar, ularning iste'molchilik sarflari va demak, yalpi talabi qisqaradi.

Inflyatsiyaning kutilishi bugungi yalpi talabni oshiradi va aksincha, yaqin kelajakda narxlar pasayishining kutilishi bugungi iste'mol miqdorining kamayishiga olib keladi.

Iste'molchi qarzlari. Iste'molchining qarzlari ko’p bo’lganda, u joriy daromadni qarzga to’lab, o’zining bugungi sarflarini qisqartiradi. Iste'molchi qarzdor bo’lmasa, u bugungi sarflarini ko’paytiradi va yalpi talab oshadi.

Daromad solig’i stavkasining kamayishi iste'molchilik sarflarini ko’paytiradi va aksincha.


2. Investitsion sarflar, ya'ni ishlab chiqarish vositalarini xarid qilish, yalpi talabning muhim omili hisoblanadi. Korxona sotib oladigan investitsion tovarlar hajmining ko’payishi yalpi talabning ko’payishiga olib keladi va aksincha. Korxona sotib oladigan investitsion tovarlar hajmining kamayishi yalpi talabning kamayishiga olib keladi.


Foiz stavkasining oshishi investitsiya sarflarining kamayishiga, yalpi talabning qisqarishiga olib keladi. Pul massaning ko’payishi foiz stavkalarini kamaytiradi va shu orqali kapital qo’yilmalari hajmini ko’paytiradi va aksincha. Ya'ni pul massasining kamayishi foiz stavkasini oshuviga va investitsiyalarning qisqarishiga olib keladi.


Korxonadan olinadigan soliqlarning ko’payishi investitsion sarflar va yalpi talabning qisqarishiga olib keladi.


Kapital qo’yilmalardan yuqori foyda olishning kutilishi investitsion tovarlarga talabni oshiradi va aksincha. Istiqbolda investitsion dasturlardan foyda olish noaniq bo’lsa, investitsiyalarga sarflar kamayadi, demak,  yalpi talab ham kamayadi.


Davlat sarflari – milliy mahsulotda davlat xaridining ko’payishi yalpi talabning o’sishiga olib keladi va aksincha. Davlat sarflarining kamayishi yalpi talabning qisqarishiga olib keladi. Masalan, yangi armiyani tuzish, yangi avtomobil yo’llarini qurish davlat sarflarini oshiradi va yalpi talab ham oshadi.


Yalpi taklif bevosita narx darajasiga bog’liq bo’ladi. Yuqori narxlar qo’shimcha tovarlar ishlab chiqarishni rag’batlantiradi. Narxlarning past darajasi tovar ishlab chiqarishning qisqarishiga olib keladi. Demak, narxlar va milliy ishlab chiqarish hajmi o’rtasida to’g’ridan - to’g’ri yoki bevosita bog’liqlik mavjud bo’ladi.


1.Resurslar narxining o’zgarishi. Resurs narxlarning oshishi mahsulot birligiga xarajatlarning ko’payishiga, resurs narxlarning pasayishi esa xarajatlarning pasayishiga olib keladi. Resurs taklifining ko’payishi ular narxini pasaytiradi va natijada mahsulotlar birligiga xarajatlar kamayadi va aksincha.


2. Yer resurslari – yangi yerlarning ochilishi sug’orish, yangi texnik takomillashuvlar tufayli ko’payishi mumkin. Yer resurslari taklifining ko’payishi yerga bo’lgan sarflarning kamayishiga olib keladi va shu orqali mahsulot birligiga to’g’ri keladigan xarajatlarni kamaytiradi. 

Iste'mol va jamg’armaning iqtisodiy mazmuni hamda ularning

o’zaro ta'siri


Jamiyatning mehnati bilan yaratilgan YaIM, birinchidan, aholi iste'molini qondirishga, ikkinchidan, kelajakda iqtisodiyotni rivojlantirish uchun sarflanadi. U taqsimlanganda turli qismlarga ajratiladi.


1.     Iste'mol fondi. Bu har yilgi iste'molni qondirishga ketadigan qismi.


2. Yalpi jamg’arma fondi. Bu iqtisodiyotni o’stirishga mo’ljallanadi. Iste'mol,  deganda   nimani   tushunamiz?   Iste'mol,  deganda  ya'ni iste'mol  keng  ma'noda  jamiyat  iqtisodiy ehtiyojlarini qondirish jarayonida  ishlab  chiqarilgan   tovar    va xizmatlardan foydalanish jarayoni tushuniladi. Iste'mol unumli va shaxsiy iste'mollarga bo’linadi.


Unumli  iste'mol ishlab chiqarish jarayonida ishlab chiqarish vositalaridan va ishchi kuchidan foydalanishni anglatadi.


Shaxsiy iste'mol bu ishlab chiqarish jarayonidan tashqarida ro’y berib, bunda iste'mol buyumlari bevosita foydalaniladi yoki to’liq iste'mol qilinadi. Iste'mol fondi mablag’laridan butun iqtisodiyot doirasida band bo’lgan xodimlarining moddiy va madaniy ehtiyojlarini, shu jumladan,  boshqarish ehtiyojlarini qondirish uchun sarflanadi.


Iste'molchilik sarflari – bu aholi joriy daromadlarining tirikchilik ne'matlari va xizmatlari uchun ishlatiladigan qismi.


Jamg’arma – bu aholi, korxona va davlat joriy daromadlarining iste'moldan ortib qolgan qismini kelajakdagi ehtiyojlarni qoldirish va foizli daromad olish maqsadida to’planib borilishi. Jamg’armaning hajmi qanday aniqlanadi? Uning hajmi davlat, aholi va xo’jaliklar daromadidan iste'mol uchun sarflarni ayirib tashlash yo’li bilan aniqlanadi.


Daromad fondida iste'mol sarflari ulishi qanchalik yuqori bo’lsa, jamg’arma ham shunchalik kam bo’ladi. 


Iste'mol va jamg’arma darajasini aniqlab beruvchi asosiy omil YaIM hisoblanadi. YaIM qanchalik ko’p yaratilsa, shunchalik iste'moldan ko’proq ortib qoladi va jamg’arma hosil etilishiga imkoniyat yaratiladi. 


Jamg’armalar aholi jamg’armasi, korxona jamg’armasi va davlat  jamg’armalariga bo’linadi. 


Aholi jamg’armasi – banklar va moliya bozori orqali, investitsiyaga yuboriladi, bundan ortiq qismi uning qo’lida saqlanadi.


Firma jamg’armasi – investitsiyalash orqali ularning asosiy va aylanma kapitallarni ko’paytirishiga sarflanadi.


Davlat jamg’armasi uning iste'moldan ortib qolgan qismi bo’lib, u hukumatning turli rezervlarini tashkil etishga sarflanadi.



Iste'mol va jamg’arma o’rtasidagi o’zaro  bog’liqlikka ta'sir ko’rsatadigan bir qator omillar ham mavjud bo’ladi. Bu omillarning asosiylari quyidagilari:


uy xo’jaliklari jamg’argan boylik darajasi;


narxlar darajasi;


Jamg’arish deb nimaga aytiladi? 
Jamg’arish, deb YaIMning jamg’arilgan qismining ya'ni jamg’armaning asosiy va aylanma kapitallarning, shuningdek, ehtiyoj zaxiralarini ko’paytirish uchun sarflanishiga aytiladi.


Investitsiyalar jamg’arishning amalda namoyon bo’lishidir. Amalda jamg’arish  kapital sarflar yoki investitsion sarflar shaklida  yuz   beradi,   u yangi  asosiy  kapitalni  hosil  qilish, ishlab turganlarini  kengaytirish, rekonstruktsiyalashga va modernizatsiyalashga qilinadigan xarajatlarni   ifodalaydi.


YaIMning hammasini iste'mol qilish mumkin emas, albatta, uning bir qismi jamg’arilishi kerak, aks holda iqtisodiyot rivojlanmaydi. Jamg’arish, uning hajmi va tarkibi takror ishlab chiqish suratlarini belgilab beradigan hal qiluvchi omildir. 


Bilamizki, iqtisodiy o’sishning muhim omili investitsiyadir, uning asosiy manbayi esa jamg’arishdir. Jamg’arishning miqdori YaIMdagi iste'mol va jamg’arish o’rtasidagi nisbatlarga bog’liq bo’ladi.


Iste'mol va jamg’arish muvozanati ularning miqdori tengligi emas, balki ularning optimal nisbatda bo’lishini bildiradi. Bu optimal, ya'ni maqsadga muvofiq nisbat shunday bo’lishi kerakki, u bir vaqtning o’zida iqtisodiy o’sish va farovonlikni ta'minlashi lozim. Uning ma'no - mazmuni shundan iboratki, YaIM miqdori muayyan bo’lganidan iste'molning ko’payishi jamg’arishni qisqartiradi va aksincha, jamg’arishning ortishi iste'molni qisqartiradi. YaIM miqdori chegaralanganligidan iste'mol va jamg’arish optimal nisbatda bo’lishi kerakki, bu iqtisodiyotning o’sishiga qarab xalq farovonligi oshib borishining ta'minlanishi demakdir. U nisbiy o’zgaruvchan bo’ladi. Masalan XX asr o’rtalarida rivojlangan mamlakatlarida YaIMning 75%i iste'mol etilsa, 25%i jamg’arilgan. XXI asr boshlariga kelib YaIMning 15- 25% i jamg’arilsa, uning 80 - 85% i iste'molga yo’naltirilmoqda. Iqtisodiyot qanchalik rivojlangan bo’lsa, shunchalik YaIMda iste'mol xissasi katta bo’ladi va jamg’arish xissasi kichik bo’ladi, chunki mamlakatning iqtisodiy salohiyati kuchli bo’ladi.

Investitsiyalar va ular darajasini belgilovchi omillar

Investitsiya nima? Investitsiya – bu asosiy va aylanma kapitalni qayta tiklash va ko’paytirishga, ishlab chiqarish quvvatlarini kengaytirishga qilingan sarflarning pul shaklidagi ko’rinishidir yoki ishlab chiqarishni kengaytirish uchun yuborilgan moddiy va pul mablag’laridir. Investitsiya kapitalning jamg’arilishini bildiradi.


Investitsiya 2 xil bo’ladi: yalpi investitsiya va sof investitsiya. Yalpi investitsiya – bu  birinchidan, ishlab chiqarishda iste'mol etilgan moddiy resurslar o’rnini qoplash, ikkinchidan, mavjud resurslarni ko’paytirish uchun sarflanadi.


Sof investitsiya – bu yalpi investitsiyaning moddiy resurslarni ko’paytirish yoki moddiy omillarni ko’paytirish va takomillashtirish uchun ishlatilishi. Sof investitsiyani sof jamg’arish, deb ataydilar.


Iqtisodiyot barqaror o’sishi uchun mahsulotning bir qismi sof investitsiyaga yuborilib, jamg’arish fondini tashkil etishi kerak. Iqtisodiyotning holati investitsiyaning holatidan kelib chiqadi. Agar yalpi investitsiya summasi ishlatilgan mehnat vositalari amortizatsiyasidan ko’p bo’lsa, sof investitsiya, sof jamg’arish yuz beradi.


Iqtsodiy o’sish investitsiya miqdoriga to’g’ri mutanosiblikda bo’ladi. Biroq, bu investitsiya yangi texnologiyalarga va kerakli sohalarga yuborilganda yuz beradi. Investitsiya kapitalning jamg’arilishini bildiradi, deb aytdik, ya'ni bu degani YaIMning muayyan bir qismini qaytadan ishlab chiqarishga joylashtirgandagina yuz beradi. Investitsiyaning YaIMdagi xissasi, ulushi investitsiya normasi, deyiladi. Agar YaIM 560 mlrd dollar bo’lib, investitsiya miqdori 112 mlrd dollar bo’lsa, investitsiya normasi 20% bo’ladi, chunki 112:560  x100 = 20% bo’ladi.


Investitsiya o’z yo’nalishi jihatidan 2 turga bo’linadi:

1.
Moddiy kapitalga investitsiya – bu ishlab chiqarishning moddiy  omillarini ko’paytirish va takomillashtirishga yuboriladi.

2.
Inson kapitaliga investitsiya – bu kishilarning bilim darajasi   va   malakasini oshirishga, sog’lig’ini ta'minlashga  yuboriladi.


Investitsiya cheksiz oshib borishi mumkinmi? Yo’q, cheksiz oshib borishi mumkin emas, chunki buning o’z chegarasi bor va bu mamlakatning iqtisodiy salohiyatiga bog’liq bo’ladi. Iqtisodiyotda shunday qonuniyat borki, unga ko’ra investitsiya normasi iqtisodiyot darajasiga teskari mutanosiblikda bo’ladi. Buni rivojlangan davlatlar tajribasi tasdiqlaydi. Bu mamlakatlarda XX asr o’rtalarida ishlab chiqarishga investitsiya qilish normasi 20-25% bo’lsa, XX1 asr boshlariga kelib, bu ko’rsatgich 14-16% ga tushib qoldi. Ammo investitsiyaning mutloq  hajmi o’sdi, chunki YaIM miqdori oshib bordi. Natijada, investitsiya o’sishining har bir foiz miqdori ko’paydi. Investitsiyalarning inovatsiyalarga, ya'ni yangilikni joriy etishga, yangi texnologiyalarni joriy etishga yuborilishi – investitsiya birligining iqtisodiy o’sishdan iborat natijasi ortib borishiga olib keladi.


Sof investitsiya bo’lmasa ham iqtisodiy o’sish bo’lishi mumkinmi?   


Yo’q, iqtisodiy o’sish bo’lmaydi, oddiy takror ishlab chiqarish hosil bo’ladi.


Demak, makroiqtisodiy o’sish bo’lishi uchun yaratilgan mahsulotning investitsion tovarlardan iborat qismi ishlab chiqarishga yuborilib, u resurslar o’sishini ta'minlash lozim.


Yalpi investitsiyalar mohiyatiga ko’ra iste’mol qilingan asosiy kapitalning qoplash summasi va investitsiyalarning o’sgan qismidan iborat bo’ladi.


Asosiy kapitalning yil davomida ishlab chiqarish jarayonida iste'mol qilingan va yaratilayotgan mahsulotga ko’chgan qiymati amortizatsiya ajratmasi, deyiladi. Masalan, EVMning qiymati 5 mln so’m, xizmat muddati 10 yilga teng. Yillik amortizatsiya ajratmasi 0,5 mln so’mni (5:10) tashkil etadi. Amortizatsiya ajratmasi ishlab chiqarish xarajatlarining tarkibiy qismi bo’lib, mahsulot sotilishi natijasida pul shaklida qaytib keladi va amortizatsiya fondida to’planib boradi. Bu fond asosiy kapitalni qayta tiklash, ya'ni investitsion tovarlar sotib olish va amal qilib turganlarini kapital sozlash va ta'mirlashda foydalanib boriladi.


Yalpi investitsiyalar amortizatsiyadan ortiq bo’lsa, iqtisodiyot yuksalish bosqichida bo’ladi hamda ishlab chiqarish quvvatlari oshib boradi.


Yalpi investitsiyalar va amortizatsiya teng bo’lgan vaqtda turg’un iqtisodiyot hosil bo’ladi. Ya'ni oddiy takror ishlab chiqarish jarayoni sodir bo’lib, iqtisodiy o’sish hosil bo’lmaydi. Aniqrog’i sof investitsiyalar nolga teng bo’ladi.


Yalpi investitsiyalar amortizatsiyaga qaraganda kam bo’lsa, tor doiradagi ishlab chiqarish sodir bo’ladi, ya'ni iste'mol qilingan kapital yalpi investitsiyalardan kam bo’ladi. Demak, yil oxiridagi kapital hajmi yil boshida mavjud bo’lganidan kam bo’lishiga olib kelmoqda. Ya'ni, yalpi investitsiya 1,6 mlrd dollarni yil davomida iste'mol qilingan kapital - 7,6 mlrd dollarni, tashkil etgan. Bu eng avvalo, qo’llaniladigan resurslar massasi va unumdorligiga bog’liqdir. Jamg’arishning miqdori milliy daromaddagi jamg’arish va iste'mol fondlari o’rtasidagi nisbatga ham bog’liq bo’ladi.


Investitsion faoliyat quyidagi manbalar hisobidan amalga oshiriladi:

1. Investorlarning o’z moliyaviy resurslari (foyda, amortizatsiya
ajratmalari, to’plangan pul jamg’armalari). 


2. Qarz olingan moliyaviy mablag’lar (obligatsiya zayomlari, bank kreditlari);

3. Jalb qilingan   moliyaviy   mablag’lar   (aktsiyalarni   sotishdan olingan mablag’lar, jismoniy va huquqiy shaxslarning pay va boshqa to’lovlari);

4. Byudjetdan investitsiyalarni moliyalashtirish;

5.     Chet elliklar mablag’lari. Hozirgi davrda «...iqtisodiyotga xorij sarmoyasini avvalo, bevosita yo’naltirilgan sarmoyalarni keng jalb qilish uchun qulay huquqiy shart - sharoitni, kafolat va iqtisodiy omillarni yanada kuchaytirish»
 alohida ahamiyatga ega bo’lmoqda. 

6.     Investitsiya   manbalaridan   biri   aholi   keng   qatlamlari (ishchilar, o’qituvchilar, vrachlar va boshqalar) mablag’lari hisoblanadi. Investitsiya darajasining miqdorini quyidagi omillar belgilaydi:

Sof foyda normasi;

Foiz stavkasi.


Investitsiyalarga qilinadigan sarflarning harakatlantiruvchi motivi, rag’bati foyda hisoblanadi. Tadbirkorlar ishlab chiqarish vositalarini ular foyda keltiradigan bo’lsa, sotib oladi.


Investitsiyalar darajasini belgilovchi ikkinchi omil real foiz stavkasi hisoblanadi. Foiz stavkasi nima? Bu real asosiy kapitalni sotib olish uchun zarur bo’lgan, band qilingan pul kapitaliga to’lash zarur bo’lgan pul miqdori hisoblanadi. Agar kutilayotgan sof foyda normasi 10%;  foiz stavkasi 7% dan ortiq bo’lsa, investitsiyani amalga oshirish maqsadga muvofiq bo’ladi va aksincha.


Investitsiya darajasiga, miqdoriga yana quyidagi omillar ta'sir ko’rsatadi.

· Mashina  va  uskunalarni     xarid  qilish,   ishlatish   va  ularga xizmat                                                                                                                                                                                       ko’rsatish xarajatlari.

· Tadbirkorlardan olinadigan soliq miqdori.

· Texnologik o’zgarishlar.

· Iqtisodiyotdagi tarkibiy o’zgarishlar.  


O’zbekiston Respublikasi Prezidentining «To’g’ridan-to’g’ri xususiy xorijiy investitsiyalarni jalb etishni rag’batlantirish borasidagi qo’shimcha chora-tadbirlar to’g’risida»gi farmoniga binoan 2005-yilning 1-iyulidan boshlab to’g’ridan - to’g’ri xususiy xorijiy investitsiyalarni jalb etadigan korxonalar deyarli barcha soliq va majburiy ajratmalarni to’lashdan ozod etildi.  Jumladan:

· daromad (foyda) solig’idan;

- mol - mulk solig’idan;

- ijtimoiy infrastrukturani rivojlantirish va territoriyani obodonlashtirish solig’idan;

- mikrofirmalar va kichik korxonalar uchun yagona soliqdan;

- yo’l fondi uchun ajratmalardan.


Yuqorida ta'kidlab  o’tilgan soliq imtiyozlari to’g’ridan-to’g’ri xususiy xorijiy investitsiyalarni hajmiga qarab beriladi:

- 300 ming AQSh dollaridan 3 million AQSh dollarigacha bo’lsa – 3 yil muddatgacha;

- 3 million AQSh dollaridan 10 million AQSh dollarigacha bo’lsa - 5 yil muddatgacha;

-10 million AQSh dollaridan ko’p bo’lsa - 7 yil muddatgacha soliq va majburiy ajratmalaridan ozod etiladi.


Bu soliq preferentsiyalari respublikaning ortiqcha ishchi kuchi
mavjud bo’lgan mintaqalarida yangi ish joyini yaratish, to’g’ridan-to’g’ri
xorijiy investitsiyalarning kirib kelishini va qo’shimcha korxonalarning qurilishini   rivojlantirish    maqsadida    imtiyozlar quyidagi shartlar asosida berilishi lozim:

-
 agar korxonalar ortiqcha ishchi kuchi mavjud bo’lgan mintaqalarda, qishloq, aholi    punktlarida    to’g’ridan- to’g’ri   xorijiy investitsiyalarni joylashtirsalar;

xorijiy investorlar to’g’ridan-to’g’ri xususiy xorijiy investitsiyalarni O’zbekiston Respublikasining kafolati berilmagan holda amalga oshirsalar;  korxonaning   ustav   kapitalida   xorijiy   ishtirokchilarining ulushi kamida 50 foizni tashkil etsa;


Ushbu korxonalar davlat ro’yxatidan o’tkazilgandan keyin to’g’ridan - to’g’ri xususiy xorijiy investitsiyalarni kiritishi;

-
xorijiy investitsiyalarni erkin almashtiradigan valyuta yoki zamonaviy texnologik uskuna tarzida qo’yishi;

-
mazkur imtiyozlarni qo’llanish muddati davomida imtiyozlardan olingan  daromadni  korxona yanada rivojlantirish maqsadida qayta investitsiyalashga yo’naltirishi va boshqalar. 


Mamlakatimiz Prezidenti I.A.Karimov ta'kidlab o’tganidek, “Biz oddiy bir haqiqatni doimo esda tutishimiz darkor. Ya'ni sarmoyasiz taraqqiyot yo’q, ishlab chiqarishni va umuman, mamlakatimizni modernizatsiya qilish, texnik va texnologik yangilashni investitsiyalarsiz tasavvur etib bo’lmaydi”.


2014-yilda Investitsiya dasturini amalga oshirish doirasida mamlakatimizda 14,6 milliard dollar qiymatidagi kapital mablag’lar o’zlashtirildi. O’zlashtirilgan umumiy kapital qo’yilmalar hajmining 3 milliard dollardan ortig’ini xorijiy investitsiyalar tashkil etdi. 2015-yilda ko’zda tutilgan capital qo’yilmalar hajmi AQSh dollari hisobida 15 milliard 960 million dollarni yoki 2014-yilga nisbatan 110,1 foizni tashkil etadi. Uning yalpi ichki mahsulotdagi ulushi esa, 23,1 foizga yetadi. 
      
Mamlakatimizda izchillik bilan tizimli asosda amalga oshirilayotgan iqtisodiy islohotlar yalpi ichki mahsulotning yuksak o’sish sur'atlari va makroiqtisodiy rivojlanish nati jalari, oltin-valyuta zaxirasining oshishi va to’lov balansining barqarorligi hamda eksport hajmining misli ko’rilmagan darjada ko’payishining asosiy manba va omillari bo’lib qolmoqda.

Iqtisodiyotni tartibga solishning mohiyati va zarurligi. Iqtisodiyotni tartibga solishning iqtisodiy vositalari
Iqtisodiyotni tartiblash nima? Iqtisodiyotni tartiblash – bu iqtisodiyotdagi turli bo’g’inlar faoliyatining bir-biriga bog’lanishi va mos holda taraqqiy etib borishidir. Muvozanatlashgan iqtisodiyot ma'lum bir nisbatlarda uzluksiz o’sib borishi natijasida makroiqtisodiy barqarorlikni va ommaning farovonligini ta'minlashga zamin hozirlab boradi. Tarixda muvozanatni ta'minlashning ikki, ya'ni bozor va rejali usuli mavjud bo’lgan. Birinchi usul bozor iqtisodiyotiga, ikkinchisi esa ma'muriy-buyruqbozlikka asoslangan iqtisodiyotga xos bo’lgan. Har ikkala usul ham sof ravishda makroiqtisodiy nisbatlar va makroko’lamdagi muvozanatni ta'minlay olmaydi, demak iqtisodiyotni tartibga sola olmaydi.

Jahon tajribasi shundan dalolat beradiki, bozor mexanizmi bilan davlat mexanizmi birgalikda amal qilgan, bir-birini to’ldirgan taqdirdagina nisbatlarni, muvozanatlarni bir me'yorda ta'minlab, uzluksiz iqtisodiy ravnaqga erishish mumkin bo’ladi.

I.A.Karimov o’zining "O’zbekiston – bozor munosabatlariga o’tishning o’ziga xos yo’li" asarida ta'kidlab o’tganidek, "..bozor ishlab chiqarishni odamlarning o’sib boruvchi va muttasil o’zgarib turuvchi ehtiyojlariga eng yuqori darajada yo’naltirishni ta'minlovchi mexanizm bo’lsa, davlat barqarorlikning, himoyalanganlikning va ijtimoiy adolatning ijtimoiy kafolati hisoblanadi"
. Demak, erkin bozor va raqobat bilan davlatning ijtimoiy-iqtisodiy faoliyatining ayni bir vaqtda amal qilishi va ularning o’zaro ta'siri hamda uyg’unligi hozirgi zamon iqtisodiyotining yuragini tashkil etadi.

Mamlakatimiz iqtisodiyotida bozor muvozanatini ta'minlash va uni rivojlantirishning o’ziga xos xususiyatlari mavjud. Bu bir tomondan, ayrim tarmoq va tarmoqlar ichida o’zaro mutanosiblikni, muvofiqlikni, ma'lum nisbatlarni talab etsa, ikkinchidan, ishsizlik va inflyatsiya kabi salbiy makroiqtisodiy jarayonlarning vujudga kelishiga yo’l qo’ymaslik, ishlab chiqaruvchi va iste'molchining o’zaro manfaatlarini bir-biriga mos, uyg’un holda rivojlantirib borishni taqozo etadi. Prezidentimiz Islom Karimov ta'kidlab o’tganidek, bugungi kunda "Ichki bozorda talab va taklif o’rtasida mutanosiblikka erishish, ya'ni chiqarilgan pul miqdori bilan unga sotib olinadigan mollar salmog’i o’rtasida to’g’ri nisbatni ta'minlash g’oyat katta rol o’ynaydi"
.

I. Karimov bozor islohotlarini chuqurlashtirish va iqtisodiyotni yanada erkinlashtirish, mavjud moddiy, moliyaviy va mehnat zahiralaridan samarali, oqilona foydalanishga e'tibor qaratib: "Bundan buyon tepadan turib do’q-po’pisa qilish, ma'muriy tazyiq o’tkazish va o’zboshimchalik bilan qarorlar qabul qilish, davlat resurslarini kimga xohlasam, shunga beraman, qabilidagi ish olib borish huquqi o’rniga zamonaviy bozor mexanizmlari, iqtisodiy ta'sir va rag’batlantirish omillari egallashi darkor" deb ta'kidlaydi.

Bozor iqtisodiyotining otasi hisoblangan A. Smit "Bozor o’zini-o’zi avtomatik ravishda tartibga solish qobiliyatiga ega va shuning uchun davlat tomonidan qilinadigan nazoratga muhtoj emas", degan g’oyani ilgari surgan edi. Bu g’oya va qarashlar o’z zamonasida juda to’g’ri edi. Hozirgi zamon bozor iqtisodiyoti sharoitida milliy iqtisodiyotni tartibga solishda davlatning ishtirok etish zarurligini ko’pchilik iqtisodchilar e'tirof etmoqdalar. Davlatning bozor mexanizmiga yordamchi tariqasida ko’makka kelishi bir qator omillarga bevosita bog’liqdir. Birinchidan, bozor mexanizmining amal qilishi natijasida qator salbiy holatlar – ishsizlik, qashshoqlik, kuchli tabaqalanish va inqiroz kabi iqtisodiy jarayonlarning vujudga kelishi. Ikkinchidan esa, hozirgi zamon bozor iqtisodiyotining ravnaqi nafaqat o’zining ichki qonuniyatlari bilan, balki, davlatning tashqi va ichki iqtisodiy siyosatiga ham bevosita bog’liqdir. Davlatning iqtisodiyotga aralashuvi natijasida iqtisodiy muvozanatni va barqarorlikni ta'minlash kabi muhim muammolarni xal etish va shu orqali bozor mexanizmining samaradorligini yanada oshirish mumkin bo’ladi.

Bozor iqtisodiyotining asosiy tamoyillaridan biri – bu ishlab chiqaruvchi va iste'molchining tanlov huquqiga ega bo’lishidir. Iqtisodiy tanlov, deganda, ishlab chiqaruvchi yaratgan mahsulotidan iqtisodiy jihatdan samara ko’rishi, iste'molchi uchun sotib olayotgan tovar yoki xizmatining naflilik darajasining yuqori bo’lishi nazarda tutiladi. Ayni shu jarayon hozirgi zamon bozor iqtisodiyoti sharoitida ishlab chiqaruvchi va iste'molchini harakatga keltiruvchi asosiy kuch hisoblanib, iqtisodiyotda o’zaro nisbat, mutanosiblik va muvozanatni ta'minlaydi. Demak, orkestr dirijyorga muhtoj bo’lganidek, iqtisodiyot ham davlat tomonidan tartiblanishga muhtojdir.

Hozirgi davrda iqtisodiyotni tartiblash ham bozor mexanizmi, ham davlat mexanizmlari qo’shilgan holda va birgalikda amal qiladi. 

Iqtisodiy faoliyatni bozor mexanizmi ta'siri ostida tartiblanishi asosan mikroiqtisodiy miqyosda yuz beradi. Bozor iqtisodiyoti uchun mikroiqtisodiy tartiblanish birlamchidir, uning tub belgisi esa iqtisodiy faoliyatning erkin bo’lishida namoyon bo’ladi.

Nimani, qancha va qanday, kim uchun ishlab chiqarish, qanday resurslarni jalb qilish – bularning hammasi bozor mexanizmi ta'siri ostida amalga oshadi. Bozor mexanizmi nimada namoyon bo’ladi? Bozor mexanizmi talab va taklif qoidalariga asoslanadi va narxlarda o’zini namoyon qiladi. Tartiblash vositalari orasida narx yetakchilik qiladi. Narx o’zgarishlariga xo’jalik faoliyatining moslashtirilib borilishi iqtisodiyotni tartibga solib turadi. Narx iqtisodiy xatti-harakatlarni o’zaro bog’lab, iqtisodiyotda muvofiqlashtirish vazifasini bajaradi, ya'ni narx talab va taklifni, iste'molni,  xarajat–foydani va turli korxonalar faoliyatini muvofiqlashtiradi.

Bozor mexanizmi mikroiqtisodiyotni tartiblashda yaxshi natija bersa, ijtimoiy, ya'ni makroiqtisodiy darajada tartiblashni to’la-to’kis ta'minlay olmaydi. Shunday ustuvor yo’nalishlar va umummamlakat miqyosidagi muhim vazifalar borki, ularni tartibga solish va amalga oshirish faqatgina davlatning yetakchiligini talab qiladi. Shuning uchun davlat iqtisodiyotga aralashadi va tartiblashning davlat mexanizmi ishga tushadi. Davlat iqtisodiy vositalar va rag’batlantirishlar yordamida iqtisodiyotni bilvosita boshqarish, umummilliy muammolarni hal etishga kirishadi. 

Mamlakatimizning bozor munosabatlariga o’tish davrida endigina shakllanayotgan bozor mexanizmlari barcha umummilliy muammolarni hal qilishni o’z zimmasiga olishga qodir emas. Shu sababli, iqtisodiyotni tartiblashda davlatning hukmdorligi, tashabbuskorligi va bosh islohotchi bo’lishi o’ta muhimdir. Demak, bozor iqtisodiyotining o’zi har qanday iqtisodiy tuzumdan ko’ra ko’proq davlat tomonidan tartibga solinishiga muhtojdir. Bozor iqtisodiyotini hamma dardga davo deb, uni haddan tashqari olqishlash ham to’g’ri bo’lmas, uning o’ziga xos muammolari, zaif tomonlari ham yo’q emas.

Hozirgi zamon iqtisodiyotida millionlab ishlab chiqaruvchilar va iste'molchilarning faoliyat turlari muvofiqlashganda barqaror iqtisodiy o’sish, o’zaro moslashuv izdan chiqsa, iqtisodiy tanglik yuz beradi. Iqtisodiyotdagi muvozanatlarning buzilishi xo’jalikni izdan chiqaradi, davlat o’zining iqtisodiyotga aralashishdan iborat faoliyati orqali muvozanatlarni tiklashda qatnashadi, bu bilan iqtisodiyotni tartiblash, uning o’sishiga imkon beradi. Bozor mexanizmi davlat ishtirokisiz iqtisodiyotni tartibga sola olmaydi.

Bozor iqtisodiyotiga o’tishning muqarrarligini har tomonlama ilmiy jihatdan asoslash bilan bir qatorda shuni ta'kidlab o’tish zarurki, hozirgi zamon jamiyatining shunday sohalari borki, uni bozor boshqara olmaydi yoki yomon boshqaradi. Bu yerda gapning mazmuni  ta'lim, sog’liqni saqlash, ijtimoiy ta'minot, asosiy fanlarni rivojlantirish, madaniyat, atrof-muhitni himoya qilish, mamlakat xavfsizligini ta'minlash, yurtni obod qilish, ijtimoiy tartibni saqlash to’g’risida bormoqda. Bu holatni P.Samuelson quyidagicha ifodalaydi. "Bozor mexanizmi ko’pgina sohalarda baho va ishlab chiqarishni aniqlaydi, ayni vaqtda davlat soliq, xarajatlar vositasida bozorni tartibga soladi. Ikkala tomon ham – bozor mexanizmi va davlat muhimdir. Ularning unisi yoki bunisi bo’lmagan sharoitda iqtisodiyotni boshqarishga harakat qilish – bir qo’l bilan chapak chalishga harakat qilish bilan barobardir". Demak, biz amalda mutlaqo sof bozor iqtisodiyotini ko’ra olmaymiz, bozor iqtisodiyoti markaziy hokimiyat organlari tomonidan to’ldirilib va chegaralanib turilishi kerak, xususiy mulkchilik ba'zi hollarda, hattoki, yetarlicha ustuvor rejali iqtisodiyot bilan hisoblashishga rozi bo’ladi.

Nazoratsiz bozor iqtisodiyoti jamiyat uchun ham, tabiat uchun ham o’ta halokatlidir. Chunki, faqatgina davlat makroiqtisodiy barqarorlikning, tinchlik-osoyishtalikning, ijtimoiy himoyalanishning, tashqi siyosatning, ekologiyaning muvozanatini va millatlararo totuvlikni ta'minlovchi kafolat bo’lishi mumkin.

Davlatning iqtisodiyotga aralashuvining o’z me'yori bor. Hozirgi zamon jahon xo’jaligi taraqqiyoti shuni ko’rsatmoqdaki, iqtisodiyotni davlat tomonidan boshqarishning ham, bozor tomonidan tartibga solishning ma'lum bir chegaralari bo’lar ekan, agar u chegaradan o’tadigan bo’lsa, ishlab chiqarishni samarali rivojlanishiga to’sqinlik qiladi.

Xulosa qilib aytadigan bo’lsak, iqtisodiyotni tartiblashning asosiy maqsadi iqtisodiy va siyosiy barqarorlikni ta'minlab, aholiga munosib turmush sharoitini yaratib berishdan iborat. Bunday yuksak maqsad davlatning iqtisodiyotni tartiblash vositalari orqali amalga oshiriladi.

Iqtisodiy tafakkur tarixida birinchi marta davlatning iqtisodiyotdagi rolini cheklash va uni tartiblashda bozor mexanizmidan foydalanish masalasi A.Smit tomonidan ilmiy jihatdan asoslab berildi. A.Smitning "Xalqlar boyligining tabiati va sabablarini tadqiq qilish haqida" (1776 yil),  degan asarida bozor mexanizmlari orqali iqtisodiyotning o’zini-o’zi tartibga solishning zarurligini ko’rsatib o’tgan edi. A. Smitning ta'limotiga asosan, xususiy tovar ishlab chiqaruvchilar davlat nazoratidan to’liq ozod bo’lishi zarur. A. Smit iqtisodiyotni "ko’zga ko’rinmas qo’l boshqaradi",  deydi,  ya'ni iqtisodiyot ob'ektiv iqtisodiy qoidalar, bozor qonunlari, bozor mexanizmlari orqali boshqarilishini, tartibga solinishini ko’zda tutadi. U davlatning iqtisodiy jarayonlarga har qanday aralashuvi oxir-oqibatda faqat iqtisodiy vaziyatni yomonlashuviga olib keladi, deb ta'kidlaydi.

A. Smitning ushbu nazariyasi bir qadar cheklanganligini milliy iqtisodiyotni tartibga solishda davlatning ishtirok etish zarurligini 1929-1933 yillarda  yuz bergan jahon inqirozi yaqqol ko’rsatib berdi. Iqtisodiy inqiroz va ommaviy ishsizlik davlatning iqtisodiy jarayonlarga aralashuvini talab qilmoqda edi. Shunday mexanizm kerak ediki, u orqali hech bo’lmasa iqtisodiy inqirozni va ommaviy ishsizlikni yumshatish zarur edi. Bu sharoitda Angliya iqtisodchisi Djon Meynord Keyns (1883-1948yy.) ta'limoti  muhim rol o’ynadi. Davlatning iqtisodiyotdagi rolini oshirish masalasi Djon M. Keynsning "Ish bilan bandlilik, protsent va pulning umumiy nazariyalari" nomli asarida o’z javobini topdi. U o’z asarida iqtisodiyotni inqirozdan olib chiqish borasidagi o’yin qoidalarini ishlab chiqdi. Inqiroz va ishsizlikning asosiy sabab, deb  u shaxsiy iste'mol buyumlariga va ishlab chiqarish vositalariga yetarli darajada to’lovga qodir talabning yo’qligi, deb tushuntirdi. U "rejali", "boshqariladigan" iqtisodiyot tarafdori, "boshqarib boradigan qo’l", ya'ni davlat tomonidan boshqariladigan xo’jalik mexanizmi zarur deydi. Davlat o’zining rahbarlik rolini soliqlar va foiz stavkalari, ya'ni iqtisodiy vositalar orqali ta'sir ko’rsatishi mumkin. Shunday qilib, iqtisodiyotni davlatlashtirish yo’li boshlandi. Davlat xalq xo’jaligining yangi sanoat tarmoqlarini, korxonalarning infrastrukturasini (ko’mir qazib olish, elektr energiya ishlab chiqarish, transport va boshqalar) va ijtimoiy sohalarning egasi bo’lib qoldi. Davlat ijtimoiy-iqtisodiy rivojlanish dasturlari rejalarini ishlab chiqib, uni ishlab chiqarish korxonalariga taklif  qila boshladi, buyurtmalar bera boshladi. Davlat tomonidan boshqarish iqtisodiyotni "ikkinchi nafas" olishiga imkoniyat yaratib berdi.

Iqtisodiyotning davlat tomonidan tartibga solishning bosh maqsadi iqtisodiy va ijtimoiy barqarorlikni ta'minlashdan iboratdir. Davlat o’zining iqtisodiy siyosati orqali bosh maqsadni amalga oshirish vositalarini ishlab chiqadi va amaliyotga joriy etib boradi. Davlatning iqtisodiy siyosati barqaror iqtisodiy o’sish, aholini to’liq ish bilan ta'minlash, pul qadrini saqlab qolish, daromadlarni bir me'yorda taqsimlash, aholining turmush darajasini oshirish, chet eldan qarzdor bo’lmaslik kabi maqsadlarni ko’zlaydi.

Bozor munosabatlariga o’tish davrida davlat iqtisodiy islohotlarni muvaffaqiyatli amalga oshirish uchun zarur bo’lgan ijtimoiy-siyosiy barqarorlik va millatlararo totuvlikning kafolati hisoblanadi.

Bozor munosabatlariga o’tish davrida davlatning vazifasi aholini himoya qilish bilan cheklanib qolmasdan, balki islohotlar jarayonida faol ishtirok etish, uning tashabbuskori bo’lish va islohotlarni izchillik bilan amalga oshirishi zarur.

Davlatning islohotchilik vazifasi ihtisodiy islohotlarning ustuvor yo’nalishlarini va bozorga o’tish yo’llarini ishlab chiqarish hamda ularni amalga oshirishda ko’rinadi.

Davlat iqtisodiyotni tartiblayotganda umummilliy iqtisodiy manfaatlarni mujassam ifoda etishi, umumiqtisodiy ahamiyatga ega bo’lgan tadbirlarni qo’llab-quvvatlanishi kerak.

Davlat o’z organlari, o’z tuzilmalari orqali ishlab chiqarish sub'ektlarining iqtisodiy faoliyatiga bevosita aralashmasligi, aksincha, iqtisodiy vositalar va rag’batlantirishlar yordamida iqtisodiyotni bilvosita boshqarishi, umumjamiyat muammolarini hal etish bilan shug’ullanishi shart.

Davlat iqtisodiy faoliyatning huquqiy asoslarini, o’ziga xos bozor shart-sharoitlarini vujudga keltiradi va tasdiqlaydi, demak davlat qonunchilik orqali iqtisodiyotni tartiblaydi. Iqtisodiy munosabatlar faqat qonun bilan tartibga solinadi, xilma-xil mulk shakllarining daxlsizligi ta'minlanadi, monopoliyaga yo’l qo’yilmaydi, erkin raqobatga shart-sharoit yaratiladi, qonun iqtisodiy erkinliklarning kafolati bo’ladi, huquq normalarini buzganlar javobgar bo’ladi. 

Iqtisodiyotni erkinlashtirish haqiqiy raqobat muhitini shakllantirish bilan uzviy bog’liqdir. Raqobat bo’lmasa, bozor iqtisodiyotini barpo etib bo’lmaydi. Raqobat – bozorning asosiy sharti, aytish mumkinki, uning qonunidir. Raqobat bozor iqtisodiyotini tartibga soluvchi mexanizmdir. Kim bozor qonuniga bo’ysinmasa, ya'ni iste'molchining ehtiyojini o’rganib, uni didiga, xarid qobiliyatiga muvofiq keladigan arzon, sifatli, raqobatbop mahsulot ishlab chiqarmasa, u inqirozga uchraydi. Raqobat amal qilganda iste'molchi – xo’jayin, bozor – agent, korxona esa – xizmatchi.

 Bozor iqtisodiyoti sharoitida davlat katta mulk sohibi hisoblanib, u tadbirkorlik faoliyati bilan shug’ullanadi. Demak, davlat mulki zaminida davlat tadbirkorligi vujudga kelib, u iqtisodiyotning davlat sektori, deb  ataladi. Davlat iqtisodiyotning bevosita davlat sektori orqali ijtimoiy-iqtisodiy jarayonlarga ta'sir o’tkazadi. Iqtisodiyotda shunday sohalar borki, ularning faoliyati umummilliy hamda jamiyat manfaatlari uchun zarur, bu sohalarning faoliyatisiz umumiqtisodiy o’sishni ta'minlab bo’lmaydi (1-jadvalga qaralsin).

1-jadval
Davlat tasarrufidagi sohalar

	Sohalar
	Tarmoqlar

	Xususiy tadbirkorlik uchun foydali va qulay bo’lmagan soha
	Ilm-texnika taraqqiyoti uchun ajratiladigan investitsiya; irrigatsiya inshootlarini qurish va ulardan foydalanish.

	Strategik soha
	Energetika; yoqilg’i sanoati; kosmik sanoat; aloqa va transport; metallurgiya; mudofaa.

	Umumjamiyat manfaati uchun ishlaydigan soha
	Ekologiya; milliy xavfsizlik; ijtimoiy tartibni saqlash; ta'lim; sog’liqni saqlash; ijtimoiy ta'minot; yurtni obod qilish; ko’chalarni yoritish va boshqalar.


Ijtimoiy yo’naltirilgan bozor iqtisodiyoti sharoitida davlatning iqtisodiy vazifalari quyidagilardan iborat bo’ladi:

Tartibga solinadigan bozor sharoitida davlat asosiy maqsad yo’nalishlarini ishlab chiqadi, ijtimoiy-iqtisodiy islohotlarni amalga oshirishning strategik yo’lini belgilaydi va bu yo’lni o’tkazish yuzasidan taktik xatti-harakatlarni amalga oshiradi.

Bozor institutlarini yaratish uchun qulay sharoit yaratadi.

Vujudga kelayotgan ishbilarmonlik tuzilmalari qaror topishi va rivojlanishiga ko’maklashadi.

Aniq maqsadga yo’naltirilgan tuzilma siyosatini amalga oshiradi. Ustuvor yo’nalishlarni aniqlaydi.

U hamma ma'lum iqtisodiy vositalar – moliya, kredit, soliq, valyuta siyosati, narx-navoni nazorat qilish va bevosita ta'sir o’tkazishning chora-tadbirlari orqali iqtisodiy va ijtimoiy jarayonlarni tartibga soladi.

Iqtisodiyotni sog’lomlashtirish muammolarini birinchi navbatda hal etadi.

Davlat atrof-muhitni himoya qilishda, ishchilar mehnatini va sog’lig’ini himoya qilishda, iste'molchilarni himoya qilishda, bo’sh turgan ish o’rinlarini ishchi kuchi bilan ta'minlashga teng imkoniyatlar yaratib beradi. Davlat ijtimoiy tartibni saqlaydi. Mahsulotlar sifati va og’irligini o’lchaydigan standartlar ishlab chiqadi. Tovarlar va xizmatlarni ayirboshlashni osonlashtirish uchun pul sistemasini ishlab chiqadi.


Madaniylashgan iqtisodiyot sharoitida davlat iqtisodiy vositalarni, ya'ni soliq va byudjet kabi vositalarni qo’llash orqali ham ishlab chiqarishga, ham iste'molga ta'sir ko’rsatadi. Soliqlar davlat byudjetining asosiy manbasi bo’lish bilan bir qatorda, ishlab chiqarishning o’sishini yoki qisqarishini ta'minlab boradi. Davlat yangi texnologiyalarni joriy qilgan tarmoq va korxonalarga, ayniqsa, ilm talab sohalarga soliq imtiyozlari beradi. Qishloq xo’jalik mahsulotlarini qayta ishlaydigan korxonalarga rag’batlantiruvchi soliq stavkalarni joriy etiladi. Mahalliy xom-ashyodan xalq iste'moli tovarlari va qurilish materiallari ishlab chiqargan korxonalarga soliq imtiyozlari berib boriladi. Davlat soliqlardan eksport-importni, xorijiy investitsiyalarning kirib kelishini rag’batlantirish uchun foydalanib boradi.  Yangi  tashkil  etilgan  kichik  firmalar  va  fermer xo’jaliklari 2 yilgacha soliqdan ozod qilinadi.


Iqtisodiyotdagi tarkibiy o’zgarishlar, xo’jalik yurituvchi sub'ektlarning ishlab chiqarish faolligini oshirish va moliyaviy barqarorlikni ta'minlashda puxta o’ylangan, birinchi navbatda soliq yukini kamaytirishga qaratilgan soliq siyosatining o’tkazilishi muhim ahamiyat kasb etadi. 2013-yilda yuridik shaxslarning daromadlari (foyda)dan olinadigan soliq stavkalari 8%gacha, dividend va foizlardan olinadigan soliq stavkalari 15%dan 10%gacha, yagona ijtimoiy to’lov esa 31%dan 25%gacha kamaytirildi.


Bugungi kunda ishlab chiqarishni texnik jihatdan muntazam ravishda modernizatsiya qilib borish uchun samarali rag’batlantirish tizimi ishlab chiqildi va u izchillik bilan amalga oshirilib borilmoqda.


Bu borada modernizatsiya qilish va yangilash jarayonlarini jadallashtirish uchun korxonalarning o’z mablag’lari va jalb qilingan mablag’lari hisobidan yo’naltirilayotgan sarmoyalari 3 yilga daromad (foyda) solig’idan, o’rnatilgan va ishlab chiqarish jarayonida foydalanilayotgan yangi uskunalari esa mulk solig’idan ozod qilinadi.


Shuningdek, ishlab chiqarish faoliyatini amalga oshirayotgan va yagona soliq to’lovini to’layotgan mikrofirmalar hamda  kichik  korxonalar  uchun  5 yil muddatga  investitsion  soliq  imtiyozi  joriy  etilmoqda. Unga ko’ra, soliqqa   tortish    bazasi  yangi    sotib    olingan    texnologik    uskunalar qiymatiga teng miqdorda kamaytiriladi
.


Amaldagi qonunlar chet ellik investorlar uchun kafolatlar bilan bir qatorda soliq sohasida keng imtiyozlar ham beradi. Masalan, chet ellik investorlar davlat investitsiya dasturiga kiritilgan loyihalarni investitsiyalashda qatnashsalar, 7 yil davomida foydadan soliq to’lashdan ozod qilinadilar. 


Xorij investitsiyalari ishtirokidagi tashkil etilgan korxonalar daromadlarining ishlab chiqarishni kengaytirishga va texnologiya bilan qayta jihozlashga sarflanadigan qismi ham soliqdan ozod qilinadi. O’zbekiston Respublikasi Prezidentining "To’g’ridan-to’g’ri xususiy xorijiy investitsiyalarni jalb etishni rag’batlantirish borasidagi qo’shimcha chora-tadbirlar to’g’risida"gi Farmoniga binoan, 2005-yilning 1-iyulidan boshlab to’g’ridan-to’g’ri xususiy xorijiy investitsiyalarni jalb etadigan korxonalar deyarli barcha soliq va majburiy ajratmalarni to’lashdan ozod etiladi:

· daromad (foyda) solig’idan;

· mol-mulk solig’idan;

· ijtimoiy infrastrukturani rivojlantirish va territoriyani obodonlashtirish solig’idan;

· ekologiya solig’idan;

· mikrofirmalar va kichik korxonalar uchun yagona solig’dan;

· yo’l fondi uchun ajratmalardan.


Hozirgi davrdagi eng muhim ustuvor yo’nalish – bu xorijiy investitsiyalarni, birinchi galda, to’g’ridan-to’g’ri investitsiyalarni jalb qilish borasidagi ishlarimizni har tomonlama kuchaytirishdan iborat.


Respublikamiz iqtisodiyotiga xorijiy sarmoyalarni jalb etish – bu avvalo, yangi zamonaviy texnika, dastgoh va uskunalar, texnologiya va nou-xaularni joriy etish, ishlab chiqarishni modernizatsiya qilish, shu asosda ishlab chiqaradigan mahsulotlarimizning yuksak sifatini ta'minlashga qaratilgan.


Davlat soliq krediti orqali ham iqtisodiyotga ta'sir ko’rsatadi. Bunda soliq to’lash muddati kechiktirilib, ya'ni soliq puli kreditga (qarzga) aylantirilib, u investitsiya uchun ishlatiladi. 


"Mikrokreditbank" aktsiyadorlik tijorat bankini tashkil etish to’g’risidagi O’zbekiston Respublikasi Prezidentining Farmoniga asosan tadbirkorlik faoliyatini boshlash uchun imtiyozli mikrokreditlar yiliga 5%dan yuqori bo’lmagan foiz stavkasida, eng kam ish haqining 200 baravarigacha miqdorida 18 oygacha muddatga beriladigan bo’ldi.


Kichik biznes sub'ektlari faoliyatni kengaytirish va aylanma mablag’larini to’ldirishga mikrokreditlarni Markaziy bankning qayta moliyalash stavkasidan yuqori bo’lmagan stavka bo’yicha, eng kam ish haqining 500 baravarigacha miqdorida 24 oygacha bo’lgan muddatga beriladi.


Davlat tomnidan iqtisodiyotni tartiblashning yana bir muhim vositasi moliyaviy sanatsiya (sog’lomlashtirish) hisoblanadi. Moliyaviy sanatsiya bu – to’lov qobiliyatini yo’qotgan, iqtisodiy nochor korxonalarning moliyaviy holatini yaxshilashga qaratilgan chora-tadbirlar majmuidir.


Moliyaviy sanatsiya qilishdan asosiy maqsad  iqtisodiy tang ahvolga tushgan korxonalarning to’lovchanlik qobiliyatini tiklash va moliyaviy sog’lomlashtirishdan iborat.

Sanatsiyalash yo’llari

· korxona qarzidan kechib yuborish yoki uni o’zgalar hisobidan to’lash;

· qarzni to’lash muddatini kechiktirish;

· qarz uchun berilgan foizni kamaytirish yoki umuman olmaslik;

· korxonaga soliqdan yengillik berish;

· soliqni kreditga aylantirish;

· korxonaga buyurtma berib, uning haqini oldindan to’lash;

· subsidiya ajratish;

· korxonaga eksport yuzasidan imtiyozlar berish;

· 2 yil muddatgacha daromadiga soliq solmaslik.


Davlat subsidiyalar berish orqali iqtisodiyotni tartiblashda ko’maklashadi. Subsidiya davlat byudjetidan tadbirkorlarga aniq maqsad yo’lida ishlatish uchun beriladigan pul mablag’idir. Subsidiyalar davlatning moliyaviy yordami bo’lib, byudjetga qaytarib berilmaydi. 
Quyidagi sohalarga subsidiya berish orqali davlat o’z siyosatini amalga oshiradi:

Yangi texnologiyalarni joriy etish, fundamental–nazariy tadqiqotlarni o’tkazish, ekologik muvozanatni ta'minlash, korxonalarga madad berish, moliyaviy sanatsiyalash uchun, jahon bozorida milliy manfaatni himoya qilish, iqtisodiyotni tarkiban o’zgartirish (diversifikatsiya qilishga), konversiya (harbiy qurollar ishlab chiqarishdan aholi uchun zarur bo’lgan tovarlar ishlab chiqarishga o’tish) maqsadida subsidiyalar berib boriladi.


Shuningdek,  subsidiyalar davlat dasturlari va tavsiyalariga binoan ish tutgan firmalarga ham beriladi. Xulosa qilib aytganda, subsidiya iqtisodiyotni tartiblashga xizmat qiluvchi moliyaviy vositadir.


Davlat o’zining monetar siyosati orqali iqtisodiyotni tartibga solib turadi. Davlatning pulga bo’lgan talab-taklifni o’zgartirish borasidagi siyosati monetar siyosat deyiladi. Monetar siyosatning bosh g’oyasi – iqtisodiy o’sishni bozor mexanizmi ta'minlaydi, bu mexanizmning asosiy vositasi pul, degan xulosadan iborat.


Davlat iqtisodiyotga o’zining ishlab chiqqan ijtimoiy siyosati bilan ham ta'sir etadi. 


Davlat o’zining ijtimoiy siyosatini quyidagi chora-tadbirlari orqali amalga oshiradi:

Tirikchilik minimumini kafolatlash, daromadlarni, aholining omonatlarini, davlat obligatsiyalarini, indeksatsiyalab turish, transfert to’lovlarni amalga oshirib turish, sotsial sug’urta vositasida aholini himoyalash, sotsial ta'minotni amalga oshirib borish, hamma uchun bepul umumiy ta'lim berish, aholini yangi kasblarga o’rgatish, ishsizlikni qisqartirish, ish joyini ko’paytirish, ishsizlarga nafaqalar berish va moddiy muhtojlikda yashovchilarga yordam ko’rsatish. Xulosa qilib aytadigan bo’lsak, davlat o’zining ijtimoiy siyosati bilan jamiyatda ijtimoiy totuvlik va hamjihatlikni ta'minlab, iqtisodiy o’sish uchun qulay ijtimoiy sharoit yaratadi.


Davlat antimonopol siyosati bilan ham iqtisodiyotni tartiblab boradi. Bozor raqobatsiz bo’lmaydi. Shuning uchun ham davlat erkin raqobatchilik muhitini yaratish maqsadida antimonopol siyosatini, ya'ni iqtisodiyotni monopoliyadan xalos etish va monopoliyalarni cheklab qo’yishga yo’naltirilgan siyosatini olib boradi.


Davlat o’zining antimonopol siyosatini quyidagi ma'muriy va iqtisodiy tadbirlarni ishga solish orqali amalga oshiradi. Monopoliyalashgan korxonalar ishlab chiqaradigan mahsulotlarning bahosini qattiq nazorat ostiga olish, narx xususida kelishib olishni man qiluvchi qonunlarni joriy qilish, sog’lom, haqiqiy raqobatni qo’llab-quvvatlash, hech bir korporatsiya u yoki bu turdagi mahsulot ishlab chiqarishning yarmidan ortig’ini ishlab chiqarishiga yo’l qo’ymaslik, yirik korporatsiyalarning ishtirokchilari boshqa korporatsiyalarning aktsiyalarini ma'lum cheklangan miqdoridan ortig’iga ega bo’lishlariga yo’l qo’ymaslik va h.k.

"Monopolistik faoliyatni cheklash to’g’risida"gi qonunga ko’ra:

- ataylab bozorda taqchillik hosil qilish;

- narxlarni monopollashtirish;

- raqobatchilarning bozorga kirib borishiga to’sqinlik qilish;

- raqobatning g’irrom usullarini qo’llash, masalan, sanoat josusligi:

- raqibni xom-ashyo bozoridan, transportdan mahrum qilish;

- raqib korxonasida diversiya uyushtirish;

- ommaviy axborot vositalaridan raqibi mahsulotining obro’sini tushirish uchun turli usullarni qo’llash man etiladi.


Qonunni buzganlar zararni qoplashlari, jarima to’lashlari shart. Ular g’irromlik yo’li bilan olingan foydadan mahrum etiladi.


Umuman xulosa qilib aytadigan bo’lsak, iqtisodiyotni tartiblashning bozor mexanizmi va davlat mexanizmi ma'lum bir nisbatda bo’lgandagina iqtisodiyot barqaror rivojlanib, mo’l-ko’lchilik vujudga keladi. Pirovard natijada ommaviy farovonlik ta'minlanadi.

TAKRORLASH UCHUN SAVOLLAR
1. Iqtisodiy muvozanatlik, xususiy va umumiy muvozanatliklarga tavsif bering. Ularga  misollar keltiring.

2. Makroiqtisodiy barqarorlik nima?  Ularga erishish yo’llari qanday?
3. O’zbekistonda iqtisodiyot tarkibiy tuzilishidagi o’zgarishlarni aytib bering. 

4. Iste'mol,  jamg’arma investitsiyalarning iqtisodiy mazmunini tushuntirib bering.    Jamg’arish normasi qanday aniqlanadi?  Ularga qanday omillar ta'sir ko’rsatadi?  Investitsiyalar va darajasini belgilovchi  omillarni tushuntirib bering.

5. Iqtisodiyotni tartibga solish nima uchun zarur?
6. Davlat tomonidan iqtisodiyotni tartibga solishning bosh maqsadi nimadan iborat?
7. Nima sababdan davlat iqtisodiyotni tartiblashda qatnashadi?
8. Iqtisodiyot davlat ishtirokisiz ham rivoj topishi mumkinmi?
9. Davlatning iqtisodiyotga aralashuvi qanday qoidalar asosida yuz beradi?
10. Davlatning asosiy vazifalarini yoritib bering.
11. Iqtisodiyotni tartibga solishning asosiy ob'ektlarini tushuntirib bering.
12. Davlat iqtisodiyotni tartiblashda qanday iqtisodiy vositalardan foydalanadi?
13. Tartibga solishning bozor va davlat vositalarining uyg’unlashib borishini ko’rsating.
14. Davlat iqtisodiyotning rivojlanishi uchun qanday shart-sharoitlar yaratib bermog’i lozim?

11-mavzu. IQTISODIY O’SISH VA MILLIY BOYLIK.  IQTISODIYOTNING SIKLLI RIVOJLANISHI

Reja
1.Iqtisodiy o’sish tushunchasi va uning ahamiyati. Iqtisodiy o’sish turlari va omillari.

2.Milliy boylik, uning tarkibi, tuzilishi. Jamiyatning iqtisodiy potentsiali.

3.Takror ishlab chiqarishning siklli xarakteri. Iqtisodiy sikl nazariyasi. Sikl     

   fazalari.

4.Ishchi kuchi, ishchi kuchining bandligi, ishsizlik.

TAYANCH TUSHUNCHALAR

Iqtisodiy rivojlanish, iqtisodiy o’sish, iqtisodiy o’sishning ko’rsatkichlari, iqtisodiy o’sish turlari, iqtisodiy o’sish omillari, iqtisodiy o’sish samaradorligi, milliy boylik, moddiy‑buyumlashgan boylik,tabiiy boylik, ma’naviy boylik, faza, iqtisodiy sikl, inqiroz, turg’unlik, jonlanish, yuksalish,  Kondratev sikli, ishchi kuchi, mehnat resurslari, aholi migratsiyasi, ishsizlik, siklli ishsizlik, ishsizlik darajasi, mehnat bozori, bandlik, ishsizlik oqibatlari.


Types of economic progress, factors of economical progress, economic capacity, cycle.

Iqtisodiy o’sish tushunchasi va uning ahamiyati.

Iqtisodiy o’sish turlari va omillari

Ehtiyojlarning uzluksiz o’zgarib turishi va o’sib borishi har qanday jamiyatga xosdir. Jamiyat a’zolarining xilma-xil va yuksalib borayotgan ehtiyojlarini qondirish va farovon hayot kechirishlari uchun, albatta, iqtisodiyot doimo o’sib borishi talab qilinadi. Iqtisodiy o’sish bo’lmasa hech qanday jamiyat rivojlana olmaydi.

Iqtisodiy o’sish bevosita yalpi ichki mahsulot miqdorining mutlaq va aholi jon boshiga hamda iqtisodiy resurs harajatlari birligi hisobiga ko’payishi hamda sifatining yaxshilanishida va tarkibining takomillashuvida ifodalanadi.
Iqtisodiy o’sish nafaqat iste’mol buyumlarini ishlab chiqarish, balki fanning,  ilmning rivojlanishi va bular asosida ishlab chiqarish vositalarini ham ko’plab ishlab chiqarishni, kelajakda ishlab chiqarishni rivojlantirish orqali bo’lg’usi iste’molni qondirishni ham mo’ljallaydi. Bundan kelib chiqqan holda biz iqtisodiy o’sishning asosiy tomiri bu ishlab chiqarish, jamiyat taraqqiyotining asosiy tomiri bu iqtisodiy o’sishdir, degan xulosaga kelamiz.

Iqtisodiy o’sish jamiyatdagi ishlab chiqarish hajmining yoki aholi jon boshiga yaratilgan mahsulotlar va xizmatlar hajmining ortib borishi bilan o’lchanadi. Buni aniqlash uchun YaIM hajmi aholi soniga bo’linadi.

          YaIM 

O’i = 

         Aholi soni

YaIM hajmi ko’p bo’lgani bilan, agar aholi soni ham ko’p bo’lsa, iqtisodiy o’sish kam bo’ladi. Buning uchun aholi jon boshiga to’g’ri keladigan YaIM hajmi yuqori bo’ladigan darajada mamlakatda yaratilayotgan mahsulot va xizmatlar hajmi yuqori bo’lishi kerak.

Iqtisodiy o’sish natijalari mutloq va nisbiy holda aniqlanadi.

Mutloq iqtisodiy o’sish tovar va xizmatlar qanday miqdorda ko’payganini bildiradi. Buni aniqlash uchun real YaIMning hozirgi hajmidan M2 oldingi hajmi (M1) chegirib tashlanadi.

O’i = M2 – M1
Mutloq iqtisodiy o’sish iqtisodiy salohiyatning katta yoki kichikligini bildiradi. Mamlakatning mutloq o’sish hajmi katta bo’lsa, demak, mamlakat iqtisodiy qudratli, deb hisoblanadi yoki aksincha.

Nisbiy iqtisodiy o’sish uning jadallik sur’atini bildiradi va foizda ifoda etiladi. Nisbiy iqtisodiy o’sish (O’i)da hozirgi davr real YaIM hajmining o’sishi dastlabki mahsulot hajmi bilan taqqoslanadi.

Bunda:          M2 – M1   

            O’i =               

 100 %

                         M1 
Iqtisodiy o’sish qanchalik jadal bo’lsa, mamlakatning salohiyati ham shunchalik jadal oshib boradi. Yuqori iqtisodiy salohiyatga ega mamlakat aholining yangidan paydo bo’layotgan, yuksalib turgan ehtiyojlarini qondira olish imkoniga ega bo’ladi. Bunday imkoniyat faqatgina cheklangan resurslardan muqobil xatti-harakatlarni qo’llay olgan, samarali to’g’ri ishlab chiqarishga ega bo’lgan mamlakatlargagina xosdir. Iqtisodiyoti qudratli mamlakatlar xalqaro doirada ham obro’-e’tiborli bo’ladi. Iqtisodiy o’sish sur’atlari yillar davomida turli mamlakatlarda turlicha bo’ladi. Ba’zi mamlakatlarda iqtisodiy o’sish yuksalgan bo’lsa, ba’zi mamlakatlarda kamaygan holda bo’lishi mumkin.

Iqtisodiy o’sish hech qachon bir tekis, o’sib bormaydi. U notekis, yuksalish va inqiroz davrlarni o’z ichiga olib boradi. Agar ilgari Angliya eng ilg’or mamlakat bo’lgan bo’lsa, keyinchalik uning o’rnini Yaponiya, AQSH kabi mamlakatlar egalladi. Hozirda esa Xitoy, Hindiston kabi davlatlarning iqtisodiy o’sishi jadallab ketdi. Keyingi yillarda Rossiyaning iqtisodiy o’sish ko’rsatkichi ham tez sur’atlarda o’sa boshladi.

O’zbekistonda olib borilgan bozor islohotlari, tarkibiy va institutsional o’zgartirishlar natijasida ko’p ukladli bozor iqtisodiyoti shakllandi. Oxirgi o’n yil davomida yalpi ichki mahsulotning yuqori o’sish sur’atlari kuzatildi. 1991‑2012 yillarda YaMM 4,1 martaga ko’paydi. 

Diagramma 1

Iqtisodiy islohotlar natijasi
.                       

O’zbekistonda yalpi ichki mahsulotning o’sishi 2010 yilda 8,5 foizni, 2011 yilda 8,3 foizni, 2012 yilda esa 8,2 foiz, 2013 yilda 8,1foizni tashkil etdi.
 2014-yilda YaIM 8,1 foiz, sanoat ishlab chiqarish hajmi 8,3 foiz, qishloq xo’jaligi ishlab chiqarishi 8,9 foiz, kapital qurilish 10,9 foiz hamda chakana savdo aylanmasi hajmi 14,3 foiz oshdi. 2015-yilda YaIM hajmining o’sishi 8 foiz atrofida mo’ljallanmoqda. 

Iqtisodiy o’sish makro va mikro darajada bo’ladi. Mikroiqtisodiy o’sish - bu korxona, xo’jalik, firma va tarmoq doirasidagi o’sishdir, u shu doirada mehnat qiluvchilarning guruhiy iqtisodiy faoliyati natijasidir. Makroiqtisodiy o’sish bu butun jamiyat miqyosidagi iqtisodiy o’sishdir. U jamiyat ishlab chiqarish faoliyatining natijasi bo’lib yuzaga keladi.

Iqtisodiy o’sishning nafaqat miqdoriy, balki sifat me’yori ham mavjud bo’lib, bunda yaratilgan mahsulot va xizmatlarning sifati jihatdan talab ehtiyojni qondirishga qodir bo’lishi tushuniladi. Sifatli yaratilgan mahsulot va xizmatlar jamiyat ehtiyojlarini to’laroq qondira oladi, shuning uchun sifatli yaratilgan mahsulot va xizmatlarning hissasi ortib borishi iqtisodiy o’sishda muhim o’rin tutadi. Sifat va miqdorning  nisbati barcha turdagi ishlab chiqarishga xos, ammo ulardan birining ustuvor bo’lishi mamlakatning iqtisodiy holatiga bog’liq.

Iqtisodiy o’sishning asosiy tomiri bu ishlab chiqarish ekan, demak ishlab chiqarishga ta’sir etuvchi kuchlar iqtisodiy o’sishga ta’sir etuvchi omillar hisoblanadi.

Ishlab chiqarishga ta’sir etuvchi omillardan eng muhimi tabiiy resurslarning miqdori, sifati va ulardan samarali foydalana olishdir. Tabiiy resurslarning cheklanganligi iqtisodiy o’sishni ham chegaralaydi. Tabiiy resurslardan tejamli va samarali foydalanish iqtisodiy o’sishning asosiy shartiga aylanadi.

Tabiiy omildan tashqari iqtisodiy omillar mavjud bo’lib ular: texnika taraqqiyoti yoki ishlab chiqarishdagi jismoniy kapital, inson kapitalining sifat darajasi, texnologik usullar, investitsiyalar miqdori va sifati, ta’lim darajasi, iqtisodiy erkinlik darajasi, iqtisodiyotning ochiqligi, xalqaro bozordagi holat, mamlakatdagi demografik vaziyat.

Ishlab chiqarishdagi jismoniy kapital – bu unumdorlikni oshirish uchun texnikaviy daraja, sifat va ma’lum bir davrda yaratilgan tovar miqdori bilan belgilanadi.

Inson kapitali – bu ishlovchilarning soni va bilim darajasi, ishlash mahorati va tajribasi bilan belgilanadi. Kishilarning bilim darajasi va kasbiy malakasini oshirish uchun qancha ko’p mablag’ sarflansa, shunchalik iqtisodiy o’sish ko’p bo’ladi. Inson kapitali jismoniy kapitaldan farqli ravishda moddiy shaklga ega emas.

Ishlab chiqarishning texnologik usullari – bu yangi texnika va texnologiyalarni  qo’llagan holda, ishlab chiqarishni tashkil qilish va  mehnat unumdorligini oshirishga erishish. Innovatsion yangiliklarni qo’llash bu iqtisodiy o’sishga juda katta hissa qo’shadi.

Investitsiyalar miqdori va tarkibi. Ishlab chiqarish investitsiyasi – bu ishlab chiqarishni kengaytirish uchun yuboriladigan moddiy va pul mablag’laridir. Investitsiyalar qachonki kerakli sohalarga yuborilgandagina samarali natija beradi. Investitsiyaning YaIMdagi hissasi investitsiya normasi, deb ataladi, investitsiya normasi quyidagicha aniqlanadi.

                      Im   

            In =               

 100 %       In – investitsiya normasi;

                     YAIM                          Im – investitsiya miqdori.

Investitsiya yo’nalishiga ko’ra 2 turga bo’linadi:

Pul mablag’lari shaklidagi investitsiya nominal investitsiya, deyiladi. Unga kerakli vositalarni almashtirib, ishlab chiqarishga qo’llangan investitsiya real investitsiya, deyiladi. 

Keyingi vaqtlarda O’zbekistonda iqtisodiyotga yo’naltirilgan sarmoyalarning qariyib 50 foizi texnologiyalarni yangilash va zamonaviy uskunalar, jihozlarga sarflanmoqda. Barcha sarmoyalarning 77,5 foizini tashkil etadigan markazlashmagan sarmoyalarning asosiy o’sishi xorijiy investitsiyalarni to’g’ridan-to’g’ri jalb qilish, korxonalarning o’z mablag’i va bank kreditlari hisobidan ta’minlanmoqda. 

Ta’lim darajasi. Moddiy kapitaldan unumli foydalanish va samarali natijaga ega bo’lish uchun inson kapitalining mukammalligi mos tushishi zarur. Shundagina yangi texnologiyadan unumli foydalanish mumkin bo’ladi. Inson kapitalining unumdorligi ta’lim darajasining chuqur bo’lishi bilan chambarchas bog’liq. Iqtisodiy o’sishning omillaridan biri bo’lgan ta’lim darajasi rivojlantirilsa,insonlar bilimi oshadi, ixtiro va kashfiyotlar ko’payadi va natijada mehnat unumdorligi ko’tariladi.

Iqtisodiy erkinlik darajasi. Erkinlik asosini xususiy mulk tashkil etadi. Xususiy mulk egasi o’z mulkini o’zi xohlagancha, lekin qonun doirasidan chiqmagan holda erkin foydalanib, daromad olishi mumkin. Xususiy mulk egalari tashabbusi iqtisodiy o’sishga o’z hissasini qo’shadi.

Iqtisodiyotning ochiqligi. Bu mamlakatga tashqaridan resurslarning erkin kirib kelishi, eksport va importning kengayib borishidir. Ochiq iqtisodiyotda tashqi savdoning afzalligidan foydalanishga sharoit yaratiladi. Chetdan kirib kelgan kapitalni eng kerakli sohalarga yo’naltirilib, ularni rivojlantirish jadallashtiriladi. Lekin ochiq siyosatni olib borish uchun mamlakatning jahon bozoriga chiqish imkoniyatlari va sharoitlari  qulay bo’lsagina iqtisodiy o’sishga hissa qo’sha oladi.

Xalqaro bozordagi holat. Bu eksport qiluvchi mamlakatlarning iqtisodiy o’sishiga jahon bozorida narxlarning oshishi yoki pasayishining ta’siri. Eksport tovarlar narxi oshsa, mamlakatning YaIM hajmi ortadi, pasaysa, YaIM hajmi ham qisqaradi.

Mamlakatning demografik vaziyati. Bu iqtisodiy o’sishning aholi jon boshiga hisoblangan YaIMning ko’payishini bildiradi. Lekin bu aholi sonining ko’p yoki kamligiga ham bog’liq bo’ladi. Aholi sonining o’sishi iqtisodiy o’sishga salbiy ta’sir ko’rsatadi. Iqtisodiy o’sishga erishish uchun ishlab chiqarish aholi soniga nisbatan tezroq o’sib borishi zarur bo’ladi.

Iqtisodiy o’sishning 3 yo’li mavjud bo’lib, bular resurs talab, resurs tejam va aralash usuldir.

1. Resurstalab o’sish yuz berganda YaIM ishlab chiqarishga qo’shimcha resurslarni jalb etish hisobidan ko’payadi.

Bu ekstensiv usul hisoblanadi. Bunda takror ishlab chiqarish oldingiga nisbatan ko’proq ishchi kuchi, ishlab chiqarish vositasi va tabiiy boyliklarni talab etadi. O’z navbatida resurslar sarfi ham ortib boradi. Bu holda mahsulot birligini yaratish uchun ketgan moddiy va mehnat sarflari qisqarmaydi, mehnat unumdorligi oshmaydi. Iqtisodiy o’sish mehnat va moddiy resurslarni ko’proq qo’llash natijasida yuz beradi.

1. Resurs tejam usul – bu ishlab chiqarishda resurslarning tejamli ishlatilishi hisobidan oshib borishi, mahsulot birligiga ketadigan sarf‑harajatlarni kamaytirish orqali ta’minlanishini bildiradi. Intensiv usul ishlab chiqarish hajmining o’sishiga nisbatan resurslar sarfining qisqarishini bildiradi. Bu usul birinchidan, tovar va xizmatlarning miqdoran ko’payishini, ikkinchidan, ular sifatining yaxshilab borishini taqazo etadi. Intensiv usulga resurslarni samarali ishlatish orqali erishiladi, ya’ni resurs birligini ishlatishdan ko’proq va sifatliroq mahsulot olinadi. Ekstensiv o’sish o’z mazmuni bilan miqdoriy bo’lsa, intensiv o’sish esa sifat o’sishidir.

Intensiv o’sishning o’z shart-sharoitlari bor. Uni ta’minlaydigan eng asosiy shart fan-texnika taraqqiyotidir. Intensiv o’sish hozirgi fan-texnika revolyutsiyasi sharoitida alohida ahamiyat kasb etadi. Bu birinchidan,  arzon tushadigan tabiiy resurslarni jalb etish;  ikkinchidan, mutlaqo yangi texnika va texnologiyaning yaratilishi, yangi energiya manbalarining ochilishi bilan bog’liq.

  Iqtisodiy o’sishning ikki usulidan faqat bittasi amal qiladi, deb o’ylash noto’g’ri. Bir vaqtning o’zida har ikkala usul ham birgalikda amal qiladi, lekin ulardan biri ustuvor bo’ladi. Mana shunda iqtisodiy o’sishning aralash usuli kelib chiqadi. Aralash usul bo’lganda iqtisodiy o’sish ham resurslarning ko’payishini, ham ularning tejalishini, yuqorida aytganimizdek, resurslar sarfiga nisbatan tovar va xizmatlar ko’proq yaratilishini bildiradi. Hozirgi iqtisodiyotda ayrim usul sof holda uchramaydi, ikki usul qorishmasi bo’lgan aralash usul amalda bo’ladi. SHu sababli qaysi usulning ustuvorligini bilish ahamiyatli, chunki shunga qarab iqtisodiy o’sishning samarali yo’lini  belgilash mumkin bo’ladi.

Milliy boylik, uning tarkibi, tuzilishi. Jamiyatning iqtisodiy potentsiali

Milliy boylik yoki ijtimoiy boylik umumiqtisodiy kategoriyadir. Ishlab chiqarish bor joyda milliy boylik vujudga keladi. Har qanday jamiyat o’zining ichki tuzumidan qat’iy nazar, ma’lum darajadagi boylikka tayanadi. Milliy boylik – bu millat yoki elat boyligi bo’lmay, muayyan jamiyatning boyligidir. SHu jihatdan uni ijtimoiy boylik, deb qarash mumkin. Milliy boylik ishlab chiqarish faoliyatining mahsulidir. Milliy boylik deb asrlar osha ajdodlar tomonidan yaratilgan va avlodlar tomonidan jamg’arilib kelingan moddiy, madaniy-ma’naviy ne’matlar, tabiat in’omlari, to’plangan bilimlar, malaka va mahoratlar majmuiga aytiladi.
  Milliy boylik keng ma’nodagi tushunchadir,  u moddiy va nomoddiy, mehnat natijasida yaratilgan va tabiat in’omi ne’matlaridan iborat bo’ladi. Uni amalda o’zlashtirish yuzasidan har xil iqtisodiy munosabatlar, jumladan, mulkiy munosabatlar kelib chiqadi. Ammo bundan qat’iy nazar, milliy boylik bir qator umuminsoniy belgilarga ega. Qaerda bo’lishidan qat’iy nazar, u mehnat natijasida yaratiladi va ko’payib boradi. Mehnat boylikning ichki mazmunidir, chunki uni tashkil etuvchi buyumlarni inson mehnati yaratadi. Boylik mehnat mahsuli bo’lsada, u qaytadan mehnat jarayonida ishlatiladi.

Milliy boylikning yana bir xususiyati uning jamg’arilib borilishidir. Jamg’arilish uchun mehnat mahsuli nafaqat joriy iste’molni, balki kelajak iste’molini ham qondira bilishi  zarur. O’zining xususiyatlariga qarab, tez buziladigan va uzoq saqlanadigan mahsulotlar borki, ulardan birinchisida jamg’arilish xususiyati bo’lmaydi, ikkinchisida shunday xossa mavjuddir. Ammo bunday chegara shartlidir, chunki fan-texnika taraqqiyoti tufayli mahsulotlarni uzoq muddatda saqlash texnologiyasi paydo bo’ladi,  bu esa jamg’arila bilish qobiliyatini  yangidan-yangi mahsulotlarga baxshida etadi. Natijada milliy boylikni to’plash imkoniyatlari kengayadi. YAngicha ta’mirlash texnologiyasining paydo bo’lishi, yo’qolib ketayotgan milliy boylikni, masalan, tarixiy obidalarni tiklash va umrini cho’zish imkonini beradi.

Milliy boylikning yana bir xususiyati uning takroran hosil bo’lishidir. U yaratiladi, ishlatiladi va qayta ehtiyojni qondirish uchun takroran ishlab chiqariladi. Milliy boylik sarflanar ekan, u to’ldirib borilmasa, iqtisodiyot  rivojlana olmaydi, binobarin, bo’lg’usi ehtiyojlar qondirilmaydi. SHu sababli bu boylikni takroran jamiyat va tabiat ishtirokida hosil etishni taqazo etadi.

Milliy boylikning yana bir xususiyati uning muayyan mol-mulk sifatida kishilar tasarrufida bo’lishidir. Milliy boylik o’zining moddiy tarkibidan qat’iy  nazar jamiyatning milliy mulki hisoblanadi. U ayrim jamiyat a’zolarining, guruh, uyushma yoki davlatning mulki bo’lishi zarur. Mulk bo’lmagan joyda boylik yo’q.

Boylik u moddiy yoki nomoddiy shaklda bo’lishiga qaramay, uni tabiatdagi materiallarni ishlatgan holda inson mehnati bunyod etadi. Boylik tarkibidagi bino-inshoot, mashinalar, metall, urug’lik g’amlamalari kabilar mehnat natijasida yaratilgan boylikdir. Yer, suv, yer osti va yer ustidagi boyliklarni inson yaratgan emas, ular tabiat in’omi. Ammo ularni boylik sifatida inson manfaati yo’lida ishlatilishi mehnatsiz bo’lmaydi, albatta. Chunki tabiat in’omlari o’z-o’zidan qayta ishlanmay turib iste’molga tusha olmaydi. Masalan, yer qa’ridagi neft, agar u qazib olinib, qayta ishlanmasa, o’z-o’zidan yoqilg’i bo’la olmasligi hammaga ayondir.

Yer qa’ridagi boyliklar qayta tiklanmaydi, ularni qaytadan hosil etish hozirchalik jamiyatning qo’lidan kelmaydi. Shu sababli mehnat mahsuli bo’lgan boylikni ko’paytirish uchun tiklanmaydigan tabiiy boyliklarni ehtiyotkorlik bilan avaylab ishlatish, imkon bo’lganda uni kelajak uchun saqlab qo’yish zarur.

Milliy boylikni shartli ravishda quyidagi uchta yirik tarkibiy qismlarga ajratish mumkin:

1.Moddiy‑buyumlashgan boylik.

2.Nomoddiy boylik.

3.Tabiiy boylik.

 Moddiy‑buyumlashgan boylik – bu jamiyatning moddiy ehtiyojini qondiruvchi va aniq moddiy-ashyoviy shakldagi boylikdir. U ishlab chiqarishning, unumli mehnatning natijasi  bo’lib,  jamlangan asbob-uskuna, bino-inshoot, mashina va mexanizmlar, g’amlangan ashyo, yoqilg’i, shuningdek, iste’mol buyumlari yig’indisidir.

Milliy boylikning inson mehnati bilan yaratilgan moddiy qismi qiymat shakliga ega bo’lib, tarkibiy tuzilishi quyidagilarni o’z ichiga oladi:

‑ishlab chiqarish xususiyatidagi asosiy kapital;

‑noishlab chiqarish xususiyatidagi asosiy kapital;

‑aylanma kapital;

‑tugallanmagan ishlab chiqarishning moddiy‑buyumlashgan qismi;

‑moddiy zahiralar va ehtiyojlar;

‑aholining uy, tomorqa va yordamchi xo’jaligida jamg’arilgan mol‑mulk.

Milliy boylikning shunday turlari mavjudki, ular inson qobiliyatini mujassaslashtiradi va shaxsdan tashqarida bo’lmaydi. Ularga intellektual boylik, ish tajribasi va mahorat kiradi. Intellektual boylik aql-idrok, bilim va ijodiy qobiliyatdan tashkil topadi. Uning tarkibiga ilmiy-texnikaviy g’oyalar va ishlanmalar, ilmiy kashfiyotlar ham kiradi. Bularning hammasi jamlangan holda bahosi yo’q boylikni yuzaga keltiradiki, u moddiy boylikdan ham afzal, uning samarasi ham yuqori. Insonda gavdalangan qobiliyat tugalmas boylik, u tinimsiz tiklanib va rivojlanib boradi, moddiy boyligidan farqliroq, u kamaymaydi. Intellektual boylikni yaratish uchun ketgan sarf-xarajat o’zini g’oyat tez oqlaydi.

Boylikning yana bir turi – bu an’ana shakliga kirgan, ishlab chiqarishga taalluqli tarixiy tajribadirki, u avlodan-avlodga o’tib saqlanadi va iqtisodiyotga shubhasiz ta’sir etadi. Bunga misol qilib mehnatsevarlik, tirishqoqlik va ishbilarmonlikni olish mumkin.

Xullas, milliy boylik tarkibini kengroq qarab, unga nomoddiy ne’matlardan tashqari intellektual boylikni va tarixiy tajribani ham kiritish zarur.

Milliy boylik tarkibining yana bir jihati uning qaysi avlod yaratganligiga qarab tabaqalanishidir. Avloddan-avlodga o’tuvchi va bir avlod hayoti davrida tugallanadigan boylik bor. Tarixiy obidalar qadimiy qo’lyozmalar, san’at asarlari, binolar, inshootlar, kanallar, suv omborlari, temir yo’llar, avtomobil yo’llari bir necha avlodga xizmat qiladi.

Milliy boylik miqdori pul vositasida o’lchanadi. Ammo boylikning shunday unsurlari borki, ularni pulga chaqib bo’lmaydi. Bular jumlasiga tarixiy obidalar, noyob va betakror qadimgi buyumlar kiradi.

Yerning o’zi insonga tabiat in’om etgan boylikdir. U inson uchun nafaqat ishlab chiqarish vositasi va shart-sharoit, balki uning hayot kechirish makonidir. Yer milliy boylikning muhim unsuridir.Tabiiy boylikning asosi tabiat mahsuli bo’lib, uning vujudga kelishi tabiat qonunlari asosida ro’y bersada, ulardan foydalanish jamiyat rivojiga ham bog’liq bo’ladi. Foydali qazilma boyliklar, o’rmonlar, suv va yer resurslari tabiatan mavjud bo’lsada, ishlab chiqarishda faol qatnashadi.

Jamiyatning ishlab chiqara bilish qobiliyati iqtisodiy potentsial, deb ataladi. Bu qobiliyat ishlab chiqarish resurslari miqdori va sifati bilan belgilanadi, yaratilgan mahsulotlar va xizmatlar miqdori bilan ifoda etiladi. Iqtisodiy potentsial erishilgan va bo’lg’usi potentsial ko’rinishlariga ega. 

Erishilgan potentsial – amalda ishlatilgan potentsial bo’lib, muayyan ishlab chiqarish darajasini bildiradi, lekin potentsialning ishlatilmagan imkoniyatlarini bildirmaydi. Bo’lg’usi potentsial shu imkoniyatlarini hisobga olgan, to’la-to’kis ishlatilmagan potentsialdir. Bo’lg’usi potentsial resurslardan maksimal darajada foydalanishni taqazo etadi.

Iqtisodiy potentsial jamiyat a’zolarining ehtiyojini qondirish uchun ishlatiladi. Agar ehtiyojlar to’laroq qondirilsa, iqtisodiy potentsial  samarali ishlatilgan bo’ladi. Potentsialni tashkil etuvchi resurslar ekstensiv va intensiv ishlatiladi. Ulardan intensiv foydalangandagina potentsial unsurlari bir-biriga muvofiq bo’lishlari kerak. Iqtisodiy potentsialning to’rt xili mavjud.

Mehnat potentsiali – jamiyatdagi mehnatga layoqatli, bilim va malakaga, ishlab chiqara olish qobiliyatiga ega bo’lgan kishilar. Mehnat potentsialining miqdoriy o’lchami ishga yaroqli kishilar soni bo’lib, uning o’sib borishi aholining ko’payishidan kelib chiqadi. Sifat jihatdan mehnat potentsiali mazkur aholining bilim saviyasi, kasbiy malakasi va tajribasini bildiradi.                                                               

Ilm-ma’rifat potentsiali – ilm-ma’rifatga xizmat qiluvchi moddiy va insoniy resurslar, fan erishgan daraja. Uning uch asosiy unsuri mavjud: jamlangan ilmiy ma’lumotlar, ilm-ma’rifat ahli, ilm-ma’rifatning moddiy bazasi. Birinchi unsur ilmiy kashfiyotlar, yangi kashfiyot uchun xizmat qiluvchi bilimlar majmuasidan iborat. Ikkinchi unsur ilmiy-pedagogik xodimlar va ularning kasbiy mahorati va bilimdonligini qamraydi. Uchinchi unsur ilm-ma’rifat ixtiyoridagi moddiy resurslar (bino, ilmiy uskuna, jihozlar, ilmiy asarlar, darsliklar, har xil tadqiqot asboblari kabilar)dan tashkil topadi. Ilm-ma’rifat potentsialini unga sarflangan mablag’lar (jumladan, investitsiya ham) va ilmiy pedagogik kadrlar soni va malakasi belgilaydi. Uning samarali ishlatilishi ishlab chiqarish natijasiga qarab aniqlanadi.

Texnika-texnologiya potentsiali – jamiyatdagi mashina-mexanizmlar miqdori, ularning tarkibi, texnikaviy darajasi va nihoyat, texnologik tizimlar majmuini o’z ichiga oladi. Bu potentsial fan yutuqlari naqadar yangi texnika va texnologiyada moddiylashganligini bildiradi. Texnika-texnologiya darajasi fan taraqqiyotiga monand tushishi shart, ammo buning uchun fan yutuqlarini amaliyotga joriy etishni ta’minlovchi iqtisodiy vositalar amal qilishi talab qilinadi. Agar bunday vosita bo’lmasa, fan va texnika potentsiali bir-birini ta’minlamay qo’yadi.

Tabiiy potentsial – tabiiy resurslar miqdori va sifati, ishlab chiqarishning ob-havo sharoiti. Tabiiy potentsial cheklangan va notekis joylashgan bo’ladi. Tabiiy potentsialni yer, jumladan, yaroqli yer maydoni, suv zaxiralari, o’rmon va yer osti boyliklari, suv boyliklari, iqlim qulayliklari tashkil etadi. Ular iqtisodiyotga ko’maklashuvi yoki unga qiyinchilik tug’dirishi mumkin. Ammo tabiiy resurslar yaratgan to’siqlarni ilmiy va texnikaviy potentsial bartaraf etishi mumkin.

Iqtisodiy potentsial unsurlari birgalikda amal qilib, bir-biridagi yetishmovchilikni to’ldiradi. 

Takror ishlab chiqarishning siklli xarakteri. Iqtisodiy sikl 

nazariyasi. Sikl fazalari

Insoniyat yashashi va rivojlanishining negizi moddiy va ma’naviy ne’matlar ishlab chiqarishdan iboratdir. Ishlab chiqarish bir martagina sodir bo’libgina qolmay, balki takrorlanib, yangilanib turadigan iqtisodiy jarayondir. Biz iste’mol qilmay tura olmaganimizdek, ishlab chiqarishni yangilamasdan ham, uni takrorlamasdan ham tura olmaymiz. Chunki iste’mol qilib tugatilgan oziq-ovqatlarni, kiyib eskirgan kiyim-kechaklarni, eskirib qolgan uy-ro’zg’or buyumlari va ishlatilaverib ishdan chiqqan stanok, mashina, asbob-uskuna va boshqa vositalar o’rnini qoplashimiz va uni qayta ishlashimiz, yangilarini yaratishimiz zarurdir. 

Shuning uchun ham, ishlab chiqarishning uzluksiz ravishda takrorlanib turishiga takror ishlab chiqarish deyiladi. 

Takror ishlab chiqarish va iqtisodiyot bir maromda rivojlanishi uchun uning turli tomonlari o’rtasida muvofiqlik bo’lishi lozimdir va bu muvofiqlik muvozanat, deb ataladi. Muvozanatlar iqtisodiy rivojlanishning shart-sharoiti hisoblansada, ular har doim ham mavjud bo’lavermaydi. Ular buzilib va tiklanib turadi, bunda iqtisodiyot notekis taraqqiy qiladi, vaqti-vaqti bilan ob’ektiv qonunlarni ta’siri ostida, tashqi va ichki omillar ta’sirida takror ishlab chiqarish harakatida uzilishlar paydo bo’ladi.

Iqtisodiy taraqqiyot davridan so’ng ma’lum sabablarga ko’ra iqtisodiy o’sish o’rniga inqiroz, turg’unlik va yana  iqtisodiy o’sish yuz berib turadi. Iqtisodiyotda shunday tebranma harakat ma’lum davrlarda takrorlanib turadi.  Demak, takror ishlab chiqarish siklli harakterga ega bo’ladi. Sikl deb, bir inqirozdan ikkinchi inqirozgacha bo’lgan davrga  aytiladi. Har bir sikl 4 fazadan iborat bo’lib inqiroz, turg’unlik,  jonlanish va yuksalishdan iboratdir. 

Siklning birinchi fazasi inqiroz (tanglik,tushkunlik) bo’lib iqtisodiy o’sish darajasi va sur’ati tushib ketadi, mahsulot ishlab chiqarish hajmi qisqaradi. Mamlakatimizda 1990 yillar boshida iqtisodiyotning pasayishi, iqtisodiy aloqalarning buzilishi, korxonalarning to’la quvvat bilan ishlamasligi, narxlarning oshib ketishi sezilarli darajada bo’lib, inflyatsiya darajasi 28.0 foizgacha ko’tarilgan edi.

Mamlakatimizda 1994 yilning 1 iyulidan boshlab milliy valyutaning muomalaga kiritilishi, mustaqil byudjet-soliq siyosatining shakllantirilishi, narxlarni erkinlashtirish jarayonining nihoyasiga yetkazilishi va shuningdek, to’lov intizomini mustahkamlash bo’yicha ko’rilgan chora-tadbirlar iste’mol narxlari inflyatsiyasini 7-8 foizga tushirish imkonini berdi.

Krizisdan keyin turg’unlik fazasi keladi. Bu fazada ishlab chiqarishda tushkinlik to’xtaydi, narxlar tushishi ham to’xtaydi. Tovar zaxiralari ko’payadi. Biroq ishsizlikning yuqori darajasi saqlanib qoladi.

Turg’unlikdan keyin jonlanish fazasi keladi. Bunda ishlab chiqarish avvalgidan o’sadi. Tovar zahiralari bilan bozorni uzluksiz ta’minlash darajada bo’ladi. Ishsizlik darajasi biroz qisqaradi. Bozorlarda sotib olish quvvati o’sishi bilan jonlanish kuzatiladi. Pul kapitaliga talab ortadi, foiz o’sadi, narxlar ham pasayib boradi. 

Jonlanishdan so’ng yuksalish fazasiga o’tiladi. Mahsulot ishlab chiqarish avvalgiga nisbatan o’sadi, ishsizlik kamayadi, talab ortishi natijasida narxlar o’sadi. Ishlab chiqarish ko’payishi bilan xom ashyo resurslariga talab ortadi. Raqobat va foyda ketidan quvish oqibatida nomutanosibliklarning to’planib borishidan iborat zanjirli reaktsiya tezlashadi. 

Iqtisodiyot yuqori darajada rivojlanishi bilan yangi tushkunlikka yaqinlashib boradi. Masalan, birinchi krizis 1825 yili Angliyada yuz berdi, so’ngra 1836 yili Angliya va AQSH da, 1841 yili AQSH da, 1847 yil AQSH, Angliya, Frantsiya va Germaniyada. 1857 yilgi krizis birinchi jahon siklik krizisi bo’lib, tarixda qoldi. Birinchi jahon urishidan keyin G’arb mamlakatlari iqtisodiyotini muntazam ravishda krizislar larzaga solib turdi. Ayniqsa, 1929-1933 yillardagi krizis o’zining chuqurligi darajasi bilan avvalgi barcha krizislardan o’tib ketdi. SHuni aytish lozimki, iqtisodiyotning siklli rivojlanishiga bir qancha omillar, ya’ni tashqi va ichki omillar ta’sir qiladi.  Iqtisodiyotning siklli rivojlanishiga ta’sir qiluvchi omillar: urushlar, inqiloblar, boshqa siyosiy larzalar, yirik oltin, uran, neft va boshqa kamyob qimmatbaho resurslarning topilishi, yangi hududlarni o’zlashtirilishi natijasida ishchi kuchi migratsiyasining yuz berishi va texnika-texnologiyadagi yirik ixtirolar butun ijtimoiy ishlab chiqarish tarkibi o’zgartirilishiga ta’sir qiladi. Iqtisodiyotning siklli rivojlanishining ichki omillariga quyidagilarni ko’rsatish mumkin: mashina va uskunalarning xizmat qilish davri, asosiy kapitalning harakati, shaxsiy iste’mol hajmi bilan ishlab chiqarish hajmi, bandlik darajasi, investitsiyalash, ishlab chiqarishni kengaytirish va davlatning iqtisodiy siyosati. 

Ko’pgina iqtisodchilar iqtisodiy sikl holatini tadqiq qilib, o’z fikrlarini, nazariy xulosalarini ilgari surishgan. Iqtisodiyotda siklli rivojlanishning sababi nima ekanligini tushintirib berishga harakat qilishgan. Iqtisodchilarning asosiy qismi iqtisodiyotni rivojlanishining siklli xarakterga ega bo’lishi ob’ektiv jarayon, deb atashadi. Iqtisodiyotda inqiroz–tanglik bo’lishiga dastlab tamal toshini pul qo’ygan, deb ko’rsatishgan. 

Sof monetar nazariya tarafdorlarining fikricha bozor iqtisodiyotida markaziy o’rinni pul va kredit egallaydi. Iqtisodiyotning siklli o’zgarishi eng avvalo, pul massasi oqimining o’zgarishiga bog’liq, tovarlarga talabning ortishi natijasida savdo, chakana narx o’sadi, bunda pul oqimi o’zgaradi, o’z navbatida u ishlab chiqarishning kengayishiga olib keladi. Iqtisodiyotning siklli rivojlanishini tadqiq qilib, iqtisodiyotda tebranishlar uch darajada yuz berishini ko’rsatib bergan va bu sikllarni kashf etgan rus iqtisodchi olimi N.D. Kondratev ismi bilan u ataladi. U iqtisodiyotda sikllar o’zaro bog’liq, o’zaro aloqadorlik sharoitlarida namoyon bo’ladi, deb ko’rsatadi. 

1. Qisqa muddatli sikl (2-4 yil). Bu sikl iste’mol tovarlariga  bo’lgan bozor talabi va taklif muvozanatining buzilishi va tiklanishi tarzida yuz beradi. 

2. O’rta muddatli sikl (7-12 yil). Bu siklda tebranishlar katta, bu muvozanatni ancha chuqur buzilganligini ko’rsatadi. 

3. Uzoq muddatli sikl (40-60 yil). Uzoq muddatli siklni izohlashda Angliya, Fratsiya, Germaniya, AQSH iqtisodiyoti bo’yicha olingan 140 yilgi (XVIII asr oxiri - XIX asr boshlari davomidagi) statistik ma’lumotlar 48-53 yil davomida takrorlanuvchi sikl mavjudligini ko’rsatdi. 

Kondratevning taxminiga ko’ra 1920-1921 yillardagi iqtisodiy tanglikdan so’ng jahon xo’jaligi katta sikl to’lqinining pasayishi pallasiga kiradi, bu katta larzalar krizisga olib kelishi mumkin, deb ko’rsatgan edi. 1929-1933 yillarda jahon iqtisodiyotini titratgan inqirozlar Kondratevning bu bashorati to’g’riligini isbotladi, 1974-1975 yillarda Ikkinchi jahon urushidan so’ng eng chuqur ishlab chiqarish tushkunligi yuz berdi. 

Lekin mamlakatimizda yuz bergan inqiroz taqchil ishlab chiqarish inqirozi bo’lib, u eng avvvalo keng iste’mol tovarlarini ishlab chiqarishning qisqarishida ifodalandi. Sovet Ittifoqining parchalanib ketishi, an’anaviy xo’jalik aloqalarining buzilishi bilan respublikada moliyaviy va strategik jihatdan muhim xom-ashyo resurslarining taqchilligi keskin sezildi. Boshqa mintaqalar va mamlakatlardan mahsulot yetkazib berilishiga bog’lanib qolgan yirik korxonalarning to’la quvvat bilan ishlamay qolishi sodir bo’ldi. Iqtisodiyotda nomutanosibliklar mavjud bo’lib qolgan edi. Xo’jalik tarkibi bir yoqlama rivojlantirilgan, yonilg’i, energiya taqchilligi yuz bergan edi.

Prezident I.A.Karimov o’zining “O’zbekiston iqtisodiy islohotlarni chuqurlashtirish yo’lida” kitobida “Ma’muriy-buyruqbozlik tizimining og’ir oqibatlarini yengish, tanglikka barham berish, iqtisodiyotni barqarorlashtirish”
 vazifasini hal qilish zarurligini ko’rsatib o’tadi.

Shuni aytish kerakki, inqiroz chuqurligi va davomiyligi bilan har xil kechadi. O’zbekistonda u nisbatan yengil bo’ldi, qisqa vaqt davom etdi. Asosan 1991-1994 yillar davrida mamlakat iqtisodiyotida ma’lum darajada inqiroz bo’lib o’tgan edi. 

Mustaqillikka erishgach, mamlakatda yuritilgan oqilona iqtisodiy siyosat tufayli O’zbekistonda boshqa hamdo’stlik mamlakatlariga qaraganda tushkunlik kamroq bo’ldi. YAlpi ichki mahsulot   1991-1999 yillar davrida 18.3 foizga qisqardi. SHu davrda Belarussiyada 35 foiz, Rossiyada 39 foiz, Qozog’istonda 44 foiz kamaydi. 

O’zbekistonda eng katta tushkunlik 1992 yili ro’y berib, yalpi ichki mahsulot o’tgan yilga nisbatan 11.1 foizga qisqardi
. 

O’zbekiston milliy iqtisodiyotida chuqur tarkibiy o’zgarishlar amalga oshirilishi, mulkni davlat tasarrufidan chiqarilishi, davlatning kuchli ijtimoiy siyosatining faolligi natijasida mamlakatda tushkunlik to’xtatildi, o’sishga erishib borildi. 1994 yildan mamlakat iqtisodiyotida jonlanish kuzatildi. 1994 yilda respublika sanoat mahsuloti hajmi 1993 yilgi darajaga nisbatan 101 foizni tashkil qildi. Sanoat ishlab chiqarishida muayyan tarkibiy o’zgarishlar bo’ldi. Yetakchi asosiy tarmoqlarning rivojlanib borishi hisobiga respublikaning yoqilg’i energetika sohasi, qishloq xo’jaligi, kichik biznes va tadbirkorlik, xizmat ko’rsatish, transport, og’ir va yengil sanoat  mahsulotlarini ishlab chiqarish salmog’i ortdi. Respublikamizda 2001 yildayoq YaIM 1991 yildagi darajasiga erishilib, 1990 yilga nisbatan 2005 yilda 128.4 foizga oshirildi. Lekin MDH mamlakatlarining ko’pchiligi 1991 yil darajasiga 63.6 foizni, Todjikiston 71.0 foizni, Gruziya 52.9 foizni, Ukraina 64.1 foizni, Qirg’iziston 85.2 foizni ta’minlagan edi.

Shuni alohida ta’kidlash kerakki, mamlakatimizning ijtimoiy-iqtisodiy rivojlanishida bunday yutuqlar ostida har tomonlama o’ylab, oqilona tarda ishlab chiqilgan va amalga oshirilayotgan ijtimoiy-iqtisodiy siyosatning jahonda “O’zbek modeli”, deb nom olgan iqtisodiy islohotlarning aniq strategiyasining ishlab chiqilganligi, shu bilan birga mehnatsevar, bunyodkor xalqning fidokorona mehnati natijasidir.

O’zbekistonda iqtisodiy sikl va uning fazalari


   108,1









Mustaqillik yillarda iqtisodiyotning rivojlanishi, unig o’sish sur’atlari, makroiqtisodiy ko’rsatkichlarning o’zaro mutanosibligi, inflyatsiya darajasining pasayishi milliy valyutamizning barqarorligi va uning xarid qobiliyati ortib borayotganligi bilan ta’riflanadi. 

Amalga oshirilayotgan keng ko’lamli, tub islohotlar va o’zgartirish-larning natijasida so’nggi yillarda mamlakatimizning iqtisodiyotining o’sish sur’ati barqaror bo’lmoqda. Keyingi 10 yilda (ya’ni 2004, 2005, 2006, 2007, 2008-2013 yillar) o’sish sur’ati 8,5 foizni tashkil qiladi.

Aniq maqsadga qaratilgan bozor islohotlarini, iqtisodiyotda chuqur tarkibiy o’zgarishlarni amalga oshirish, tarmoq va korxonalarni yangilash, texnik qayta jihozlash, raqobatbardosh va eksportga yo’naltirilgan yangi ishlab chiqarish korxonalarini tashkil etish, kichik biznes va xususiy tadbirkorlikni rivojlantirish hisobidan iqtisodiy taraqqiyotga erishilmoqda.

Siklli rivojlanishning dastlabki va asosiy fazasi inqiroz hisoblanadi. Inqiroz bir siklni nihoyasiga yetkazib, yana muqarrar ravishda inqiroz bilan tugaydigan yangisining boshlanishiga asos soladi. Inqiroz kelib chiqishi, miqyosi va xususiyatiga qarab bir necha turlarga bo’linadi.

Iqtisodiy inqiroz holatida iqtisodiyotda tanglik, tushkunlik, talabning pasayishi, iqtisodiy o’sish darajasi va sur’ati tushib ketishi kuzatiladi.

Moliyaviy inqiroz – bu kredit aloqalarining buzilishi, banklarning to’lov qobiliyatining pasayishi,  qimmatbaho qog’ozlar bozorida aktsiya kursini tushib ketishi, olingan qarz kreditlarning qaytarishlik darajasining pasayishi, tadbirkorlik darajasining pasayishi, tadbirkorlarning pulga extiyojining ortishi,  qarz to’lash uchun bank foizlarining oshishi tufayli uni to’lash qobiliyatining zaiflashuvidan iborat.

Ishchi kuchi, ishchi kuchining bandligi, ishsizlik

Ish  kuchi‑bu insonning aqliy va jismoniy qobiliyati bo’lib, bu  qobiliyatni amalda ishlatilishi  mehnat  qilishdir.

Ish kuchi ishlab chiqarishning inson omili, deb  ataladi. Ish  kuchi  insonlarning  ishlay oladigan, mehnatga layoqatli  qismidir.

Mehnatga  layoqatli  yoshdagilar  respublikamizda  16 yoshdan  55 yoshgacha ayollar, 16 yoshdan  60 yoshgacha erkaklardan iborat.

Jamiyatning  asosiy   ishlab  chiqaruvchi  kuchi  ishchi kuchi ham  takror  hosil  etiladi   va  sifat  jihatdan  ancha  yuqori  darajada  takror  ishlab  chiqariladi.

Ishchi kuchini takror hosil qilishning asosi aholining tabiiy   ko’payishidir.

Shu bilan birga, ishchi  kuchini  takror hosil qilish insonning  jismoniy kuchlari  va  aqliy qobiliyatlarini uzluksiz tiklab  va  ta’minlab turish, ularning  mehnat malakasini  muttasil  yangilab  va  oshirib  borish, umumiy   bilim   va  kasbiy  darajasi o’sishini   ta’minlashdir. Ishchi  kuchini  takror    yaratish xodimlarni ishlab  chiqarishga  jalb  etishni,  tarmoqlar, korxonalar, regionlar o’rtasida mehnat resurslarini  taqsimlash va  qayta taqsimlashni,   ularning  xodimlarga  bo’lgan  ehtiyojlari  qondirilishini  va   aholining  ish   bilan  to’la va  samarali band bo’lishini taminlaydigan ijtimoiy-iqtisodiy mexanizmni  yaratishni  ham  o’z  ichiga  oladi .

 Ishchi kuchining miqdori mamlakat aholisining mehnat faoliyatiga layoqatli bo’lgan qismi orqali ifodalanib, u ishchi kuchi resurslari, deb ham ataladi. Ishchi   kuchi   resurslarining  soni  va   sifati   mamlakat  aholisining  soni,  hamda  jinsi  va  yoshi  jihatidan tarkibi  bilan  belgilanadi.

Kelajakda aholi sonining o’rtacha yillik o’zgarishi (ming kishi) va o’sish sur’ati (%) dinamikasi 

O’zbekistonda 2012 yil ma’lumoti bo’yicha aholi soni 29 million 775 mingga yetgan bo’lsa, 2014 yil oxirida 31,5 mln kishidan oshdi. Mehnat ishlab chiqarishning yetakchi omili hisoblanadi. Mehnat bo’lmasa ishlab chiqarishning boshqa omillari xarakatga kelmaydi. Mehnat behuda ish qilish emas, balki kishilarga ularning ehtiyojini qondirish orqali naf keltiradigan faoliyatdir. Mehnatning omili ish kuchidir. Ishchi kuchi insonning mehnat qilishga qodir bo’lgan aqliy va jismoniy qobiliyatining yig’indisi bo’lganligi tufayli bozor iqtisodiyoti sharoitida inson mehnati emas, balki «ishchi kuchi» sotiladi va mehnat bozorida ishchi kuchi bozori paydo bo’ladi
 .

Prezident I.Karimov O’zbekiston Respublikasi Konstitutsiyasining 21 yilligiga bag’ishlangan tantanali marosimdagi ma’ruzasida  «Biz uchun dolzarb ahamiyatga ega bo’lgan aholi bandligini ta’minlash uchun joriy yilda 970 mingdan ortiq ish o’rni yaratilib, ularning 60%i qishloq hududlarida tashkil etilgani, eng muhimi  kasb-xunar kollejlarini bitirgan 500 mingdan ziyod yigit-qizlarimizni ishga joylashtirganimizning o’zi eng katta yutuqlarimiz qatoriga kiradi»
,  deb ta’kidlab o’tdi.

Demak,  ishlash qobiliyatiga ega bo’lgan aholi mehnat resurslarini tashkil qiladi. Mehnat resurslari ishchi kuchidan iborat bo’lib, u barcha vositalarni, pul mablag’larni xarakatga keltiradi va ulardan samarali foydalanib, jamiyat va uning a’zolarining o’sib borayotgan ehtiyojlarini qondirish uchun zarur ne’matlar va xizmatlarni yaratadi.

Mehnat resurslarining o’sishi aholining ijtimoiy demografik tarkibiga bog’liq. Agar aholi tarkibida yoshlar ko’p bo’lsa, mehnat resurslari tez o’sib boradi. Mamlakatimizda aholining 60%ga yaqinini mehnat resurslari tashkil etadi. Mehnat resurslari 2012 yilda 2008 yilga nisbatan  o’zgarishi 112,9% tashkil etdi, mehnat yoshidagi mehnatga layoqatlilar 113,5% , ishlayotgan o’smirlar va pensionerlar soni 60,6%ini tashkil etadi 
.  

Mehnat resurslarining nafaqat miqdoriy, balki sifat o’lchami ham muhim ahamiyatga ega. Bu ishchi kuchining bilim darajasini, mehnat malakasi va ish tajribasidan iborat bo’ladi. Ishlab chiqarish o’sgan sari uning texnologik darajasi oshib boradi. Bu esa o’z navbatida, mehnat resurslari sifatining ortishiga olib keladi. Mehnat iqtisodiy resurslardan, omillaridan biri bo’lganidan unga talab bozorda yuzaga keladi. Mehnat bozori bu ish kuchini oldi-sotdi qilish yuzasidan unga talabgorlar bilan ish beruvchilar o’rtasidagi iqtisodiy munosabatdir.

Mehnat bozorida taklif etuvchilar – sotuvchilar bo’lib, ish kuchi soxiblari, ular mehnat qobiliyati, o’z ishchi kuchini pul topish uchun sotadilar. Ish beruvchilar korxona egalari, turli davlat va nodavlat tashkilotlarining rahbarlari hisoblanadi. Ular mehnat bozoridan ish kuchini sotib oladilar, ya’ni yollanib ishlovchilarni ular mehnatiga haq to’lash sharti bilan ishga oladilar.

Mehnat bozori O’zbkistonda mehnat birjalaridan, mardikor bozoridan, to’g’ridan-to’g’ri ishga yollashdan, ish kuchi eksporti bilan shug’ullanuvchi davlat idoralaridan iborat. Ish beruvchi va yollanib ishlovchilar o’rtasidagi aloqalar, ya’ni mehnat munosabatlari shartnomalar tuzish bilan qonunlashtiriladi.

Ishchi kuchi ish bilan ta’minlashi, ya’ni band bo’lishi lozimdir. Bandlik mehnat qobiliyatiga ega bo’lgan va mehnat qilishga ishtiyoqi bor kishilarni ishga joylashib, foydali mehnat bilan mashg’ul bo’lishlardir.

Band bo’lish tovar va xizmatlar yaratish orqali daromad topish vositasidir. Bandlik miqdoran qancha vaqt ish bilan mashg’ul bo’lishni bildiradi. Bunda to’la bandlik belgilangan ish kuni, haftasi yoki ish oyi davomida har doim ish bilan mashg’ul bo’lishni bildiradi. Masalan, agar ish kuni 7 soat, ish xaftasi besh kun bo’lsa, bir oyda 22 ish kuni bo’lsa jami 154 soat (7x22=154) ishlanganda va shunga, tegishli haq olinganda to’la bandlik mavjud bo’ladi.

Shuni aytish kerakki, ishchi kuchini takror hosil qilish, ularning to’la va samarali ish bilan band bo’lishi bandlik muammosiga kiradi. Lekin ish bilan to’la band bo’lishni mutloq ma’noda tushunmaslik kerak. Chunki, birinchidan, ishsizlikning ma’lum darajasi iqtisodiyot uchun me’yoridagi hol, deb  hisoblanadi. Ikkinchidan olganda, ish bilan to’la band bo’lish mehnatga layoqatli barcha kishilar, albatta umumlashgan (davlat va jamoa korxonalarida) ishlab chiqarishga jalb etilishi zarurligini anglatmaydi. Ularning bir qismi o’zini oilada xizmat ko’rsatishga, bolalar tarbiyasiga shuningdek, xususiy korxonalar va shaxsiy yordamchi xo’jalikda mehnat qilishga, yakka tartibdagi mehnat faoliyati bilan shug’ullanishga bag’ishlashi mumkin.
Uchinchidan, ish bilan to’la band bo’lish uning samaradorligi bilan, mehnat resurslaridan oqilona foydalanish bilan qo’shib olib borilishi kerak. Hozirgi bozor iqtisodiyoti sharoitida bandlik va ishsizlik tabiiy bir holdir. Mehnat bozorida talab va taklif muvozanati buzilib turadi, natijada ishsizlik kelib chiqadi. Ishsizlik bozorda mehnat taklifining unga bo’lgan talabdan ortib ketishi natijasida ishlashga qobiliyati va ishtiyoqi bor kishilarning bir qismining ish topa olmay bekor qolishidir.
Mehnat taklifi o’zgarmagan holda unga talab qisqarsa, natijada mehnatni taklif qiluvchilarning bir qismi ishsiz qoladi. Masalan, mehnat taklifi 5,2 mln kishidan iborat bo’lsa, talab ham 5,2 mln bo’lsa, bunda ishchi kuchiga talab va taklif teng, ya’ni muvozanatlashgan; lekin ishlab chiqarish qisqarib talab 5,0 mln nafarga tushsa, taklif esa ilgarigidek 5,2 mln bo’lsa bunday holda 0,2 mln kishi ortiqcha bo’lib yoki 25 foiz kishi ishsiz qoladi.  Ishsizlikning sababi mehnatga talabning qisqarishi, foydani maksimallashtirishga bo’lgan intilish hamda ish kuchini texnika bilan almashtirish zarurati bilan bog’liq. Ishsizlikning yana bir sababi aholining tez o’sishidir.
Ishsizlik o’zining kelib chiqishi sabablari va davomiyligiga qarab turli shakllarga: friktsion ishsizlik, tarkibiy, siklli ishsizlik, ixtiyoriy, texnologik, regional, yashirin va turg’un turlariga bo’linadi.
Friksion ishsizlik – bu mehnatga layoqatli kishilarning ish o’rnini almashtirish munosabati bilan vaqtincha bekor yurishi. Mehnat bozorida ishni muqobil tanlash erkinligi bor. Bu ish kuchini harakatchan qiladi.
Kishilar o’ziga yoqmagan ishdan ketib, o’ziga ma’qulini tanlab oladilar. Bu bir korxonadan boshqasiga o’tib ishlashni, bir tarmokdan boshqasiga o’tishni, istiqomat qilayotgan yeridan boshqa yerga ko’chib borib, yangi ishga kirishni bildiradi. Eski ishdan ketib, yangisiga joylashib olguncha bo’lgan davrda kishilar vaqtincha ishsiz qoladi.
Tarkibiy (strukturaviy) ishsizlik – bu ishlab chiqarishda tarkibiy siljishlar tufayli paydo bo’ladigan ishsizlik. Vaqt o’tishi bilan texnologiya tarkibida muxim o’zgarishlar ro’y beradi, bu o’z navbatida ishchi kuchiga bo’lgan umumiy talab tarkibini o’zgartiradi. Bunday o’zgarish natijasida kasblarning ayrim turlariga talab kamayadi. Ayni paytda yangi tarmoqlar ham paydo bo’ladiki, ular yangi mehnatga talabni bildiradi. Ish kuchining eski tarmoqdan yangisiga o’tishi yuz beradi.

Masalan, yuksak texnologiyalar asosida ishlaydigan avtomobilsozlik va  gaz-kimyo, elektrotexnika va to’qimachilik, oziq-ovqat va farmatsevtika, axborot va telekommunikatsiyalar tarmog’i hamda boshqa yo’nalishlarda yangi va zamonaviy ishlab chiqarishlar taklif qilinadi. Bunday yangi soha tarmoq- korxonalariga yuqori malakali mutaxassislar, operatorlar va texnik xodimlar talab qilinmoqda.   

Mavsumiy ishsizlik – bu ish mavsumi tugagach oldin ishlab turganlarning bekor qolishidir. Bu mavsumiy ishlab chiqarishga, masalan, qishloq xo’jaligi, qurilish, turizm, yozgi yoki qishki dam olish sohalariga xos bo’ladi.

Yashirin ishsizlik-rasman ish bilan band bo’la turib, qisman ishlaydiganlar, ya’ni qisqartirilgan ish kuni yoki ish xaftasida band bo’lganlar.
Mamlakatimizda kichik shaharlar va shahar tipidagi posyolkalarlarda, iqtisodiyotning ishchi kuchi ortiqcha bo’lgan ayrim tarmoqlarida yashirin ishsizlik amalda mavjud.
Siklli ishsizlik - ishlab chiqarish krizisga yo’liqqan kezlarda mehnatga umumiy talabning qisqarishi natijasida ishsiz qolishni bildiradi. Bu ishsizlik uning boshqa shakllaridan farqliroq umumiy va ommaviy bo’ladi, ya’ni ishsizlar ko’pchilik bo’ladi. Biroq, bu o’tkinchi xarakterga ega, ya’ni ishlab chiqarish tanglikdan chiqib yuksalib ketgach, u yo’qolib ketadi.
Turg’un ishsizlik - mehnatga layoqati aholining ish joyini yo’qotgan, ishsizlik bo’yicha nafaqa olish huquqidan mahrum bo’lgan va faol mehnat faoliyatiga hech qanday qiziqishi bo’lmagan qismini qamrab oladi.
Shuni ta’kidlash kerakki, ko’p mamlakatlarda, qabul qilingan qonunga ko’ra ishsiz, deb, mehnatga layoqatli bo’lib, ish topa olmay mehnat birjalarida ruyxatda turgan kishilarga aytiladi.
Ishsizlikning miqdoriy o’lchami - bu ishsizlik darajasidir .
Masalan: 

Shuni ta’kidlash kerakki, ishsizlikning me’yoriy chegarasi bor. Bu rivojlangan mamlakatlarda 6 foiz qilib belgilangan va bu friktsion va tarkibiy ishsizlar miqdoriga qarab aniqlanadi. Ishsizlik darajasi iqtisodiyotning umumiy xolatini aniqlashda hamda uning samaradorligini baholashda eng muhim ko’rsatkich hisoblanadi. O’zbekiston bo’yicha rasmiy ishsizlik ko’rsatkichi yuqori emas, ya’ni u 0,4-0,5 foizni tashkil etadi, qaysiki bular mehnat birjasidan ruyxatdan o’tgan shaxslar ishsiz, deb hisoblanadi. Lekin ayrim tadqiqot muassasalarining ma’lumotlariga ko’ra ishsizlik darajasi 3,4-4,5 foizni, yoki Respublika mehnat va aholini ijtimoiy ximoya qilish Vazirligi hamda Dunyo bankining hisoblariga asosan ishsizlik darajasi 6 foizni tashkil etadi. 

Iqtisodiyotda ishlashni xohlagan kishilarni ish bilan ta’minlash imkoniyati bo’lmasa, bu vaqtda ishlab chiqarish imkoniyatining va yalpi milliy mahsulotning bir qismi yuqotiladi. Taniqli Amerika iqtisodchisi Artur Ouken ishsizlik darajasi va yalpi milliy mahsulot hajmining bog’liqligini matematik hisoblab beradi. Ouken qonuni bo’yicha agar ishsizlikning haqiqiy darajasi uning tabiiy darajasidan bir foizga ortiq bo’lsa, YaMM hajmining orqada qolishi 2,5 foizni tashkil qilishi yuz beradi.

Bozor munosabatlariga o’tish davrida davlatning ijtimoiy siyosati faqat odamlarning manfaatlarini ishonchli ravishda himoya qilishdangina iborat bo’lmasdan, balki mehnatga yaroqli aholining ish bilan bandligini ta’minlashni ham o’z ichiga oladi. Ayniqsa, aholining o’sishi yuqori sur’atlar bilan borayotgan va o’ziga xos aholi tarkibiga ega bo’lgan bizning respublikada ish bilan bandlik masalasi eng muxim muammolardan biri hisoblanadi. Iqtisodiy islohotlar davrida ushbu masalani hal etish uchun respublikada bir qator tadbirlar amalga oshirilmoqda.
Birinchidan, keng faoliyat turlari, shuningdek, yakka tartibdagi tadbirkorlikni kengaytirish uchun sharoit yaratilmoqda. Birinchi navbatda qishloq xo’jalik xom ashyosini qayta ishlash, xalq iste’mol mollarini, mahalliy xom ashyodan qurilish materiallari tayyorlovchi xususiy kichik korxonalarni faol rivojlantirish yo’lga qo’yilmoqda. 

Bandlikni ta’minlashga qaratilgan xududiy dasturlarning amalga oshirilishi, tadbirkorlikni qo’llab-quvvatlash va rivojlantirish natijasida faqat so’nggi 5 yilning o’zida iqtisodiyotning barcha tarmoqlarida 4 millionta yangi ish o’rni yaratildi. Ularning 75 foizdan ziyodi kichik biznes va xususiy tadbirkorlik sohasiga to’g’ri keladi. So’nggi yillarda kasanachilik va oilaviy tadbirkorlik kabi aholi bandligini ta’minlashning yangi shakllari faol rivojlandi. 2012 yilda mamlakatimiz korxonalari bilan fuqarolar o’rtasida tuzilgan kasanachilik va ijara shartnomalari asosida 970 mingdan ortiq ish o’rni tashkil etildi.

Mamlakatimizning barcha tuman hamda shaharlarida ish bilan band bo’lmagan aholiga ishga joylashish masalasida yordam beradigan maxsus markazlar tashkil etildi.

Xizmat ko’rsatish sohasini rivojlantirish, qishloqda keng  tarmoqli ijtimoiy infratuzilmani yaratish, shu orqali yangi ish  joylarini ochish, telekommunikatsiya xizmatlari, uyali telefon aloqasi shaxobchalari rivojlanmoqda.

TAKRORLASH UCHUN SAVOLLAR
1. Iqtisodiy taraqqiyot, iqtisodiy rivojlanish va iqtisodiy o’sish tushunchalarining ta’rifini bering hamda ularning umumiy tomonlari, farqlarini  ko’rsating.

2. Iqtisodiy o’sishning turlari qanday aniqlanadi? Nima uchun real hayotda sof ekstensiv yoki intensiv iqtisodiy o’sish turlari uchramaydi?

3. Jamiyatda qanday iqtisodiy o’sish ko’rsatgichlaridan foydalaniladi?

4. Milliy boylik tushunchasiga ta’rif bering.

5. Milliy boylikning tarkibiy tuzilishini ko’rsating.

6.Iqtisodiy siklning ta’rifini bering va uning har bir fazasining o’ziga xos belgilarini ko’rsating.

7.Iqtisodiy siklning oqibatlarini baholang.

8.Mehnat resurslari, deganda nimani tushunasiz?

9.Ishsizlikning qanday turlari bor?

10.Mehnat bozorida nimalar sotiladi?  

12-mavzu: MOLIYA TIZIMI VA MOLIYAVIY SIYOSAT

 PUL MUOMALASI VA INFLYATSIYA. BANK-KREDIT TIZIMI, UNING BOZOR IQTISODIYOTIDAGI O’RNI

Reja

1.  Moliyaning mohiyati va vazifalari. 

2. Moliya tizimi va uning ruknlari. Davlat moliyasi. Soliqlar. 

3. Davlat byudjeti, uning tarkibi. Davlatning moliya   siyosati va uning asosiy yo’nalishlari.
4. Pul muomalasi, uning qonuni va Inflyatsiya siyosati.

           5. Bank-kredit tizimi. Banklar, ularning iqtisodiyotdagi o’rni. tizimi.





TAYANCH TUSHUNCHALAR

Moliya, moliya ob'ekti, moliya sub'ekti, mikromoliya, makromoliya, moliya tizimi, sug’urtalash, davlat byudjeti, profitsit, defitsit,  moliya siyosati.

Finances, objects of finances, subject of finances, microfinance, system of finance, deficient, proficient, deficient,   insurance, national budget, financial policy.

Moliyaning mohiyati va vazifalari

Davlatchilikning paydo bo’lishi uzoq o’tmishdayoq davlat amal qilishining moddiy asoslarini taqozo etgan. Hozirgi bozor iqtisodiyoti sharoitida mablag’lar masalasi ayniqsa katta ahamiyat kasb etadi. Mablag’lar orasida moliyaviy resurslar alohida o’ringa ega. Garchi moliyaga xos jihatlar tarixan ancha avval paydo bo’lgan bo’lsa ham, moliya tushunchasi birinchi marta Italiya mamlakatida 13-15 asrlardan boshlab amaliyotda qo’llana boshlangan. Moliya so’zi lotincha «finis» iborasidan kelib chiqqan bo’lib, o’zbek tilida «tugadi», «oxirgi», «yakunlash», «finish» ma’nolarini anglatadi. Iqtisodiy nuqtai nazardan olib qaraganda, u odamlar va davlat o’rtasidagi pul to’lovlarining tugallanganligini, hisob-kitoblar oxiriga yetganligini ifoda etadi. 

Shuni alohida ta’kidlash lozimki, moliya har qanday pul munosabatlarini aks ettirmaydi. U faqat pul fondlari, ularning harakati; davlat pul daromadlari va harajatlari uchun ishlatiladigan turli sub’ektlar o’tasidagi pulli aloqalarni ifodalaydi. Moliya qay ko’rinishda namoyon bo’lmasin, uni quyidagilar xarakterlaydi:

- pullik holda bo’lishi;

- taqsimlanish va qayta taqsimlanish bilan bog’liqligi;

- fondlikligi.

Moliya iqtisodiy tushuncha sifatida xalq xo’jaligida pul resurslarini hosil qilish, ularni taqsimlash va ishlatish borasidagi iqtisodiy munosabatlarni bildiradi.
 Garchi moliya pul munosabatlari bo’lsada, u ishlab chiqarish bilan chambarchas bog’liq. Chunki mahsulot ishlatish uchun taqsimlanganda pul shaklidagi moliyaviy fondlar hosil bo’ladi, ular tabiatan moliyaviy resurs hisoblanadi.

Moliyaviy resurslar manbalari sifatida foyda, amortizatsiya ajratmalari va boshqalar chiqishi mumkin. Moliyaviy resurslar ikki turda – mikroresurslar (bozor sharoitida ular yetakchi bo’ladi) va makroresurslar (ular mamlakat iqtisodiyotini yo’lga qo’yish va tartiblashda asosiy o’rin tutadi) tarzida bo’ladi.

Iqtisodiy faoliyatni moliyalashtirish moliyaviy resurslarning turli darajada tashkil topishi va ishlatilishi har xil bo’lishi sababli ular odatda uch usul bilan amalga oshadi:

1. Iqtisodiy sub’ektlar o’z-o’zini moliyalashtiradi.

2. Ular mablag’lari yetishmasa bank krediti hisobiga sarflarni qoplaydilar.

3. Davlat byudjeti yoki byudjetdan tashqari fondlar hisobidan moliyalashtirish. 

Moliyaviy resurslarni tashkil etishda va ishlatishda ishtirok etuvchilar moliyaviy munosabatlarning sub’ekti hisoblanadi. Ular korxona, firma, tashkilot, davlat va boshqalar bo’lishi mumkin.

Moliya munosabatlarining ob’ekti esa pul resurslaridir. 

Moliya munosabatlarini samarali yo’lga qo’yishda moliya mexanizmi, moliya institutlari va moliya siyosati katta o’rin tutadi.

Moliya mexanizmi – bu turli moliya vositalari bo’lib, soliq, subsidiya, subventsiya, transfert, jarima, dotatsiya, sanatsiya va boshqalardan iborat. Bular iqtisodiy faollikni rag’batlantirish yoki iqtisodiy noshudlikni jazolash uchun qo’llaniladi. Ular yordamida ijtimoiy yordam ham amalga oshiriladi.

Moliya institutlari – bular moliya aloqalarini amalga oshiruvchi va  moliya infratuzilmasini tashkil etuvchi kompaniyalar, firmalar, banklar hamda davlat idora va tashkilotlaridan iborat.

Moliya siyosati – bu iqtisodiy sub’ektning moliyaviy resurslarni topish, ularni taqsimlash va sarflashga oid yo’l-yo’riqlari va sa’y-harakatlarining majmuasidir. O’z moliyaviy siyosatini faqat davlat emas, balki firmalar va xonadonlar ham yurgizadi.

Moliyaning mohiyati uning bir qator vazifalarida namoyon bo’ladi. Turli olimlar moliyaning vazifalariga turlicha yondashadilar.  Jumladan, moliya nazariyasi sohasidagi taniqli olimlardan biri professor A.Birman moliyaning  uchta vazifasini alohida ajratib bergan. Bular:

- xo’jalik faoliyatini pul mablag’lari bilan ta’minlash vazifasi;

- pul birligi bilan nazorat qilish vazifasi;

- taqsimlash vazifasi.

Professorlar Ye.Voznessenskiy va A.Aleksandrovlarning fikriga ko’ra moliya quyidagi vazifalarni bajaradi:

- pul daromadlari va fondlarini shakllantirish;

- pul daromadlari va fondlaridan foydalanish;

- nazorat.

Ko’pgina adabiyotlarda moliyaning to’rtta vazifasi qayd etiladi. Shulardan birinchisi taqsimlash vazifasidir. Moliya bu vazifani bajarganda jamiyatda yaratilgan yalpi milliy mahsulot va uning asosiy qismi bo’lgan milliy daromad xo’jalik sub’ektlari o’rtasida taqsimlanib, pul fondlariga aylantiriladi. Ishlab chiqarishda yuz beradigan taqsimlash birlamchi taqsimlash, deb ataladi, uning natijasida birlamchi daromadlar (foyda, amortizatsiya, ish haqi fondi va ijtimoiy sug’urta ajratmalari) yuzaga keladi. Qayta taqsimlash yuz berganda bir marta taqsimlangan mahsulot qiymati moliya daromadlari (soliqlar, har xil to’lovlar) orqali qayta taqsimlanadi.

Rag’batlantirish vazifasi moliya vositalari orqali xo’jalik sub’ektlarini iqtisodiy faollikka undashdan iborat. Soliqlar bo’yicha imtiyozlar, subsidiya va subventsiyalar, boj pulini qisqartirish moliyaning ushbu vazifasi bilan bog’liq.

Ijtimoiy himoya vazifasi – jamiyat a’zolari ma’lum qatlamlarining minimal tirikchilik yuritishini moliyaviy jihatdan ta’minlab turish, ya’ni moliyaviy kafolatlashdan iborat.

Iqtisodiy axborot berish vazifasi xo’jalik sub’ektlari va umuman, jamiyat iqtisodiy faoliyatining moliyaviy yakunlari xususida ma’lumot berish.

SHuningdek, amaliyotda moliyaning yana bir muhim vazifasi – auditorlik vazifasi ham qo’llaniladi. Bu vazifani ado etar ekan, moliya korxonalar, firmalar, kompaniyalar faoliyatini tahlil etib, ularning moliyaviy ahvoli to’g’risida xolisona axborot berish va tegishli xulosalar chiqarishga imkon beradi.

Moliya tizimi va uning ruknlari. Davlat moliyasi. Soliqlar

Moliya munosabatlari unsurlarining bir-birini taqozo etishi, o’zaro bog’lanishi va yaxlitligi moliya tizimini yuzaga keltiradi. Jamiyatdagi moliya munosabatlarining majmuasi moliya tizimi, deb ataladi.
 Nazariy jihatdan olganda, moliya tizimi tarkiban ob’ektiv, lekin har xil darajadagi moliyaviy munosabatlar, ularni ifodalovchi moliya mexanizmlari, moliya vositalari hamda moliya siyosatidan tashkil topadi.

Moliya tizimiga takror ishlab chiqarish jihatidan qaralsa, u mikro va makromoliyaga bo’linadi.

Qolaversa, moliya tizimi aslida mamlakatni moliya asosida boshqarish demakdir. Shunga ko’ra, moliya bu – mamlakatni tarkibiy jihatdan boshqarish natijasida sodir bo’layotgan iqtisodiy munosabat bo’lishi bilan birga, uning byudjetini tashkil etishdagi markazlashgan pul fondining moliyaviy manbasidir.

Odatda, moliya tizimi ko’proq korxonalar va umumdavlat moliyasi shaklida tadqiq etiladi. Agar korxonalar moliyasi ulardagi takror ishlab chiqarish jarayonida va alohida fondlar yaratish yo’li bilan xodimlarning ijtimoiy ehtiyojlariga xizmat qilsa, umudavlat moliyasi esa davlat byudjetini, ijtimoiy sug’urta fondini hamda davlat mol-mulk va shaxsiy sug’urta fondini o’z ichiga oladi. Moliya tizimida davlat byudjeti markaziy o’rinni egallaydi. 

Mikromoliya deganda, firmalar, har xil tashkilotlar va uy xo’jaliklari darajasidagi moliyani tushunish kerak. Firma va tashkilotlarning moliyasi ular ishining mazmuniga qarab ikkiga bo’linadi:

- tijorat ishi bilan mashg’ul bo’lgan korxona va tashkilotlar;

- notijorat faoliyati bilan shug’ullanadigan korxona va tashkilotlar.

Tijoratga asoslanib ishlaydigan firmalar moliyaviy mustaqillikka ega bo’lab, pul fondlarini o’zlari tashkil etib, o’zlari sarflaydilar. Firmalar moliyasining ikki jihati bor. Birinchisi, korxonaning pul fondlarini uyushtirib, ularni o’z manfaati yo’lida ishlatish. Ikkinchisi, boshqalar (o’z mijozlari, banklar, davlat idoralari va h.z. lar) oldidagi moliyaviy majburiyatlarini bajarish.

Notijorat firma va tashkilotlarning moliyaviy resurslari asosan to’rt manba hisobidan shakllanadi. Bular:

- davlat byudjeti tomonidan berilgan mablag’lar;

- xayriya tarzidagi mablag’lar;

- xomiylik mablag’lari;

- firma va tashkilotlarning pullik xizmatlar ko’rsatib topgan mablag’lari.

Notijorat tashkilotlari yuqoridagi manbalar orqali o’z sarf-xarajatlarini qoplaydilar, lekin ular foyda olishni ko’zlamaydilar.

Mikromoliya darajasida xayriya fondlari o’z o’rniga ega. Xayriya fondlari ikki belgi bilan xarakterlanadi: 1) bu fondlar ko’ngilli ravishda ajratilib, miqdori qonun bilan cheklanmaydi; 2) bu fondlar xayriya-savob ishlari uchun sarflanadi. Bunga «Mahalla» fondi misol bo’la oladi.

Mikromoliyaning tarkibida uy xo’jaligi moliyasi alohida o’rin tutadi. Uy xo’jaligi ish haqi, stipendiya, nafaqa, divident, foiz, foyda kabi pul daromadlariga ega bo’lib, ularni kerakli tovar va xizmatlarni xarid etishga hamda kelajakdagi xarajatlarni ko’zlab jamg’arma fondini tashkil etishga yo’llaydi.

Sug’urtalash moliya munosabatlarining  maxsus turi hisoblanadi. Sug’urta fondi g’oyat ko’pchilikdan iborat sug’urta ishtirokchilarining pul mablag’idan tashkil topadi. Bu fond ehtimoli bor zararni qoplash maqsadida tashkil etiladi. Sug’urtalash ob’ekti turli-tuman bo’lib, ijtimoiy sug’urta, mol-mulk sug’urtasi, tibbiy sug’urta va tadbirkorlik faoliyatini sug’urtalash keng tarqalgan. Sug’urta ishida ikki tomon qatnashadi. Biri sug’urta to’lovchi tashkilot yoki firma bo’lsa, ikkinchi tomon sug’urta xizmatiga talabgorlar – firmalar, tashkilotlar, davlat idoralari hamda aholidan iborat bo’ladi. Bular birgalikda sug’urta sub’ektlarini tashkil qiladi.

Makromoliya munosabatlari umumjamiyat miqyosidagi pul munosabatlari bo’lib, davlat moliyasi tarzida namoyon bo’ladi. Iqtisodiy va ijtimoiy rivojlanishdagi davlatning bajaradigan muhim roli uning iqtisodiyotda moliyaviy resurslarning  katta qismini markazlashtirish zaruratiga olib keladi. Ularning ishlatilish shakllari davlat byudjeti va byudjetdan tashqari fondlar orqali namoyon bo’ladi. Bular hisobidan davlatning ijtimoiy, siyosiy va iqtisodiy vazifalarni hal etishi ta’minlanadi.

Umumdavlat moliyasi xalq xo’jaligining barcha tarmoqlarida rivojlanishning  izchil borishiga, daromadlarni taqsimlashda adolatlilik hamda ijtimoiy himoya tamoyillariga asoslanib ish ko’rilishiga imkon beradi.

Jamiyat ijtimoiy-iqtisodiy rivojlanishida soliq tizimi katta o’rin tutadi. Soliq tizimi aniq maqsadga qaratilgan moliyaviy siyosat bilan birgalikda yalpi milliy mahsulotning bir qismini qayta taqsimlaydi va shu  tarzda iqtisodiyot tuzilishini o’zgartirishda, aholini ijtimoiy himoyalash kafolatini ta’minlashda bevosita ishtirok etadi. I.A.Karimov soliq tizimining asosiy vazifasini quyidagicha bayon etadi: «Soliq tizimining asosiy vazifasi - ishlab chiqarishni rivojlanitirishga, moddiy xom-ashyo, tabiiy, moliyaviy va mehnat resurslaridan, to’plangan mol-mulkdan samarali foydalanishga rag’batlantiruvchi ta’sir ko’rsatishdir»1.

Soliqlarga eng umumlashgan ta’rif Soliq Kodeksida quyidagicha keltirilgan: «Soliqlar deganda ushbu Kodeksda belgilangan, muayyan miqdorda undiriladigan, muntazam, qaytarib berilmaydigan va beg’araz xususiyatga ega bo’lgan, byudjetga yo’naltiriladigan majburiy pul to’lovlari tushuniladi»2.

Soliq byudjet va byudjetdan tashqari pul fondlarini tashkil etishning aossiy vositasi hisblanadi. Soliqlar fiksal (davlat byudjetini pul bilan ta’minlash), rag’batlantirish va ijtimoiy himoya qilish vazifalarini bajaradi.

Soliq tizimi o’z ichiga soliq ob’ektini, sub’ektini, soliqqa tortish birligini, stavkasini, imtiyozlarini va soliq okladini oladi.

Soliq ob’ekti – bu soliqqa tortilayotgan turli xildagi daromadlar, tovar va xizmatlar, jamg’arilgan boylik.


1. I.A.Karimov. O’zbekiston iqtisodiy islohotlarni chuqurlashtirish yo’lida. T., «O’zbekiston». 1995 y. 205 bet.

2. O’zbekiston Respublikasining soliq Kodeksi. T., «O’zbekiston». 2007 y. 12-modda. 8-bet.

Soliq sub’ekti – soliq to’lash va undirishda ishtirok etuvchilar.

Soliqqa tortishning birligi pul va moddiy-ashyoviy holda bo’lishi mumkin.

Soliq stavkasi soliqqa tortiladigan birlikka to’g’ri keladigan soliq miqdori.

Soliqlar soliqqa tortish usuliga ko’ra progressiv (ya’ni o’z ob’ektining hajmiga nisbatan to’g’ri mutanosiblikda belgilanuvchi soliqlar), proportsional(mos) hamda regressiv (ya’ni soliq miqdori soliq ob’ekti hajmiga nisbatan teskari mutanosiblikda bo’lgan) soliqlar shaklida bo’ladi. Soliq amaliyotida ko’pincha o’sib boruvchi va  mos holdagi stavkalar ko’p qo’llaniladi. Bunga misol qilib, O’zbekiston Respublikasida jismoniy shaxslardan o’sib boruvchi tarzda undiriladigan daromad solig’ini ko’rsatish mumkin.

O’zbekiston Respublikasi Prezidentining 2013 yil 25 dekabrdagi PQ-2099 son qaroriga ko’ra

Jismoniy shaxslardan olinadigan daromad solig’i stavkalari

	Soliq solinadigan daromad
	Soliq stavkasi

	Eng kam ish haqining besh baravarigacha miqdorda
	Daromad summasidan 7,5 foiz

	Eng kam ish haqining besh baravaridan (+1 so’m) o’n baravarigacha miqdorda
	Besh baravar miqdordan soliq + eng kam ish haqi miqdorining besh baravaridan olinadigan summadan 17 foiz

	Eng kam ish haqining o’n baravaridan (+1 so’m) va undan yuqori miqdorda
	O’n baravar miqdorda soliq + eng kam ish haqi miqdorining o’n baravaridan olinadigan summadan 23 foiz


2015-yildan boshlab jismoniy shaxslardan bir minimal ish haqi hajmida daromad solig’i undirilmaydigan bo’ldi. 

Soliq imtiyozlari, deganda soliqdan ozod etish, soliq miqdorini kamaytirish, soliq to’lash shartini yengillashtirish kabi holatlar tushuniladi.

Soliq okladi – bu soliq summasi bo’lib, u uch shaklda undirilishi mumkin:

1. Manbadan, ya’ni daromad olingunga qadar, masalan, ish haqidan.

2. Deklaratsiya bo’yicha daromad olingandan so’ng. Bunga gonorarlarga soliq misol bo’la oladi.

3. Kadastr bo’yicha, qat’iy baholarda. Odatda u qo’zg’almas mulkdan ob’ektning o’rtacha daromadliligi bo’yicha undiriladi.

Undirilgan soliq summasining soliq ob’ektiga nisbatan hajmi soliq normasi, deb yuritiladi.

Soliq to’g’ri va egri soliqlarga bo’linadi. To’g’ri soliq deganda soliq sub’ektining o’zi to’g’ridan-to’g’ri to’laydigan soliq tushuniladi (masalan, daromad solig’i va h.k.).  soliq ob’ektining egasi emas, balki iste’molchilar to’laydigan soliq egri soliq bo’ladi (masalan, aktsiz solig’i).

Soliq dastagidan unumli foydalanishda A.Laffer qonuni katta ahamiyat kasb etadi. Artur Laffer o’z qonunida soliqlarning  kamroq stavkalari avvalgidek, balki undan ham ko’proq soliq tushumlarini ta’minlashini ko’rsatib bergan. Unga ko’ra soliq stavkalari 30-45% atrofida bo’lishi lozim. Shu holda soliq to’lovchining manfaatdorligi va davlat daromadlarining eng ko’p bo’lishi ta’minlanadi. 
Davlat byudjeti,  uning tarkibi. Byudjetdan tashqari moliyaviy fondlar

«Iqtisodiyot nazariyasi» fanida «byudjet» tushunchasi muhim ahamiyat kasb etadi. Byudjet deganda davlat, tashkilot, muassasa, oila yoki ayrim shaxsning ma’lum muddat uchun belgilangan daromad va xarajatlari balansi tushuniladi.

Davlat byudjeti, bu umumjamiyat miqyosida markazlashgan va davlat ishtirokida hosil bo’luvchi va sarflanuvchi moliyaviy resurslardir. U daromad va xarajat qismlaridan iborat bo’ladi. Byudjetning daromad qismini shakllantirishda, mulk shaklidan qat’iy nazar, hamma iqtisodiy sub’ektlar ishtirok etadilar, ularning ishtiroki soliq to’lash shaklida yuz beradi.

Davlat byudjeti daromadlari shakllanshida davlat daromadlari, ya’ni milliy daromad va milliy boylikni taqsimlash va qayta taqsimlash jarayonida unga tegadigan qismi muhim o’rin tutadi. Davlat daromadlari ichki va tashqi manbalardan tushib, asosiysi ichki manba hisoblanadi. Ichki manbalarga soliqlar, zayomlar va emissiya kiradi. Soliqlar haqida avvalgi savolda tushuncha berilgan edi.

Davlat zayomlari davlatning aholi, korxona, firma va tashkilotlardan qarz olish hisobiga o’z moliya resursini hosil etish vositasidir. Zaruriyat tug’ilganda, ya’ni davlat daromadlari xarajatlarni qoplay olmaganida davlat zayom chiqarib, uni sotadi hamda u hisobidan foiz to’lashni o’z zimmasiga oladi. Zayomlar muddati kelgach, yoki davlatda moliyaviy imkoniyat yuzaga kelgach, davlat uni qayta sotib oladi. Bunga 2014 yil 5 mart kuni O’zbekiston Respublikasi Vazirlar Mahkamasining «O’zbekiston Respublikasining 1992 yilgi 12 foizli ichki yutuqli zayomi obligatsiyalarini qabul qilish va to’lashni tashkil etish chora-tadbirlari to’g’risida» gi 51-soni qarori huquqiy asos bo’la oladi.

Emissiya davlat tomonidan qo’shimcha qog’oz pullarni muomalaga chiqarishdir. Ayrim vaqtlarda turli mamlakatlar shu yo’l bilan davlat byudjeti daromadlarini ko’paytirib,xarajatlarni qoplashga intiladilar.

O’zbekiston Respublikasi davlat byudjetining 2012-2013 yillardagi daromad manbalari quyidagi jadvalda o’z ifodasini topgan:

Jamlanma byudjet daromadlarining asosiy parametrlari

	Asosiy byudjet ko’rsatkichlari
	2012 yil
	2013 yil
	2013 yilda jamiga nisbatan foizda

	Maqsadli fondlarsiz davlat byudjeti daromadlari
	20614,1
	25104,9
	60,3

	Maqsadli jamg’armalar daromadlari
	10499,8
	13571,9
	32,7

	Moliya vazirligi xuzuridagi Sug’oriladigan yerlarning meliorativ holatini yaxshilash jamg’armasi daromadlari
	210,0
	227,5
	0,5

	O’zbekiston Respublikasi Tiklanish va taraqqiyot jamg’armasi daromadlari
	4747,6
	2618,5
	6,3

	Jami markazlashgan jamg’armalar
	36071,5
	41522,8
	100


Yuqorida aytilgan tushumlardan tashqari davlat ixtiyoridagi aktsiyalardan kelgan dividend, davlat pulini bankka qo’yishdan tushgan foiz, davlat mol-mulkidan kelgan ijara haqi, davlat mol-mulkini sotishdan tushgan pul kabilar byudjet daromadi manbalariga kiradi.


Davlat moliyasi uning xarajatlarini ham bildiradi, bular byudjet xarajatlaridan iborat. Davlat byudjeti xarajatlari mamlakat oldida turgan vazifalarga binoan miqdoran o’zgarib turishi mumkin. Keyingi vaqtlarda respublika davlat byudjeti xarajatlari tarkibi quyidagicha bo’ldi:
Maqsadli fondlarsiz davlat byudjeti xarajatlari to’g’risida ma’lumot

	Ko’rsatkichlar
	2012 yil
	2013 yil

	
	mlrd. so’m
	foizda
	mlrd. so’m
	foizda

	Davlat byudjeti xarajatlari, mlrd. so’m
	21571
	100
	26312
	100

	Ijtimoiy soha va aholini ijtimoiy qo’llab-quvvatlash xarajatlari
	12513
	58
	15573
	59,2

	Iqtisodiyot xarajatlari
	2372
	11,0
	2791
	10,6

	Markazlashgan investitsiyalarni moliyalashtirish
	1059
	4,9
	1300
	4,9

	Davlat xokimiyati va boshqaruv organlari, sud organlari xarajatlari
	629
	2,9
	825
	3,1

	Fuqarolarning o’z-o’zini boshqarish organlari
	191
	0,9
	287
	1,1

	Vazirlar Mahkamasining zahira jamg’armasi
	70
	0,3
	85
	0,3

	Boshqa xarajatlar 
	4735
	21,2
	5448
	20,7


Shuni ta’kidlash lozimki, so’nggi yillarda davlat byudjeti xarajatlari  tarkibida ijtimoiy soha va aholini ijtimoiy qo’llab-quvvatlash masalalariga katta mablag’lar ajratilmoqda. Jumladan, ta’lim sohasiga katta e’tibor berilib, faqat 2013 yil 28 ta kasb-hunar kolleji qurildi, 381 ta umumta’lim maktabi, oliy o’quv yurtlari tizimidagi 45 ta ob’ekt, 131 ta kasb-hunar kolleji va litseylar rekonstruktsiya qilindi va kapital ta’mirlandi. SHuningdek, 55 ta bolalar musiqa va san’at maktabi, 112 ta bolalar sport ob’ekti va 4 ta suzish havzasi foydalanishga topshirilib, ularning barchasi zarur uskuna va inventarlar bilan jihozlandi.

 Davlat byudjet daromadini qoplash uchun ichki va tashqi qarzlarga murojaat etishi mumkin. Qarzlarning asosiy shakllaridan biri davlat zayomlarini chiqarish (ichki qarz) bo’lib, davlat turli sub’ektlarning vaqtincha bo’sh turgan pul mablag’larini ishga soladi.

Xo’jalik hayotining baynalmilallashuvi orqasida chet el kapitalidan keng foydalanish yuzaga keladiki, u tashqi qarzni vujudga keltiradi. Tashqi qarz 2013 yil YaIM ga nisbatan 17% ni tashkil etdi. Bu juda mo’’tadil holat hisoblanadi.

Davlat moliya tizimida mahalliy byudjetlar ham o’ziga yarasha o’rin tutadi. Mahalliy byudjetning daromad qismi odatda, mahalliy ehtiyojni qondirishga qodir emas. Chunki ular faoliyati nafaqat mahalliy aholiga molik bo’lgan ishlar, balki umumdavlat dasturlarini bajarish bilan ham bog’liq. Shu sababli davlat markaziy byudjetdan ularga subsidiya va subventsiya ko’rinishida moliyaviy yordam ko’rsatadi.

Subsidiya – bu umumiy dotatsiya bo’lib, u mahalliy byudjetlarga davlat byudjetidan ajratiladi. Uni ishlatish mahalliy xokimiyat ixtiyorida bo’lib, markaz unga aralashmaydi.

Subventsiya – bu maqsadli dotatsiya bo’lib, mahalliy xokimiyat mo’ljallangan ishlargagina sarflashi mumkin.

Davlat daromadlari faqat byudjet daromadlari emas, balki byudjetdan tashqari fondlardan  kelgan pul tushumlari hamdir. Bu fondlar aniq maqsadni ko’zlab shakllantiriladi.

Davlat moliyasi tarkibida alohida o’rinni egallaydigan byudjetdan tashqari fondlar tegishli hukumat organlarining byudjetiga bog’lik bo’lmaydi. Byudjetdan tashqari fondlar davlat organlari qabul qilgan qonun doirasida tashkil etiladi.
Byudjetdan tashqari fondlar - umumdavlat moliyasining muhim bo’g’ini bo’lib, ularning faoliyati qat’iy belgilangan, manbalarni tashkil etish yo’llari ko’rsatilgan, pul fondlari bilan foydalanish yo’llarining tartibi aniqlab berilgan holda yuritiladi.
Byudjetdan tashqari fondlarni:
Konsolidatsiyalashgan byudjetga qo’shiladigan fondlar;
Konsolidatsiyalashgan byudjetga qo’shilmaydigan fondlarga ajratish mumkin.
Funktsional jihatiga ko’ra va boshqaruv darajasiga ko’ra byudjetdan tashqari fondlar turli xil bo’ladilar. Ularni funktsional jihatiga ko’ra iqtisodiy yoki ijtimoiy fondlarga bo’lish mumkin. Boshqaruv darajasiga qarab esa umumdavlat, respublika va regional fondlarga bo’lish mumkin.
Hozirgi kunda respublikamizda bir nechta byudjetdan tashqari  fondlar faoliyat ko’rsatmokda: 

-    Pensiya fondi (ijtimoiy sug’urta fondi bilan birgalikda); 

-   Bandlik jamg’armasi;
-    Yagona yo’l fondi;
-    Davlat mulk qo’mitasining maxsus hisob raqami;
-    Davlatning boshqa maqsadli fondlari.
O’zgarishga boy iqtisodiy sharoit ko’pincha boshqaruv qarorlarini tez qabul qilish zarurligini belgilab qo’yadi, shu qatorda moliyaviy resurslarni qayta taqsimlanishida ham. Byudjet mablag’laridan foydalanishni hukumat organlari qonun asosida qat’iy tasdiqlab bersa, byudjetdan tashqari fondlar esa ijroiya organlari orqali belgilanadi. Qonun asosida tasdiqlangan byudjet parlament tomonidan nazorat qilinadi, byudjetdan tashqari fondlar esa qonun chiqaruvchi organlar tomonidan nazorat qilinmaydi. Bu ham byudjetdan tashqari fondlarni iqtisodiy sharoitga operativ moslashishini tezlatadi.
Byudjetdan tashqari fondlarni tashkil etilishining zarurligini va maqsadga muvofiqligini ta’minlovchi yana bir muhim omil - bu byudjet taqchilligidir. Xarajatlarning daromaddan o’sib ketishi moliyaviy resurslarni faqat qidirib topishni emas, balki korxonalar, tashkilotlar va aholidan tushgan mablag’larni qayta guruhlanishini ham talab etadi. Va nihoyat xo’jalikni yuritish va xususiylashtirishning ko’p qirrali shakllari, byudjet shakllari bilan bir qatorda jamiyatda pul mablag’larni qayta taqsimlashning yangi usullarini qo’llash zaruriyatini qat’iy talab etadi.
Byudjetdan tashqari fondlarni tashkil etish huquqiga respublika va mahalliy organlar ega. Respublika darajasida tashkil etilgan byudjetdan tashqari fondlar, odatda mahalliy hukumat organlari ihtiyoriga bir qismini ajratish bilan xarakterlanadi.
Bu respublika va mahalliy byudjetdan tashqari fondlarga tushadigan soliqlarning ulushini aniqlash yo’li bilan amalga oshiriladi.
Bunday yo’l bilan nafaqa fondi, davlat ijtimoiy sug’urta fondi, aholining bandlik fondi va boshqalar tashkil etiladi.
Mahalliy manbalar evaziga mahalla darajasida o’z byudjetdan tashqari fondlari tashkil etiladi. Ularning ichida mahallani rivojlantirish uchun, kam ta’minlangan aholi qatlamlarini ijtimoiy qo’llab-quvvatlash fondlarini, tabiatni saqlash fondini va boshqalarni ajratish mumkin.

Maqsadli byudjetdan tashqari fondlar odatda davlat hukumat organlari ixtiyorida bo’ladi, lekin ular operativ boshqarilishi turli va shu qatorda, maxsus ma’muriy apparat orqali olib borilishi mumkin.
Boshqaruv tuzilmalari, fondlardan foydalanishi uchun qonun bilan belgilangan ma’lum huquqlarga va majburiyatlarga ega.
Byudjetdan tashqari fondlar yordamida quyidagi vazifalar amalga oshiriladi: 

Korxonalar, tashkilotlarga kreditlar, subsidiyalar berish va moliyalashtirish yo’llari bilan ishlab chiqarish jarayoniga ta’sir ko’rsatish;

Umuman, ijtimoiy infrastrukturani moliyalashtirish, subsidiya, pensiya va nafaqalar berish yo’llari orqali aholiga ijtimoiy xizmat ko’rsatish;

Chet el davlatlariga, shu qatorda xorijiy partnyorlarga zayomlar berish va boshqalar. 

Byudjetdan tashqari fondlarning o’z faoliyatlarini amalga oshirishni tashkil etish davlat hukumat organlarining ixtiyorida bo’ladi. Ularni jamlash va foydalanish tartibi esa tegishli qonunlar bilan qat’iy belgilanadi.
Davlatning moliya siyosati va uning asosiy yo’nalishlari
Respublikada moliya munosabatlarini takomillashtirish, unga doir dastaklardan samarali foydalanish maqsadida muntazam ravishda bu sohada davlat siyosati o’tkazib kelinmoqda. Bu siyosatning o’zagini byudjet-soliq sohasidagi siyosat tashkil etadi.

Byudjet-soliq siyosati – bu to’la bandlik va to’laqonli YaIM ni ishlab chiqarishni ta’minlashga qaratilgan hukumatning davlat xarajatlari va soliq solishni tartibga solish bo’yicha chora-tadbirlari yig’indisidir.

Byudjet-soliq siyosati moliya siyosatining muhim tarkibiy qismi bo’lib, hukumat organlari tomonidan moliya tizimining bo’g’inlari orqali amalga oshiriladi. Moliya siyosati o’z ichiga fiksal siyosatni, byudjet siyosati va moliyaviy dasturlarni kiritadi.

Fiskal siyosat – byudjet daromadlari va xarajatlari yordami bilan iqtisodiyot kon’yukturasini tartibga solishni ifoda etadi. 

Byudjet siyosati esa byudjet jarayonlari (tenglik, kamomad, davlat qarzi) ni aks ettiradi.

Moliya dasturlari bo’lsa ijtimoiy, tarkibiy, hududiy va iqtisodiy siyosatni moliyalash hamda moliyaviy yordamni ta’minlaydi.

Moliyaviy sog’lomlashtirish bo’yicha dastlabki fikrlarni bildirgan olim fiziokrat Tyurgo edi. U birinchi bo’lib davlat moliyasini sog’lomlashtirishga harakat qildi va bu sohada uzoq muddatli dastur ishlab chiqdi. Tyurgo sanoat va savdodagi odil bo’lmagan soliqlarni tartibga solishga intildi. U byudjet taqchilligini cheklashga uringan.

Moliya siyosatining hozirgi zamon kontseptsiyasining nazariy ildizlarini XIX asr oxiri – XX asr boshlaridagi g’arb iqtisodchilari asarlaridan qidirish kerak. Ularning rivojlanishi bozor iqtisodiyoti harakatining umumiy qonunlari bilan bog’liq bo’lib, g’arb mamlakatlari xo’jaligida yuz berayotgan tub o’zgarishlarni aks ettiradi. 1920 yillar oxiriga qadar ko’p davlatlar moliyaviy siyosati asosida yangi klassik maktab kontseptsiyalari yotar edi. Ular qarashlarida muhim yo’nalish davlatning iqtisodiyotga aralashmasligi, erkin raqobat kurashining saqlanib qolishi, xo’jalik jarayonlarini tartibga solishda asosiy dastak, deb bozor mexanizmini qo’llash bo’lgan. 1920 yillar oxiri – 1930 yillar boshidagi iqtisodiy voqelik (1929-1933 yillarda yuz bergan chuqur inqiroz holatlari) bu qarashlarning hayot talablariga javob bermay qolganini bildirdi. 

1930-1960 yillar oralig’ida moliya siyosati asosiga endi Keyns va yangi keynschilik g’oyalari qo’yildi va davlatning bu sohadagi ishtiroki ancha kengaydi. 

Fiskal siyosatning quyidagi maqsadlarini ta’kidlash joiz:

- iqtisodiy tsikl tebranishlarini tekislash;

- iqtisodiy o’sish suratlarini stabillashtirish;

- bandlikning yuqori darajasi va inflyatsiyaning me’yoriy sur’atlarini ta’minlash.

Fiskal siyosatning ikki tipi mavjud bo’lib, ular diskretsion va avtomatik fiskal siyosatlardir.

Diskretsion fiskal siyosat faol fiskal siyosat bo’lib,unda soliq va xarajatlar ustida ongli ravishda ish olib boriladi. Uning dastaklari bo’lib ijtimoiy ishlar, transfert to’lovlarini o’zgartirish va soliq stavkalarini moslash chiqadi.

Avtomatik fiskal siyosat faol bo’lmagan fiskal siyosat bo’lib, unda davlat xarajatlari darajasida zaruriy o’zgarishlar yuz beradi. Uning vositalari soliq tushumlaridagi o’zgarishlar, ishsizlik nafaqasi va boshqa ijtimoiy to’lovlar hamda subsidiyalardir.

Davlat fiskal siyosatining asosiy dastagi – bu hukumat maqsadlariga mos ravishda soliq stavkalarini o’zgartirishdir. Shuni ta’kidlash lozimki, soliq siyosatini takomillashtirish iqtisodiyotni barqarorlashtirishga va moliyaviy ahvolni mustahkamlashga oid muammolarni hal qilishda muhim ahamiyat kasb etadi. Soliq tizimi aniq maqsadga qaratilgan moliyaviy siyosat bilan birgalikda, yalpi milliy mahsulotning bir qismini iqtisodiyot tuzilishini zamonga mos tarzda o’zgartirishda hamda aholini ijtimoiy himoyalashni yo’lga qo’yishda bevosita ishtirok etadi. Hozirgi kunda soliq siyosatining eng muhim masalasi ishlab chiqarishni rivojlantirish, resurslardan samarali foydalanishni rag’batlantiruvchi ta’sir ko’rsatishdir. Buning uchun soliq miqdorini to’g’ri belgilash taqozo etiladi, iqtisodiy erkinliklar kuchaytiriladi. Shu yo’nalishda respublikamizda katta ishlar qilinmoqda. Jumladan, soliq yukini qisqartirish borasida olib borilgan tadbirlar orqasida iqtisodiyot sohasidagi soliq yuki 2013 yil 21,5% dan 20,5% ga tushdi. 2014 yil bu siyosat izchil davom ettirildi. Shu o’rindi prezidentimizning quyidagi fikrlarini keltirib o’tish maqsadga muvofiqdir: “Soliq yukini yanada kamaytirish, jumladan, yuridik shaxslar uchun foyda solig’i stavkasini 9 foizdan 8 foizga, jismoniy shaxslar uchun eng kam soliq hajmini 8 foizdan 7,5 foizga tushirish iqtisodiyotimizning rivojida albatta muhim ahamiyat kasb etadi.

Bunday soliq yengilliklari 130 milliard so’mdan ortiq mablag’ni tejash va uni korxonalar ixtiyorida qoldirib, ularning o’z aylanma mablag’larini ko’paytirish, ishlab chiqarishni modernizatsiya qilish va texnologik yangilash, shuningdek, aholi daromadlarini 90 milliard so’mdan ko’proq oshirish imkonini beradi”
.

Fiskal siyosatning ikkinchi tarkibiy qismi davlat byudjet xarajatlari bilan bog’liq. Respublikamiz prezidenti asarlarida, jumladan, “O’zbekistonning o’z istiqlol va taraqqiyot yo’li” asarida byudjetga taalluqli fikrlar o’z ifodasini topgan: “Respublika byudjeti taqchilligini cheklashga va uni izchil ravishda eng kam darajaga keltirishga qaratilgan qattiq moliyaviy siyosat olib borish. Boshqaruv apparatini keskin kamaytirish, zarar ko’rib ishlovchi korxonalarga dotatsiyalar berishda davlat mablag’lari sarflanishini yanada qisqartirish. Byudjet mablag’lari kechiktirib bo’lmaydigan eng zarur davlat va ijtimoiy ehtiyojlarga berilishi kerak”1. Shunga ko’ra mamlakatimizda moliya siyosati sohasida quyidagi yo’nalishlar ustuvor yo’nalishlar sifatida ko’rib kelinmoqda:

- qattiq moliyaviy siyosatni amalga oshirish, davlat byudjeti defitsitining oldini olish;

- byudjet mablag’larini daromad tushganidan keyingina taqsimlash;

- xalq xo’jalik tarmoqlari va ayrim korxonalarni rivojlantirish uchun byudjetdan qaytarilmaydigan qilib ta’minlash amaliyoti masalalarini chuqur o’rganib ish qilish;

- soliq tizimini takomillashtirish hamda puxta soliq siyosatini izchil olib borish va h.k.

O’zbekiston ruspublikasida moliya tizimi boshqa rivojlangan mamlakatlarning moliya tizimlariga o’xshash bo’lsa ham, ulardan fraq qiladi.

O’zbekiston Respublikasi Vazirlar Mahkamasi davlat byudjetining ishlab chiqilishi va uning ijro etilishini tashkil etadi, davlat pul va kredit siyosatini mustahkamlash bo’yicha chora-tadbirlarning amalga oshirilishiga ko’maklashadi, O’zbekiston Respublikasi Hukumati tasarrufidagi davlat byudjetidan tashqari jamg’armalarni shakllantirish va ulardan foydalanishga oid masalalarni hal etadi, O’zbekiston Respublikasi Moliya vazirligi va davlat byudjetining ijrosi bo’yicha boshqaruv organlarining faoliyatini nazorat qiladi. Bundan tashqari, Vazirlar Mahkamasining majlislarida davlat qimmatli qog’ozlarini chiqarish hajmi va O’zbekiston Respublikasi ichki va tashqi qarzlari miqdorini belgilash, soliqqa tortish va davlat bojlari stavkalarini belgilash va o’zgartirish to’g’risidagi takliflarni ko’rib chiqadi.

Mamlakatimizda moliya tizimini boshqarish Moliya vazirligi zimmasiga yuklatilgan. U markaziy moliya organi sifatida respublikaning yagona moliyaviy siyosatini olib boradi va mamlakatda moliyani tashkil etishga umumiy rahbarlik qiladi. Moliya vazirligining asosiy vazifasi – hukumat byudjetini tayyorlash va inflyatsiyasiz moliyalashdan iboratdir.

Mazkur vazifalar quyidagi bosqichlar orqali amalga oshiriladi:

- mamlakat byudjetini tayyorlash;

- byudjetning Oliy Majlis tomonidan tasdiqlanishi;

- byudjet ijrosini moliyalash;

- xarajatlarni nazorat qilish.

PUL MUOMALASI VA INFLYATSIYA. BANK-KREDIT TIZIMI, UNING BOZOR IQTISODIYOTIDAGI O’RNI

Reja
1.  Pul va uning iqtisodiyotdagi o’rni. Pul muomalasi, uning qonuni.

2. Inflyatsiya, uning sabablari va ko’rinishlari. Davlatning inflyatsiyaga qarshi siyosati.

3. Kreditning mohiyati, vazifalari va turlari.

4. Banklar, ularning iqtisodiyotdagi o’rni. Bank tizimi.

TAYANCH TUSHUNCHALAR

Pul tizimi, pul massasi, pulning likvidligi, pul muomalasi qonuni, pulning qadr-qiymati, pul emissiyasi, pul agregatlari: M1, M2, M3, pulga talab, pul taklifi, inflyatsiya, inflyatsiya turlari, antiinflyatsion siyosat, kredit, kredit shakllari, kredit tamoyillari, banklar, banklar tarkibi, pul-kredit siyosati, pul-kredit siyosati dastaklari.

Money (exchange) system, money issue (problem, matter), money liquidity, rule of circulation of money, money emission, national currency, inflation, credit, types of credit, bank, banking system, double-branched system, money multiplication. 

Pul va uning bozor iqtisodiyotidagi o’rni. Pul muomalasi, uning qonuni

Pul deganda, odatda, tovar va xizmatlar uchun ayirboshlash jarayonida qabul qilinadigan vosita tushuniladi. Umuman olganda, pulning yuzaga kelishi va mohiyati to’g’risida turli ilmiy kontseptsiyalar mavjud. Ratsionalistik kontseptsiyaga ko’ra pul – bu kishilar o’rtasidagi kelishuv mahsuli. Evolyutsion kontseptsiyaga ko’ra esa, pul – umumiy ekvivalent rolini bajaruvchi o’ziga xos tovardir. Hozirgi zamon iqtisodiyot nazariyasida pulning mohiyati uning vazifalaridan kelib chiqqan holda bayon etiladiki, bunda, ayniqsa, pulning qiymat o’lchovi va muomala vositasi funktsiyalari muhim o’rin tutadi.

Bozor iqtisodiyoti pul bilan tirik. Pul bo’lmagan joyda bozor iqtisodiyoti ham mavjud bo’la olmaydi. Chunki bozor iqtisodiyoti tovar va xizmatlarning ishlab chiqarishdan tortib, to iste’molgacha bo’lgan harakatidan iboratki, bu harakat bevosita pul orqasida amalga oshadi. Ishlab chiqarish resurslari bozorda pulga harib qilinib, tayyor bo’lgan tovarlar ham pul daromadlariga ayirboshlanib, iste’molga o’tadi. Tovarlar shaxsiy iste’molga yoki investitsiyaga sarflanishidan qat’iy nazar pul yordamida harakatga keladi. Pul orqali ishlab chiqarish takror amalga oshiriladi, iqtisodiy o’sishga shart-sharoitlar yaratiladi.

Pul turlari, miqdori, ularning qadr-qiymati, o’zaro aloqalar majmui pul tizimi asosini tashkil etadi. Iqtisodiyotning pul tizimiga pulning o’zi, pul emissiyasi, valyuta rejimi, pul bilan ish ko’ruvchi moliya institutlari va davlatning pul siyosati ham mansub.

Pullar naqd pullar va naqd bo’lmagan pullar tarzida mavjud bo’ladi. Naqd pullar aniq moddiy shaklga, ya’ni qog’oz va tanga pul shakliga ega bo’lgan pullardir.

Naqd bo’lmagan pullar aniq moddiy shaklga ega bo’lmagan, bankdagi bir hisob varaqdan boshqasiga ko’chirib yozib qo’yish orqali harakat qiluvchi pullardir. Pul turlarining hammasi pul massasini tashkil etadi.

Barcha pul turlarining muayyyan nisbatlarda yaxlitlikni tashkil etishi pul agregati deyiladi.  Pul agregati o’zgaruvchan xususiyatga ega, ya’ni ham pulning umumiy miqdori va ham pul turlarining o’zaro nisbati o’zgarib turadi. Pul agregati quyidagi ko’rinishlarga namoyon bo’lishi mumkin:

1) MO agregati = naqd pullar;

2) M1 agregati = MO + chekli omonatlar, hisob varaqlardagi qoldiqlar, talab qilib olinguncha bo’lgan omonatlar;

3) M2 agregati = M1 + katta bo’lmagan hajmdagi muddatli omonatlar va boshqa tez likvidli jamg’armalar;

4) M3 agregati = M2 + katta hajmlardagi muddatli omonatlar;

5) M4 agregati = M3 + yirik tijorat banklarining depozit sertifikatlari.

Muomala doirasi jihatidan pul ikki turga bo’linadi. Birinchisi milliy pul bo’lib, u ayrim olingan mamlakatda amal qiladi. Bu pullar kupyura, ya’ni ma’lum qiymatga ega pul birligi shaklida muomalada yuradi. Ikkinchi pul shakli xalqaro miqyosdagi puldir. Maxsus chiqarilgan jahon puli yo’q. Uning vazifasini hozirgi davrda qadrli valyutalar (yevro, dollar va h.z.) bajaradi.

Pulning likvidligi tushunchasi ham bo’lib, likvidlik pulnig xohlagan vaqtda va osongina boshqa narsaga aylana bilishi, har qanday ish uchun qabul qilinishidir. Likvidlik tufayli pul o’z egalariga ehtiyojlarni samarali va tez qondirishga sharoit yaratadi.

Pulning qadri uning qurbi, ya’ni shu pul birligiga nima berish mumkinligini bildiradi. Pulning qurbi narxga bog’liq. Jamiyatda arzonchilik bo’lsa, pul qadri oshadi, qimmatchilik sharoitlarida esa uning qadri tushib ketadi.

Pulning iqtisodiyotdagi ahamiyati u to’g’risida ko’plab nazariyalarning paydo bo’lishiga olib keldi. Ularning ayrimlari ustida ikki og’iz fikr yuritsak.

Italiyada yashab o’tgan bankir B.Divanzetti (1529-1606 yy) o’z vaqtidayoq pulning o’rniga baho berib, uni iqtisodiy organizmning qoniga o’xshatgan.

Klassik maktab asoschilaridan V.Petti o’z qarashlarida pulning vazifalari, muomaladagi pul miqdori masalasiga ko’p to’xtalgan. Pettining fikricha, pul inson organizmidagi yog’ga o’xshaydi. Ma’lumki, yog’ning ortig’i ham, kami ham ziyondir, ya’ni uning me’yorda bo’lishi yaxshi. Yhna bir klassik maktab asoschisi A.Smit pulni muomalaning buyuk g’ildiragi” deb atagan.

XX asrning eng yirik iqtisodiy maktablaridan biri «Keynschilik» garchi davlat yo’li bilan iqtisodiyotni tartibga solishni asosiy, deb bilgan bo’lsa ham, pul va narxning, ishlab chiqarish hajmi va pulning o’zaro bog’liqligiga, pul oboroti tezligiga, pulni jamg’arish zarurligiga e’tiborni qaratgan.

Pulning iqtisodiyotdagi o’rniga ayniqsa monetarizm ta’limoti katta o’rin beradi. Bu ta’limotning bosh g’oyasi – iqtisodiy o’sishni bozor mexanizmi ta’minlaydi, bu mexanizmning asosiy vositasi pul, degan xulosadan iborat. Monetarizm pulni ko’kka ko’taruvchi nazariyadir. Monetaristlar iqtisodiy o’sishning eng muhim sharti inflyatsiyani daf etish va pulni sog’lomlashtirish, pulni xo’jalik muomalasi vositasiga aylantirish, deb qaraydilar.

Ma’lumki, pul o’ziga xos tovardir. SHunday ekan, boshqa tovarlar kabi pul ham talab va taklif ta’sirida bo’ladi. Pul taklifi muomalaga chiqarilgan ma’lum turdagi pul miqdoridir. Pul taklifi pul emissiyasi bilan bog’liq. Pul emissiyasi davlat tomonidan pulning muomalaga chiqarib turilishidir.

Pul emissiyasini pulga talab belgilaydi. Pulga talab xo’jalik oboroti uchun kerak pulga ehtiyojdir. Pulga talab pul operatsiyalarining miqyosi va tezligi bilan o’lchanadi. Pul bilan muomala qilish ishlari qanchalik ko’p bo’lsa, shunchalik ko’p pul kerak bo’ladi. Agar pul qanchalik tez aylanib tursa, pulga talab shunchalik qisqaradi.

Yuqorida aytilganlardan kelib chiqib, pul muomalasini ifodalash mumkin. Pul muomalasi, bu tovar va xizmatlarning realizatsiyasiga sharoit yaratib beruvchi pullarning harakatidir. Boshqacha aytganda, u tovarlar aylanishiga va  notovar xarakterdagi to’lovlar va  hisoblarga xizmat qiluvchi naqd pullar va unga tenglashtirilgan aktivlarning harakatidir.

Pul muomalasi o’ziga xos qonunlarga asoslangan holda amalga oshiriladi. Shulardan biri muomala uchun zarur bo’lgan pul miqdorini aniqlash bilan bog’liq holatdir. Muomala uchun zarur bo’lgan pul miqdori quyidagi formula bilan aniqlanadi:

[image: image13.png]_TB—Xqk+Xt
- At

PM




Bu yerda PM – pul miqdori;


     TB – sotilishi lozim bo’lgan tovar va xizmatlar summasi;

 
     Xq – qarzga (nasiyaga) sotilgan tovar va xizmatlar summasi;

              Xt – to’lov muhlati yetib kelgan tovarlar summasi;

              At – pulning aylanish tezligi.

Inflyatsiya, uning sabablari va ko’rinishlari. Davlatning inflyatsiyaga qarshi siyosati

Inflyatsiya tushunchasi birinchi marta Amerikada 1861-1865 yillardagi fuqarolar urushi davrida ishlatila boshlangan. Iqtisodiy adabiyotlarda inflyatsiya tushunchasi XX asrda, birinchi jahon urushidan keyin keng tarqaldi. “Inflyatsiya” termini lotincha so’zdan olingan bo’lib,  “shishish” degan ma’noni bildiradi.

Sog’lom bozor iqtisodiyoti pulga talab va taklif muvozanatda bo’lishini taqozo etadi. Ammo hayotda bunday muvozanat buzilib turishi hollari ro’y beradi. Bunga sabab pul miqdoriga ta’sir etuvchi omillarning izdan chiqishidir. Ma’lumki,  oltin va kumush muomalasi sharoitlarida pullar boylikning simvolini emas, balki haqiqiy boylikni ifoda etadi hamda muomala uchun zarur bo’lgan pul miqdori jamg’arish funktsiyasi orqali tartibga solinadi. Agar tilla va kumush tangalar harid uchun lozim bo’lgan miqdordan ko’p bo’lsa, ular xazina sifatida yig’ila boshlanadi. Bu holda ular qadrsizlanmaydilar.

Qog’oz pul muomalasida pullar simvol ko’rinishiga ega bo’ladilar. Ular juda oz miqdorda jamg’arma sifatida to’planib boradilar. Pul ortiqchaligi sharoitlarida ularning ko’payib qolgan asosiy qismi muomalada qolaveradi. Aholi qo’lidagi ushbu pullar yalpi talabni o’stiradi, u esa, o’z navbatida narxlarning o’sishiga turtki bo’ladi.

Inflyatsiya – muomalada keragidan ortiqcha pul paydo bo’lib, narx-navo o’sib, pul qadr-qiymati, ya’ni uning harid qobiliyatining pasayishi, pulning obro’sizlanishidir. Inflyatsiya narx-navo indeksining ortishida , aniqrog’i qimmatchilikda ifoda etiladi.

Inflyatsiyani nima keltirib chiqaradi? Inflyatsiyani keltirib chiqaruvchi sabablar nihoyatda rang-barang bo’lishi mumkin. Ulardan ayrimlarini tilga olsak. Birinchidan, inflyatsiyaga asosiy sababni iqtisodiyotdan (aniqrog’i, ishlab chiqarishdan) qidirish lozim. Ishlab chiqarish sustlashib, bozor talabidan orqada qolgan vaqtda tovar takliflari muomaladagi pullarni “to’ydira” olmaydi. Bu hol narxlarni oshirib, pul birligi qadrini tushirib yuboradi; ikkinchidan, xarajatlarning iqtisodiy imkoniyatlar doirasida bo’lmasligi. Har qanday xo’jalik sub’ekti, jumladan davlat ham qilingan xarajatlarni qoplashi lozim. Agar makrodarajada natijalar xarajatlarni qoplamasa, ayrim hollarda davlat kamomadni muomalaga qo’shimcha pul chiqarish (emissiya) hisobidan qoplaydi. Bu pullar tovarlar bilan ta’minlanmagani uchun inflyatsiyaga asos yaratiladi; uchinchidan, iqtisodiyotdagi monopollashuvning yuksak darajasi ham inflyatsiyani keltirib chiqarishi mumkin. CHunki monopollashuv raqobatni qisqartirib, taklif miqdorining kamayishiga va shu asosda monopol yuqori narxlarning o’rnatilishi va ularning ushlab turilishiga olib keladi; to’rtinchidan, iqtisodiyotning militarizatsiyalashuvi, ya’ni harbiy xarajatlarning o’sib ketishi davlat byudjeti kamomadining muntazam tus olishiga olib keladi. Bu esa kamomadni qoplash uchun ko’plab qog’oz pullarni bosishni taqozo etadi; beshinchidan, mamlakat iqtisodiyotining ochiqligi va uning jahon xo’jalik aloqalariga borgan sari kirib borishi jahon bozorlarida narxlarning o’sishi sharoitlarida “import qilinadigan” inflyatsiyani keltirib chiqarishi mumkin. Jumladan, 1999 yil OPEK ning neftni qazib olishni cheklash to’g’risidagi qarori import qilinadigan neft narxining o’isb ketishiga va buning oqibatida texnologik zanjir asosida bir qator boshqa tovarlar narxining ko’tarilishiga sabab bo’ldi.

Oltinchidan, yaxshi o’ylanmagan soliq siyosati ham inflyatsiyaga turtki bo’lishi mumkin. Soliq stavkalarini ko’tarish yoki yangi soliqlarni joriy etish ishlab chiqarish rentabelligining pasayishi orqasida, yoxud xarajatlarning tovar narxining  shakllanish jarayonida hisobga olinishi orqasida taklifning  qisqarishiga olib keladi. Ikkala holda ham narxlar o’sadi;

Yettinchidan, bir tizimdan ikkinchisiga o’tish, katta iqtisodiy islohotlar, turli ko’zda tutilmagan tabiiy ofatlar ham inflyatsiyani keltirib chiqarishi mumkin va nihoyat;

Sakkizinchidan, inflyatsiyaga yuqorida tilga olingan holatlardan tashqari inflyatsion kutishning o’zi ham sabab bo’lishi mumkin. 

Inflyatsiyaning ikki tipini – ochiq va bostirilgan inflyatsiyani farqlash lozim.

Ochiq inflyatsiya erkin narxlar amal qiladigan bozorlarda namoyon bo’lib, uch xil ko’rinishda o’z ifodasini topadi. Bular:

- talab inflyatsiyasi;

- xarajatlar inflyatsiyasi;

- tarkibiy inflyatsiya.

Talab inflyatsiyasi yalpi talabning ishlab chiqarishning haqiqiy hajmidan kattaligi orqasida yuz berib, u narxlar darajasining o’sishini keltirib chiqaradi.

Xarajatlar (taklif) inflyatsiyasi, odatda, ishlab chiqarish omillariga narxning oshishi asosida shakllanadi. Qazib olish sharoitlari va tashish xarajatlari o’zgarishi orqasida xom ashyo qimmatlashadi, asbob-uskunalarning narxi ko’tariladi. Bu esa, oxir-oqibat pirovard mahsulotning narxida o’z ifodasini topadi. Bunga yorqin misol tariqasida XX asrning 70-yillarida neftning bir barreliga narx 1,8 dollardan 32 dollarga ko’tarilib ketganini ko’rsatish mumkin.

Tarkibiy inflyatsiya makroiqtisodiy tarmoqlararo nomuvofiqlikdan kelib chiqadiki, unda ayrim tarmoqlar bozorni yetarli tovarlar bilan tezda qondira olmaydi. Bu esa ma’lum bir mahsulotlarga nisbatan muntazam ravishda qondirilmagan talabni shakllantirib, narxlarning o’sishiga olib keladi.

Bostirilgan inflyatsiyada davlat narxlarning o’sishidan cho’chib, bu xodisa bilan kurashga kirishadi. U narx va daromadlar ustidan qattiq ma’muriy nazorat o’rnatib, ularni ma’lum darajada ushlab turishga harakat qiladi. SHuni ta’kidlash lozimki, bu bilan davlat inflyatsiyani yuzaga keltiruvchi iqtisodiy negizlar bilan kurashmay, balki inflyatsiya natijasi bo’lgan narxlarning o’sishi bilan shug’ullanadi.

Xalqaro tajribada narxlarning o’sish sur’atlaridan kelib chiqib, inflyatsiyani quyidagi ko’rinishlarga bo’lish qabul qilingan:

- normal – yiliga inflyatsiya sur’ati 3-3,5% bo’lganida;

- me’yoriy – yiliga inflyatsiya sur’ati 10% bo’lganida;

- yo’rg’alovchi – yiliga inflyatsiya sur’ati 200% gacha bo’lganida;

- giperinflyatsiya – yiliga inflyatsiya sur’ati 200% dan oshiq bo’lganda.

Odatda, inflyatsiyaning yengil turlari iqtisodiy o’sish sharoitida yuz bersa, og’ir turlari iqtisodiy turg’unlik yoki tanglik sharoitida sodir bo’ladi. Inflyatsiyaning iqtisodiy tanglik bilan birgalikda yuz berishi stagflyatsiya, deb ataladi.

Inflyatsiyaning muhim ko’rsatkichlaridan biri uning darajasidir. Uni hisoblash uchun narx-navo indeksi qo’llaniladi, ya’ni ma’lum yildagi narxlar 100% deb qabul qilinadi va  keyingi yildagi narxlarning o’zgarishi shunga nisbatan o’lchanadi. Masalan, 2011 yildagi narxlarni 100% deb olsak, 2012 yil u 107 ga teng bo’ldi. SHunga ko’ra yillik inflyatsiya darajasi hisoblanadi:

bu yerda ID – inflyatsiya darajasi.

Inflyatsiya aholi farovonligi va ishlab chiqarish darajasiga o’z salbiy ta’sirini o’tkazadi. Ular jumlasiga, avvalo, quyidagilarni kiritish mumkin:

- umumiy turmush darajasining pasayishi;

- aholi jamg’armalarining qadrsizlanishi;

- daromad va boyliklarning qayta taqsimlanishi;

- ishlab chiqarishga rag’batlarning susayishi;

- bankrotlik va ishlab chiqarish hajmlarining pasayishi;

- iqtisodiy ma’lumotlarning turg’unsizligi va h.z.

Inflyatsiya iqtisodiyotga zarar yetkazishini hisobga olib, davlat uni tugatish va juda bo’lmasa yumshatish uchun harakat qiladi. Davlatning bu sohadagi siyosati davlatning antiinflyatsion siyosati, deyiladi. Bu siyosat quyidagi yo’nalishlarda olib boriladi:

1. Ishlab chiqarishni jonlantirish. Buning uchun davlat firmalarga past foiz bilan qarz beradi, soliqlar kamaytiriladi, eksport-import ishlari bo’yicha imtiyozlar beriladi va h.z.

2. Pul emissiyasini cheklash yoki to’xtatib qo’yish. SHu maqsadda pul daromadlari cheklab qo’yiladi. Ortiqcha pullar tovar bozoridan chiqarib olinishi uchun bank depozitlari uchun bank to’laydigan protsent oshiriladi va h.z.

Pulning ko’payib ketishi iqtisodiyot uchun nomaqbul xodisa ekanligini ko’rdik. Pulning muomalada kamayib ketishi ham yaxshi emas. Pulning yetishmay qolishi to’lov operatsiyalarini sekinlashtirib va xatto to’xtatib qo’yishi mumkin. Natijada firmalar tovarlarini o’z vaqtida sota olmaydilar, kerakli resurslarni esa harid eta olmaydilar, ish haqi va soliqlarni o’z vaqtida to’lay bilmadilar. Bu ham iqtisodiyotni ishdan chiqaradi.

Iqtisodiyotda deflyatsiya holatlari ham bo’lishi mumkin. Deflyatsiya narx-navo pasayishini, pul qadrining ortishini bildiradi. Deflyatsiya iqtisodiyot sog’lomlashganidan dalolat beradi.

Kreditning mohiyati, vazifalari va turlari

Kredit lotincha “credium” – ssuda, “credo” – ishonaman so’zlari bilan bog’liq. Iqtisodiyotda kredit o’ziga xos o’rin tutadi. Agar moliya barcha xo’jalik sub’ektlarining o’ziga tegishli pul mablag’lari xususidagi aloqalarini anglatsa, kredit o’zga mulki bo’lgan pulni qarzga olib, ishlatish borasidagi munosabatlarni bildiradi. Moliya va kreditning umumiyligi – har ikkisi ham pul mablag’lari yuzasidan bo’ladigan munosabatlardir. Ularning farqi esa pul mablag’larini jamlash va ishlatishning o’ziga xosligidir.

Kredit iqtisodiy tushuncha sifatida o’z egalari qo’lida vaqtincha bo’sh turgan pul mablag’larini boshqalar tomonidan ma’lum muddatga haq to’lash sharti bilan qarzga olish va  qaytarib berish yuzasidan kelib chiqqan munosabatlarni anglatadi. Kredit munosabati ikki tomon, ya’ni biri pul egasi va ikkinchisi pulga muhtoj (qarz oluvchi) o’rtasida yuzaga keladi.

Xo’jalik yurituvchi sub’ektlar o’rtasidagi o’ziga xos munosabat sifatidagi kreditning zaruriyati quyidagi holatlar bilan izohlanadi. Bir tomondan kimningdir qo’lida vaqtinchalik bo’sh pul mablag’lari mavjud bo’ladi. Bular  - amortizatsiya fondlari, ishlab chiqarishni kengaytirish uchun yig’ilayotgan mablag’lar, tayyor tovarlarni sotish vaqti bilan xom ashyo xarid etish uchun ishlatiladigan mablag’larni ishga solish vaqti orasidagi farqdan kelib chiquvchi  moliyaviy resurslar va h.z. Aholi va notijorat tashkilotlarida ular jamg’arma shaklida namoyon bo’ladi. Ikkinchi tomondan esa, kimlardir qo’shimcha mablag’larga muhtojlik sezadi, masalan, ishlab chiqarishni kengaytirish va yangilash, ish haqini vaqtida to’lash, o’z ishini ochish; aholi uchun esa yirik haridlarni amalga oshirish doimo pulga zaruriyat tug’diradi. Bu holatlar va bozor iqtisodiyotining ichki qonuniyati – pullar doimo harakatda bo’lishi kerakligi – kredit tizimining doimo rivojlanishiga asos bo’lib xizmat qiladi.

Kredit munosabatlarida pul mablag’larini birovga bergan sub’ekt kreditor, deyiladi. Kredit olgan shaxs qarz oluvchi hisoblanadi. Kreditdan foydalanganlik uchun protsent (foiz) to’lanadi.

Kredit ikki asosiy belgi bilan xarakterlanadi. Birinchidan, tovar, xizmat yoki pulni qarzga berish bilan, ular ekvivalentini qaytarib olish orasida ma’lum bir vaqt o’tadi. Ikkinchidan, kredit munosabatlariga kirishuvchilar o’rtasida ishonch yotadi. Bunday ishonch ma’lum bir tekshiruvlar orqasida yuzaga keladi.

Bozor iqtisodiyotida kredit bir qator vazifalarni bajaradi. Ulardan asosiylari:

1. Kredit vaqtincha bo’sh turgan pul mablag’larini funktsiya qilayotgan kapitalga aylantirib, ijtimoiy ishlab chiqarish ko’lamlarini oshiradi.

2. Qarz berish orqali pul mablag’larini turli tarmoqlar o’rtasida qayta taqsimlab, kredit ko’proq daromad olish mumkin bo’lgan yoki milliy iqtisodiyotni rivojlantirishga qaratilgan davlat dasturlariga taalluqli bo’lgan sohalarga ko’proq mablag’lar yo’naltirishni ta’minlaydi.

3. Pulga tenglashtirilgan to’lov vositalarini (veksel, chek, sertifikat va h.z.) yuzaga chiqarib, ularni xo’jalik oborotiga joriy etadi.

4. Kredit kapitalning to’planuvi va markazlashuvini ta’minlaydi.

5. Qarz munosabatlari orqali iqtisodiy o’sish rag’batlantiriladi.

6. Kredit o’z muassasalari orqali iqtisodiy sub’ektlar faoliyati ustidan nazoratni amalga oshiradi.

7. Kredit ma’lum darajada iqtisodiyotni tartibga soladi.

Kredit turli xil shakllarda namoyon bo’ladi. Kredit shakllari qatnashchilar tarkibi, ssuda ob’ektlari, dinamikasi, foiz miqdori, amal qilish sohalari bo’yicha farqlanadi.

Bozor iqtisodiyotida kredit ikki xil shaklda berilishi mumkin. Bular – pul shaklida va tovar krediti. O’z navbatida tovar krediti kommertsiya (tijorat) krediti (tovarlar nasiyaga beriladi va veksellardan foydalaniladi) hamda lizing krediti (qimmat turuvchi mashina va uskunalar ijaraga qarzga beriladi) ko’rinishlariga ega. 

Tijorat krediti bir korxonaning boshqasiga nasiyaga mol sotishi bilan bog’liq. Garchi bu shakl tovarlarni realizatsiya qilishni rag’batlantirsa ham, ta’sir doirasi ancha cheklangan. Birinchidan, uning hajmlari kreditorning  bo’sh fondlari miqdori bilan, ikkinchidan, uning harakati faqat savdo sohasi bilan hamda uchinchidan, kredit bu yerda tor maqsadli foydalanilishi bilan cheklangan.

Tarixiy rivojlanish jarayonida tijorat kreditining cheklanganligi bank kreditining yuzaga kelishi va  rivojlanishi bilan bartaraf etildi.

Bank krediti – kreditning asosiy va yetakchi shakli sifatida chiqadi. U pul egalari – banklar va maxsus kredit muassasalari tomonidan qarz oluvchilarga pul ssudalari shaklida beriladi. Bank krediti umumiy xarakter kasb etib, yo’nalishi, muddati va kredit bitimlari summasi bo’yicha cheklanmaydi. Uning foydalanish sohasi tovar muomalasidan tortib kapital jamg’arilishigacha kengayadi.

Iste’molchilik krediti bevosita uy xo’jaliklariga beriladi. Uning ob’ektlari bo’lib uzoq muddat foydalaniladigan tovarlar (kvartiralar, avtomashinalar, mebel va h.z.) chiqadi. U chakana savdo magazinlari orqali tovarlarning haqini kechiktirib to’lash bilan sotish shaklida yoki iste’molchilik maqsadlarida bir yildan uch yilgacha muddat bilan bank ssudalari berish shaklida amalga oshiriladi. iste’molchilik kreditidan foydalanilganlik uchun ancha yuqori foiz to’lanadi.

Ipoteka krediti maxsus banklar va tashkilotlar tomnidan xususiy shaxslarga ko’chmas mulk (yer, turar-joy, inshootlar) ni garovga qo’yish bilan beriladigan kreditdir.

Davlat krediti kredit munosabatlariga davlatni tortish bilan yuzaga keladigan kreditdir. Bunday munosabatlarda davlat qarzdor sifatida va aholi hamda xususiy biznes kreditor tarzida ishtirok etadi.

Xalqaro kredit xalqaro iqtisodiy munosabatlar sohasida ssuda kapitalining harakatini ifoda etadi. U yo tovar yoki valyuta shaklida bo’lishi mumkin. Xalqaro tashkilotlar, hukumatlar, banklar, korporatsiyalar uning sub’ektlari hisoblanadi.

Keyingi vaqtlarda kreditlashning lizing, faktoring, forfeyting, trast kabi shakllari rivojlanmoqda.

Kredit qaysi holatda berilmasin, kredit tamoyillariga rioya etilgan holda beriladi. Bular kreditning ma’lum muddatga berilishi, kredit uchun haq to’lash zarurligi, qaytarib berilishi va kreditning  kafolatlanishidir.

Kredit pul bozori mahsuli, bu yerda pul mablag’ini oldi-sotdi qilish yuz beradi. YUqorida aytilganidek, qarzga berilgan pul ssuda deyiladi. Bu pul ishga solinib, daromad topish yo’lida ishlatilsa, u ssuda kapitali shaklini oladi. Qarz uchun to’langan haqning qarz qilingan summaga nisbatan foizdagi nisbati qarz protsenti (foizi), deyiladi.

Protsent miqdori yoki darajasi oldindan belgilanadi. Protsent darajasi quyidagicha aniqlanadi:

Bu yerda PD – protsent darajasi;


    KP – qarz protsenti;


    KM – qarz miqdori.

Banklar, ularning iqtisodiyotdagi o’rni. Bank tizimi

Kredit, pul qarz berish ikki usulda yuz berishi mumkin: birinchidan, bevosita usul bo’lib, bu qarz beruvchi va qarz oluvchi o’zaro aloqada bo’lishi va bevosita pul qarz olish yo’li yoki nasiyaga mol sotish yo’li bilan amalga oshadi. Ikkinchi usul bilvosita bo’lib, qarz berish vositachilik yo’li bilan, ya’ni uchinchi sub’ekt yordamida amalga oshadi. Bunda alohida kredit tashkilotlari yuzaga kelib, banklar paydo bo’ladi.

Ma’lumki, davlat pul-kredit siyosatining vazifasi shundan iboratki, unga ko’ra iqtisodiyotdagi pul miqdori xo’jalik rivojlanishining asosiy maqsadlariga mos kelishi lozim, ya’ni ishchan faollikning oshishi, inflyatsiyaning pasayishi va mamlakat to’lov balansining qo’llab-quvvatlanishi ta’minlanishi zarur. Bu siyosatni davlat bank tizimi orqali amalga oshiradi.

Har qanday mamlakatning bank tizimi uning iqtisodiyotining ajralmas tarkibiy qismi hisoblanadi. Pul-kredit munosabatlari doirasida banklar ishlab chiqarish va iste’mol sohalarining beto’xtov amal qilishini ta’minlaydi. Bank tizimi iqtisodiyotni pul-kredit yo’li bilan tartibga solishga xizmat qiladi.

Ko’pgina mamlakatlarda bank tizimi ikki bosqichli bo’lib, u o’z ichiga markaziy bank va tijorat banklari hamda turli ixtisoslashgan moliya-kredit tashkilotlarini kiritadi.

Bank tizimining yuqori darajasi pul muomalasi va kreditni tashkil etish, pul birligi qadrini tushirmaslik, tijorat banklari ustidan iqtisodiy nazorat yuritish bilan bog’liq. Tijorat banklari (ikkinchi daraja) esa bevosita kredit va hisob-kitob operatsiyalarini yuritib, mijozlarga xizmat qiladilar.

Bank tizimida davlatga qarashli bo’lgan Markaziy bank asosiy hisoblanadi va bank tizimining o’zagini tashkil etadi. Markaziy bank firmalar va aholi bilan operatsiyalar olib bormaydi, uning mijozlari – tijorat banklari va boshqa kredit muassasalari hamda turli hukumat tashkilotlaridir. Markaziy bankning quyidagi vazifalari mavjud:

- milliy valyuta emissiyasi (muomalaga pul chiqarish);

- hukumatning moliya agenti vazifasini bajarish;

- markazlashgan oltin-valyuta zahiralarini saqlash;

- tijorat banklari va boshqa kredit muassasalariga turli-tuman xizmatlar ko’rsatish;

- pul muomalasini yo’lga qo’yish;

- pul-kredit siyosati tadbirlarini amalga oshirish.

Markaziy bank faoliyat yuritar ekan, foyda olishni maqsad qilib qo’ymaydi. U moliya bozorida tijorat banklari va boshqa kredit muassasalari bilan raqobatga kirishmaydi. Uning asosiy maqsadi – xo’jaliklarni to’lov vositalari bilan beto’xtov ta’minlash, hisob-kitoblar tizimini yo’lga qo’yish, banklar ishini nazorat qilishdir.

Markaziy bank bosh bankir va hukumatning moliya maslahatchisi sifatida quyidagilar bilan shug’ullanadi:

- hukumat tashkilotlarining hisob-kitoblarini yuritadi, soliq va boshqa tushumlarni yig’adi, davlat xazinasi tapshiriqlariga ko’ra to’lovlarni amalga oshiradi;

- yangi davlat zayomlarini chiqarish va joylashtirish bilan bog’liq operatsiyalarni o’tkazadi;

- hukumatning iltimosiga ko’ra bevosita kassa kreditini yetkazib beradi;

- o’z portfeli uchun davlat qimmatbaho qog’ozlarnii xarid etadi;

- moliya va umumiqtisodiy masalalar bo’yicha hukumat va boshqa davlat organlariga maslahatlar beradi.

Yuqorida aytilgan holatlarga ko’ra Markaziy bank “banklar banki”, deb ham ataladi.

Tijorat banklari universal kredit muassasalari bo’lib, qaytarilish va haq to’lash shartlari bilan pul vositalarini jalb qilish hamda joylashtirish va boshqa bir qator operatsiyalarni amalga oshirish uchun tashkil etiladilar. Tijorat banklari faoliyati ikki yoqlama xarakter kasb etadi: ular bir tomondan, kredit muassasalari bo’lsalar, ikkinchi tomondan esa ijtimoiy institutlar bo’lib hisoblanadilar. Tijorat korxonalari sifatida ular imkoni boricha ko’proq foyda olishga intiladilar. Ijtimoiy institut sifatida ular depozitlarni jalb qilish va kredit berish orqali pullarni ko’paytiradilar. Ana shu bilan ular boshqa tijorat tashkilotlaridan farq qiladilar.

Tijorat banklari moliyaviy vositachilar sifatida ish ko’radilar. Ular kapitallarni, aholi jamg’armalari va xo’jalik faoliyati jarayonida bo’shab qolgan boshqa pul vositalarini jalb qilib, pulga muhtoj bo’lgan sub’ektlarga vaqtinchalik foydalanishga berib turadilar. Shunday qilib, moliyaviy vositachilar jamiyat uchun tarmoqlararo va xududlararo pul kapitalini qayta taqsimlash mexanizmini yaratib, nihoyatda muhim xalq xo’jalik funktsiyasini bajaradilar.

Tijorat banklarining eng muhim vazifalari jumlasiga kiradi:

- vaqtinchalik bo’shab qolgan pul vositalarini, jamg’arma va jamg’arish mablag’larini yig’ish;

- korxonalar, tashkilotlar, davlat va aholini kreditlashtirish;

- hisob-kitob xizmatlarini ko’rsatish;

- veksellarni hisobga olish, ular operatsiyalarini kuzatish;

- qimmatli qog’ozlar bilan operatsiyalar o’tkazish;

- moliyaviy va moddiy boyliklarni saqlab berish;

- axborot-maslahat xizmatlarini amalga oshirish;

- ishonch asosida (trast operatsiyalari) mijozlarning mol-mulkini boshqarish;

- savdo-komission faoliyat yuritish.

Tijorat banklari ko’p funktsiyali muassasalar bo’lib, ssuda kapitali bozorining turli bo’g’inlarida ish ko’radilar. Yirik tijorat banklari mijozlariga moliyaviy xizmat ko’rsatishning to’liq kompleksini, shu jumladan, kreditlar berish, depozitlarni qabul qilish, hisoblarni yuritish va h.k. larni ijro etadilar. SHu bilan ular cheklangan vazifalarni bajaruvchi ixtisoslashgan moliya muassasalaridan farq etadilar.

Ma’lumki, tijorat banki tijorat korxonasi bo’lib, bozor sharoitlarida sheriklari bilan aloqalarni bozor asoslarida, ya’ni foyda ko’rish va xavf-xatarga borish negizida quradi. Ammo hamisha bank foydalilikni xavfsizlik va likvidlikni ko’zlab olib borishi kerak. Aks holda u to’lovga noqobil bo’lib qoladi.

O’z xavfsizligi va mijozlar xavfsizligini ta’minlash uchun bank depozitlarning ma’lum bir belgilangan qismni ishga solmay turishi lozim. Bu fondlar bank zahiralari, deb nomlanadi. Zahiralar hajmi bilan omonatlar bo’yicha berilgan majburiyatlar o’rtasidagi nisbat majburiy zahiralar normasi, deb ataladi. Bu norma mamlakatning markaziy banki tomonidan belgilanadi.

Mustaqillik yillarida O’zbekistonning bank tizimida tub o’zgarishlar amalga oshirildi. Banklarning mablag’lari, faoliyat doirasi va obro’-e’tibori oshdi. Keyingi vaqtlarda bu ayniqsa ko’rinib qoldi. Agar 2011 yilda mamlakatimizning atigi 13 ta tijorat banki ijobiy xalqaro reytingga ega bo’lgan bo’lsa, ayni paytda ularning soni 26 taga yetdi, bank tizimining likvidligi 65,0% dan ortdi, bu esa talab etiladigan minimal darajadan 2 baravar yuqoridir. So’nggi yillar davomida “Mudis”, “Standart and Purs” va “Fitch reytings” kabi yetakchi reyting agentliklari O’zbekiston bank tizimi faoliyatini “barqaror” deb baholamoqdalar. 
Hozir O’zbekistonda 31 ta bank faoliyat yurityapti. Ulardan 3 tasi davlat, 13 tasi hissadorlik-tijorat, 10 tasi xususiy va 5 tasi chet el kapitali ishtirokidagi banklardir.
TAKRORLASH UCHUN SAVOLLAR

1. Siz qanday pullarni bilasiz?
2. Nima uchun muomalaga ma’lum miqdordagi pul chiqarilishi lozim?
3. Deflyatsiya nima?
4. Kredit nima uchun zarur?
5. Banklarning iqtisodiyotdagi o’rnini izohlang.

Bozor iqtisodiyoti va taqsimlash munosabatlari

Har qanday iqtisodiyotning bosh masalasi inson va uning ehtiyojlarini qondirishdan iborat. Bu albatta insonning jamiyatdagi o’rni, ishlab chiqarilgan moddiy ne’matlarni taqsimlash munosabatlariga bog’liq bo’ladi. Mamlakat iqtisodiyotining rivojlanish darajasi ishlab chiqarishning holatiga ko’p jihatdan bog’liq bo’lsa ham, taqsimot masalasi ham o’ziga xos muhim o’rin tutadi. Taqsimlash – bu har bir xo’jalik yurituvchi sub’ektning ishlab chiqarilgan mahsulotdagi ulushini aniqlash jarayonidir. 

Taqsimlashning ikki jihatini, ya’ni iqtisodiy jihatini va ijtimoiy jihatini farqlash lozim. Taqsimlashning iqtisodiy jihati taqsimlashning milliy iqtisodiyotga ehtiyojlar tizimi, manfaatlar va rag’batlar orqali ta’sir etishini ifoda etsa, ijtimoiy jihati esa uning aholi ijtimoiy ehtiyojlarining qondirilishi va rivojlantirilishini aks etadi. 

 Asrlar davomida insoniyat taqsimotdagi ijtimoiy adolat ustida fikr yuritib keladi. “Iqtisodiyot nazariyasi”da ijtimoiy adolat – bu daromadlar taqsimlanishidagi mo’tadil tengsizlik muammosidir. Uni turli kontseptsiyalar o’ziga xos ravishda talqin etadi. Jumladan, “Egilitar” kontseptsiya tarafdorlari daromadlarning tekis taqsimlanishini adolatli, deb biladi. “Roulsian” kontseptsiyasiga ko’ra esa, adolatlilik jamiyatning eng kam ta’minlangan a’zosi farovonligini maksimallashtirishdir. “Utilitar” kontseptsiya daromadlarni taqsimlashda adolatlilik, deb shunday holatni nazarda tutadiki, unga ko’ra ijtimoiy farovonlik birinchi o’rinda turadi. Bozor kontseptsiyasiga ko’ra adolatli taqsimlash, bu ishlab chiqarish omillariga talab va taklif asosida shakllanadigan taqsimlashdir.    


O’zbekistonda shakllantirilayotgan ijtimoiy yo’naltirilgan bozor iqtisodiyoti ommaviy farovonlikni mo’ljal qilib oladi. Unga erishish uchun bozor mexanizmiga xos vositalar ishlatiladi.


Hozirgi zamon iqtisodiyoti yuksak rivojlangan texnika-texnologiya, sifatli ish kuchi va taraqqiy etgan menejmentga asoslangani uchun farovonlikni ta’minlaydigan yuqori mehnat unumdorligiga erishadi. Yuksak ishlab chiqarishga asoslangan iqtisodiyotda insonparvarlik prinsiplari amal qilishi uchun zamin yuzaga keladi. Ammo farovonlikni ta’minlash insoniylik bilan bir qatorda jamiyatning iqtisodiy tizimida ham sifat o’zgarishlari bo’lishini talab etadi. Hozirgi kunda bunga mulkning demokratlashuvi natijasida – ko’p xil mulkchilik negizida ish tutish bilan erishiladi. Bu yerda asosiy jihat – mulksizlarning mulkdorlarga aylanishidir. Hozirgi kunda ish kuchi sohiblari boshqa mulk egalariga ham aylanmoqdalar.


Mehnat va mulk funktsiyalarining oddiy odamlar qo’lida yig’ilishi iqtisodiyotni insoniylik prinpitslariga bo’ysundiradi.


Bozor iqtisodiyoti rivojlangan jamiyatda nufuzli iqtisodiy faoliyat qonuni amal qiladi. Bu qonunga ko’ra, iqtisodiy faollik negizida pul topib, boy bo’lish emas, balki jamiyatda nufuzli, obro’-e’tiborli bo’lish, o’z nufuzi bilan nom chiqarish va shu yo’sinda ijtimoiy hayotda o’z o’rnini topa bilishga intilish maqsadi yotadi. Bu hol yuz berishi uchun inson sahiy va olijanob bo’lishi kerak. Nufuzli iqtisodiyot qoidalari qanchalik keng amal qilsa, shunchalik ommaviy farovonlik yuz beradi.

Har bir kishi iste’mol etadigan buyumlarning ekvivalenti bo’lgan pul daromadi taqsimot kategoriyasidir. Bozor iqtisodiyotiga xos taqsimot qonuniga ko’ra moddiy ne’matlar va xizmatlar resurslar bergan pirorvard natijaga qarab, ularning egalari o’rtasida taqsimlanadi. SHu bilan birga, jamiyatda taqsimotning nobozor qoidalari ham amal qiladi.


Aytilgan taqsimot qonuni bozor iqtisodiyoti uchun ijtimoiy adolat tamoyillarini belgilaydi. Ular daromadni cheklashni inkor etadilar. Ularga binoan daromadlar har bir ishlab chiqarish omili samarasiga qarab, cheksiz o’sib borishi mumkin. Taqsimot qonuniga binoan ish kuchi sohibi ish haqi oladi, kapital egasi foyda, yer egasi renta oladi, menejer ish haqi va foyda oladi, avval ishlaganlar pensiya oladilar. Taqsimotning bozor qoidalari hukmron bo’lsada, jamiyatda uning nobozor qoidalari ham amal qiladi. Nogironlar, kambag’allar, boshpanasizlarga yordam ko’rsatish taqsimotdagi ijtimoiy hayr-ehson tamoyili bo’lib, uning bozor qonunlariga aloqasi yo’q, aksincha, u insoniylik jihati hisoblanadi.


Bozor taqsimotiga ekvivalentlik, ya’ni omillar bergan natijaga monand ravishda daromad ajratish xos. Ammo noekvivalent taqsimot ham bor. Davlat daromadning bir qismini o’z ihtiyoriga olganda taqsimlash munosabati yuz beradi, ammo ekvivalentlik bo’lmaydi, chunki davlat daromaddagi o’z hissasini iqtisodiy o’sishdagi xizmatlariga teng miqdorda emas, balki umumdavlat talab-ehtiyojini qondirish zarurligi uchun oladi.


Resurs egalarining daromadi ularning ishlatilish samaradorligiga bog’liq va uning mezonini bozor aniqlaydi. Samaradorlik mezoni esa bozor talabining qondirilishidir. Resurslar yordamida talabgir tovar qanchalik ko’p yaratilsa, shunchalik pul ko’p topiladi, shunga binoan daromadlar ham ko’payadi. Resurslar bozor nuqtai nazaridan samarali ishlatilmasa, tabiiyki, daromad kamayadi. Xullas, daromad bozorning resurslar sifatini naqadar tan olishiga bog’liq.

Iqtisodiy voqelikdan kelib chiqib, turli maktablar daromadlarni taqsimlash masalasiga turlicha yondashadilar. Masalan, “Liberal” nazariya vakillari ishlab chiqarish omillari ta’limotiga tayanib, har bir omil egasi o’z ulushini oladi va davlatning bu yo’nalishga aralashuvi maqsadga muvofiq emas, deb bilsalar; “Ijtimoiy davlat” nazariyasi namoyondalari esa, aksincha, davlat fuqarolarining arzigulik daromadlarini davlat tomonidan qayta taqsimlanishini zarur, deb hisoblaydilar. “Daromadlarni qayta taqsimlashning masshtabli” nazariyasi bozor iqtisodiyoti sharoitlarida davlatning xatti-harakati orqali barchaning yuqori turmush darajasini ta’minlashni ifoda etadi.    
Aholi daromadlari, ularning turlari va manbalari. Daromadlar tengsizligi, ular darajasini aniqlash

Yuqorida aytilganidek, bozor iqtisodiyoti sharoitidagi taqsimot qonuniga muvofiq iqtisodiyot sub’ektlarining daromadi ularga qarashli resurslarning miqdori va samarali ishlatilishiga qarab belgilanadi. Bunga  binoan olingan daromadlar ishlab chiqarish omillari daromadlari yoki bozor daromadlari hisoblanadi va  har bir omil o’z egasiga alohida daromad keltiradi.  Ishchi kuchi egasi ish haqi, kapital egasi foyda, ko’chmas mulk egasi renta, pul egasi foiz, aktsiya egasi divident shaklida daromad oladi.

Taqsimot qonuniga ko’ra, daromadlar ekvivalent ya’ni babbaravar, tengma-tenglik tamoyiliga asoslanishi – har bir sub’ekt o’z qo’lidagi ishlab chiqarish omili yordamida tovar va xizmatlar yaratishga  qo’shgan hissasiga qarab daromad olishi kerak. Bunday daromadlar iqtisodiyotda bozor  daromadlari deb ataladi. Bu asosiy daromad turi bo’lsada, u yagona daromad emas,  undan tashqari bozor tamoyillari emas, balki insonparvarlik qoidalariga asoslangan nobozor daromadlari  ham bo’ladi.

Bozor daromadlari olinish usuliga va shakllanish manbalariga ko’ra farqlanadi. O’z olinish usuliga ko’ra daromadlar mehnatga asoslangan va mehnatsiz topilgan daromadlarga bo’linadi. Ish haqi, foyda kabi daromadlar mehnatga asoslangan daromadlar, deb hisoblansa, qo’yilmalar uchun foiz, meros kabi daromadlar mehnatsiz daromadlar jumlasiga kiradi. 

Shakllanish manbalariga ko’ra daromadlar ish haqi, mulkdan kelgan daromadlar va ijtimoiy to’lovlarga bo’linadi. Mulkdan kelgan daromadlar sirasiga foyda, renta, foiz, divident daromadlari mansubdir. Ijtimoiy to’lovlar bilan bog’liq daromadlar pensiya, stipendiya va hokazolardan iborat. 

Bozor iqtisodiyotida ish haqi daromadning asosiy qismi,  ammo yagona daromad emas. Rivojlangan bozor mamlakatlarida u aholi  jami daromadlarining 2/3 qismini tashkil etadi. Ish haqi miqdorining ko’p yoki oz bo’lishi odatda, mehnat bozoridagi  ish kuchiga talab va ish kuchi taklifining  nisbatiga, mehnatning unumdorlik kuchiga, bozor talabiga mos ravishda ishlay bilishiga bog’liq bo’ladi.

Foyda, foiz,  divident, renta,  mulkdan keladigan daromad ularning miqdori, uning egasi tomonidan qanchalik samarali ishlatilishiga qarab bo’ladi.

Davlat tomonidan qarilik va nogironlik yoki  boquvchisiz  qolganlarga beriladigan pensiya, nafaqalar,  bir yo’la yordam pullari, stipendiyalar va turli natural to’lovlar nobozor daromadlarini tashkil etadi. Bu to’lovlarni davlat firmalari va  ayrim homiylar tashkil etib, shu hisobdan  muhtojlarga bepul ovqat, kiyim-kechak, dori-darmon beriladi, bepul xizmatlar ko’rsatiladi.
Bozor iqtisodiyoti sharoitida aholi daromadlari ish haqi tadbirkorlik faoliyatdan olinadigan  daromad, nafaqa, pensiya, stipendiya, turli xil yordam shaklidagi pul tushumlaridan, mulkdan foiz, divident, renta shaklidagi daromadlardan, qimmatli qog’ozlar,  ko’chmas mulkdan, qishloq xo’jalik mahsulotlarini sotishdan, hunarmandchilik, kasanachilik, turli xil xizmatlar ko’rsatish va moliya,  kredit, banklardan keladigan daromadlardan tashkil  topadi.

Aholi daromadlari darajasini aniqlashda nominal, ixtiyorida bo’lgan va real daromad tushunchalaridan foydalaniladi.

Nominal daromad – aholi  tomonidan ma’lum vaqtda pul shaklida olgan daromadlarining miqdori.

Ixtiyoridagi daromad – nominal daromaddan soliqlar va turli majburiy to’lovlar chiqarib tashlangandan so’ng, aholi ixtiyorida shaxsiy iste’mol va jamg’arish uchun qoladigan daromad.

Real daromad – aholining ixtiyorida  qolgan daromadga qancha tovar va  xizmatlar sotib olishi bilan aniqlanadi, daromadning xarid qobiliyatini anglatadi  yoki real daromad – bu iste’mol etiladigan tovar va xizmatlarda ifoda etilgan daromad bo’lib, muayyan narx-navo sharoitida  pul daromadlariga bozorda nima berilishini bildiradi.

Real daromad ikki narsaga bog’liq bo’ladi.

A) qo’lda mavjud bo’lgan pul daromadining yoki aholi ixtiyorida qolgan  daromadning miqdoriga teng.

b)  pul birligining xarid qobiliyati. Bu bozorda narxga bog’liq bo’ladi, ya’ni narx qimmatlashsa; u kamayadi,  narx arzonlashsa, ortadi.

Masalan, o’qituvchining bir oylik qo’lga tekkan yoki o’z ixtiyorida qolgan daromadi 200 ming so’m. SHu pulga 100 ming so’mlik kiyim-kechak, 60 ming so’mga oziq-ovqat tovarlari, 40 ming so’miga  ro’zg’or uchun zarur tovarlar, uy-joy anjomlari, bolalariga maktab tovarlari xarid qilish mumkin. Narx pasaysa 90 ming so’mga kiyim-kechak, 50 ming so’mga oziq-ovqat tovarlari, 30 ming so’mga uy-ro’zg’or anjomlari, bolalar uchun turli xil o’quv qurollari xarid qilsa (200-170-30) 30 ming so’m qoladi. Shu pulga qo’shimcha ravishda tovarlarni xarid qilish mumkin. Bu iste’molni orttiradi, narxlar oshsa, iste’mol qisqaradi. SHuning uchun real daromad aniqlanganda narxlarning o’zgarishi hisobga olinishi zarur. Buning uchun iste’mol tovarlari narxining indeksidan foydalaniladi. Bu tovarlar tarkibiga ko’pchilik iste’mol qilinadigan tovarlar to’plami kiradiki, u iste’mol  savati, deb yuritiladi. Iste’mol savati ishlab chiqarishning rivojlanishi va kengayishi bilan o’zgarib, kengayib boradi, yangi tovar va xizmatlar kirib keladi. Masalan, bir vaqtlar shaxsiy avtomobilga ega bo’lish, televizor, kompyuterlardan, uyali telefon aloqasidan foydalanish xarajatlari iste’mol  savatiga kirmagan. Bugun esa bular odatdagi iste’mol tovarlariga aylanib bormoqda va iste’mol savatiga kiradi.

Aholi daromadlari “turmush darajasi” va “turmush sifati” tushunchalari bilan chambarchas bog’liq. Aholi daromadlari oshib borgan sari xalq yashash sharoitlari yaxshilanib boradi. Turmush darajasi, deganda kishilar farovonligining miqdoriy me’yori tushuniladi. Daromadlar va iste’mol darajasining o’sishi, umr yoshining o’sib borishi, ish haftasi va ta’tilning uzunligi uni ifodalovchi asosiy ko’rsatkichlardir. 

Turmush sifati kishilar turli sharoitlari haqidagi umumiy tushunchalar bo’lib, mehnat sharoitlari va xavfsizligi, madaniy daraja, jismoniy rivojlanish kabilar bilan xarakterlanadi. 

 Bozor iqtisodiyoti sharoitida daromadlarning  tabaqalanishi yoki  tengsizligi hukm suradi. Bozor sharoitida hamma bir xil tenglikka asoslangan daromad ololmaydi. Chunki kimdir ko’p pul topsa, kimdir kam topadi. Chunki pulni ko’p, oz topish eng avvalo insonning ish qobiliyatiga, ijtimoiy-iqtisodiy muhitga bog’liq. Bu muhit har bir shaxsning ish  qobiliyatini to’laroq yuzaga chiqara olsa ishlab pul topish ko’payadi, agar aksi  bo’lsa kamayadi.

Bozor iqtisodiyoti pul topish uchun, qonuniy ravishda teng imkoniyatlar beradi, lekin bu imkoniyatdan foydalanish har xil bo’ladi va bu o’z navbatida turmush darajasida farqlanadi va bu daromadning har xilligida yuz beradi. Kishilar  turmushini farqlantiruvchi yana bir omil ijtimoiy-demografik holat bo’lib, oila tarkibining har xilligi bilan yuz beradi. Oila tarkibida mehnat qilib pul toparlar ko’p bo’lsa, boqimandalar oz bo’lsa, albatta u jon boshiga hisoblanganda ko’p bo’ladi. Shuning uchun ko’p bolali oilalarda ixtiyoridagi daromad hajmi katta bo’lsada, u jon boshiga hisoblanganda kam chiqadi. Misol uchun ikki oilani olib ko’raylik. Birinchi oilada 5 kishi bor, 3  kishi pul topadi. Har birining daromadi oyiga 100 ming so’m, 2 kishi boqimanda. Bu oilaning jami daromadi 300 ming so’m bo’lib, jon boshiga 60 ming so’mdan to’g’ri keladi. Ikkinchi oilada 6 kishi bor, ulardan faqat 2 kishi ishlab oyiga 200 ming so’m daromad topadi, lekin bu yerda boqimanda 4 kishi, jon boshiga daromad 33 ming so’mdan to’g’ri keladi. Daromadlarning farqlanishi (60>33) pul topishga emas, balki oila a’zolari soniga, boqimandalar soniga bog’liq.

Daromadning farqlanishi uning tabaqalanishi-differentsiatsiyasi, deb yuritilib daromadlardagi tengsizlikni ko’rsatadi.

Daromadlardagi tengsizlik aniqlanganda xonadonlar 5 ta kvintelga (guruhga) bo’linadi. Bunda  xonadonlar quyidan yuqoriga, ya’ni past daromaddan yuqori daromad sari joylashtiriladi (1 kvintel – o’ta kambag’allar, 2 kvintel – kambag’al, 3 kvintel – o’rtahol, 4 kvintel -  boy, 5 kvintel – o’ta boylardan iborat bo’ladi).

Turli kvinteldagi xonadonlarning umumiy xonadonlar sonidagi hissasi (% hisobida) ularning jami daromaddagi hissasi bilan taqqoslanadi. Bu bilan  xonadonlarning qanday daromadlarning qanday qismini olinganligi aniqlanadi. Odatda quyi kvintellardagi xonadonlarning daromaddagi hissasi kichik bo’ladi, ya’ni masalan 10 % xonadon 5-6 % daromadni oladi. Vaholanki, yuqori kvintellarda xonadonlar soni kam bo’lsada, ular daromadning katta qismini oladilar. Ayrim mamlakatlarda oz miqdordagi    4-5 foizni tashkil etgan boy oilalar daromadlarning katta qismini oladilar.


Bugungi kunda rivojlanayotgan mamlakatlarda  ishlab chiqarishning o’sishi, aholining turmush darajasi ko’tarilayotganligiga qaramay, eng boy va eng  kambag’allar o’rtasidagi  tafovut oshib bormoqda. BMT ning ma’lumotiga ko’ra, dunyodagi eng boy 3 odamning boyligi  Afrika, Osiyo, Lotin  Amerikasi qit’asidagi 48 ta kam rivojlangan mamlakatlarning  yillik yalpi ichki mahsulotidan ortiq. Sayyoramizning 225 eng boy odamlarining umumiy daromadi 1 trln dollardan ortiq. Shunday  bir vaqtda, rivojlanayotgan mamlakatlarda yashayotgan 4,4 mlrd. aholining 3/5 qismi kanalizatsiyadan foydalanmay, 1/3 qismi toza ichimlik suvidan iste’mol qilishdan, 1/3 qismi sog’liqni saqlash xizmatidan foydalanishdan mahrum etilgan. Yevropaliklar bir yilda 11 mlrd. dollarlik iste’mol  qilgan muzqaymoqning qiymati, dunyoda toza ichimlik suvi va kanalizatsiyaga muhtoj bo’lganlar ehtiyojini to’la qondirish imkonini beradi
.
Daromadlar tengsizligi darajasining miqdorini aniqlash uchun Lorents egri chizig’idan foydalaniladi.

“Oilalar”  ulushi yotiq chiziqda, daromadlar ulushi esa tik chiziqda joylashgan. Nazariy jihatdan daromadlarning mutloq teng ta’minlanishi imkoniyati (burchakni teng ikkiga bo’luvchi) chiziqda ifodalangan bo’lib, u oilalarning har qanday tegishli foizi daromadlarning mos keluvchi foizini olishini ko’rsatadi. 20% oilalar barcha daromadlarining 20 %ini, 40% aholi 40% daromadni, 60% aholi 60% daromadlarni olishni bildiradi.

Mutloq  tenglikni ifodalovchi chiziq va Lorents egri chizig’i o’rtasidagi  tafovut daromadlar tengsizligi darajasini aks ettiradi. Bu farq qanchalik katta bo’lsa tengsizlik katta va daromadlarning haqiqiy taqsimlanishi mutloq teng bo’lsa, bunda Lorents egri chizig’i va bissektirisa o’qi bir-biriga mos kelib, farq yo’qoladi.

Daromadlar tabaqalanishini aniqlashning ko’p qo’llaniladigan ko’rsatkichlaridan biri ditsel koeffitsienti bo’lib, bu ko’rsatkich 10% eng yuqori ta’minlangan aholi o’rtacha daromadlari va 10 % eng kam ta’minlangan aholi o’rtacha daromadi  o’rtasidagi nisbatni ifodalaydi. Solishtirilayotgan aholi qatlamlari orasidagi farq 13-15 martadan oshiq bo’lmasligi talab etiladi. O’zbekistonda bu farq turli yillarda 7,9 dan 11,5 gacha bo’lib, u me’yordan chiqib ketmagan. 2013 yil bu ko’rsatkich 8,0 ni tashkil etdi. 
 Masalan, AQSH va Angliyada bu nisbat 13:1 ga, SHvetsiyada esa 5,5:1 ga teng.


Yalpi daromadning aholi guruhlari o’rtasida taqsimlanishini xarakterlash uchun aholi daromadlari tengsizligi indeksi (Djinni koeffitsenti)
  ko’rsatkichidan foydalaniladi. Bu ko’rsatkich qanchalik katta bo’lsa (ya’ni 1,0 ga yaqinlashsa) tengsizlik shuncha kuchli bo’ladi. Jamiyat a’zolari daromadlari tenglashib borganda bu  ko’rsatkich  0  (nol)ga intiladi.


Respublikamizda ijtimoiy nochor va kam ta’minlangan aholi qatlamlariga ustuvor yordam siyosati tufayli aholi daromadlari orasidagi tafovut darajasini birmuncha yumshatishga olib kelindi. Jinni koefitsenti (jamiyatning daromad bo’yicha tabaqalanishi ko’rsatkichi) 1991-1997 yillarda 0,261 dan 0,421 ga ko’tarilib, 2003 yilda 0,387 gacha  tushdi. U 2014-yil 0,296 ni tashkil etdi. Bu natija, BMT tavsiyalariga binoan 0,35 – 0,37 miqdorida belgilangan xalqaro standartlar nuqtai nazaridan qaraganda, aholimizning ijtimoiy farovonligi muttasil o’sib borayotganidan dalolat beradi. 
Shuni ta’kidlash kerakki, Sobiq Ittifoq hududidagi boshqa mamlakatlardan farqli ravishda, O’zbekistonda daromadlar darajasi bo’yicha aholining keskin tabaqalanish holati mavjud emasligini alohida e’tirof etish kerak. Eng ko’p va eng kam daromad oladigan aholi o’rtasidagi farq 2000-yildagi 53,3 baravardan bugungi kunda 7,8 baravarga tushdi. Bu juda katta ijtimoiy yutuq hisoblanadi.    

Umumiy daromadlarning tabaqalanishi alohida tarmoqlar va faoliyat sohalarida ish haqi darajasidagi farqning ortishi bilan birga boradi. Milliy iqtisodiyotda o’rtacha ish haqining tarmoqlar, korxonalar va  ishlovchilar kategoriyasi bo’yicha ma’lum tengsizligi mavjud.

Daromadlar  tengsizligining asosiy sababi, bozor iqtisodiyotining xususiyatidan kelib chiqadi. Respublikamizda ham bozor iqtisodiyotiga o’tish daromadlar tengsizligi masalasini ma’lum darajada keskinlashtiradi. Daromadlarning tabaqalanishi eng avvalo mulkiy tabaqalanishdan kelib chiqadi.

Bozor iqtisodiyoti sharoitida daromadlar tengsizligini keltirib chiqaruvchi umumiy omillar mavjud bo’lib, ularning eng asosiylari:

· odamlarning umumiy – jismoniy, aqliy layoqatidagi farqlar;

· ijtimoiy jihatdan o’z qobiliyatini ishga sola bilish imkoniyati;

· ta’lim, bilim darajasi va malakaviy tayyorgarlik darajasidagi farqlar;

· tadbirkorlik mahorati va tahlikaga tayyorlik darajasidagi farqlar;

· ishlab chiqaruvchilarning bozorda narxlarni o’rnatishiga layoqatliligi;

· omad, boshqalar bilan til topa bilishi.

Bunday holatda davlat daromadlarni qayta taqsimlash orqali daromadlar tengsizligini kamaytirishi va jamiyat barcha a’zolari uchun qulay moddiy hayot sharoitini yaratishga intilmog’i zarur. Bunga davlatning ijtimoiy siyosati orqali erishish mumkin.

Davlatning ijtimoiy siyosati

Mamlakatimizda shakllantirilayotgan madaniylashgan bozor iqtisodiyoti ijtimoiy himoyalashni  kuchaytirish bilan chambarchas bog’liq. Ijtimoiy himoyalashning qay darajada bo’lishi davlatning olib borayotgan ijtiomiy siyosatiga bog’liq. Davlat ijtimoiy siyosatining mohiyati turli ijtimoiy guruhlar, tabaqalar o’rtasida tabaqalanishning haddan tashqari  chuqurlashuviga yo’l qo’ymaslik, ularning ma’lum darajada hayot kechirishini ta’minlashga qaratilganligidir. Davlatning ijtimoiy siyosati asosini aholi daromadlarini shakllantirish siyosati egallaydi. Jamiyat a’zolarining daromad darajasi farovonlikning muhim ko’rsatkichi bo’lib, unga qarab har bir kishining moddiy – ma’naviy hayoti, ilm olish, sog’liqni saqlash, dam olish va boshqa ehtiyojlarni qondirishi yuz beradi. SHunga ko’ra, davlatning ijtimoiy siyosati – ijtimoiy jarayon va kishilar o’rtasidagi munosabatlarning butun kompleksini tartibga solishga qaratilgan davlat tomonidan ta’sir etish chora-tadbirlarining yig’indisidir. 

 Ijtimoiy siyosatning quyidagi asosiy maqsadlari mavjud:

· Aholi turmush darajasi va sifatini oshirish;

· Kishilarning moddiy va ma’naviy ehtiyojlarini borgan sari to’laroq qondirish uchun shart-sharoitlar yaratish;

· Ijtimoiy adolatni chuqurlashtirish, ijtimoiy kafolat va ijtimoiy himoya mexanizmini takomillashtirish.

            Ijtimoiy siyosatning tub maqsadi Prezidentimizning quyidagi fikrlarida o’z ifodasini topgan: “Barcha islohotlarning, - deb yozgan I.Karimov, - iqtisodiy, demokratik, siyosiy islohotlarning asl maqsadi insonga munosib turmush va faoliyat sharoitlarini vujudga keltirishdan iborat.”


Ayni vaqtda davlatning ijtimoiy siyosati quyidagi holatlarni taqozo etadi:

1. Barcha mehnatga layoqatlilarga tadbirkorlik va mehnat uchun qulay sharoitlarni ta’minlash. Bular jumlasiga kiradi:

· Biznesni liberallashtirish;

· Kichik tadbirkorlikni rag’batlantirish;

· YUqori darajadagi bandlikni qo’llab-quvvatlash;

· Mehnat munosabatlarini tartibga solish.

2. Jamiyatning barcha a’zolariga farovonlikning ma’lum standartlarini ta’minlash. Buning uchun quyidagilarni amalga oshirish zarurat hisoblanadi:

· Jamiyatda daromadlarni qayta taqsimlash;

· Turli nafaqalar va pensiyalarni optimallashtirish ;

· Umumiy savodxonlik va barcha jamiyat a’zolari uchun zaruriy tibbiy yordamni uyushtirish. 

Iste’moldagi farqlar faqat mehnat bilan bog’liq  daromadlargagina emas, balki oila a’zolari soni, oiladagi ishlovchilar soni, oiladagi ishlovchilar bilan ishlamaydiganlar nisbati, sog’lig’i, milliy sharoitga bog’liq.

Mavjud katta farqlarni faqat  davlat ijtimoiy siyosat orqali tartibga solishi mumkin.

Ma’lumki, bozor iqtisodiyoti o’z-o’zidan jamiyatda ijtimoiy munosabatlarni shakllantira olmaydi, aksincha aholining iqtisodiy jihatdan tabaqalanishini kuchaytiradi. Ijtimoiy siyosatning asosiy vazifasi aholining nochor, muhtoj toifalarini ishonchli ijtimoiy himoyasini shakllantirishdan iborat.

Ma’lumki, bozor munosabatlariga qiyinchiliklarsiz va ijtimoiy ziddiyatlarsiz, silliqqina o’tib bo’lmaydi. Bu bozor munosabatlariga o’tgan mamlakatlar tajribasidan ma’lum.

Shuning uchun ham, bozor   mexanizmini joriy etishdan oldin aholini ijtimoiy himoyalash bo’yicha kuchli chora-tadbirlarni oldindan ko’ra bilish, aholini ijtimoiy himoyalash yo’li bilan odamlarning turmush darajasining keskin pasayib ketishini oldini olish va shu asosda jamiyatda osoyishtalik va barqarorlikni saqlash muhim yo’l hisoblanadi. O’zbekistonda xuddi shu yo’ldan borildi.

Islohotlarning boshlang’ich bosqichidan boshlab aholini ijtimoiy himoya qilish uchun qo’plab usul va uslublardan foydalanildi. Jumladan, miqdori muntazam o’zgartirib borilgan ish haqi, pensiyalar, stipendiyalar, turli nafaqalar, kompensatsiya to’lovlari, bevosita pul to’lovlari,  imtiyozlar va turli dotatsiyalar tarzidagi bilvosita to’lovlar keng qo’llanildi. Eng kam ish haqi va pensiyalardan soliq olinmaydigan bo’ldi. Korxonalarning o’z xodimlariga ijtimoiy yordam ko’rsatish sohasidagi xarajatlarining bir qismi byudjet mablag’lari hisobidan qoplandi. Keng iste’mol  mollari va xizmatlarning  ko’pgina turlari narxlaridagi tafovutlarning o’rni byudjetdan qoplandi. Boshlang’ich sinf o’quvchilari va yolg’iz pensionerlar uchun bepul ovqat, barcha maktab o’quvchilari va studentlar uchun ovqatlar arzonlashtirildi, ko’pgina toifadagi fuqarolarga turar – joylari  xususiy mulk qilib bepul berildi, ba’zi turdagi kommunal xizmatlar haqini to’lashda yengilliklar joriy etildi.

Islohotlarning birinchi bosqichida ijtimoiy himoyalash xarajatlari respublika byudjetining salkam uchdan bir qismini tashkil etdi.

Narxlarning erkinlashtirilishi va pulning qadrsizlanishi darajasining ortib borishi bilan daromadlarning eng kam va o’rtacha darajasini muntazam oshirish ijtimoiy himoyalashda ustun yo’nalishlardan biri bo’ldi. Bu yo’nalish aholining barcha tabaqalarini qamrab oldi va islohotlar birinchi bosqichida keng miqyosda qo’llanildi. Respublikada daromadlar va narxlar nisbatining o’zgarishi bilan ish haqi, pensiyalar, stipendiyalarning, jamg’arma banklaridagi aholi omonatlari stavkalarining eng oz miqdorlari qayta ko’rib chiqildi.

Eng kam ish haqi va boshqa to’lovlar oldindan ko’paytirilib kelindi, u narx-navo o’zgarishi bilan bog’lab olib borildi. Bu o’z navbatida aholi to’lov qobiliyatining saqlanib qolishini ta’minladi va uning turmush darajasining keskin pasayib ketishining oldi olindi.

Aholini ijtimoiy himoya qilishda respublika ichki iste’mol bozorini himoya qilish hamda oziq-ovqat mahsulotlari va nooziq-ovqat mollari turlari iste’molini muayyan  darajada saqlab turishdan iborat ko’rilgan chora-tadbirlarning o’rni katta bo’ldi.

Iste’mol bozorini zarur tovarlar bilan to’ldirish va ularning chetga chiqib ketishining oldini olish maqsadida iste’mol mollarini sotib olish uchun avval bir marta, so’ngra ko’p marta ishlatiladigan kuponlar muomalaga kiritildi,  kundalik zarur tovarlarning cheklangan turlarini me’yorlangan tarzda sotish joriy etilda. Bu o’z navbatida bozorni  pishiq-puxta himoya qilibgina qolmay, savdo tarmoqlariga barcha zarur oziq-ovqat tovarlarini va kundalik xarid mollarini muntazam  ravishda  chiqarib turishni ta’minladi va ularning iste’mol qilish hajmini kamaytirmaslik uchun imkon yaratdi.

Ish haqini oshirish bilan birga, barcha  toifadagi maktablarning o’quvchilari, bolalar uylari, maktabgacha va  maktabdan tashqari muassasalar tarbiyachilari, oliy va o’rta maxsus o’quv yurtlarining professor -  o’qituvchilari va ilmiy xodimlari, ijodiy va tibbiy xodimlarni ijtimoiy  himoyalash va  ularning mehnatini rag’batlantirish maqsadida ularga qo’shimcha moddiy ne’matlar – kvartira haqi va kommunal to’lovlarda imtiyozlar berildi. YAkka  tartibda uy-joy qurish uchun yer uchastkalari ajratildi.

O’zgalarning qaroviga muhtoj bo’lgan yolg’iz pensionerlar turar-joyi va kommunal xizmat uchun haq to’lashdan ozod etildi. Ularga belgilangan me’yorda eng zarur mollarni, dori-darmonlarni bepul olish, jamoat transportida tekin yurish huquqi berildi.  Oliy o’quv yurtlari talabalarining, texnikumlar va  hunar-texnika bilim yurtlari o’quvchilarining, aspirantlarning stipendiyalari bir necha marta oshirildi.

Yoshlarni ijtimoiy himoyalashning  boshqa shakllari oziq-ovqat narxining bir qismini qoplaydigan qo’shimcha to’lovlar, maktab oshxonalari va tamaddi xonalari qo’shimcha xarajatlarining bir qismini byudjet mablag’lari hisobidan qoplash, xususiy xonadonlarda yashayotganlar uchun qo’shimcha to’lovlar, jamoat transportida arzon haq to’lab yurish va boshqa yengilliklar joriy etildi. Birinchi bor nikohdan o’tayotgan kelin-kuyovlar uchun mebel va gilam mahsulotlari, nikoh uzuklari sotib olish uchun imtiyozlar berildi.


Umuman aytilganda, islohotlarning birinchi bosqichida barcha aholi ya’ni kam daromadli oilalar ham, o’ziga to’q fuqarolar ham imkoniyatlardan bab-baravar miqdorda foydalandilar yoki aholining barcha qatlami  yoppasiga  ijtimoiy himoyadan  bahramand bo’ldi.

Iqtisodiy  islohotlarning ikkinchi bosqichida aholini yalpi ijtimoiy himoyalash tizimidan yangi  tizimga o’tildi. Bu – ishonchli ijtimoiy kafolatlar aholining eng muhtoj guruhlarini, aholining aniq tabaqalarini qamrab olishni ko’zda tutadi, yordam tizimi faqat kam ta’minlangan va mehnatga layoqatsiz odamlarga nisbatan qo’llanilib, shu maqsad uchun davlat mablag’lari  bilan birga mehnat jamoalari, turli  tashkilot va jamg’armalarning mablag’laridan foydalanildi.

Ijtimoiy yordamning yangi tizimida bolalar va kam ta’minlangan oilalar  uchun barcha nafaqa va moddiy yordamlar faqat mahalla orqali beriladi. SHu maqsadda mahallalarda byudjet mablag’lari, korxona va tashkilotlar, tadbirkorlar va  ayrim fuqarolarning ixtiyoriy ravishda o’tkazilgan mablag’lari hisobidan maxsus jamg’armalar tashkil  etildi.

Bugungi kunda oilalarga moddiy yordam  tayinlash fuqarolarning o’zini-o’zi boshqarish organlari – mahalla yig’inlari tomonidan amalga oshirilmoqda. Endilikda  barcha nafaqa va moddiy yordamlar  faqat mahalla yordamida  amalga oshiriladi.  Bunda oila asosiy mavqeiga ega bo’ladiki, bu noyob tartib o’z navbatida umuminsoniy  qoidalar, milliy urf-odat an’analarimizga mos keladi.

Mahalla yig’inlari yordam  so’rovchi oilalarning real moddiy va mulkiy ahvoli, daromadi manbalarini yaxshi biladi. Mahalla yig’inlari orqali moddiy yordamning  azaldan xalqimizga xos  bo’lgan insonparvarlik urf-odatlari – qo’shniga yordam, uning hol – ahvolidan xabardor bo’lish kabi an’analar asos qilib olinganligidan dalolat beradi.


Shu bilan birga, mahalla yig’inlarida dangasalar va boqimandalar, tekinxo’rlarga  nisbatan nafrat, murosasizlik bilan qarab kelinganligini  ham ta’kidlash darkor.

Ijtimoiy himoyaning yangi  tizimi mehnatni rag’batlantiradigan omillar va vositalarning yangi tuzilmasining paydo bo’lishiga asos bo’ladi.

Xulosa qilib aytganda, islohotlar davrida  davlat  aholining muhtoj qatlamlarini ijtimoiy himoyalashning turli yo’llari bilan birga, o’z mehnat faoliyati natijasida oilasining farovonligini ta’minlashga harakat qiluvchilarga  teng sharoit va qulay imkoniyat yaratishga yo’l ochib beradi.

Bozor munosabatlari sharoitida aholining ish bilan bandligini ta’minlash muhim masalalardan biri hisoblanadi. Chunki ishsizlik muammosining mavjudligi bozor iqtisodiyotining ajralmas xususiyatidir. Shunday ekan, ishsizlik muammosini o’rganishdan asosiy maqsad – aholining ish bilan bandligini oshirish orqali mamlakatda ishlab chiqarishni kengaytirish va aholi turmush darajasini yanada yaxshilashga aloqador tadbirlar ishlab chiqishdan iborat.

Jahonda ro’y berayotgan moliyaviy-iqtisodiy inqiroz ta’sirida dunyo bo’yicha 56 million kishidan ortiq ishsizlar armiyasi vujudga kelgan bir sharoitda O’zbekistonda yuz minglab yangidan-yangi ish o’rinlari tashkil etilmoqda. Buning yana bir ahamiyatli tomoni - yangi ish o’rinlarini yaratishning o’ziga xos mexanizmlarining tarkib topgani va uning bir qator yo’nalishlar bo’yicha izchil amal qilib kelayotganidir.

Mamlakatimizda aholini samarali muhofaza qilishga yo’naltirilgan maqsadli chora-tadbirlar hamda yuqori iqtisodiy o’sish va bandlik sur’atlari aholi farovonligini oshirishni ta’minlamoqda.
Aholi real daromadlarining oshishida asosiy omil bo’lib makroiqtisodiy sharoitning qulayligi, iqtisodiy o’sishning tez sur’atlarda oshishi, inflyatsiyaning sezilarli darajada pasaygani, iqtisodiyotdagi tarkibiy o’zgarishlar va aholini aniq ijtimoiy himoya qilishning kuchaygani hisoblanadi.

So’nggi yillarda ish haqi, pensiya, stipendiya va nafaqalar miqdorini oshirish, jismoniy shaxslar daromadidan olinadigan soliq stavkalarini kamaytirish, inflyatsiya darajasini pasaytirish bo’yicha ko’rilgan chora-tadbirlar natijasida aholining yalpi va real daromadlari sezilarli ravishda oshdi, uning xarid qobiliyati barqaror sur’atda o’sib bormoqda. Jumladan, 2013 yilda  ish haqi 20,8 foizga o’sdi. Hozirgi vaqtda O’zbekistonda pensiyalarning miqdori  o’rtacha ish haqiga nisbatan 2013 yil 37,5 %ni tashkil qildi. Bu ko’rsatkich 2014 yilda 41%ga yetkazilishi ko’zda tutilgan.  Umuman olganda, 2000 yil bilan taqqoslaganda, real daromad aholi jon boshiga 8,6 barobar ko’paydi. Hisob-kitoblarga ko’ra, o’rtacha ish haqi iste’mol savatchasi bahosidan 4 barobardan ziyod oshdi. 

Aholining o’sib borayotgan to’lov qobiliyati bilan mamlakatimiz korxonalarida ishlab chiqarilayotgan iste’mol tovarlari hajmi o’rtasida ichki bozorda mutanosiblikni ta’minlash, bunday mahsulotlar turini kengaytirish, bozorlarimizni ular bilan ishonchli tarzda to’ldirib borish alohida ahamiyat kasb etadi. Chunki aholining turmush farovonligi ko’p jihatdan uning oziq-ovqat mahsulotlari bilan ta’minlanish darajasiga bog’liq bo’ladi. Mazkur masalani hal etishda ushbu mahsulotlarni ishlab chiqarish uchun keng imkoniyatlar yaratish, dehqon va fermer xo’jaliklari faoliyatidan yanada samarali foydalanish zarur bo’ladi.

Ijtimoiy ehtiyojlarni qondirish jarayoni aholi hayot faoliyati uchun sharoitlar yaratadi. Bu sharoitlar «turmush sifati» tushunchasi bilan tavsiflanadi. Turmush sifati ko’plab omillar ta’sirida shakllanadi (1-rasm).

Aholi turmush darajasini yaxshilash va ularga qulayliklar yaratish jarayonida xonadonlarni gazlashtirish va aholi uchun yetkazib beriladigan tabiiy gaz narxini belgilash masalasi ham muhim ahamiyat kasb etadi. Respublikamiz aholisiga tabiiy gaz qo’shni davlatlarga nisbatan arzon narxlarda yetkazib beriladi. Masalan, aholiga 1 ming m3 hajmdagi tabiiy gazni sotish uchun Qirg’izistonda 309 dollar, Tojikistonda 303,5 dollar, Qozog’istonda 100-140 dollar, O’zbekistonda esa 30 dollar narx belgilangan.

1-chizma

Turmush sifatining shakllanishiga ta’sir

ko’rsatuvchi omillar

Shuningdek, mustaqillikka erishilgach, aholi uy-joylari va xonadonlarni gazlashtirishga katta e’tibor qaratildi. Ayniqsa, bu borada shahar va qishloqlarning gaz bilan ta’minlanish darajasi o’rtasidagi tafovutni keskin qisqartirishga ahamiyat berildi.

Buning natijasida 2010 yil 1 yanvar holatiga ko’ra respublikamizdagi xonadonlarning gaz bilan ta’minlanish darajasi shahar joylarda 85 foizni, qishloq joylarda esa 78,7 foizni tashkil etdi. Shu kunga qadar jami gazlashtirilgan xonadonlar soni 4270,6 mingtani tashkil etib, shundan 2419,8 mingta xonadon shaharda, 1850,8 mingta xonadon qishloqda joylashgan.

Yurtimzda  oilalarning sifatli va uzoq muddat foydalanadigan iste’mol tovarlari bilan ta’minlash darajasi sezilarli ravishda oshdi. Jumladan, bugungi kunda har 100 ta oilaga o’rtacha 146 ta televizor, 80 ta xolodilnik, 18 tadan ziyod konditsioner, 12 ta shaxsiy  kompyuter, 41 tadan ortiq  yengil avtomobil to’g’ri kelmoqda.

TAKRORLASH UCHUN SAVOLLAR
1. Daromadlar tushunchasi nima? Bozor va nobozor  daromadlariga ta’rif 
bering.

2. Aholi daromadlari va uning darajasiga ta’sir etuvchi omillarni sanab 
ko’rsating.

3. Turmush darajasi tushunchasi, uning ko’rsatkichlarini sanab bering.

4. Daromadlar tengsizligining asosiy sabablari nima? Ularni tushuntirib 
bering.

5. Ijtimoiy siyosat nima? va uning asosiy yo’nalishlarini sanab bering.

IV-BO’LIM
JAHON  XO’JALIGI
15-mavzu. JAHON XO’JALIGI VA UNING RIVOJLANISH QONUNIYATLARI.  JAHON BOZORI 

Reja.

1. Jahon xo’jaligining tashkil topishi, bosqichlari va asosiy belgilari.

2. Xalqaro mehnat taqsimoti hamda xalqaro iqtisodiy integratsiya xalqaro iqtisodiy aloqalarning asosi va rivojlanish omili sifatida.

3. Jahon bozori, uning tarkibi.

4. Xalqaro valyuta tizimi.

5. Xalqaro kredit, unga xizmat qiluvchi muassasalar.

TAYANCH TUSHUNCHALAR


Jahon xo’jaligi, xalqaro mehnat taqsimoti, ishlab chiqarishning baynalminallashuvi, xalqaro iqtisodiy integratsiya, erkin iqtisodiy  hududlar, jahon bozori, eksport, import, to’lov balansi, xalqaro kredit, xalqaro migratsiya, valyuta konvertatsiyasi. 


International labour distribution, international economic integration, payment balance, international migration.

Jahon xo’jaligining tashkil topishi, bosqichlari va asosiy belgilari

Bugungi kunda jahon xo’jaligining rivojlanishi milliy iqtisodiyotlarning baynalminallashuvi asosida jahon xo’jaligi va jahon bozorining tashkil topishi va rivojlanib, kengayib borishi bilan bog’liq.

 Ma’lumki, hozirgi  globallashuv jarayonida har bir mamlakat iqtisodiyotining rivojlanishi, kengayish darajasi faqat o’zining ichki imkoniyatlari bilan emas, balki ularning xalqaro mehnat taqsimotida ishtirok etish darajasi va ko’lami bilan belgilanadi.

SHuning uchun bu mavzuda jahon xo’jaligining tarkib topishi, ishlab chiqarishning baynalminallashuvi, iqtisodiy integratsiya  uning mohiyati, maqsad va shakllari, milliy iqtisodiyotni jahon iqtisodiyotiga integratsiyalash jarayoni, uni dunyo mamlakatlari bilan bog’langanligi, iqtisodiy munosabatlarida xalqaro savdoning rivojlanishi, iqtisodiy aloqalarda tutgan o’rni, xalqaro moliya-valyuta-kredit munosabatlari, valyuta tizimi, valyuta kursi va valyuta siyosati, ularga ta’sir etuvchi omillar bayon etiladi.


Hozirga qadar iqtisodiy hodisalar, asosan, alohida olingan mamlakat xalq xo’jaligida qanday namoyon bo’lsa, shunday o’rganib kelindi. Chunki mamlakatning qay darajada rivojlanganligi aynan milliy xo’jaliklardagi ahvolga ko’p jihatdan bog’liq. Ayni vaqtda milliy xo’jaliklar alohida olingan davlatlar miqyosida tarixan qaror topgan hayotning moddiy va ijtimoiy sharoitlarini takror ishlab chiqarish tizimi sifatida namoyon bo’ladi. Turli mamlakatlarning bir butun ichki iqtisodiy tizimlari yig’indisi xalqaro mehnat taqsimoti va xalqaro iqtisodiy munosabatlar rivojlanishining asosini tashkil etadi. Har bir mamlakatda  mavjud bo’lgan iqtisodiy-ijtimoiy shart-sharoitlar shu mamlakatning jahon iqtisodiyotiga qo’shilish xarakterini va xalqaro munosabatlar turini belgilaydi.


Jahon xo’jaligi, bu o’zaro xalqaro mehnat taqsimoti va mehnat kooperatsiyasi, hamda bir-biri bilan bog’liq ma’lum o’zaro iqtisodiy munosabatlarda bo’lgan milliy xo’jaliklarning yaxlit tizimi. 
 

Jahon xo’jaligi murakkab va ko’p qirrali iqtisodiy voqelik bo’lib, uning hozirgi  holati ko’p asrlik evolyutsiya natijasidir.


Jahon xo’jaligi o’z  rivojlanishida bir necha bosqichdan o’tgan. Dastlabki bosqich lokal xalqaro bozorlar tarzida namoyon bo’lgan. Qadimdan savdogarlar tomonidan olib borilgan dengiz va karvon savdosi bunga misol bo’la oladi. Uning asosiy markazlari Xitoy, Xindiston, Yaqin Sharq va O’rta yer dengizi bo’yi davlatlari bo’lib, ayirboshlashda matolar, zeb-ziynat buyumlari, ziravorlar va ayrim mineral xom-ashyolar ko’proq ahamiyat kasb etgan. (Buyuk Ipak Yo’li).


Ikkinchi bosqich mamlakatlararo xalqaro savdo ko’rinishiga ega bo’lgan. XV-XVII asrlardagi buyuk geografik kashfiyotlar natijasida xalqaro savdo kengayib, qit’alararo iqtisodiy aloqalar yuzaga keldi.


Uchinchi bosqichda xalqaro savdo umumjahon xarakteri kasb etadi. Sanoat inqilobidan so’ng (XVIII asr oxiri – XIX asr birinchi yarmi) mineral xom-ashyo bilan bir qatorda qishloq xo’jalik va sanoat mahsulotlari ayirboshlashning asosiy ob’ektiga aylandi. Mamlakatlar o’rtasida  bu bosqichda xom-ashyo chiqaradigan va sanoati taraqqiy etgan mamlakatlar ajralib chiqa  boshladi. 


Keyingi bosqich umumjahon xo’jaligi ko’rinishida yuzaga keladi. Xalqaro iqtisodiy munosabatlarda og’irlik markazi savdo sohasidan ishlab chiqarish sohasiga ko’chdi. Xalqaro iqtisodiy  aloqalarning savdoga tegishli bo’lmagan shakllarining rivojlanishi XIX asr oxiridan boshlandi. Shu bosqichda jahon xo’jaligi qaror topib bo’ldi.


Jahon xo’jaligi taraqqiyotidagi hozirgi bosqich ayniqsa muhim hisoblanadi. Bu bosqich XX asrning oxirgi choragida boshlanib, avvalgi bosqichlaridan har jihatdan tubdan farq qiladi.  Garchi jahon xo’jaligiga xos belgilar bu bosqichda ham namoyon bo’lsada, shu bilan birga, xalqaro iqtisodiy munosabatlarning mutlaqo yangi xususiyatlari shakllandi. Ular:


a) ijtimoiy ishlab chiqarishning samarali, yuqori texnologiyalarga hamda resurs tejam tiplariga suyanadigan axborotlashgan iqtisodiyotning shakllanishi;


b) konveyrlashgan, ommaviy-iste’molga asoslangan industrial tizimning alohida olingan iste’molchiga mo’ljallangan tizimga aylanishi;


v) milliy iqtisodiyotning ochiqlik tendentsiyalarining kuchayishi;


g) xalqaro korporatsiyalar ahamiyati kuchayib borayotgan sharoitlarda davlatning  iqtisodiyotni tartibga solish rolining o’sishi;


d) birgalikda hamkorlikni taqozo  etadigan global (olamshumul) muammolar zarurligining kuchayishi va ularni birgalikda yechish va boshqalar.


Shuni alohida ta’kidlash lozimki, xalqaro iqtisodiy aloqalar qay  shaklda namoyon bo’lmasin, u hamisha bir maqsadni – rivojlanishni, iste’molchilar uchun esa daromadlarni iloji boricha ko’paytirishni ko’zlaydi.


Hozirgi zamon dunyosi 250 ga yaqin davlatlarni o’z ichiga oladi. Bu davlatlarning  har biri jahon xo’jaligida o’z munosib o’rniga ega bo’lib, xalqaro aloqalarga o’z ta’sirini  o’tkazib kelmoqda. 

       Iqtisodiy belgilariga ko’ra, jahon mamlakatlarini turlicha guruhlash mumkin.


Iqtisodiy adabiyotlarda ko’pincha xo’jalik tizimlarining o’ziga xosligiga, rivojlanish darajasiga, asosiy faoliyat turiga hamda regional birlashmalariga qarab mamlakatlarni ajratib ko’rsatish  ko’p uchraydi.


Xo’jalik tizimlarining o’ziga xosligiga ko’ra, bozor iqtisodiyoti taraqqiy etgan mamlakatlar, bozor iqtisodiyoti rivojlanayotgan mamlakatlar va bozor iqtisodiyotiga o’tmagan  mamlakatlar mavjud.


Rivojlanish darajasi  bo’yicha  yuksak rivojlangan, o’rtacha rivojlangan va qoloq  mamlakatlarni ajratib ko’rsatish mumkin.  Yuksak rivojlangan mamlakatlarga  yer yuzasidagi 30 ga yaqin davlatlar mansub bo’lib,  ularda dunyo aholisining  chorakka yaqin qismi istiqomat qiladi.  Bu davlatlar jahon YAIM ining taxminan 70 % ini, sanoat mahsulotining 70-75 %  ini ishlab  chiqaradilar. Jon boshiga ishlab chiqarilgan YAIM bu davlatlarda eng kamida yiliga 10 ming  dollarni tashkil etadi. 


Yuksak rivojlangan mamlakatlarga odatda, daromadlarning nisbatan tekis taqsimlanishi, territoriyalarning  nisbatan tekis o’zlashtirilishi, iqtisodiyotning ijtimoiy jihatdan  yo’naltirilganligi, fanga kapital sarflarning kattaligi (YAIM ga nisbatan 3-5%) xosdir. Shuningdek, bu davlatlarda yuqori texnologiyaga asoslangan sohalarning tez o’sib borishi kuzatilmoqda.


Jahon iqtisodiyoti va siyosatida tutgan o’rniga qarab, yuksak rivojlangan davlatlarni uch guruhga bo’lish mumkin.


Birinchi guruhga AQSH, Yaponiya, Germaniya, Frantsiya, Buyukbritaniya, Italiya, Kanadani kiritish mumkin. Bu davlatlar mehnat unumdorligining yuqori darajasi, fan va texnikaning yuksak darajada rivojlanganligi  aholi daromadlarining jon boshiga yuqoriligi bilan haqli ravishda yetakchilik qiladilar.


Ikkinchi guruhga territoriyasi jihatdan kichik, lekin ijtimoiy-iqtisodiy rivojlanish darajasi jihatdan yuqori bo’lgan Avstriya, Belgiya, Daniya, Gollandiya, Shvetsiya kabi 14 davlat kiradi.


Uchinchi guruh davlatlariga Avstraliya, Janubiy Afrika Respublikasi  va Isroil  mansubdir.


Jahon mamlakatlari ichida rivojlanayotgan mamlakatlar ko’p sonli hisoblanadi. Ularga xos umumiy jihat iqtisodiyotning agrar, mineral xom-ashyoga asoslangani, qayta ishlash sanoatining sust rivojlanganligi, ichki bozorning torligi, jahon xo’jalik tizimida yetakchi mamlakatlar “soyasida” qolish hisoblanadi. Shu bilan birga, rivojlanayotgan mamlakatlar o’zaro ham farq qiladilar. Ular ichida Lotin Amerikasining Argentina, Braziliya, Venesuela, Meksika, Urugvay hamda Osiyoning yangi industrial mamlakatlari Singapur, Janubiy Koreya, Tayvan, Gonkong alohida o’rin tutadilar. Bu davlatlar o’z rivojlanish darajasi bo’yicha taraqqiy etgan mamlakatlarga yaqinlashib bormoqda.


Rivojlanayotgan mamlakatlar ichida noyob tabiiy resurslarga, birinchi navbatda neftga boy bo’lgan Baxrayn, Birlashgan Arab Amirliklari, Iroq, Saudiya Arabistoni, Qatar, Quvayt, Liviya, Eron alohida guruhni tashkil etadi. Bu mamlakatlar tabiiy boyliklar hisobiga aholi jon boshiga olganda yuqori daromadga egalar.


Uchinchi guruhga mansub mamlakatlar aksariyatni tashkil etib, ularda o’rtacha YAIM jon boshiga olganda 1000 dollar atrofida to’g’ri keladi.  Bular – Kolumbiya, Gmatemala, Paragvay, Tunis va boshqalardir.


Keyingi guruhga aholisi, territoriyasi, tabiiy salohiyati hamda iqtisodiy rivojlanish imkoniyatlari ulkan bo’lgan Hindiston, Pokiston va Indoneziya kirgan bo’lib, bu davlatlar xalqaro iqtisodiy aloqalarda muhim o’rin egallasalarda, jon boshiga to’g’ri keladigan  ishlab chiqarish va iste’mol hajmi bo’yicha past ko’rsatkichlarga ega.


Afg’oniston, Bangladesh, Benin, Somali, Chad kabi bir qator qoloq mamlakatlar ham mavjud. Bu davlatlar tashqi dunyo bilan juda bo’sh bog’langan bo’lib, ular iqtisodiyotining asosini  qishloq xo’jaligi  tashkil etadi.

Xalqaro mehnat taqsimoti hamda xalqaro iqtisodiy  integratsiya xalqaro iqtisodiy aloqalarning asosi va rivojlanish 

omili sifatida

Jahon mamlakatlari bir-biridan tabiiy-iqlimiy sharoitlari, ishlab chiqarishning mavjud texnik darajasi, ijtimoiy-iqtisodiy  munosabatlari bo’yicha farq qiladi.  O’z aholisining  tobora o’sib borayotgan ehtiyojlarini qondirish uchun hamma narsani o’zi ishlab chiqaradigan milliy iqtisodiyot mavjud emas. Ayrim mahsulotlarni  ishlab chiqarish bo’yicha mamlakatlar o’rtasida mavjud bo’lgan farqlar mehnat taqsimotining yangi darajasini – xalqaro mehnat taqsimotini tug’diradi. Ana shu mehnat taqsimotining nazariy  asoslarini o’z vaqtida  A.Smit “mutloq afzalliklar” nazariyasida, D.Rikardo esa “nisbiy afzalliklar”  nazariyasida ilgari surgan edilar. Agar A.Smit xalqaro ayirboshlash bilan bog’liq hodisalarni tahlil qila turib, qanday tovarlarni eksport qilish va qandaylarini import qilish xususida fikr bildirgan bo’lsa, D.Rikardo uning fikrlarini yanada rivojlantirib, afzalliklar nafaqat mamlakatlar o’rtasidagi, balki hududlar, sohalar va boshqa darajalardagi farqlarga tayanishini isbotlab bergan. Bu g’oya bugungi kunda ham o’z ahamiyatini yo’qotmagan.


Shuni alohida ta’kidlash lozimki, dastlabki davrlarda xalqaro mehnat taqsimotining yuzaga kelishida asosan tabiiy sharoitlardagi farqlar muhim o’rin tutgan bo’lsa, mashinalashgan ishlab chiqarishning yuzaga kelib, rivojlanib borishi bilan birinchi o’ringa mahsulotning ijtimoiy qiymati o’rtasidagi tavofutlar chiqa boshladi. Misol tariqasida quyidagi holatni keltirish mumkin. Subtropik mamlakatlar va AQSHni olaylik. Yuqoridagilardan kelib chiqib, subtropik mamlakatlarda meva-chevalar yetishtirish, AQSH da esa yuqori texnologiyalarga asoslangan holda kompyuterga o’xshagan ilmiy salohiyatni ko’proq talab qiladigan buyumlarni ishlab chiqarish maqsadga muvofiqdir. Bu hol mamlakatlar o’rtasidagi iqtisodiy aloqalarni zaruriyatga aylantiradi.


Demak, xalqaro mehnat taqsimoti – bu mamlakatlar o’rtasidagi mehnat taqsimoti bo’lib, u alohida olingan milliy xo’jaliklarning o’zlari uchun  iqtisodiy jihatdan foydali bo’lgan u yoki bu mahsulotlarni  ishlab chiqarishga ixtisoslashuvidir.


Xalqaro mehnat taqsimoti  jahon mamlakatlari o’rtasidagi fan-texnika, ishlab chiqarish, savdo-sotiq va boshqa iqtisodiy  aloqalarning ob’ektiv asosidir. Xuddi ana shu asosida ishlab chiqarishning baynalminallashuvi amalga oshadi.  Baynalminallashuv shunday xalqaro iqtisodiy munosabatlarni ifodalaydiki, uning ishtirokchilari davlat chegaralarining mavjudligiga qaramay, umumiy xo’jalik tizimining tarkibiy qismi sifatida faoliyat yuritadilar.
 Bunga yorqin misol qilib, Asakadagi avtomobil ishlab chiqarishni olish mumkin. Baynalminallashuv milliy xo’jaliklarning doimo o’sib borayotgan o’zaro aloqadorlik va o’zaro bog’liqligini ifodalaydi. XX asrda ayirboshlashning baynalminallashuvi kapital va ishlab chiqarishning baynalminallashuviga aylangan bo’lsa, hozirgi vaqtda fan-texnikaning  jadal rivojlanishi  orqasida xalqaro ixtisoslashuv va ishlab chiqarish kooperatsiyasi  yana ham keskin oshib bormoqda.  Natijada milliy xo’jaliklar yanada ko’proq ravishda jahon xo’jaligiga integratsiyalashadilar, yaqinlashadilar.


Umuman olganda, hozirgi davr jahon iqtisodiyotida  ikki tendentsiya amal qilmoqda. Ulardan biri, jahon xo’jaligining yaxlitligi, baynalminallashuvi bo’lsa, ikkinchisi esa, mintaqalar darajasida davlatlarning  iqtisodiy yaqinlashuvi, o’zaro hamkorligi avj olmoqda. 

Xalqaro iqtisodiy  integratsiya – jahon hamjamiyatiga kiruvchi mamlakatlarning xalqaro mehnat taqsimoti asosida o’z faoliyat yo’nalishlarini birlashtirish jarayoni demakdir. 


Iqtisodiy integratsiyaga kirishuvchi mamlakatlar integratsion jarayonlardan  iqtisodiy o’sish sur’atlarini oshirish,  ishlab chiqarish hajmini o’stirish, investitsiyalar oqimini kengaytirish, iqtisodiyotni barqarorlashtirish, mamlakat tovar aylanmasini kengaytirish, aholi farovonligini yuksaltirish kabi maqsadlarni ko’zlaydilar.

O’zbekistonning jahon hamjamiyatiga  integratsiyalashuvining maqsadlari O’zbekiston Respublikasi Konstitutsiyasida  quyidagicha ifodalangan: “O’zbekiston Respublikasi xalqaro munosabatlarning to’la huquqli sub’ektidir. Uning  tashqi siyosati davlatlarning suveren tengligi, kuch ishlatmaslik, yoki kuch bilan tahdid qilmaslik, chegaralarning dahlsizligi, nizolarni tinch yo’l bilan hal etish, boshqa davlatlarning ichki ishlariga aralashmaslik qoidalariga va xalqaro huquqning  umum e’tirof etilgan boshqa qoidalari va normalariga asoslanadi.


Respublika davlatning, xalqning oliy manfaatlari, farovon-ligi va xavfsizligini ta’minlash maqsadida ittifoqlar tuzish, hamdo’stliklar va boshqa davlatlararo tuzilmalarga kirishish va ulardan ajralib chiqish mumkin”
. 


O’zbekistonning xalqaro jamiyatga  integratsiyalashuvi avvalo, jahon mamlakatlari va xalqaro tashkilotlar bilan siyosiy, savdo va boshqa iqtisodiy  yo’nalishlardagi hamkorlikni mustahkamlash bilan amalga oshadi. O’zbekiston jahon mamlakatlari va xalqaro tashkilotlar bilan hamkorlikni  chuqurlashtirish va kengaytirish natijasida rivojlangan davlatlar sarmoyalari va texnologiyalarini jalb qilish, iqtisodiyotni bozor iqtisodiyoti negizlarida samarali yuritish tajribalarini o’rganishga erishadi.


Xalqaro iqtisodiy integratsiyadan ko’zlangan maqsadlarga ko’ra, oddiy ko’rinishdan murakkab tuzilmalargacha bo’lishi mumkin. Masalan, xalqaro integratsiyaning eng oddiy shakli erkin savdo zonalari bo’lib, u mamlakatlar o’rtasidagi savdo cheklashlarini  bekor qiladi.  Integratsiyaning keyingi shakli boj ittifoqlari  tarzida  amal qiladi. Integratsiyaning bu shaklida  savdo cheklashlarini bekor qilish bilan birga, yagona tashqi savdo  tariflari o’rnatiladi va tashqi siyosat bo’yicha  kelishuv yuzaga chiqadi.


Integratsiya o’z rivojlanishida  to’lov ittifoqi tarzida  ham namoyon bo’ladi. Bu holda  milliy valyutalarning  bemalol o’zaro erkin almashinuvi va yagona  pul birligi qo’llaniladi.


Umumiy bozor shaklidagi integratsiyada yuqoridagi holatlardan tashqari kapital va ishchi kuchining integratsiyaga kirishuvchi mamlakatlar o’rtasida bemalol harakat qilishi va kelishilgan iqtisodiy siyosat ta’minlanadi. 


Iqtisodiy integratsiyaning hozirgi vaqtdagi eng mukammal shakli  iqtisodiy va valyuta ittifoqi bo’lib, bu hamkorlikda  integratsiyaning hamma shakllari xalqaro valyuta – moliyaviy siyosat bilan uyg’unlashib ketadi.


Xalqaro iqtisodiy aloqalarning  kuchayishi ularga xizmat qiluvchi muassasalarning ham tez rivoj topishiga olib keldi. Dengiz, daryo, havo, temir yo’l transportlarini, portlar, aeroportlar, gaz va neft quvurlarini keng  qo’llash odatdagi holga aylandi.  Fan va texnikaning tez rivojlanishi orqasida internet va ma’lumot bilan ish ko’rishni ta’minlovchi, xalqaro aloqalarga xizmat qiluvchi muassasalar ham paydo bo’ldi. 


Xalqaro mehnat taqsimotining va integratsion jarayonlarning kuchayishi XX asrda TMK (transmilliy korporatsiyalar) ni yuzaga keltirdi. TMK lar odatda, biror bir mamlakat mulkiga asoslansa-da, dunyoning juda ko’p mamlakatlarida o’z filiallari tizimiga ega bo’lib, u yoki bu tovarlarni ishlab chiqarish va realizatsiya qilishda yetakchi o’rinni egallaydilar. Hozir dunyoda TMK lar soni bir necha mingta bo’lib, ulardan 500 ta eng yirigi alohida hukmronlik qiladi. TMK larning tarmoq tuzilishi rang-barang bo’lib, xalqaro kompaniyalarning taxminan 60% i ishlab chiqarish sohasida, 37% i xizmat ko’rsatish sohalarida faoliyat olib bormoqda. “Ford”, “Mersedes”, “Samsung” va boshqa TMK larni  bilmaydigan odam bo’lmasa kerak.


Xalqaro iqtisodiy hayotning baynalminallashuvi bilan erkin iqtisodiy hududlar ham ko’payib bormoqda. 

Erkin iqtisodiy hududlar mamlakatning boshqa qismlarida ishlatilmaydigan imtiyoz va rag’batlarning o’ziga xos tizimi qo’llaniladigan milliy iqtisodiy hududning bir qismiga aytiladi. Erkin iqtisodiy hududlar ularni tashkil etuvchilar tomonidan ochiq iqtisodiy tamoyillarni amalga oshirishdagi muhim bosqich hisoblanadi. 2008 yilda O’zbekistonda birinchi bo’lib Navoiy viloyati erkin iqtisodiy hudud, deb e’lon qilindi.


Xalqaro iqtisodiy munosabatlar juda ko’p omillar ta’sirida rivojlanib bormoqda. Ma’lum qarama-qarshiliklar bo’lishiga qaramay, hozirgi vaqtda hamkorlik va o’zaro kelishuv tendentsiyalari ustunlik qilmoqda. Turli mamlakatlar iqtisodiy rivojlanish darajasining yaqinlashuvi ro’y bermoqda. Unga ma’lum darajada global (olamshumul) muammolar, resurslarining cheklanganligi, energiya, xom-ashyo va oziq-ovqatlarning ko’proq iste’mol qilinayotganligi, ekologik muammolar va boshqalar ta’sir etmoqda. 

Jahon bozori, uning tarkibi

   Hozirgi davrdagi xalqaro iqtisodiy munosabatlar juda murakkab, ko’p qirrali iqtisodiy voqelik bo’lib, u yaratilgan ijtimoiy mahsulotning ishlab chiqarish, taqsimlash, ayirboshlash va iste’mol qilish fazalarini qamrab oladigan jahon bozori muhitida rivojlanib boradi. Jahon bozori ko’pchilik tasavvur etadigandek faqat xalqaro savdo-sotiqnigina qamrab olmay, balki u mamlakatlar o’rtasidagi kapital harakatini, ishchi kuchi migratsiyasini, birgalikda tadbirkorlik faoliyatini yuritishni, texnika yo’nalishi bo’yicha hamkorlikni ham ifoda etadi. Chunki bu yo’nalishlarda ham tovar va xizmatlarni o’rinli ayirboshlash kabi samaraliroq faoliyat yuritish mo’ljallanadi. Shuning uchun davlatlarning xalqaro iqtisodiy munosabatlardagi o’rni va roli bir qator ko’rsatkichlarga binoan belgilanadi.  Ulardan eng muhimlari quyidagilardir:

· mamlakat tashqi savdo hajmining YAIM hajmiga nisbati;

· tashqi savdo aylanmasining aholi jon boshiga to’g’ri keladigan miqdori;

· tashqi investitsiyalar (birinchi navbatda to’g’ridan-to’g’ri investitsiyalar) ning  aholi jon boshiga to’g’ri keladigan miqdori va hokazo.

Jahon bozorining ob’ektlari bo’lib, buyumlashgan va buyumlash-magan (masalan, ma’lumot xizmatlarining ayrim turlari) juda ko’p sonli resurslar, tovar va xizmatlar chiqsa, uning sub’ektlari bo’lib, davlatlar, turli xalqaro uyushmalar, TMK lar, chet ellar bilan faoliyat olib boradigan yuridik va jismoniy shaxslar hisoblanadi.

Jahon bozorining an’anaviy, eng muhim va eng keng tarqalgan shakli xalqaro savdo-sotiqdir. Qadim-qadimdan amal qilib kelayotgan bu xalqaro aloqalar shakli hozirgi vaqtda juda avj olib ketdi. Unga quyidagi omillar bevosita ta’sir ko’rsatmoqda:

· dunyoning ko’pgina mamlakatlarida tashqi savdoning liberallashuvi;

· rivojlanayotgan  va ko’plab yosh yangi mamlakatlarning  bozor munosabatlariga o’tib borayotganligi;

· fan-texnika inqilobi sharoitlarida ishlab chiqarishning ixtisoslashuv va kooperatsiyalashuvining kuchayganligi;

· integratsiya jarayonlarining yer yuzasining barcha hududlariga yoyilganligi;

· milliy iqtisodiyotlarda davlat tomonidan tartibga solish jarayonlarining faollashgani;

· TMK lar faoliyati miqyoslarining  o’sganligi;

· xizmat ko’rsatish sohasining shiddat bilan rivojlanayotganligi va boshqalar. 

Ma’lumki, tashqi  savdo eksport va import operatsiyalarini yuritish bilan olib boriladi. “Eksport” deganda chet ellik sheriklarga tovar va xizmatlarni yetkazib berish tushunilsa, “import” deganda aksincha chet ellik sheriklardan tovar va xizmatlar xarid qilish tushuniladi.
  Odatda, mamlakatning ma’lum bir vaqt mobaynidagi eksport va importidan biri ikkinchisidan ko’proq bo’ladi. Agar eksport importdan ko’proq bo’lsa, u holda mamlakat  ijobiy sof eksportga, aks holda manfiy sof eksportga ega bo’ladi. 

O’zbekistonning tashqi savdo aylanmasi

(mln AQSH dollarida)

	
	1990 yil


	2000 yil
	2010 yil

	Tashqi savdo aylanmasi


	805,6
	6212,1
	21842,2

	Eksport


	442,7
	3267,7
	13044,5

	Import


	362,9
	2947,4
	8799,7

	Savdo balansi (- +)


	79,8
	317,3
	4244,8


Tashqi bozorda konyukturaning yomonlashuviga qaramay, mamlakat tashqi savdo aylanmasi  hatto, xalqaro inqiroz boshlangan 2008 yilda 21,3 foizga oshdi, tovarlar va xizmatlar eksporti 28,7 foizga, import hajmi 11,5 foizga ortdi. Bu o’z navbatida tashqi savdo balansida  ijobiy saldo hajmi sezilardi darajada o’sdi. “Bu esa, - dedi Prezident, -  ishonchli to’lov balansi va iqtisodiyotimiz barqarorligining muhim ko’rsatkichi bo’lib xizmat qilmoqda”
.

Shuni ta’kidlash kerakki, O’zbekiston Respublikasi ijobiy natijaga ega bo’lib kelmoqda. Faqatgina 2013 yilda mamlakatimiz eksporti 10,9% o’sdi,  tashqi savdo faoliyatidagi ijobiy saldo 1,3 mlrd dollarni tashkil etdi. 2013 yilda qimmatbaho metallar narhining keskin pasayganiga qaramasdan, mamlakatimiz oltin-valyuta zaxirasi 2% ga ko’paydi. 2014-yilda tashqi savdo balansidagi ijobiy saldo 180 mln dollarni tashkil etdi, mamlakatimizning oltin-valyuta zaxiralari 1,6 mlrd dollarga ko’paydi. 

Eksport va import birgalikda tashqi savdo aylanmasini tashkil etadi. Mamlakat iqtisodiyoti o’sgan sari, uning “ochiqligi” kuchaygan sari tashqi savdo aylanmasi miqdori ham o’sib boradi. Mamlakatlarning tashqi savdoda naqadar faolligini ifoda etuvchi “eksport kvotasi”  degan tushuncha ham mavjud bo’lib, u eksportning YAIM dagi ulushini ko’rsatadi.

Ma’lum bir vaqt ichida mamlakatning jahon bozoridagi faoliyat samaradorligini “to’lov balansi”  ifoda etadi. U nafaqat tashqi savdo aylanmasi bilan, balki investitsiyalar kiritishdagi olingan natijalar, kapital harakati hamda rasmiy zahiralarning holati bilan ham belgilanadi, ya’ni to’lov balansi barcha xalqaro iqtisodiy bitimlarning raqamli ifodasidir.

Jahon bozorida mavjud bo’lgan tendentsiyalar  xalqaro savdodagi o’zgarishlarni tezda aks ettiradi. Keyingi paytlarda xom-ashyo resurslari va qishloq xo’jalik mahsulotlari bilan savdo qilish qisqarib, yarim tayyor va tayyor mahsulotlar bilan savdo qilish kengayib bormoqda. Rivojlangan mamlakatlar eksportida hozirgi vaqtda  asosan, tayyor mahsulotlar hamda ko’p ilm talab qiladigan mahsulotlar muhim o’rin tutmoqda. 

Respublikamiz tashqi savdosida ham katta o’zgarishlar ro’y bermoqda. Eksportimiz hajmi muntazam o’sib, tarkibi o’zgarib  bormoqda. 

So’nggi yillarda eksport tarkibida raqobatdosh tayyor mahsulotlar ulushi barqaror sur’atlar bilan o’sib bormoqda. Jumladan, 2013 yilda umumiy eksport hajmining 72% dan ortig’i tayyor tovarlar hissasiga to’g’ri keldi. 

Eksport hajmining oshishi respublika uchun an’anaviy resurslar bo’lgan paxta tolasi, qimmatbaho metallar va turli xom-ashyo hisobiga emas, balki, asosan avtomobillar, neft-kimyo va metall mahsulotlari, mineral o’g’itlar, ip-kalava va gazlama, trikotaj buyumlari, sim-kabel mahsulotlari, qurilish materiallari va boshqa ko’plab eksport tovarlari hajmi va turlarini ko’paytirish evaziga erishilmoqda. 

Hozirgi kunda O’zbekiston tashqi savdo aloqalarini yanada rivojlantirish uchun harakat qilmoqda. U bu yo’nalishdagi eng nufuzli  tashkilot bo’lgan “Tariflar va savdo bo’yicha umumiy bitim” (GATT, 1947 yil tashkil etilgan) da kuzatuvchi maqomiga ega. Mamlakatimiz tashqi savdosining o’sishiga iqtisodiy shart-sharoitlar ham  keng imkon beradi. Ular jumlasiga quyidagilar kiradi:   

· yer mineral xom-ashyo va o’simlik resurslarining katta zahiralari;

· respublikaning nisbatan rivojlangan ishlab chiqarish infratuzilmasiga egaligi, ilmiy-texnikaviy salohiyatga egaligi;

· mehnat resurslarining ko’pligi;

· xalqaro turizmni rivojlantirish uchun  imkoniyatlarning kattaligi;

· eksportga mo’ljalllangan ishlab chiqarishning rag’batlantirilayotganligi.

Jahon bozori tajribasida davlatlar tomonidan tashqi savdoni o’stirish uchun harakatlar bilan bir qatorda, mahalliy tadbirkorlar manfaatini ko’zlab tovarlar harakatiga to’sqinlik qiluvchi iqtisodiy va bojxona siyosatining uch asosiy turi farqlanadi.

1. Qisman cheklashlar siyosati – ichki bozorga mamlakat mafkurasi va turmush tarziga zid bo’lgan tovarlar (turli kino va video mahsulotlari, bosma nashrlar) kirib kelishiga yo’l qo’ymaslik.

2. Protektsionizm (lotincha protectio – himoya ostiga olish) – ichki bozorni xorijiy raqobatdan himoya qilish.

3. Erkin savdo siyosati (“fritrederlik”) – tashqi savdoda cheklashlarni eng oz darajada qo’llash. 

Xalqaro valyuta tizimi

Xalqaro iqtisodiy aloqalarda xalqaro valyuta munosabatlari muhim o’ringa ega. 

Valyuta munosabatlari, bu xalqaro iqtisodiy aloqalarda, ya’ni savdo-sotiq, ilmiy-texnik hamkorlik, qarz berish va olish, milliy valyutalar kursini aniqlash kabi operatsiyalarda  valyuta bilan bog’liq bo’lgan munosabatlardir.


Xalqaro valyuta munosabatlari boshqa xalqaro  aloqalar singari uzoq vaqtlar davomida asta-sekin rivojlanib, hozirgi shakliga keldi. Bu munosabatlarning kurtaklari qadimgi Rim va Gretsiyada paydo bo’lgan. Sharqda, jumladan bizning  o’lkamizda ham valyuta munosabatlari bilan shug’ullanuvchi shaxslar – sarroflar ish ko’rganlar.


Ishlab chiqarish kuchlarining rivojlanishi, xalqaro mehnat taqsimotining kuchayishi, ishlab chiqarishning baynalminallashuvi xalqaro valyuta munosabatlarini iqtisodiy jihatdan zaruriyatga aylantirdi.


Xalqaro valyuta munosabatlarining ob’ekti milliy va xalqaro valyutalar hisoblansa, uning sub’ekti sifatida davlatlar, xalqaro tashkilotlar, turli yuridik shaxslar, ya’ni tijorat banklari, chet el bilan ish ko’ruvchi korxonalar, birjalar, agentliklar hamda ayrim jismoniy shaxslar (birja xodimlari, chayqovchilar, sayyohlar) chiqadi.


Valyuta munosabatlari o’rganilganda odatda, milliy, hududiy va jahon valyuta tizimlari alohida tahlil etiladi. Milliy valyuta tizimi ayrim davlatning boshqa davlatlar bilan pul yuzasidan bo’ladigan hisob-kitoblarni amalga oshirish mexanizmini ifoda etadi.


Hududiy valyuta tizimi integratsiyaga kirishgan mamlakatlar valyuta tizimi kelishuvini aks ettiradi. Yevropa  valyuta – iqtisodiy ittifoqi bunga misol bo’lishi mumkin.


Xalqaro valyuta tizimi xalqaro valyuta munosabatlarining davlatlararo bitimlarda huquqiy  jihatdan e’tirof etilgan shakli bo’lib, u xalqaro aloqalarning moliyaviy negizi hisoblanadi.


Xalqaro valyuta munosabatlari o’z ichiga xalqaro to’lov vositalarini, valyuta kursini belgilash tartibini, xalqaro to’lovlarni balansli yuritish mexanizmini, xalqaro valyuta bozorini hamda xalqaro valyuta munosabatlariga xizmat qiluvchi  muassasalarni qamrab oladi.


Xalqaro valyuta munosabatlaridan ko’zda tutilgan maqsad xalqaro aloqalarni samarali tashkil etish, mamlakatlarning jahon xo’jalik  tizimidan manfaatdorligini ta’minlashdan iborat. SHuningdek, jahon valyuta tizimi orqali iqtisodiy resurslarning bir mamlakatdan ikkinchisiga harakati tartibga solinadi.


Jahon valyuta tizimi o’z rivojlanishida uchta bosqichdan o’tdi. 1879 yildan 1934 yilga qadar (birinchi jahon urushi yillari bundan mustasno) oltin standart, deb nomlangan pul tizimi amalda bo’ldi. Bu tizim  belgilangan valyuta kurslariga asoslangan edi. Buning ma’nosi shundaki, bu tizimga kiruvchi mamlakatlar uch qoidaga rioya qilishlari shart edi:

1. Har bir mamlakat o’z pul birligining ma’lum oltin mazmunini belgilashi kerak.

2. O’zining oltin zahiralari va pulining ichki taklifi o’rtasida qat’iy nisbatni ushlab turishi.

3. Oltinning erkin holda eksport va import qilinishiga to’sqinlik qilmaslik.

Oltin standart tizimi amalda ma’lum ijobiy va salbiy jihatlarni namoyon qildi. Oltin standartlarning yutuqlariga avvalo: a) turg’un valyuta kurslari noaniqlik va xavf-xatarni cheklab, xalqaro savdo hajmlarining o’sishiga olib kelishini; b) oltin standart avtomatik tarzda to’lov balanslarining defitsit va aktivlarining tenglashtirishini kiritish mumkin.


Oltin standart ikki kamchilikka ham ega edi. Ulardan  birinchisi shuki, oltin standartga kiruvchi mamlakatlar o’zlariga bog’liq bo’lmagan holda ham ishsizlik, daromadlarning pasayishi, inflyatsiya kabi noxush holatlarga duchor bo’lishlari mumkin edi. Ikkinchi kamchilik mamlakatlarning  oltin zahiralari bilan bog’liq bo’lib, ulardan birortasi o’z zahirasini tugatsa, bu tizim samarasiz bo’lib qolar edi.


XX asrning 30-yillarda dunyoni larzaga keltirgan iqtisodiy tanazzul oltin standart tizimini ham barbod etdi. Ikkinchi jahon urushi bu jarayonni yana ham tezlashtirdi.

Jahonning yangi valyuta tizimi asoslarini ishlab chiqish maqsadida ittifoqdosh davlatlar 1944 yil AQSH ning Bretton –Vuds shahrida xalqaro konferentsiyaga yig’ildilar. Bu konferentsiya natijasida tartibga solinadigan o’zaro bog’liq valyuta kurslari tizimining yaratilishi to’g’risidagi bitimga kelindi. SHahar nomi bilan ko’pincha bu tizimni “Bretton-Vuds tizimi”, deb ataladi. Bu tizim oltin standart tizimining ijobiy tomonlarini saqlab qolgan holda, ichki makroiqtisodiy moslashuvning noxush jarayonlarini bartaraf etishi kerak edi. Ushbu konferentsiyada Xalqaro Valyuta Fondi (XVF-MVF) tuzildi. Bu muassasa yangi valyuta tizimini o’z oldiga qo’ygan vazifalarni bajarishga qodir qilish ko’zda tutilgan edi. Bu valyuta tizimi amalda 1971 yilgacha faoliyat yuritdi.

Bretton​-Vuds valyuta tizimi eng avvalo, oltin standart an’analariga sodiq qolgan holda XVF iga kiruvchi har bir davlat o’z pul birligining oltin yoki dollardagi mazmunini belgilashi kerak edi. Bu turli mamlakatlarning valyutalari paritetini (nisbatini) aniqlashga imkon berar edi. Ikkinchidan, har bir mamlakat o’z valyuta kursining (valyuta kursi bir mamlakat pul birligining boshqa mamlakatlar pul birligida ifodalangan narxi) boshqa har qanday valyutaga nisbatan kursini o’zgartirmasligi zarur qilib qo’yildi. Bu valyuta tizimi  50-60-yillarda xalqaro valyuta munosabatlarining rivojlanishiga asos bo’ldi. Ammo bu tizim dollarga bog’langanligi uchun AQSH to’lov balansida muammolar keltirib chiqardi. SHuning uchun AQSH prezidenti R.Nikson 1971 yil 15 avgustda dollarni oltinga almashtirishni to’xtatdi va bu hol ushbu tizimning inqirozini ifoda etdi.


 1976 yilga kelib Kingston (Yamayka) dagi kelishuvga binoan valyutaning qayd etilgan (belgilangan) kursi o’z o’rnini “suzib yuruvchi kurs” ga bo’shatib berdi. Bu tizimning qisqacha mazmuni shuki, endi qog’oz pullar oltinga almashtirilmaydi, valyuta kurslari esa boshqa tovarlar kabi talab va taklif asosida shakllanadi va uncha katta bo’lmagan chegaralarda tebranib turadi. 

Jahon valyuta tizimida amal qiluvchi valyutalar o’z obro’-e’tiborlari bilan  bir xil emaslar. Dunyoda konvertirlanadigan, ya’ni boshqa valyutalarga bemalol almashadigan AQSH dollari, Angliya funti, Frantsiya franki, Yaponiya ienasi, YEVRO lar bilan bir qatorda qisman konvertirlanadigan valyutalar amal qiladi. 

Xalqaro kredit, unga xizmat qiluvchi

muassasalar

Hozirgi davr jahonda nafaqat tovar va xizmatlarning erkin savdosi bilan, balki undan ham ko’proq ravishda kapitalning dunyo bo’yicha erkin harakati bilan xarakterlanadi. Xalqaro kredit ssuda kapitalining jahon miqyosidagi harakatini bildiradi.

 Xalqaro kreditning yuzaga kelish sabablari juda ko’p bo’lib, ular ichida ishlab chiqarishning milliy doiradan chiqishi, uning baynalmillashuvi, ishlab chiqarishning ixtisoslashuvi va to’planuvi hamda shu asosda xalqaro kapitallarning umumlashuvi alohida o’rin tutadi.

Xalqaro kreditning ob’ekti bo’lib, chet eldan jalb qilinayotgan yoki chet ellik sheriklarga qarzga berilayotgan kapital hisoblanadi.

Xalqaro kreditning sub’ekti ham mahalliy ishtirokchilar (korporatsiyalar, banklar, ixtisoslashgan moliya kredit institutlari, birjalar va davlatlar) dan va xalqaro ishtirokchilar (xalqaro korporatsiyalar, TMK, xalqaro banklar, sug’urta kompaniyalariga o’xshagan xalqaro kredit-moliya muassasalari, dunyoga mashhur fond va tovar birjalari va xalqaro valyuta-moliya tashkilotlar) dan iborat bo’ladi.

Xalqaro kredit amalga oshirilganda u quyidagi eng muhim vazifalarni bajaradi:

1. Takror ishlab chiqarishni kengaytirish, iste’molni to’laroq ta’minlash uchun ssuda kapitalini mamlakatlar o’rtasida qayta taqsimlash.

2. Mamlakatlar o’rtasidagi to’lovlarning izchilligini ta’minlash.

3. Ishlab chiqarishning jahon miqyosida to’planuvi va markazlashuvini kuchaytirish.

4. Iqtisodiyotni xalqaro miqyosda tartibga solishga ko’maklashish. 

SHuni ta’kidlash kerakki, xalqaro kredit bir tomondan, xalqaro iqtisodiy aloqalarning rivojlanishiga katta turtki bersa, ikkinchi tomondan esa salbiy holatlarni ham kuchaytirishi mumkin. Jumladan, xalqaro kredit tashqi iqtisodiy aloqalarni (masalan, savdoni) avvalgidan ham kengroq yuritishga asos bo’ladi. Xalqaro kredit munosabatlari chet el investitsiyalari uchun qulay shart-sharoitlar yaratilishiga olib keladi. Xalqaro kredit xalqaro aloqalarga xizmat qiluvchi hisob-kitob ishlarini jonlantiradi. Xalqaro kreditning eng katta yutug’i – u xalqaro aloqalar samaradorligini oshiradi. 

Ayni vaqtda xalqaro kredit iqtisodiyotda ma’lum nomutanosibliklarning kuchayishini ham keltirib chiqarishi mumkin.

Masalan, xalqaro kredit o’zi ko’p sarflanayotgan sohalarning boshqa sohalarga nisbatan tez rivojlanishini va aksincha boshqa sohalarning orqada qolishiga olib kelishi ham mumkin.

Xalqaro kredit berilganda xuddi milliy xo’jaliklardagi kabi tamoyillarga asoslaniladi. Ular ichida qaytirib berishlilik, muddatlilik, kafolatlanish, maqsadlilik va foiz to’lashlikni alohida ajratib ko’rsatish mumkin.

Xalqaro kredit berish shakllari ham turli-tuman bo’lib, ular pul ko’rinishida namoyon bo’ladi.    

Xalqaro kredit chetga kapital chiqarishning muhim tarkibiy qismidir. CHetga kapital chiqarish odatda, bevosita, ya’ni to’g’ridan-to’g’ri holda va portfel investitsiyasi xolida qo’llaniladi.

To’g’ridan-to’g’ri investitsiyalashda xorijda korxonalar qurish, o’z filiallarini ochish, chet eldagi ob’ektlarni sotib olish va boshqa yo’llar bilan iqtisodiy jihatdan hukmronlik qilish ta’minlanadi.

 Portfel tarzidagi investitsiyalashda chet ellik sheriklarning qimmatli qog’ozlari sotib olinadi va tegishli daromad olish ta’minlanadi.

Rivojlanayotgan mamlakatlar, jumladan O’zbekiston uchun chet elning yuksak texnika-texnologiyasini xo’jalik yuritishning ilg’or shakllarini o’zlashtirish muhim ahamiyat kasb etadi. Shuning uchun mamlakatimiz chet el investitsiyalarini borgan sari ko’plab kiritayapti va ularga qulay sharoitlar yaratib berayapti. Agar 2008-yil hammasi bo’lib, 1,5 mlrd. AQSH dollari atrofida chet el investitsiyalari kiritilgan bo’lsa, 2014 yil bu ko’rsatkich 14,3 mlrd bo’lishi mo’ljallandi.

Chet el investitsiyalarining to’rtdan uch qismi bevosita investitsiyalar hissasiga to’g’ri keladi.

 Xalqaro kredit munosabatlari ularga xizmat qiluvchi bir qator muassasalarning funktsiya qilinishini talab etadi. Ular ichida BMT bilan bog’liq bo’lgan  muassasalarni va unga taaluqli bo’lmagan organlarni ajratish mumkin.

XVF ushbu muassasalar orasida alohida maqomga ega. U dunyodagi 200 ga yaqin mamlakatga xizmat ko’rsatadi. Umumiy hisob bo’yicha XVF ning barcha a’zolari xorijiy valyutani oltinda, konvertirlangan valyutada va SDR da fond kapitalidagi o’z hissasining taxminan 25 foizi hajmida shartsiz olishi mumkin. Bu miqdordan ortiq qarz XVF ning iqtisodiy va ijtimoiy siyosat sohasidagi tavsiyalari bajarilishiga qarab beriladi.

Oddiy kreditlardan tashqari kam rivojlangan davlatlar aniq maqsadlar uchun imtiyozli kreditlar olishlari mumkin.


BMT ning Xalqaro tiklanish va taraqqiyot banki (XTTB), Xalqaro moliya korporatsiyasi (XMK), Xalqaro taraqqiyot uyushmasi (XTU) va investitsiyalarni  kafolatlash bo’yicha Xalqaro agentligi (IKXA) kabi ixtisoslashgan muassasalaridan tashkil topgan guruh Umumjahon banki, deb ataladi.

Jahon qarz-valyuta aloqalari rivojlanishida BMT ning ixtisoslashgan muassasalari qatoriga kirmaydigan tashkilotlar ham muhim o’rin tutadi. Ularga Yevropa tiklanish va taraqqiyot banki (YeTTB), Xalqaro hisob-kitoblar banki (XXB), Osiyo taraqqiyot banki (OTB), Islom taraqqiyot banki (ITB) va boshqalar kiradi.

TAKRORLASH UCHUN SAVOLLAR

1. Jahon xo’jaligining hozirgi davrda  rivojlanishining o’ziga xos eng muhim xususiyatlarini ta’riflab bering.

2. Jahon mamlakatlari rivojlanish darajasiga binoan joylashishi, tabiiy-iqlim sharoitiga qarab necha guruhga bo’linishini aniq misollar bilan ko’rsatib bering.

3. Iqtisodiyotni baynalminallashuvi nima? Va uni izohlab bering.

4. Xalqaro mehnat taqsimoti nima va u qanday tamoyillarga asoslanadi?

5. Hozirgi vaqtda globallashuv jarayonining eng muhim tomonlarini so’zlab bering.

6. Xalqaro iqtisodiy integratsiya nima va uning qanday shakllarini bilasiz?

7. Erkin iqtisodiy hududlar nima? Ular boshqa hududlardan nimasi bilan farqlanadi?

8. Bojxona  ittifoqi va to’lov ittifoqi bir-biridan nima bilan farqlanadi? Tushuntirib bering.

9. Xalqaro kredit nima? Uning ijobiy va salbiy tomonlarini izohlab bering.

10. Jahon bozori, xalqaro savdo-sotiq munosabatlarini qanday 

     tushunasiz?

11. Xalqaro valyuta tizimi, uning shakllanish bosqichlari, har bir tizimning ustunlik va kamchiliklari nimalardan iborat ekanligini izohlab bering.

12. Jahondagi iqtisodiy aloqalarni tartibga soluvchi xalqaro  tashkilotlarni sanab bering.

